
ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 2, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 
ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ 
ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 
ᐅᖃᖅᑎ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 
ᐊᖓᔪᖅᑳᖅ ᕼᐊᓐᑐ ᑐᑐ, ᔨᓂ ᐅᒡᔪᖅ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᐅᓪᓗᒃᑯᑦ. 
ᖁᔭᓐᓇᒦᖔᓯᑦ, ᐃᖅᓱᒃᑏ. ᐱᒋᐊᓚᐅᖏᓂᑦᑎᓐᓂᑦ 
ᐃᓇᒍᒪᓕᕐᒥᔭᕋ, ᒥᔅᑕ ᑕᑉᑑᓇ 
ᐱᒋᐊᖅᑎᑦᑎᔪᓐᓇᕐᒪᖔᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᖔᓯᑦ, ᒥᓂᔅᑕ ᑕᑉᑑᓇ. 
ᐅᓪᓗᒃᑯᑦ. ᑕᐃᒪ ᑲᑎᒪᔾᔪᑎᕗᑦ ᑕᑯᓪᓗᒋᑦ 
ᐱᒋᐊᕈᑏᑦ ᓯᕗᓪᓕᖅᐹᒥᑦ, ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᑭᓂᔅᑑᔪᖅ, ᖁᓪᓕᖅ 
ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 007 - 3(3): 

ᐆᒻᒪᖅᑯᑎᓕᕆᓂᕐᒧᑦ ᐊᖏᔪᖅᑳᑦ ᐊᒻᒪᓗ 
ᐅᐊᔭᓕᕆᔨᐅᖃᑦᑕᖅᑐᑦ 
ᐃᓕᓐᓂᐊᖅᑎᑕᐅᓂᖏᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᐅᓪᓗᖃᑦᓯᐊᖅᑕ ᐅᓪᓗᒥ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᒥᓂᔅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ 
ᖃᐅᔨᒃᑲᕈᒪᓪᓗᒋᑦ ᒫᓐᓇᕋᑖᖅ  

ᐆᒻᒪᖅᑯᑎᓕᕆᓂᕐᒧᑦ ᐊᖏᔪᖅᑳᑦ ᐊᒻᒪᓗ 
ᐅᐊᔭᓕᕆᔨᐅᖃᑦᑕᖅᑐᑦ ᖃᐅᒻᒪᖅᑯᑎᓕᕆᓂᕐᒥᑦ 
ᐃᓕᓐᓂᐊᖅᑎᑕᐅᕋᑖᓚᐅᕐᒪᑕ ᐃᖃᓗᓐᓂ. ᑕᐃᒃᑯᐊ 
ᐊᖏᔪᖅᑲᐅᑎᖏᑦ ᐃᓕᓐᓂᐊᖅᑎᑕᐅᓛᖅᑐᑦ 
ᕕᕝᕗᐊᕆ 5-ᒥᑦ 11-ᒧᑦ ᐊᒻᒪᓗ 
ᐅᐊᔭᓕᕆᔨᐅᖃᑦᑕᖅᑐᑦ ᕕᕝᕗᐊᕆ 21-ᒥᑦ 27-ᒧᑦ. 
ᐊᕐᕌᒍᑕᒫᑦ ᖁᓪᓕᒃᑯᑦ ᐱᓇᓱᐊᕈᓯᓕᒫᖅ ᐃᖃᓗᓐᓂᑦ 
ᐃᓕᓐᓂᐊᑎᑦᑎᖃᑦᑕᕐᒪᑕ ᐆᒻᒪᖅᑯᑎᓕᕆᓂᕐᒥᒃ. 
ᑕᐃᒃᑯᐊ ᐊᐅᓚᐅᑎᖃᕐᕕᓐᓂᒃ ᐃᖅᑲᓇᐃᔭᖃᑦᑕᖅᑐᑦ 
ᐱᓇᓱᐊᕈᓰᒃ ᒪᕐᕉᒃ ᓈᔭᕋᐃᒻᒪᑎ 
ᐃᓕᓐᓂᐊᖃᑦᑕᕐᖓᑕ. 25-ᖑᓚᐅᖅᑐᑦ 
ᐃᓕᓐᓂᐊᖃᑕᐅᔪᑦ. 
 
ᐅᖃᖅᑎᑦᑎᔩ, ᑕᒪᓐᓇ ᐊᕙᑎᕗᑦ ᓄᓇᓄᒻᒥ 
ᐊᓯᔾᔨᑕᖅᑐᒻᒪᕆᐅᑎᓪᓗᒍ ᐃᖅᑲᓇᐃᔭᖅᑎᕗᑦ 
ᑐᐊᕕᕐᓇᖅᑐᓂᑦ ᑲᒪᐃᓐᓇᖃᑦᑕᕆᐊᖃᕐᒪᑕ 
ᐃᒃᑮᓇᖅᑑᒐᓗᐊᒃᑯᑦ ᑕᐃᒃᑯᐊ ᑎᑭᒋᐊᓖᑦ 
ᓴᓇᔭᑐᖅᑐᑦ ᓯᓚᑖᓂᑦ ᓄᓇᓖᑦ ᑎᑭᒐᓱᓐᓂᖏᓐᓂᑦ. 
ᒫᓐᓇ ᐊᐅᓚᐅᑎᖃᕐᕖᑦ ᐊᖏᔪᖅᑳᖃᕐᖓᑕ 
ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖃᖅᑐᑎᑦ 
ᐊᐅᓚᐅᓯᕆᔨᒥᑦ ᑕᕝᕙᓂ ᐃᖃᓗᓐᓂᑦ ᐃᑲᕋᓂᒃ 24-
ᓂᒃ ᖃᐅᑕᒫᑦᓯᐊᖅ ᒪᑐᐃᖓᐃᓐᓇᑎᓪᓗᒍ 
ᐱᓇᓱᐊᕈᓯᓕᒫᖅ ᐊᖏᓂᖓᓄᑦ ᐃᖃᓗᐃᑦ. 
 
ᐅᖃᖅᑎᑦᑎᔩ, ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦ 
ᐊᖏᔪᖅᑲᐅᑎᑦ ᐊᐅᓚᐅᓯᕆᔨᐅᔪᑦ 
ᑐᑭᓯᐅᒪᑦᑎᐊᕐᖓᑕ ᐆᒻᒪᖅᑯᑎᐅᑉ ᐊᐅᓚᓂᖓᓂᒃ, 
ᐋᖅᑭᓱᖅᓯᒪᓂᖓᓂᒃ ᐅᐊᔭᖏᓐᓂᓪᓗ 
ᓯᐊᒻᒪᕈᓯᖏᓐᓂᓪᓗ ᐆᒻᒪᖅᑯᑏᑦ. ᑕᐃᒪᐃᓐᓂᖓᓄᑦ 
ᖃᖓᓕᒫᒃᑯᑦ ᖃᐅᒻᒪᖅᑯᑏᑦ 
ᐊᐅᓚᑎᑕᐅᑦᑎᐊᕋᓱᑉᐸᑦᑐᑦ ᖃᒥᑦᑐᕕᓂᐅᑎᓪᓗᒋᑦ 
ᓂᕆᐅᓇᖏᑐᒃᑯᓪᓗ ᑐᐊᕕᕐᓇᑐᒃᑯᑦ ᐱᓕᕆᕙᑦᑐᑎᑦ. 
ᓱᓕᒃᑲᓐᓂᖅ, ᐱᓕᒻᒪᓴᖅᑕᐅᖃᑦᑕᖅᑐᑦ ᖃᒻᒪᑦᑕᐅᖅ 
ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑎᑕᐅᖏᓐᓇᖅᑐᑦ 
ᑐᐊᕕᕐᓇᖅᑐᕈᔪᓐᓂᑦ ᐋᓐᓂᖅᑐᖃᑳᓪᓚᑉᐸᑦ, 
ᑯᕕᔪᖃᕐᓂᖅᐸᑦ, ᒪᓐᓇᓘᓐᓃᑦ ᓄᓇ ᐃᔾᔪ 
ᓴᓗᒻᒪᕆᐊᖃᖅᑲᑦ ᓴᓗᒻᒪᖅᑕᐅᓗᓂ. ᑖᒃᑯᐊᓗ 
ᓱᕈᕐᓇᖅᑐᕈᔪᐃᑦ, ᐃᖅᑲᓇᐃᔭᕐᕕᒻᒥᓗ 
ᐱᖅᑯᓗᐊᕿᓐᓇᖅᑐᐃᑦ ᑐᑭᓯᐅᒪᓪᔪᑎᖏᓐᓂᑦ 
ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᐱᖃᑕᐅᓪᓗᑎᒃ ᑖᒃᑯᐊ 
ᐊᓪᓚᕕᒻᒥᐅᑕᐃᑦ ᐊᑭᓕᖅᓱᐃᑎᑦᑎᓂᕐᒥᒃ, 
ᐱᔨᑦᓯᓂᕐᒥᒃ, ᐸᕐᓇᐃᓂᕐᒥᒃ, ᐅᒥᐊᕐᔪᐊᑰᖅᑐᔅᓴᓂᒃ, 
ᐃᑲᔫᓯᐊᒃᓴᓂᓪᓗ, ᐊᑭᓕᖅᑕᐅᔾᔪᑎᔅᓴᓂᓪᓗ. 

ᐅᖃᖅᑏ, ᑖᒃᑯᐊ ᐊᕐᕌᒍᑕᒫᑦ 
ᐃᓕᓐᓂᐊᓚᐅᖅᑎᓪᓗᒋᑦ ᑐᓴᕐᕕᒋᖃᑦᑕᕋᑦᑎᒍᑦ 
ᐊᔅᓱᐊᓗᒃ ᐅᖃᖃᑦᑕᖅᑐᑦ ᐱᑦᓯᐊᖅᑐᒥᓂᐅᒋᐊᖏᓐᓂ 
ᐃᓕᓐᓂᐊᖅᑎᓪᓗᒋᑦ ᐱᓕᒻᒪᖃᑦᑕᕋᒥ 
ᑐᑭᓯᑦᑎᐊᖅᓱᑎᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 
ᐃᓕᓐᓂᐊᖅᑎᑕᐅᓪᓗᑎᑦ, ᐱᓕᒻᒪᓴᕐᓂᖅ ᐊᒻᒪ 
ᐱᔭᕆᐅᖅᓴᓂᕐᒧᑦ ᑕᐃᒃᑯᐊ ᑐᓐᖓᕕᒋᔭᐅᔪᑦ ᐃᓄᐃᑦ 
ᐅᑉᐱᕆᔭᑐᖃᖏᑦ ᑐᓐᖓᕕᒋᔭᐅᓪᓗᑎᒃ 
ᐃᓕᓐᓂᐊᕈᑎᒋᔭᐅᖃᑦᑕᕐᒪᑕ ᑖᒃᑯᓂᖓ 
ᐃᖅᑲᓇᐃᔭᖅᑎᖏᓐᓄᑦ ᐊᖏᕈᑎᐅᑉ 23 
ᓄᓇᕘᑖᕈᑎᒥ ᐃᓚᖓᓃᑦᑐᖅ ᒪᓕᑦᑐᒍ. 
 
ᐅᖃᖅᑏ, ᐅᐱᒋᔪᒪᓪᓗᒋᑦ ᐃᓕᓐᓂᐊᕇᓚᐅᖅᑐᑦ 
ᖁᓪᓕᑯᓪᓗ ᐃᖅᑲᓇᐃᔭᖅᑎᖏᑦ 
ᐃᓕᓐᓂᓐᐊᕐᕕᓴᖃᓐᓂᐅᓴᔪᖃᓕᕋᐃᑉᐸᑦ 
ᐱᖃᑕᐅᖃᑦᑕᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᒥᓂᔅᑑᔪᖅ ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 008 - 3(3): 

ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑏᑦ ᖃᓪᓗᓈᓄᑦ 
ᐊᐅᓪᓚᓛᕐᓂᖏᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᒍᒪᔪᖓ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓂᒃ 12-ᖑᔪᐃᑦ 
ᐊᕙᑎᓕᕆᓂᕐᒧᑦ ᐃᓕᓐᓂᐊᓚᐅᖅᑐᑦ 
ᓯᓚᑦᑐᖅᓴᕐᕕᒻᒥ ᒥᑦᑎᒪᑕᓕᒻᒥᑦ 
ᑕᐃᒪᐃᑦᑐᖃᓚᐅᖅᓯᒪᑎᓐᓇᒍ ᐊᐅᓪᓚᓛᕐᒪᑕ 
ᖃᓪᓗᓈᓄᑦ. ᐊᕐᕌᓂᓂᑦ ᐅᑦᑐᐱᕆᒥᓂᒃ ᑖᒃᑯᐊ 
ᑮᓇᐅᔭᓂᒃ ᖃᑎᑦᓯᒻᒪᑕ ᒐᕙᒪᒃᑯᓐᓂ 
ᓯᓚᑦᑐᖅᓴᕐᕕᓐᓂ  

ᖃᐅᔨᓴᖅᑎᓂᓪᓗ ᐋᓐᑎᐅᕆᔪᒧᑦ ᑯᐸᐃᒃᒥ ᕗᕆᑎᔅ 
ᑲᓚᒻᐱᐊᒥᓗ ᐱᓕᕆᖃᑎᖃᖅᑐᑎᒃ.  
 
ᐋᑐᕚᒦᓐᓂᖏᓐᓂ, ᑖᒃᑯᐊ ᐳᓛᕆᐊᕐᓂᐊᖅᑐᑦ 
ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᓐᓂᒃ ᐊᒻᒪᑦᑕᐅᖅ 
ᐃᒪᕐᒥᑕᐅᑕᓕᕆᔨᒃᑯᓐᓂᒃ ᖃᓄᖅ ᒪᓕᒐᐃᑦ 
ᐊᑐᐊᒐᐃᓪᓗ ᐊᕙᑎᑦᑎᓐᓄᑦ ᐅᑭᐅᖅᑕᖅᑐᒥ 
ᐊᑐᓕᖅᑎᑕᐅᕙᒻᒪᖔᑕ. 
 
ᐅᖃᖅᑎᑦᑎᔩ, ᐊᐅᔭᐅᓚᐅᖅᑐᖅ ᑯᐸᐃᒃᒥ ᓚᕚᓪ 
ᓯᓚᑦᑐᖅᓴᕐᕕᖓᒍᑦ ᐊᐅᓪᓚᖅᑐᖃᓚᐅᕐᒪᑦ 
ᒥᑦᑎᒪᑕᓕᒻᒧᑦ ᐃᑲᔪᖅᑕᐅᒋᐊᖅᑐᑎᒃ 
ᐃᓕᓐᓂᐊᖅᑎᑕᐅᔭᖅᑐᖅᑐᑎᒃ ᖃᓄᖅ 
ᖃᐅᔨᓴᖅᐸᕐᒪᖔᕐᒥᒃ. ᑐᑭᓯᐅᒪᒐᓱᑦᑐᑎᓪᓗ 
ᑎᑎᕋᖅᑕᐅᕙᓪᓕᐊᔪᑦ ᖃᓄᖅ ᑲᑎᖅᓱᖅᑕᐅᓲᖑᒻᒪᑕ 
ᑭᓪᓕᓯᓂᐊᖅᑏᓪᓗ ᖃᐅᔨᓴᕈᓯᒋᕙᑦᑕᖏᑦ 
ᑐᓴᐅᒪᑎᑦᑎᔾᔪᑎᖏᓪᓗ.  
 
ᐃᓕᓐᓂᐊᖅᑏᑦ ᕚᓐᑰᕙ ᐆᒪᔪᕐᓂᒃ ᑕᕆᐅᕐᒥᐅᑕᓂᒃ 
ᐸᐸᑦᓯᕕᒻᒧᑦ ᖃᐅᔨᒋᐊᖅᑎᑕᐅᓛᕐᒪᑕ 
ᑐᑭᓯᑎᑕᐅᓇᓱᐊᕐᓗᑎᒃ ᖃᓄᖅ ᑎᒥᖏᑦ 
ᐃᓅᓕᔭᐅᔪᓐᓇᕐᒪᖔᑕ ᐆᒪᔪᐃᑦ ᖃᓪᓗᓈᓂᑦ 
ᐸᐸᑕᐅᕙᑦᑐᑦ ᐸᐸᑦᓯᕕᓐᓂ. ᐃᓄᐃᑦ 
ᖃᐅᔨᒪᔭᖏᑎᒍᑦ ᐃᑲᔪᕐᓂᖃᕈᓐᓇᕐᒪᖔᑕ 
ᐅᖃᓛᕆᓪᓗᑎᒃ. 
 
ᐅᖃᖅᑎᑦᑎᔩ, ᑖᒃᑯᐊ ᐅᑭᐅᖅᑕᖅᑐᒥᐅᑕᐅᒐᒥᒃ 
ᐱᔭᕆᐊᑐᔪᖅᓯᐅᖃᑦᑕᕋᒥᒃ ᐃᓛᓐᓂᒃᑯᑦ 
ᐊᐅᓪᓚᕋᓱᒃᑲᓗᐊᖅᑐᑎᒃ ᑲᑎᖅᓱᐃᒋᐊᖃᓲᖑᒻᒪᑕ 
$8,400-ᓂᒃ. ᐃᑲᔪᕈᒪᔭᕗᑦ ᐃᓕᖅᑯᓯᓕᕆᔨᒃᑯᑎᒍᑦ, 
ᐃᓛᒃ, ᖁᔭᓕᒍᒪᓪᓗᖓ ᐃᓕᖅᑯᓯᓕᕆᔨᒃᑯᓐᓂ 
ᐃᑲᔪᓐᖑᐊᑕᖅᓯᓇᕐᖓᑕ ᖃᓪᓗᓈᓅᕈᑎᔅᓴᖏᓐᓂᒃ. 
 
ᐅᖃᖅᑎᑦᑎᔩ, ᑖᒃᑯᐊᓗ ᖁᔭᓐᓇᒦᕈᒪᔭᒃᑲ ᕚᓐᑰᕙ 
ᐊᑯᐊᕆᐊᒻ ᐳᐃᔨᓂᒃ ᑕᕆᐅᕐᒥᐅᑕᓂᒃ 
ᐱᕈᖅᓰᖃᑦᑕᖅᑐᑦ ᐅᕝᕙᓗ ᐸᐸᑦᓯᖃᑦᑕᖅᑐᑦ, ᑲᓇᑕᒥ 
ᒥᕐᖑᐃᓯᕐᕕᓕᕆᔨᒃᑯᑦ, ᐊᒻᒪ ᓯᐊᓪᓱ-ᓵᓐ (Seltzer-
Chan) ᒥᑦᑎᒪᑕᓕᒻᒥ ᑲᑐᔾᔨᖃᑎᒌᖏᑦ.  

ᑖᒃᑯᐊ ᐃᑲᔪᓚᐅᖏᑉᐸᑕ ᑲᑐᔾᔨᖃᑎᒌᖑᔪᑦ 
ᑕᐃᒪᐃᒍᓐᓇᕋᔭᓚᐅᖏᑦᑐᑦ 
 
ᐅᖃᖅᑎᑦᑎᔩ, 
ᐃᑲᔪᕈᓐᓇᓐᖑᐊᑕᖅᓯᓐᓇᕈᓐᓇᕐᓂᖏᓐᓄᑦ 
ᑲᑐᔾᔨᖃᑎᒌᓐᓄᑦ $88,000 ᐊᐅᓪᓚᕈᑎᖏᓐᓄᑦ 
ᐃᑲᔫᑎᑦᓴᐃᑦ ᑐᓂᔭᐅᓐᖑᐊᑕᔅᓯᓐᓇᓚᐅᕐᖓᑕ  
ᐊᐅᓪᓚᕈᑎᒋᓂᐊᖅᑕᖏᑦ. ᖁᕕᐊᓇᒻᒪᕆᑦᑐᖅ 
ᑕᐃᒪᓐᓇ ᑮᓇᐅᔭᓂᑦ ᐱᕈᖅᑎᑎᓪᓗᑎᑦ ᐱᕕᑭᑦᑐᒃᑯᑦ.  
 
ᐅᖃᖅᑎᑦᑎᔩ, ᒥᑦᑎᒪᑕᓕᒻᒥ ᐊᕙᑎᓕᕆᓂᕐᒧᑦ 
ᐃᓕᓐᓂᐊᖅᑐᑦ ᐅᐱᒋᔪᒪᓪᓗᒋᑦ ᐊᒃᓱᕈᑦᓯᐊᖅᑐᑎᒃ, 
ᐱᓇᓱᐊᑦᑎᐊᖅᑐᑎᒃ, ᐊᖏᖅᓯᒪᓪᓗᑎᒃ, 
ᐃᓕᓐᓂᐊᕋᓱᒻᒪᑕ ᐊᕙᑎᓕᕆᓂᕐᒧᑦ. ᐊᒻᒪᓗ 
ᖁᔭᓐᓇᒦᕈᒪᓪᓗᒋᑦ ᑲᔪᓯᑦᓯᐊᖁᓪᓗᒋᓪᓗ ᖃᓪᓗᓈᓄᑦ 
ᓂᐅᕐᕈᓂᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑐᐃᑦ 
ᐅᖃᐅᓯᔅᓴᖏᑦ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 009 - 3(3): 

ᐱᓕᕆᖃᑎᖃᕐᓂᖅ ᐊᑯᑭᑦᑐᒥᐅᓂᑦ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᕈᒪᓕᕆᓪᓗᒋᑦ 
ᐃᓕᓐᓂᐊᕐᓂᓕᕆᔨᒃᑯᑦ ᑲᑐᔾᔨᖃᑎᖃᓚᐅᕐᒪᑕ 
ᐊᑯᑭᑦᑐᒥᐅᑦ ᐃᓕᖅᑯᓯᓕᕆᔨᖏᓐᓂᒃ 
ᐃᓕᓐᓂᐊᕐᓂᓕᕆᔨᖏᓐᓂᒃ ᖃᐅᔨᓴᖅᑎᖏᓐᓂᒃ 
ᑐᑦᓯᐊᕐᕕᓕᕆᔨᖏᓐᓂᓪᓗ.  
 
ᐅᖃᖅᑎᑦᑎᔩ, ᓄᓇᕗᒻᒥ ᐊᑯᑭᑦᑐᒥᐅᓪᓗ 
ᑖᒃᑯᓂᖓᑦᓴᐃᓐᓇᐸᓗᒃ ᐊᐳᖅᑕᕈᑎᖃᖃᑦᑕᕐᒪᑕ 
ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐃᓅᖃᑎᒌᑦ 
ᐃᓄᒋᐊᓐᓂᖏᓐᓄᑦ ᐱᐅᓯᑐᖃᑎᖏᑎᒍᓪᓗ 
ᓵᓐᖓᔭᕆᐊᓕᓐᓂᒃ. ᑖᒃᑯᐊ ᓄᓇᖁᑎᒋᔭᕗᑦ 
ᐊᔾᔨᒌᐸᓗᓪᓚᕆᓐᓂᒃ ᐱᐅᓯᖃᕐᖓᑕ 
ᐃᓕᖅᑯᓯᑐᖃᒃᑯᑦ ᐱᒋᐊᖅᑎᑦᑎᕙᓪᓕᐊᔪᓪᓗ  

ᐃᓕᓐᓂᐊᕐᓂᓕᕆᓂᕐᒥ ᑕᕝᕙᓂ ᐊᑯᑭᑦᑐᒥᐅᑦ 
ᓄᓇᕗᒻᒥᐅᓪᓗ ᐃᖃᓗᓐᓂ ᑲᑎᓚᐅᖅᑐᑦ 
ᐸᓐᓂᖅᑑᒥᓪᓗ ᕕᕝᕗᐊᕆ 8-13-ᒧᑦ ᐊᒥᖅᑳᖅᓱᑎᒃ 
ᖃᓄᖅ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ 
ᐃᓕᓐᓂᐊᕈᑎᑦᓴᓕᐅᖅᓯᒪᒻᒪᖔᑕ.  
 
ᐅᖃᖅᑎᑦᑎᔩ, ᑕᐃᒪᐃᓐᓂᖓᓄᑦ ᒪᕐᕉᓕᖓᔫᒃ 
ᒐᕙᒪᕗᑦ ᐋᖅᑭᑦᓱᐃᖃᑎᒌᓚᐅᕐᒥᔪᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑐᑭᓯᐅᒪᖃᑎᒌᓐᓂᒃᑯᑦ 
ᐊᖏᕈᑎᐅᓂᐊᖅᑐᓂᒃ ᐋᖅᑭᑦᓱᐃᖃᑎᖃᕈᒪᓪᓗᑕ 
ᖃᓄᖅ ᐃᓕᓐᓂᐊᕐᓂᓕᕆᓂᖅ 
ᐋᖅᑭᒋᐊᖅᑐᑦᓴᐅᒻᒪᖔᑦ, ᐃᓕᓐᓂᐊᖅᑏᑦ 
ᖃᐅᔨᓴᖅᑕᐅᔾᔪᑎᒋᕙᓯᖏᑦ ᐃᓕᑦᓯᒪᓂᖏᑦ, 
ᐅᖃᐅᓯᖅᑎᒍᓪᓗ ᐃᓕᓴᐃᔾᔪᓰᑦ, ᐊᒻᒪ 
ᓱᕈᓯᓛᓕᕆᓂᕐᒧᑦ ᐃᓕᓐᓂᐊᓚᐅᖅᑳᖅᑎᓐᓇᒋᑦ 
ᐃᓕᓐᓂᐊᕈᑏᑦ, ᐃᓕᖅᑯᓯᖅᑎᒍᓪᓗ 
ᐃᑲᔪᖅᓯᒋᐊᕈᑏᑦ ᐃᓕᓐᓂᐊᕕᑦᑎᓐᓂ. ᑖᒃᑯᐊ 
ᑐᕌᒐᑦᓴᕗᑦ ᓴᓐᖓᑦᑎᕈᒪᒐᑦᑎᒍ ᑕᐃᒫᑦᓴᐃᓐᓇᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᑦᓱᐃᒐᓱᑦᑐᑕ 
ᐊᔾᔨᒌᐸᓗᓐᓂᓪᓗ ᐃᓱᒪᔅᓴᖅᓯᐅᖅᓯᒪᖃᑦᑕᕋᑦᑕ 
ᐱᓕᕆᔾᔪᑎᔅᓴᓂᓪᓗ ᖃᓄᖅᑑᕈᑎᓂᒃ.  
 
ᐅᖃᖅᑎᑦᑎᔩ, ᑖᒃᑯᐊ ᐃᓕᓐᓂᐊᖃᑎᒌᓐᓂᐊᖅᑐᑦ 
ᓇᓗᓇᓐᖏᒻᒪᑕ ᐃᓕᓐᓂᐊᖅᑐᓕᕆᔪᑦ ᖁᔭᓕᔪᒪᔪᖓ 
ᐊᑯᑭᑦᑐᒥᐅᓂᒃ ᐅᖃᐅᓯᓕᕆᔨᖏᓐᓂᒃ 
ᐃᑲᔪᖅᓯᒪᓐᖑᐊᑕᖅᓯᓇᕐᒪᑕ ᑕᒫᓂ ᐅᕙᑦᑎᓐᓂ. 
ᒪᕐᕉᓕᖓᒐᓗᐊᖅᓱᑕ ᑖᒃᑯᓂᖓᑦᓴᐃᓐᓇᖅ 
ᐱᓇᓱᒃᑲᑦᑕ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 010 - 3(3): 

ᑐᑭᓯᒋᐊᕈᑎᑦ ᐃᓄᓐᓂᑦ ᐃᓚᐅᑎᑦᑎᓂᕐᒥᑦ 
ᐊᔪᖅᓴᕈᓐᓃᑎᑦᑎᕙᓪᓕᐊᓂᕐᒧᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒃᑯᑦ ᐅᓐᓄᓴᒃᑯᓪᓗ 
ᒪᓕᒐᓕᐅᖅᑎᐅᖃᑎᒃᑲ ᖁᕐᓗᖅᑑᕐᒥᐅᓪᓗ.  

ᐅᖃᖅᑏ, ᑐᓴᖅᑎᑦᑎᒍᒪᔪᖓ ᒪᓕᒐᓕᐅᕐᕕᒻᒥ 
ᓄᓇᕗᒻᒥ ᑖᒃᑯᐊ ᐊᔪᖅᓴᕈᓐᓃᑎᑦᑎᕙᓪᓕᐊᓂᕐᒧᑦ 
ᐊᔪᖅᓴᓂᖅᓴᐅᔪᓂᒃ ᑎᑎᕋᕐᕕᖓ 
ᐱᔭᕆᐊᖃᖅᐸᓪᓕᐊᓕᕐᒪᑕ. 
 
ᐃᖅᑲᐅᒪᔪᒃᓴᐅᒐᑦᓯ ᐊᕐᕌᓂ ᐅᑐᐱᕆᐅᑎᓪᓗᒍ 
ᐅᖃᐅᓯᒋᕙᓪᓕᐊᓕᔪᒐᑦᑎᒍᑦ ᐊᔪᖅᓴᕐᓂᖅ. ᑖᒃᑯᐊ 
ᓄᓇᖁᑎᒋᔭᕗᑦ ᒪᑐᐃᖔᑦᑎᐊᕐᓗᑎᑦ ᐃᓅᖃᑎᒌᑦ 
ᐅᖃᓕᒪᖁᓪᓗᒋᑦ ᐊᔪᖅᓴᕐᓂᐅᖃᑦᑕᖅᑑᑉ ᒥᒃᓵᓄᑦ. 
ᑕᒪᒃᑯᐊ ᐃᓱᖅᓴᖅᓯᐅᕈᑎᒋᔭᕗᑦ 
ᐊᔪᖅᓴᖅᑐᓕᕆᓂᕐᒧᑦ ᓄᓇᓕᓐᓂ 
ᐃᑲᔪᓐᓂᖃᓪᓚᕆᑦᑐᐃᓐᓇᐅᖑᓱᒻᒪᑕ ᑕᒪᐃᓐᓂᒃ 
ᓂᓪᓕᖅᑐᖃᖃᑦᑕᖅᑲᑦ. ᓄᓇᓖᑦ ᑖᒃᑯᐊ 
ᓄᐊᑦᑎᕙᓪᓕᐊᕕᒋᓂᐊᕋᑦᑎᒍᑦ ᖃᓄᖅᑑᕈᑎᒃᓴᓂᒃ 
ᓄᓇᕗᒥ ᐊᔪᖅᓴᕈᓐᓃᖅᕙᓪᓕᐊᓂᖅᓴᐅᖁᓪᓗᒋᑦ 
ᐊᔪᖅᓴᓂᖅᓴᐃᑦ.  
 
ᒪᐃᖑᑎᓪᓗᒍ ᑖᒃᑯᐊ ᓄᓇᓖᑦ ᑭᒡᒐᑐᖅᑎᖏᑦ 
ᑲᑎᓕᓚᐅᕐᒥᔭᕗᑦ ᑕᒪᐅᓐᖓᑎᑦᑐᒋᑦ. ᐊᒻᒪ 
ᐃᓱᒪᖅᓴᖅᓯᐅᕈᑎᖃᓚᖓᒐᑦᑕ ᖃᓄᖅᑑᕈᑎᒋᓗᒍ 
ᐊᔪᖅᓴᕐᓂᖅ ᐊᒻᒪ ᒐᕙᒪᐅᓪᓗᑕ ᓄᓇᓕᐅᓪᓗᑕ 
ᐃᓅᔪᑦ ᑲᑐᔾᔨᖃᑎᒌᖏᑦ 
ᑮᓇᐅᔭᓕᐅᕋᓱᑐᐃᓐᓇᖏᑦᑐᓪᓗ ᑎᒥᐅᔪᑦ 
ᓇᒻᒥᓂᖃᐅᖅᑐᓪᓗ ᐃᓅᖃᑎᑐᐃᓐᓇᕗᓪᓗ 
ᖃᓄᖅᑑᖃᑎᒋᔪᒪᒐᑦᑎᒍᑦ. ᑖᒃᑯᐊ ᐅᑭᐊᒃᓵᖅ 
ᐃᖃᓗᓐᓄᑦ ᑲᑎᑦᑐᒫᖅᑐᑦ ᑲᑎᒪᔾᔪᐊᕈᑕᐅᓗᓂ 
ᐊᔪᖅᓴᕐᓂᖅ ᓄᕕᐱᕆ 28-ᒥᒃ 30-ᒧᑦ ᓄᓇᕗᒥ 
ᐊᔪᖅᓴᕈᓐᓃᖅᐹᓪᓕᖁᓪᓗᒋᑦ ᐊᔪᖅᓴᓂᖅᓴᐅᕙᒃᑐᑦ. 
 
ᐅᖃᖅᑏ, ᑐᑭᓯᓯᒪᒐᑦᑕ ᑕᐃᒪ ᖃᐅᑕᒫᑦᑎᐊᖅ 
ᐊᔪᐃᓐᓇᖅᑐᑦ ᐃᓅᖃᑎᕗᑦ ᐊᔪᖅᓴᓗᐊᒧᑦ 
ᕿᓂᖃᑦᑕᖅᑐᑦ ᓂᕿᒃᓴᒥᒃ ᓇᑭᓪᓗ ᐱᕕᒃᓴᒥᒃ. 
ᑖᒃᑯᐊ ᓇᓗᓇᐃᖅᓯᑦᑎᐊᕋᓱᐊᕈᒪᒐᓗᐊᕋᑦᑕ ᓇᐅᒃᑯᑦ 
ᐋᖅᑭᒋᐊᕐᕕᖃᒻᒪᖔᑦ.  

ᓇᒥᒥᐅᑕᐃᓪᓗ ᒪᑯᐊ ᓯᓚᑐᓂᖏᑦ ᓄᓇᖅᑲᑎᑦᑕ 
ᐃᓅᖃᑎᑦᑕ ᐃᑲᔪᖅᑎᐅᖃᑎᒌᓐᓂᐅᑉ ᒥᒃᓵᓄᑦ 
ᑐᖄᖓᔪᑦ ᐃᑲᔪᖅᑎᒋᓪᓗᒋᑦ ᓵᓐᖓᔪᓐᓇᕋᑦᑎᒍᑦ 
ᐊᔪᖅᓴᕐᓂᖅ. ᐅᖃᖃᑎᒋᕙᓪᓗᒋᑦ ᓄᓇᓖᑦ ᑖᒃᑯᐊ 
ᑐᑭᓯᕕᒋᓂᐊᕋᑦᑎᒍᑦ ᓇᐅᒃᑯᑦ ᐊᑐᐊᒐᕗᑦ 
ᐋᖅᑭᒋᐊᖅᑐᒃᓴᐅᒻᒪᖔᑕ ᓄᓇᓖᓪᓗ 
ᐱᓕᕆᖃᑎᒋᓗᒋᑦ ᓇᐅᒃᑯᑦ 
ᐊᔪᖅᓴᕈᓐᓃᓂᖅᓴᐅᕙᓪᓕᐊᒍᓐᓇᕐᒪᖔᑕ 
ᒪᓕᑦᑎᒌᑦᑎᐊᕐᓗᑕ ᓄᓇᖅᑲᑎᒌᑦᑎᐊᕐᓗᑕ. 
 
ᐅᖃᖅᑎᑦᑎᔩ, ᖁᔭᓐᓇᒦᕈᒪᔪᖓ ᓄᓇᓕᓐᓂ 
ᐱᓗᐊᖅᑐᒥᒃ ᕼᐋᒻᓚᒃᑯᓐᓂᑦ ᑖᒃᑯᐊ 
ᑐᒃᓯᕋᕐᕕᒋᒐᑦᑎᒍᑦ ᐃᑲᔪᖅᑎᒌᒍᒪᓪᓗᑎᒍ ᐊᒃᓱᐊᐱᒃ 
ᑲᔪᓐᖏᓚᐅᕐᒪᑕ ᐊᔪᖅᓴᕈᓐᓂᖅᔫᒥᖁᓪᓗᑕ. 
ᑲᑐᔾᔨᖃᑎᒌᑦᑎᐊᕈᑦᑕ ᑲᔪᓯᒍᓐᓇᖅᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑕ. ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᑦ. ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 015 - 3(3): 

ᐃᖅᑲᐅᒪᔭᐅᖁᓪᓗᒍ ᓯᒥᐅᓂ ᐊᒪᕈᐊᓕᒃ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓂᑯᕕᔾᔪᑎᖃᖅᑐᖓ ᐅᓪᓗᒥ 
ᑐᓴᖅᑎᑦᑎᔪᒪᓪᓗᖓ ᐃᓅᒍᓐᓃᓚᐅᕐᓂᖓᓄᑦ 
ᓯᒥᐅᓂ ᐊᒪᕈᐊᓕᒃ ᑕᕝᕙᓂ ᐅᓪᓛᖑᓚᐅᖅᑐᒥ. 
 
ᐅᖃᖅᑏ, ᓯᒥᐅᓂ ᑳᓐᓱᖃᓕᓚᐅᕐᒪᑦ 
ᐊᕐᕌᒎᓯᒪᓕᖅᑐᒥ ᐋᑐᐋᒥ ᑲᒪᒋᔭᐅᖃᑦᑕᓚᐅᖅᓱᓂ 
ᐊᒻᒪᓗ ᑕᕝᕙᓂ ᑲᑎᒪᖃᑎᒋᓚᐅᕋᒃᑯ 
ᖃᐅᓱᐃᑦᑐᒦᓐᖔᓕᖅᑎᓪᓗᒍ. ᐱᓇᓱᐊᕈᓯᐅᓚᐅᖅᑐᒥ 
ᐃᓅᔪᓐᓃᓚᐅᕐᒪᑦ ᐃᓚᒥᓂᒃ ᐱᖃᑎᖃᖅᑐᓂ.  
 
ᐅᖃᖅᑏ, ᓯᒥᐅᓂ ᖃᐅᔨᒪᔭᐅᑦᑎᐊᓚᐅᖅᑐᕐᒪᑦ 
ᓴᓇᓐᖑᐊᖃᑦᑕᕐᓂᖓᓄᑦ. ᐊᐅᔭᐅᓚᐅᖅᑐᒥ  

ᖃᐅᓱᐃᑦᑐᒦᒃᖢᖓ ᑕᐃᑲᓂ ᑕᑯᓐᓇᕈᓐᓇᓚᐅᕋᒃᑯ 
ᓴᓇᓐᖑᐊᖅᑎᓪᓗᒍ. ᐊᔪᓐᖏᑦᑎᐊᒻᒪᕆᑦᑑᓚᐅᕐᒪᑦ. 
ᐊᒻᒪᓗ ᐅᓂᒃᑳᖃᑦᑕᓚᐅᖅᑐᓂ ᓱᒻᒪᑦ ᑕᐃᒪᓐᓇᒃ 
ᓴᓇᓐᖑᐊᖃᑦᑕᕐᒪᖔᕐᒥ. ᑕᐃᒪᓐᓇᒃ ᖃᐅᓱᐃᑦᑐᒥ 
ᖁᑦᑎᑦᑐᒥᐅᑦ ᑖᕗᓐᖓᖅᑕᐅᓚᐅᖅᓯᒪᑎᓪᓗᒋᑦ 
ᓴᓇᓐᖑᐊᓚᐅᖅᓯᒪᒻᒪᑦ ᖃᒻᒪᒃᑕᓕᒃ 
ᐃᓕᓐᓂᐊᕐᕕᖓᓂᓗ ᐃᓕᓐᓂᐊᖅᑎᑦᑎᖃᑦᑕᖅᑐᓂ 
ᓴᓇᓐᖑᐊᓂᕐᒥᒃ. 
 
ᐅᖃᖅᑏ, ᓯᒥᐅᓂ ᖃᐅᔨᒪᔭᐅᑦᑎᐊᓚᐅᖅᓯᒪᓪᓗᓂ 
ᐃᑲᔪᖃᑦᑕᕐᓂᖓᓄᑦ ᓄᓇᓕᓐᓂ, ᐊᒻᒪᓗ 
ᖃᓄᐃᓘᖃᑦᑕᖅᑐᓂ ᒪᐃᔭᒋᔭᒧᓪᓗ 
ᑐᖏᓕᕆᔭᐅᓚᐅᖅᓯᒪᓪᓗᓂ ᕼᐋᒻᓚᒃᑯᓐᓂ.  
 
ᐅᖃᖅᑏ, ᓯᒥᐅᓂ ᓄᓕᐊᖓ ᓯᐊᔭ 
ᐊᕐᕌᒎᓯᒪᓕᖅᑐᓂᑦ ᐃᓅᔪᓐᓃᓚᐅᖅᓯᒪᒻᒪᑦ. 
ᐃᕐᓂᖃᖅᐳᖅ ᐹᓪ, ᔫ, ᐲᑕ ᐊᒻᒪᓗ ᐃᕐᖑᑕᖏᑦ 
ᓕᓯ, ᐅᐃᓕᐊ ᐊᒻᒪᓗ ᓘᑲᓯ. ᑕᐃᒪ ᓄᓇᓕᓐᓂᒥᐅᑦ 
ᑭᖑᓂᖃᖅᑎᑦᑎᓂᐊᖅᐳᑦ. 
 
ᐅᖃᖅᑏ, ᑕᒪᓐᓇ ᐱᖓᔪᖓᓂ ᖃᐅᓱᐃᑦᑐᒥ 
ᐃᓐᓇᑐᖃᐅᓪᓗᓂ ᐃᓅᔪᓐᓃᓚᐅᖅᐳᖅ. ᑕᒪᓐᓇ 
ᐊᒃᓱᕈᓐᓇᕈᑕᐅᓪᓚᕆᑉᐳᖅ ᓄᓇᓕᓐᓂᒥᐅᑕᐅᔪᓄᑦ, 
ᕿᒃᓵᖃᑎᒋᕙᒃᑲᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑕᐃᒃᑯᐊᑯᓗᐃᑦ ᓇᓪᓕᒋᕙᕗᑦ 
ᐃᓚᕋᑦᑕᐃᑦᑎᐊᓚᐅᕐᖓᑦ ᑕᐃᓐᓇ ᓯᒥᐅᓂ. 
ᒪᒥᐊᓇᐅᒐᓗᐊᖅ.  
 
ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 016 - 3(3): 

ᐃᒻᒥᓃᖃᑦᑕᖅᑐᑦ ᓄᓇᕗᒻᒥ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᐅᖃᐅᓯᖃᕐᓂᐊᖅᑐᖓ ᐃᑉᐱᓇᓪᓚᕆᑦᑐᒥᒃ 
ᑕᒪᐃᓐᓄᑦ ᓄᓇᕗᒥᐅᑕᐅᔪᓄᑦ. ᑕᒪᓐᓇ 
ᐱᔾᔪᑎᖃᖅᑐᖅ ᐃᒻᒥᓃᖃᑦᑕᕐᓂᕐᒧᑦ. 
 
ᑖᓐᓇ ᔮᓂ ᓂᖏᐅᖓᓐ ᖁᔭᓐᓇᒦᖅᐸᕋ ᐊᕐᕌᒍᓄᑦ 
ᖁᓕᓄᑦ ᑕᐃᒪᓐᓇ ᖃᐅᔨᓴᕈᑎᖃᖅᓯᒪᖕᒪᑦ 
ᐃᒻᒥᓃᖃᑦᑕᖅᑐᓂᒃ. ᑭᓐᖓᕐᓂ ᑕᐃᓐᓇ ᐱᖓᓱᓂᒃ 
ᐃᒻᒥᓃᖅᑐᖃᓚᐅᕐᒪᑦ ᐊᐃᑦᑖᖑᒐᓗᐊᖅᐳᖅ 
ᑐᓴᖅᑎᑦᑎᒋᐊᖃᕋᒪ ᐱᓇᓱᐊᕈᓯᐅᓚᐅᖅᑐᒥ ᒪᕐᕉᒃ 
ᐃᒻᒥᓃᓚᐅᕐᒪᑕ ᑭᓐᖓᕐᓂ. ᐊᒻᒪᓗᑦᑕᐅᖅ, ᑕᐃᒪᓐᓇ 
ᐆᒻᒪᑎᒐ ᓲᕐᓗ ᐅᖁᒪᐃᒃᓴᖅᐳᖅ ᐃᑉᐸᒃᓴᐅᓚᐅᖅᑐᒥ 
ᐃᓚᓐᓃᓐᖔᖅᑐᖃᓚᐅᕐᒪᑦ.  
 
ᐅᖃᖅᑏ, ᓵᑕᐅᔪᒃᓴᐅᔪᖃᕆᐊᖃᓐᖏᓚᖅ ᑕᐃᒪᓐᓇ 
ᐃᒻᒥᓃᖅᑐᖃᕌᖓᑦ. ᒐᕙᒪᐅᓪᓗᑕ 
ᐱᓕᕆᐊᕆᓂᖅᓴᐅᑦᑎᐊᕈᓐᓇᕋᓗᐊᕋᑦᑎᒍ 
Hᐊᒪᓚᑦᑰᓪᓗᑕᓗ ᐊᒻᒪᓗᑦᑕᐅᖅ ᐱᓗᐊᖅᑐᒥᒃ 
ᐃᓚᒌᒃᓱᑕ ᐃᑲᔪᖃᑦᑕᐅᑎᒍᓐᓇᕋᑦᑕ.  
 
ᐅᖃᖅᑏ, ᑕᐃᒪᓐᓇ ᐃᓚᕗᑦ ᑕᐃᒪᓐᓇ 
ᐃᒻᒥᓃᖅᑐᖃᖓᑦ ᐃᓱᐃᓪᓕᐅᕈᑎᖃᓕᕌᖓᑕ 
ᐋᖅᑭᒃᓱᕋᓱᐊᖃᑦᑕᕆᐊᖃᖅᐸᕗᑦ 
ᐃᔨᑐᐃᓐᓇᖏᓪᓗᒋᑦ.  
 
ᐅᖃᖅᑏ, ᐊᐃᑦᑖᖑᒐᓗᐊᖅᐳᖅ ᓂᑲᓪᓗᖕᓇᖅᐳᓪᓗ 
ᑕᐃᒪᓐᓇ ᒪᕐᕉᓐᓂᒃ ᑭᓐᖓᕐᓂ 
ᐃᒻᒥᓃᖅᑐᖃᓚᐅᖅᑎᓪᓗᒍ. ᑖᒃᑯᐊᓗ 
ᓄᓇᕗᒥᐅᓕᒫᑦ ᐅᖃᐅᑎᕙᒃᑲ 
ᐋᖅᑭᓱᒃᑕᐅᕙᓪᓕᐊᒋᐊᖃᕐᓂᖓᓄᑦ 
ᐃᒻᒥᓃᖃᑦᑕᕐᓂᖅ. ᐊᑕᐅᓯᑐᐃᓐᓇᕐᓘᓐᓃᑦ 
ᐊᒥᓲᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ ᑭᒡᒐᑐᖅᑏ. 
ᓇᓪᓕᒋᒐᓗᐊᖅᑲᕗᑦ ᐃᓚᑯᓗᑦᑎᑦ. ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ, ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 017 - 3(3): 

ᐊᑐᐊᒐᐃᑦ ᐃᓕᓐᓂᐊᖅᑐᓕᕆᓂᕐᒥᑦ (ᐅᒡᔪᖅ) 
 
ᐅᒡᔪᖅ: ᖁᔭᓇᕐᖤᖅᑯᑎᑦ, ᐅᖃᖅᑎᑦᑎᔩ. ᐄ, 
ᑕᐃᒪᓐᓇᒻᒪᕆᒃᑕᐅᖅ ᐃᒃᐱᒋᕗᒍᑦ ᑭᓐᖓᕐᒥᐅᓂᒃ. 
ᓇᓪᓕᒋᕙᒃᐳᒃᑕᐅᖅ. ᑕᐃᒪᓐᓇᒻᒪᕆᒃ 
ᐃᓱᒪᖃᖃᑦᑕᖅᑐᒍᑦ ᓯᕗᓕᖅᑎᐅᑉᓗᑕ.  
 
ᐅᖃᖅᑎᑦᑎᔩ, ᐅᓪᓗᒥ ᓇᖏᕈᒪᔪᖓ ᑖᒻᓇ 
ᐅᖃᓴᓴᐅᑎᒋᔪᒪᒐᑉᑯ ᕿᒥᕐᕈᑕᐅᒋᐊᖃᕐᒪᑦ ᖃᓄᖅ 
ᐃᓕᓴᖅᑐᓂᒃ ᖃᐅᔨᓴᖅᑕᐅᖃᑦᑕᕆᐊᖏᑕ 
ᐃᓕᓐᓂᖏᑕ ᒥᒃᓵᓄᑦ. ᐃᓅᓱᑦᑐᓪᓗ ᓄᑕᕋᓐᓂᓪᓗ 
ᐃᓕᓴᖅᐸᓪᓕᐊᑎᓪᓗᒋᑦ ᖃᐅᔨᓴᖅᑕᐅᓂᖏᑦ 
ᐃᓱᐊᖅᓯᕚᓪᓕᕆᐊᖃᖅᑰᕐᒪᑕ ᖃᓄᖅ ᐳᖅᑐᓂᖏᑦ 
ᐃᓕᓴᕐᓂᖏᑦ ᐱᔾᔪᑎᒋᑦᓗᒋᑦ. ᑖᒃᑯᐊ 
ᐊᖏᔪᖅᑳᖑᔪᓪᓗ ᐃᓕᓴᐃᔩᓪᓗ ᐃᑲᔪᕐᓗᒋᑦ ᑖᒃᑯᐊ 
ᓄᑕᕋᓐᓂᑦ ᐱᕚᓪᓕᕐᓂᐊᕐᒪᑕ ᓯᕗᓂᒃᓴᒧᑦ. 
ᐊᔪᓐᖏᑦᑎᐊᕐᓗᑎᒃ ᐃᓕᓴᖅᑕᐅᑦᑎᐊᖅᓯᒪᓗᑎᒃ 
ᑕᐃᒪᓐᓇ ᓯᕗᓂᒃᓴᖃᖁᒐᑉᑎᒍ. 
 
ᐅᖃᖅᑎᑦᑎᔩ, ᐊᒥᓱᑦ ᑕᒫᓂ ᒪᓕᒐᓕᐅᖅᑏᑦ 
ᑖᑉᓱᒥᖓ ᐅᖃᐅᓯᖃᖃᑦᑕᖅᑐᑦ ᐃᓕᓴᖅᑖᖅᑐᑦ 
ᐳᖅᑐᓂᖅᓴᓂ. ᐃᓕᓴᖅᑖᑦᑎᐊᖃᑦᑕᖅᑑᒐᓗᐃᑦ 
ᑭᓯᐊᓂ ᑕᐃᑯᖓ ᓯᕗᒧᑦ 
ᐃᓕᓴᖅᐹᓪᓕᕐᓂᐊᕋᓗᐊᖅᓱᑎᒃ ᓴᓇᐅᒐᒃᓴᒧᓪᓘᓐᓃᑦ 
ᐃᓕᓴᖅᐹᓪᓕᕐᓂᐊᕋᓗᐊᖅᑐᑎᒃ ᐊᒥᓱᒻᒪᕇᑦ 
ᐃᓕᓴᖅᑖᖅᑐᑦ ᐃᓕᓴᑉᑖᕆᐊᓖᑦ ᑖᒻᓇ ᐃᓕᓴᕐᕕᓐᓂ 
ᐳᖅᑐᓯᒋᐊᒻᒪᕆᓪᓗᒍ ᑖᓐᓇ ᐃᓕᑦᓯᐊᕐᓂᐊᕐᒪᒍ 
ᓴᓇᐅᒐᕆᓂᐊᖅᑕᓂ. 
ᐃᓕᓴᖅᑖᖅᓯᒪᔫᔮᓕᕋᓗᐊᖅᑎᓪᓗᒋᑦ ᑕᐃᒪᓐᓇ 
ᑕᐃᒪᓐᓇᐃᓕᐅᖃᑦᑕᖅᑐᑦ ᐃᓅᓱᑦᑑᑎᒃᑯᑦ 
ᐅᑉᓗᒥᐅᔪᖅ.  
 
ᐅᖃᖅᑎᑦᑎᔩ, ᐅᑉᐱᕈᓱᑦᑐᖓ 
ᖃᐅᔨᓴᖅᑕᐅᕚᓪᓕᕆᐊᓖᑦ ᐃᓕᓴᖅᑐᓐᓄᐃᑦ ᑕᐃᑲᓂ  

ᐃᓕᓴᕆᐊᒻᒪᕆᓕᖅᑎᓪᓗᒋᑦ ᐱᒋᐊᕐᓂᖓᓂ 
ᐃᓕᓴᓕᓵᒻᒪᕆᒃᑎᓪᓗᒋᑦ. ᐊᖓᔪᖅᑳᓐᓄᑦ ᑖᒻᓇ 
ᐱᒻᒪᕆᐅᔪᖅ ᐃᓕᓴᐃᔨᓄᓪᓗ ᑖᒻᓇ ᐱᒻᒪᕆᐅᔪᖅ. 
ᐃᓕᑉᐸᓪᓕᐊᔭᕆᐊᖏᑕ ᖃᐅᔨᒪᑦᑎᐊᕆᐊᖃᖅᑕᒃᑯᑦ 
ᓄᑕᕋᖁᑎᒃᑯᑦ. ᑖᒻᓇ ᐃᓕᑦᓴᕆᐊᖃᖅᑕᓂ 
ᐃᓕᑉᐸᐅᒃ ᑕᐃᒪᓐᓇᒻᒪᕆᒃ. ᐃᓕᓴᖅᑐᓐᓄᐃᑦ 
ᑕᐃᒪᓐᓇ ᐃᓕᑎᑕᐅᖃᑦᑕᓐᖏᑉᐸᑕ 
ᑕᒡᕙᓃᕝᕕᒋᒋᐊᖃᖅᑕᒥᓐᓂ 
ᖃᐅᔨᒪᖃᑦᑕᓐᖏᒃᑯᑦᑎᒍ. . . .   
 
ᐅᖃᖅᑎ: ᑭᒡᒐᑐᖅᑏ, ᓯᕿᓐᖑᔭᖅ ᓈᒻᒪᓯᒻᒪᑦ. 
 
ᐅᒡᔪᖅ: ᒪᒥᐊᓇᖅ. ᐄ, ᐱᔭᕇᕈᒪᓪᓗᖓ ᐊᐱᕆᕗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑭᒡᒐᑐᖅᑎ 
ᐅᐃᒍᔪᒪᒻᒪᒍ ᐅᖃᐅᓯᕆᔪᒪᔭᖓ. ᑭᒡᒐᑐᖅᑏᑦ, 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒋᐊᒃᑲᓐᓂᕈᓐᓇᖅᓯᔪᑎᑦ.  
 
ᐅᒡᔪᖅ: ᐃᓛᓪᓕ ᒪᒥᐊᓇᖅ ᐅᖃᒪᓗᐊᓕᕌᖓᒪ 
ᑲᔪᓯᓪᓛᖃᑦᑕᖅᑐᐊᓘᒐᒪ.  
 
ᑖᒃᑯᐊ ᖃᐅᔨᓴᖅᑕᐅᖃᑦᑕᖅᐸᑕ 
ᐳᒃᑭᓐᓂᖅᓴᓐᓃᑎᓪᓗᒋᑦ ᓇᓗᓇᐃᖅᑕᐅᔪᓐᓇᕐᒪᑕ 
ᐃᒪᓐᓇᕚᓪᓕ ᐃᓕᑉᐹᓪᓕᕆᐊᓕᒃ. ᑕᐃᑲᓂ 
ᐃᓕᓴᖅᑖᖅᓯᒪᓐᖏᑎᓪᓗᒎᓐᖏᑦᑐᖅ. 
ᐃᓕᓴᖅᑖᖅᓯᒪᑎᓪᓗᒋᑦ ᖃᐅᔨᔭᐅᓕᖃᑦᑕᕐᒪᑕ 
ᐃᓕᓯᒪᓐᖏᑦᑐᖅ. ᐃᓕᓴᕉᑕᕆᑎᓪᓗᒍ ᑕᐃᒪᓐᓇ 
ᑐᑭᓕᐅᕋᓱᐊᖅᑐᖓ. ᑖᑉᑯᐊ ᐃᓕᓴᑦᑐᓐᓄᐃᑦ 
ᐃᓅᓱᑦᑑᒻᒪᑕ ᐱᒻᒪᕆᐅᒋᒐᑦᑎᒍ ᐱᔭᕇᕌᖓᑕ.  
 
ᐅᖃᖅᑎᑦᑎᔩ, ᐋᓪᓚᖅᑮᑉᑑᒐᓗᐃᑦ ᑖᑉᑯᐊᑦ 
ᐱᔾᔪᑕᐅᔪᑦ ᐱᔭᕇᑦᑎᐊᖏᓐᓂᖃᑦᑕᓐᖏᓐᓂᖓᓄᑦ. 
ᑖᒻᓇ ᐃᓕᓴᐅᑕᐅᔪᖅ ᐃᓗᐊᖅᓯᒋᐊᓕᒃ.  
ᐅᓇᑦᑕᐅᖅ ᐊᓯᐊ ᐱᔾᔪᑕᐅᔪᓐᓇᖅᑐᖅ  

ᐃᓕᖅᑯᓯᒃᑯᑦ ᐅᖃᐅᓯᒃᑯᑦ ᐅᖃᐅᓯᒃᑯᓪᓗ 
ᐊᔾᔨᒌᓐᖏᓐᓂᖅ ᐅᖃᐅᓯᖃᑎᒌᓐᖏᓐᓂᖅ. ᑖᑉᑯᐊ 
ᐊᒥᓱᑦ ᐱᔾᔪᑕᐅᔪᓐᓇᖅᑐᑦ ᐃᓕᕝᔪᑕᐅᓐᖏᑦᑐᑦ.  
 
ᐅᖃᖅᑎᑦᑎᔩ, ᑐᓴᖃᑦᑕᕋᒪᑦᑕᐅᖅ, ᐃᒪᓐᓇ 
ᑐᓴᕐᓂᖏᑦᑑᒐᓗᐃᑦ, ᑭᓯᐊᓂ ᐊᒥᓱᑦ ᐃᓕᓴᕐᕕᒻᒥ 
ᓄᓇᕗᑦ ᐃᓗᐊᓂ ᐃᓕᑦᓱᐃᑦᑐᖅᑕᖃᐅᕐᒪᑦ ADD-
ᑕᐅᔪᓂᒃ, ᐃᓱᒪᑦ ᐅᐃᒻᒪᒃᓴᕋᐃᓐᓃᑦ, 
ᑐᑭᓯᔪᓐᓇᑦᑎᐊᖏᑦᑐᓂᒃ. ᐊᒥᓱᓪᓗ ᓄᑕᕋᓐᓂ 
ᑐᓵᑦᑎᐊᖏᑦᑐᑦ. ᑖᓐᓇ ᓄᓇᕗᑦ ᐃᓗᐊᓂ 
ᐊᒥᒐᖅᑰᖅᑐᖅ ᑐᓵᑦᑎᐊᖏᑦᑐᑦ ᓄᑕᕋᓐᓄᐃᑦ. 
ᑖᒻᓇᓗ ᐱᔾᔪᑕᐅᔪᖅ ᓄᓇᓕᖕᓂ ᐊᒥᓱᓂᒃ 
ᐃᒥᕐᓗᒧᓪᓗ ᐋᖓᔮᕐᓇᖅᑐᓄᓪᓗ ᐊᖓᔪᖅᑳᑦ 
ᐊᔪᕈᑎᖃᕐᒪᑕ. ᑖᒻᓇᑦᑕᐅᖅ ᐱᔾᔪᑕᐅᒻᒪᕆᑦᑐᖅ 
ᐃᓕᓴᖅᑐᓐᓄᐊᕐᓄᑦ. ᐃᒥᕐᓗᒻᒥᑦ ᐃᓚᖃᕈᓐᓇᕐᒪᑦ 
ᑎᒥᐊ ᓯᖓᐃᒋᔭᐅᓪᓗᓂ. ᑕᐃᒪ 
ᐃᓕᑦᑐᐃᔾᔪᑎᒋᔪᓐᓇᒑ. 
 
ᐅᖃᖅᑎᑦᑎᔩ, ᐅᕙᒍᑦ ᑖᑉᓱᒥᖓ ᐃᓕᑕᖅᓯᔪᒪᓪᓗᑕ 
ᐃᓱᐃᔾᔪᑕᐅᔪᓂᒃ ᑕᒡᕙᓂ ᐃᓕᓴᖅᑐᓕᕆᓂᐅᑉ 
ᐃᓗᐊᓂ ᑖᑉᑯᓇᓂ ᐃᓚᐃᓂ ᐃᓕᓴᕐᕕᒻᒥ 
ᐃᓕᓴᖅᑐᓐᓄᐊᓐᓂᓗ. ᓴᓇᒍᑎᖃᒻᒪᕆᒋᐊᖃᖅᑐᒍᑦ 
ᖃᓄᖅ ᖃᐅᔨᓴᖅᑕᐅᓂᖅ ᐃᓕᑉᐸᓪᓕᐊᒻᒪᖔᑦ 
ᓄᑕᕋᓐᓄᐊᖅ ᑕᕝᕙᓂ ᐃᓕᓴᖅᑐᓕᕆᓂᐅᑉ ᐃᓗᐊᓂ. 
ᐱᒋᐊᕈᑉᑕ ᑕᒡᕙᓂ ᐅᑭᐅᑭᑦᑐᓐᓄᐊᖣᑎᓪᓗᒍ 
ᐱᒋᐊᕈᑉᑕ ᑕᐃᒪᓐᓇ ᖄᖓᓃᖏᓐᓇ 
ᓯᕗᐊᓃᖏᓐᓇᕈᓐᓇᑦᑐᒍᑦ ᐃᓕᑉᐸᓪᓕᐊᓂᖓ 
ᐱᔾᔪᑎᒋᓪᓗᒍ. ᑖᓐᓇ ᓄᑕᕋᓐᓄᐊᖅ 
ᓯᕗᓂᒃᓴᖃᑦᑎᐊᓂᐊᕐᒪᑦ. 
 
ᐅᖃᖅᑎᑦᑎᔩ, ᐅᕙᑦᑎᐊᕈ ᐱᕕᒃᓴᖃᓕᕈᒪ 
ᐊᐱᖅᓱᕈᒫᖅᐳᖓ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᖁᕐᓗᖅᑐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 018 - 3(3): 

ᐅᐱᒋᔭᐅᓂᖏᑦ ᖁᕐᓗᖅᑐᒥᐅᑦ 
ᐊᑭᓕᖅᑐᖅᑕᐅᓐᖏᔅᓱᑎᒃ 
ᐃᑲᔪᖅᓯᖃᑦᑕᖅᓯᒪᔪᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᑦᑐᖓ 
ᑐᓴᖅᑎᑦᓯᒍᒪᓪᓗᖓ ᐅᐱᒋᒍᒪᓪᓗᒋᓪᓗ 
ᖁᕐᓗᖅᑐᒥᐅᑦ ᐊᑭᓕᖅᑐᖅᑕᐅᓐᖏᔅᓱᑎᒃ 
ᐃᑲᔪᖅᓯᒪᒻᒪᑕ ᐃᓄᓕᕆᓂᕐᒧᑦ ᐊᒻᒪᓗ 
ᐃᓕᖅᑯᓯᑐᖃᓕᕆᓂᕐᒧᑦ ᖃᓄᑐᐃᓐᓇᖅ. 
 
ᐅᖃᖅᑏ, ᓯᕗᓪᓕᖅᐹᒥ ᖁᕐᓗᖅᑐᒥᐅᑦ 
ᐃᓕᓐᓂᐊᕐᕕᔾᔪᐊᖓᑦ ᒪᕐᕉᓐᓂᒃ 
ᐃᓕᓐᓂᐊᖅᑎᑕᐅᒻᒪᑕ ᐃᓕᖅᑯᓯᑐᖃᓕᕆᓂᕐᒧᑦ 
ᐊᒻᒪᓗ ᓄᑖᓂᒃ ᐃᓕᓐᓂᐊᕈᑕᐅᔪᓂᒃ.  
 
ᑐᖏᓕᖓᓂ ᐊᕐᓇᐃᑦ ᐃᑲᔪᖃᑎᒌᑦ ᑕᐃᒃᑯᐊ ᓴᐃᓐᑦ 
ᐋᓐᑐᕉ ᑐᒃᓯᐊᕐᕕᖓᓂ ᐃᓕᓐᓂᐊᖅᑎᑦᑎᖃᑦᑕᕐᒪᑕ 
ᑐᒃᓯᐊᖅᑎᑦᑎᖃᑦᑕᖅᖢᑎᒡᓗ 
ᒥᖅᓱᑎᑦᑎᖃᑦᑕᖅᓱᑎᒡᓗ ᑮᓇᐅᔭᓂᒃ 
ᑲᑎᖅᓱᐃᒐᓱᐊᖅᖢᑎᒃ ᑐᒃᓯᐊᕐᕕᒻᒧᑦ. ᑕᐃᒪᓐᓇ 
ᐋᖅᑭᐅᒪᒍᑎᒃᓴᓂᒃ ᐊᒻᒪᓗ ᐊᑐᕈᑎᒃᓴᓂᖏᓐᓂᒃ 
ᑮᓇᐅᔭᓂᒃ.  
 
ᐱᖓᔪᖓᓐᓂ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᓕᕆᔨᐅᖃᑦᑕᖅᑐᑦᑕᐅᑦ ᑕᐃᑲᓂ ᕕᐊᓯ 
ᐊᑖᑕHᐊᒃᑯᓐᓂ. ᑕᐃᒪᓐᓇ ᐊᕐᓇᐃᑦ 
ᐊᓐᓄᕌᓕᐅᖃᑦᑕᕐᒪᑕ ᓱᕈᓯᓄᑦ ᑕᒪᒃᑯᓄᖓ 
ᐊᔪᖅᓴᕐᓂᖅᓴᓄᑦ. 
 
ᐅᖃᖅᑏ, ᑭᖑᓪᓕᖅᐹᒥ ᑕᐃᒃᑯᐊ 
ᐃᓐᓇᑐᖃᓕᕆᔨᒃᑯᑦ ᐃᓐᓇᐃᑦ 
ᐃᓕᓐᓂᐊᖅᑎᑦᓯᖃᑦᑕᖅᖢᑎᒃ ᓄᑖᓂᒃ ᐊᒻᒪᓗ 
ᓴᓇᕐᕈᑎᕕᓂᖕᓂᒃ ᑕᒪᒃᑯᓂᖓ ᐃᖃᓗᓕᕆᓂᕐᒥᒃ 
ᐊᒻᒪᓗ ᐆᒪᔪᓕᕆᓂᕐᒥᒃ ᑕᒪᒃᑯᐊ 
ᐊᑐᖅᑕᐅᕙᓚᐅᖅᑐᓂᒃ ᑕᐃᔅᓱᒪᓂᑐᖃᖅ ᓄᑖᑎᒍᑦ 
ᐊᑐᖅᑕᐅᔪᓐᓇᖁᓪᓗᒋᑦ.  
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐊᑭᓕᖅᑐᖅᑕᐅᓐᖏᑦᑐᑦ ᖁᕐᓗᖅᑐᒥᐅᑦ ᑕᐃᒪᓐᓇ  



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᖃᑦᑎᐊᕋᓱᐊᖅᐳᑦ ᐋᓐᓂᐊᕐᓇᓐᖏᑦᑐᒥᒃ 
ᐃᓚᒌᑦᑎᐊᕈᓐᓇᖁᓪᓗᒋᑦ. ᐊᒻᒪᓗᒃᑲᓐᓂᖅ, ᐅᖃᖅᑏ, 
ᑖᒃᑯᐊ ᐅᐱᒋᒍᒪᔭᒃᑲ ᑕᖃᒍᓐᓇᖏᑦᑐᑦ 
ᖁᕐᓗᖅᑑᒥᐅᑦ ᑕᐃᒪᓐᓇ ᐃᑲᔪᖃᑦᑕᖅᑐᑦ 
ᓄᓇᕗᒥᐅᑕᓗᒃᑖᑦᑕᐅᖅ ᑕᐃᒪᓐᓇ ᐃᑲᔪᖃᑦᑕᖅᑐᑦ 
ᖁᔭᓐᓇᒦᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᐊᒥᑦᑐᒧᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 3(3): 

ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ 
ᐃᒡᓗᓕᒻᒥ (ᑕᐹᕐᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᐅᓐᓄᓴᒃᑯᑦ ᓂᕈᐊᖅᑎᑦ. ᐃᒃᑯᐊ ᓄᓇᑦᑎᓃᒃᑯᐊ 
ᑏᕖᕈᓐᓇᐃᓪᓕᐅᖅᑲᓯᒪᓚᐅᕐᒪᑕ, ᒫᓐᓇ 
ᐊᔪᓐᖏᑦᑎᐊᓕᕐᒪᑕ 
ᐅᓐᓄᓴᒃᑰᖃᑦᑕᕈᒪᔭᒻᒪᕆᐊᓗᒋᒐᒃᑭᑦ ᓴᓂᕋᔭᒻᒥᓗ 
ᓂᕈᐊᖅᑎᒋᓯᒪᔭᒃᑲᓗ. ᑐᓐᖓᓱᓪᓕᑦ ᑕᕝᕗᖓ 
ᑲᑎᒪᔭᖅᑐᖅᓯᒪᔪᑦ. 
 
ᐅᓇ ᓇᖏᖅᓯᔾᔪᑎᒋᔭᕋ, ᐃᓛᒃ, ᖁᕕᐊᓇᖏᑦᑐᒥᑦ 
ᐊᖅᑯᓵᖅᑕᐅᕙᒃᑲᑦᑕ, ᐊᒻᒪ ᐃᑉᐸᒃᓴᖅ 
ᓄᑕᕋᓛᑯᓗᓐᒥᑦ ᐅᓛᒃᑯᑦ 
ᐃᓅᔪᓐᓃᖅᑐᖃᓚᐅᕆᓪᓗᓂᓗ, ᑕᐃᒃᑯᐊ 
ᐊᖏᔪᖅᑳᕆᔭᐅᔪᑦ ᓇᓪᓕᒋᑦᑎᐊᒻᒪᕆᑉᐸᒃᑲ 
ᒪᒃᑯᑦᑐᑯᓘᓪᓗᑎᑦ. ᓯᕗᓂᐊᒍᑦ ᐱᕙᓪᓕᐊᔪᑎᒍᑦ 
ᑐᓴᖅᓴᐅᔪᖃᖃᑦᑕᓚᐅᖅᑑᒐᓗᐊᖅ. ᑭᓯᐊᓂ 
ᓇᓗᓇᖏᑦᑐᖅ ᑕᒪᓐᓇ ᖃᓂᒪᓂᖅ ᑕᐃᒪᓐᓇ 
ᓄᕙᓐᓂᑐᐃᓐᓇᑰᖏᑐᕐᓗ ᐱᓕᕆᔪᒃᓴᐅᓕᕐᒪᑦ. ᑕᐃᒪ 
ᑕᐃᒃᑯᐊ ᑭᒡᒐᑐᖅᑕᒃᑲ ᐃᒡᓗᓕᒻᒥ ᐃᓱᒫᓗᒍᑎᖃᕐᒪᑕ 
ᑕᒪᓐᓇ ᖃᓄᐃᑉᐸᓕᐊᓪᓚᕆᒃᑲᓗᐊᕐᒪᖔᑦ, 
ᑎᑭᑕᐅᓯᒪᖏᒃᑲᓗᐊᕐᒪᖔᑦᑕ ᖃᓂᒪᓂᐊᓗᒻᒧᑦ 
ᐊᒻᒪᓗ ᐊᓯᖏᓐᓄᑦ. ᑖᒃᑯᐊ ᑭᒡᒐᑐᖅᑕᒃᑲ 
ᖃᐅᔨᒪᑦᑎᐊᖁᕙᒃᑲ ᑕᒪᓐᓇ ᐱᓕᕆᐊᕆᓂᐊᖅᑕᕋ 
ᑐᑭᓯᓇᓱᓐᓂᐊᖅᐳᒍᓪᓗ.  
 
ᖃᐅᔨᒪᒐᓗᐊᖅᑐᖓᓗ ᑖᒃᑯᐊ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ  

ᓇᓗᓇᐃᖅᓯᒪᓪᓚᕆᑦᑐᒥᑦ ᓴᖅᑮᔪᓐᓇᖏᒻᒪᑕ. 
ᑭᓯᐊᓂ ᑕᒪᒃᑯᐊ ᐱᓕᕆᐊᖑᕙᑦᑐᑦ, 
ᐊᑑᑕᐅᕙᑦᑐᓪᓗ, ᐃᑲᔫᑕᐅᓇᓱᐊᖅᐸᒃᑐᓪᓗ 
ᑕᒪᒃᑯᓄᖓ ᐃᓄᓐᓄᑦ, ᐊᐅᓚᓂᕆᔭᖓ 
ᕿᒥᕐᕈᔭᐅᒃᑲᓐᓂᕆᐊᖃᕋᓱᒋᒐᒃᑯ. ᑖᓐᓇ 
ᐱᔾᔪᑎᒋᓪᓗᒍ ᐅᖃᖅᑎᑦᑎᔩ, ᐊᐱᖅᓱᕐᓇᖅ 
ᓈᒻᒪᓯᑉᐸᑦ ᑖᓐᓇ ᒥᓂᔅᑑᔪᖅ ᐊᐱᖅᓱᕐᓂᐊᕋᒃᑯᑦ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᕐᕕᐊᓄᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 3(3): 

ᐅᐱᒋᔪᐅᓂᖏᑦ ᖃᕆᑕᒃᑯᑦ ᐃᓚᒌᑦ ᔮᓐ 
ᓕᓐᑎᐅᓪ ᐃᖅᑲᐅᒪᔭᐅᑎᓪᓗᒍ 
Hᐊᑭᕐᓇᐅᖃᑦᑕᖅᑐᒥᑦ (ᑕᑉᑑᓇ) 

 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓂᑯᕕᑦᑐᖓ ᐅᓪᓗᒥ 
ᐅᐱᒋᔪᒪᓪᓗᒋᑦ ᖃᕆᑕᒃᑯᑦ ᐃᓚᒌᑦ. ᑕᒪᒃᑯᐊ 
ᓵᓚᒃᓴᓚᐅᕐᒪᑕ ᐊᕐᕌᒍᑕᒫᖅᓯᐅᑎᒥᑦ, ᔮᓐ ᓕᓐᑎᐅᓪ 
ᑖᓐᓇ ᐊᕐᕕᐊᒥ ᐃᖅᑲᐅᒪᔭᐅᑎᓪᓗᒍ 
ᕼᐊᑭᕐᓇᐅᖃᑦᑕᖅᑐᒥᑦ. ᑕᒪᓐᓇ ᑲᔪᓯᑦᑎᐊᓚᐅᖅᐳᖅ, 
ᑕᒪᒃᑯᐊ ᑲᖏᖅᖠᓂᕐᒥᐅᑦ, ᑎᑭᕋᕐᔪᐊᒥᐅᑦ, 
ᐊᕐᕕᐊᒥᐅᓪᓗ ᐃᓚᒋᔭᐅᖃᑕᐅᓪᓗᑎᑦ. 
 
ᐅᖃᖅᑏ, ᑕᕝᕙᓂ ᑭᕙᓪᓕᕐᒥ ᓂᐱᕗᒃᑯᑦ 
ᑕᑯᒃᓴᐅᓚᐅᕐᒪᑦ ᐱᕙᓪᓕᐊᔪᑎᒍᑦ ᑕᒪᓐᓇ 
ᐃᖅᑲᐅᒪᔭᐅᑦᑎᐊᓚᐅᖅᑎᓪᓗᒍ 6-5-ᓂ 
ᑲᖏᖅᖠᓂᕐᒥᐅᓂᑦ ᐊᒥᓲᖏᓂᖅᓴᐅᑎᓪᓗᒋᑦ, ᕌᐳᑦ 
ᖃᕆᑕᖅ ᑕᐃᒪᓐᓇ ᑎᒍᓯᑲᐅᑎᒋᓚᐅᕐᒪᑦ 
ᕼᐊᑭᕈᑎᒥᒃ ᑲᖏᖅᖠᓂᕐᒥᐅᑦ ᓵᖓᓂ ᑕᐃᒪᓐᓇ 
ᐃᑎᖅᓯᖅᑎᑕᐅᖅᑐᓂ ᔮᒃᓴᓐ ᓕᓐᑎᐅᒧᑦ. 
 
ᐃᓚᖓᑦ ᑲᑎᒪᔨ: ᐃᓯᖅᑎᑦᑎᕗᖅ! 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᐅᖃᖅᑏ, ᑕᐃᒪᓐᓇ ᖄᖏᖕᐅᑎᑎᓪᓗᒋᑦ  

ᓱᔪᖃᓚᐅᖏᑉᐳᑦ ᐃᒪᓐᓇ ᐃᑎᖅᓯᑦᑎᒐᓱᐊᖅᖢᑎᑦ 
ᖃᕆᑕᒃᑯᑦ ᐃᒪᓐᓇ ᐃᑎᖅᓯᑎᔪᑐᐊᖑᓚᐅᖅᖢᑎᑦ 
ᓵᓚᒃᓴᖅᑐᑎᑦ.  
 
ᑕᐃᒪᓐᓇ ᐅᐱᓐᓇᒻᒪᕆᓚᐅᖅᐳᑦ ᓈᖅᓯ ᖃᕆᑕᖅ 
ᓕᓐᑎᐅᓪ ᐃᓚᖏᑦ ᑕᐃᑲᓃᖃᑕᐅᓚᐅᕐᒪᑕ 
ᑕᑯᓐᓇᕆᐊᖅᑐᖅᓯᒪᓪᓗᑎᑦ ᔮᓐ ᓕᓐᑎᐅᓪ 
ᐃᖅᑲᐅᒪᓪᓗᒍ ᕼᐊᑭᕐᔪᐊᕐᓇᐅᑎᓪᓗᒍ. ᐊᒻᒪᓗ 
ᑮᓇᐅᔭᓂᑦ ᑲᑎᖅᓱᐃᑎᓪᓗᒋᑦ Bravo-ᒥᒃ 
ᓵᓚᒃᓴᕋᓱᓚᐅᖅᐳᑦ, ᐹᑎ ᖁᒃᓱᕐᓗ ᑕᒪᑐᒥᖓ 
ᓵᓚᒃᓴᐅᑎᖃᓚᐅᖅᖢᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑎ ᐊᑯᓪᓕᕐᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 3(3): 

ᓂᕈᐊᖅᑕᐅᕕᒋᓯᒪᔭᖓᓂᑦ ᐃᓱᒫᓘᑕᐅᔪᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᓇᓱᐊᕈᓯᐅᓚᐅᖅᑐᒥᑦ ᒪᒃᑯᓂᓐᖓᖔᖅ 
ᐊᑦᑕᕐᓗᑯᓂᒃ ᐳᖅᑐᓯᓗᐊᓕᖅᑐᓂᒃ ᓄᓇᓕᓐᓂᒃ 
ᓚᐃᓴᖃᖏᑦᑐᓂᓪᓗ, ᑕᒪᒃᑯᐊᓗ ᖁᐊᖅᓵᓇᖅᑐᐃᑦ 
ᐴᖅᓯᒪᖏᑦᑐᑦ, ᓴᐅᓯᒪᖏᑦᑐᖃᐃ 
ᐅᖃᐅᓯᖃᖃᑦᑕᓚᐅᕋᑦᑕ.  
 
ᐃᒃᑯᐊ ᓄᓇᓖᑦ, ᐅᕙᖓᓕ ᑕᐃᒃᑯᐊ ᑭᒡᒐᑐᖅᑕᒃᑲ 
ᑕᓚᕖᓴᒃᑯᑦ ᑕᐅᑐᐃᓐᓇᐅᔭᖅᑰᕐᒪᑕ, ᑕᒪᒃᑯᐊ 
ᕼᐊᒻᒪᓚᒃᑯᑦ ᐅᕝᕙᓘᓐᓃᑦ ᐳᐊᕐᕆᔭᖅᑏᑦ 
ᓴᓇᔩᓪᓘᓐᓃᑦ; ᐅᕙᖓᓕᖃᐃ 
ᓴᓇᑦᑎᐊᖏᓪᓗᐊᓕᕋᒪ ᐳᖅᑐᓯᕙᓪᓕᐊᓕᖅᑐᑦ 
ᐊᑦᑕᖅᕖᑦ ᒪᑯᐊ. ᐋᒡᒐ. ᑕᐃᓐᓇ ᓰᐲᓰᒃᑯᑦ 
ᑐᓴᖅᓴᐅᓚᐅᖅᓯᒪᔪᖅ ᖃᐅᔨᒪᔭᐅᔪᖅ ᑭᐊᑐᐃᓐᓇᐅᑉ  

ᐅᖃᐅᓯᕆᖃᑦᑕᓚᐅᕐᒪᒍ ᒫᓐᓂ.  
 
ᒪᓕᑦᑐᑎᒎᖅ ᕼᐊᒻᒪᓚᒃᑯᓐᓂᑦ ᓄᓇᓕᓐᓂᑦ, 
ᐃᑲᔪᕆᐊᖃᕋᑦᑕ ᒐᕙᒪᒃᑯᑎᒍᑦ, 
ᐃᑲᔪᕆᐊᖃᓪᓚᑦᑖᕋᑦᑕ; ᑕᐃᒃᑯᐊ ᓴᓇᔩᑦ ᐃᒻᒥᓂᒃ 
ᓴᓇᑦᑎᐊᓐᖏᓗᐊᕋᒥᖃᐃ ᐃᓱᒪᔭᕆᐊᖃᖏᑦᑐᐃᑦ. 
ᐅᕙᒍᑦ ᒐᕙᒪᑎᒍᑦ ᒪᓕᒐᓕᐅᖅᑎᑐᐃᓐᓇᖅᑎᒍᑦ 
ᐊᔭᐅᒃᑲᓐᓂᕆᐊᖃᖅᑐᒍᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
ᓄᓇᕗᐃᑦ ᒐᕙᒪᒃᑯᓂᑦᑕᐅᖅ ᒐᕙᒪᑐᖃᒃᑯᓐᓂᑦ 
ᐊᔭᐅᒃᑲᓐᓂᕆᐊᖃᖅᑐᑦ.  
 
ᓄᓇᓖᓂᒃᑯᐊ ᐱᒡᒐᖅᑎᑕᐅᖏᑦᑐᑦ ᓴᓇᔨᖏᓪᓘᓐᓃᑦ. 
ᐅᕙᒍᑦ ᐃᓱᒪᖏᓗᐊᖅᑰᕋᑦᑕ, ᑕᐅᑐᓐᖏᓗᐊᖅᑰᕋᑦᑕ. 
ᑕᒪᓐᓇ ᑐᑭᓯᔭᐅᔪᒪᓪᓗᖓ ᓴᓇᔩᑦ 
ᑕᐃᒃᑯᐊᖑᖏᑦᑐᐃᑦ ᕼᐊᒻᒪᓚᒃᑯᓐᓄᑦ ᓄᓇᓖᑦ 
ᑭᓱᒨᖏᑦᑐᐃᑦ. ᐅᕙᒍᑦ ᒐᕙᒪᒃᑯᑎᒍᑦ 
ᐱᒋᐊᒃᑲᓐᓂᕆᐊᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓰᑦ 
ᖁᐊᕕᔭᐅᕙᓪᓚᐃᒻᒪᑦ ᓄᓇᓕᓐᓄᑦ 
ᐃᖅᑲᓇᐃᔭᖅᑎᓄᑦ ᖁᐊᖅᑐᖅᑐᑲᐃᓐᓇᖅᑐᑦ 
ᐃᑲᔪᖅᑐᑎᑦ.  
 
ᐅᖃᐅᓯᒃᑯᑦ ᑭᒡᒐᑐᖅᑎᓄᑦ. ᑭᒡᒐᑐᖅᑐᖅ 
ᑲᖏᖅᖠᓂᐅᑉ ᐅᐊᓐᓇᖓᓄᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 3(3): 

ᐃᓐᓇᑐᖃᕐᒥᑦ ᐅᐱᒍᓱᖃᕐᓂᖅ ᐃᓄᐃᑦ 
ᐱᖅᑯᓯᖏᑎᒍᑦ ᑎᒍᐊᓂᕐᒥᑦ (ᓂᓐᖓᖅ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓂᑯᕕᔾᔪᑎᒋᔭᕋᓕ ᐊᒥᖅᑳᖃᑎᒋᔪᒪᓪᓗᓯ ᑲᑎᒪᔨᑦ 
ᑕᒫᓂ. ᑖᓐᓇ ᐅᐱᒋᑦᑎᐊᑦᑕᕋᓂ ᐅᖃᓗᕝᕕᐅᓚᐅᕋᒪ 
ᐃᓐᓇᕐᒧᑦ, ᐊᔪᓕᐅᖅᑲᓪᓚᕆᑦᑑᔮᖅᑐᓂ ᐅᖃᓗᒃᖢᓂ  

ᐋᓐᓂᐊᕐᕕᒻᒦᑦᑐᓂᓘᓐᓃᑦ ᑕᐃᑲᓂ ᐃᓪᓕᕐᒥᑦ, 
ᐅᖃᖅᑎᑦᑎᔩ.  
 
ᐅᖄᓚᐅᑎᕋᓛᒃᑯᑦ ᐅᖃᓗᒃᑲᒥ 
ᐅᖃᓗᐊᓂᓐᖏᑦᑎᐊᖅᖢᓂᓗ ᑖᓐᓇ ᖃᒥᑕᐅᓪᓗᓂ  
ᓱᓇᐅᕝᕙ ᐊᑐᖅᑕᐅᒋᐊᖃᕐᓂᖏᒻᒪᑦ. ᑕᐃᒪᓕ 
ᓈᓴᐅᑎᖏᑦ ᑎᑎᖅᑲᕐᒧᑦ 
ᐅᖃᓗᕝᕕᒋᒃᑲᓐᓂᓕᓚᐅᕋᒃᑯ ᑖᓐᓇ ᐃᓐᓇ 
ᐅᖃᓚᐅᕐᒪᑦ ᐅᐱᒋᑦᑎᐊᖅᖢᒍᓗ ᐅᖃᖅᑕᖓ. 
 
ᐃᒪᓐᓇᐃᓕᔪᒪᓚᐅᕐᒪᑦ ᑕᒪᒃᑯᐊᒎᖅ ᐃᓄᐃᑦ 
ᐃᓕᖅᑯᓯᖏᑦ ᑎᒍᐊᖃᑦᑕᕐᓂᖅ ᑕᒪᓐᓇ 
ᓱᖁᓯᖅᑕᐅᑦᑕᐃᓕᓕ. ᐃᓐᓇᐅᓕᖅᖢᓂᒎᖅ ᑕᐃᒃᑯᐊ 
ᑎᒍᐊᕆᔭᐅᔪᑦ ᐃᑲᔪᖅᑎᑐᐊᕆᓕᖅᐸᒃᑲᑉᑎᒍ. 
ᖃᓄᓗᒃᑖᖅ ᑕᐃᓐᓇ ᓱᓇᐅᕝᕙ 
ᑎᒍᐊᓚᐅᖅᓯᒪᓐᓂᕋᒥ ᓱᕈᓯᕐᒥᒃ 
ᐊᖏᕐᕋᐅᑲᐃᓐᓇᖑᑎᓪᓗᒍ ᓄᓕᐊᕇᒃ. ᓄᓕᐊᖓ 
ᐃᓅᔪᓐᓃᖅᓯᒪᓕᖅᑐᖅ. ᒫᓐᓇᒎᖅ ᑖᓐᓇ 
ᐃᑲᔪᖅᑎᑦᑎᐊᕆᑦᑎᐊᒻᒪᕆᖃᑦᑕᕋᒥᐅᒃ 
ᐊᒃᓱᕈᕐᓇᖅᑐᒃᑰᖅᖢᓂ. ᑕᒪᓐᓇᒎᖅ 
ᐃᓱᒪᒋᔭᐅᖃᑦᑕᕐᓂᐊᖅᐳᖅ 
ᐊᓯᓐᖑᖅᑕᐅᕙᓪᓕᐊᒐᓗᐊᖅᐸᑕ ᑎᒍᐊᖃᑦᑕᕐᓂᐅᑉ 
ᒥᒃᓵᓄᑦ ᖃᐅᔨᓴᖅᑕᐅᑉᐸᑕ. 
 
ᐃᓄᐃᒡᒎᖅ ᐃᓐᓇᐃᑦ ᑎᒍᐊᖃᑦᑕᕈᓯᕆᓚᐅᖅᑕᖏᑦ 
ᐃᓕᖅᑯᓯᖏᑦ ᓱᖁᓯᖅᑕᐅᑦᑕᐃᓕᓂᐊᖅᐳᖅ. ᒫᓐᓇ 
ᐃᓐᓇᕐᓄᒡᒎᖅ ᑕᒪᓐᓇ ᐊᑑᑎᖃᑦᑎᐊᒻᒪᕆᖕᒪᑦ. 
ᕿᐊᓕᒑᔫᔮᖅᖢᓂ ᐅᖃᓪᓚᓚᐅᕐᒪᑦ. ᑖᓐᓇ ᑕᒡᕗᖓ 
ᓴᖅᑭᑦᑐᒪᖅᑲᐅᒐᒃᑯ ᐃᒡᓗᐊᓂᖔᖅ ᐊᐱᖅᓱᕐᓂᖅ 
ᐊᔪᕋᒪ. ᑕᒪᓐᓇ ᐅᐱᒋᑦᑎᐊᖅᐸᕗᑦ ᑕᒪᑐᒥᖓ 
ᑐᓂᕐᕈᓯᑦᑎᐊᕐᒫᑎᒍᑦ ᑕᒡᕙᓂ ᑲᑎᒪᔨᐅᑎᓪᓗᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᒥᓂᔅᑕ ᑕᐃᓐᓇ 
ᐅᖃᐅᔾᔪᑎᐊᕐᓂᐊᖅᑲᑦ ᑕᒪᓐᓇ ᓱᖁᓯᖅᑕᐅᖁᓇᒍ. 
 
ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. ᐃᓵᔅᓯᒪᔪᖃᕈᓐᓃᕐᖓᑦ. 
ᑖᒃᑯᐊ ᑲᑎᒪᔾᔪᑎᕗᑦ ᐅᐸᓕᕐᒥᒍᑦᑎᒍ, ᐅᖃᐅᓯᒃᑯᑦ 
ᐊᐱᖅᑯᑎᒥᓂᕐᓂᑦ ᑭᐅᔾᔪᑏᑦ.  

ᑭᐅᒋᐊᑲᐃᓐᓇᕈᒪᔪᖅ ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 007 - 

3(3): ᐃᓪᓗᓕᒑᕐᔪᒻᒥᑦ ᓯᕐᓗᐊᓕᐅᕐᓂᖅ 
ᖃᖓᑕᓲᒃᑯᕕᖓᓂᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᐅᓚᐅᖅᑐᒧᑦ 
ᑭᐅᔪᒪᒐᒪ 7 - 3(3), ᕕᕝᕗᐊᕆ 28, 2011-
ᖑᑎᓪᓗᒍ ᐊᐱᕆᓚᐅᖅᑐᖅ ᓇᓄᓕᐅᑉ 
ᒪᓕᒐᓕᐅᖅᑎᐅᓂᖓᓄᑦ ᖃᓄᐃᓕᖓᓕᕐᒪᖔᑦ 
ᐃᒡᓗᓕᒑᕐᔪᒻᒥ ᒥᑦᑕᕐᕕᐅᑉ ᖃᖓᑕᓲᒃᑯᕕᖓ. 
 
ᐱᓕᕆᕝᕕᕗᑦ ᐊᑭᑭᓐᓂᖅᓴᒥᒃ ᓯᕐᓗᐊᑦᓴᒥᒃ ᐅᕝᕙᓗ 
ᓄᓇᓯᐅᑎᖃᐅᑎᔅᓴᒥᒃ ᕿᓂᕋᓗᐊᕋᑦᑕ. ᑖᒃᑯᐊ 
2010-ᖑᑎᓪᓗᒍ ᐃᒡᓗᓕᒑᕐᔪᒻᒥ ᓇᓚᐅᓵᕐᓂᒃᑯᑦ 
ᐱᔭᐅᓇᓱᓚᐅᖅᑑᒐᓗᐊᖅ. ᑭᓯᐊᓂ 
ᐅᖓᑕᐅᔾᔨᓯᒪᓚᐅᕐᒪᑕ ᑐᔅᓯᕋᐅᑎᒋᔨᖏᑦ. ᑖᓐᓇ 
ᒫᑦᓯ 8-ᖑᓕᖅᑲᑦ ᓇᓚᐅᑦᓵᑎᑦᑎᓂᒃᑯᑦ 
ᐱᓇᓱᐊᖃᑕᐅᔪᒪᔪᖅ ᒪᑐᕕᖃᕐᓂᐊᖅᑐᖅ ᒫᑦᓯ 8-ᒥ, 
2011. ᐱᓕᕆᕝᕕᕗᑦ ᓂᕆᐅᑦᑐᑦ 
ᑲᔪᓯᑎᑦᓯᑦᑎᐊᕐᓂᐊᕆᐊᖏᑦ 
ᐱᓕᕆᐊᖑᓂᐊᕐᓂᖓᓄᑦ ᓴᓇᔭᐅᓂᖓᓄᓪᓗ 2011-
ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᐅᔾᔪᑏᑦ 
ᐊᐱᖅᑯᑎᒥᓂᕐᓂᑦ. ᐃᓵᔅᓯᒪᔪᖃᕈᓐᓃᕐᖓᑦ. 
ᑲᑎᒪᔾᔪᑎᑦᑎᓐᓄᑦ ᐅᑎᕆᐊᕈᑦᑕ. ᑕᓪᓕᒪᖓᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᕕᐊᓱᓪᓚᕆᑉᐳᖓ ᑖᒃᑯᐊ ᐅᕙᓂ 
ᐳᓛᖅᑕᐅᓯᒪᒐᑦᑕ ᐃᓕᑕᕆᔪᒪᓪᓗᒋᑦ.  

ᓯᕗᓪᓕᖅᐹᒥᖃᐃ ᐅᖃᐅᑎᑦᑎᐊᒻᒪᕆᓚᐅᕐᓗᓯ, 
ᑖᒃᑯᐊ ᑕᕝᕙ ᑕᒪᓐᓇ ᐱᓕᕆᐊᕆᑎᓪᓗᑎᒍ 
ᓱᕈᓯᕐᓄᑦ ᐃᓚᒌᓄᓪᓗ, ᐊᓯᓐᖑᖅᐸᓪᓕᐊᓂᖅ 
ᑲᑎᑎᓚᐅᖅᓯᒪᔭᕗᑦ ᐃᓚᖏᑦ ᑕᒫᓃᒻᒪᑕ.  
ᐃᓚᖏᑦ ᖃᖓᑕᓲᑦ ᐱᔾᔪᑎᒋᓪᓗᒋᓪᓗ 
ᑕᒫᓃᓐᖏᑦᑐᑦ ᐅᖃᐅᓯᕆᓂᐊᕐᒥᔭᒃᑲ. ᑖᒃᑯᐊ 
ᑕᕝᕗᖓ ᑭᖑᓪᓕᖅᐹᒥ ᑲᑎᒪᓕᕐᒪᑕ. 
ᐱᐊᓂᓐᓂᐊᓕᕐᒪᑕ ᑖᒃᑯᐊ ᑲᑎᒪᖃᑦᑕᖅᑐᑦ ᑕᐃᒪ 
ᑎᑎᕋᖅᑕᐅᕙᓪᓕᐊᓂᐊᖅᖢᑎᒃ. ᐅᑯᐊᖑᔪᑦ ᑕᒡᕙ 
ᒫᓃᑦᑐᑦ ᐃᓐᓇᐃᑦ ᑕᒪᒃᑯᐊ ᐃᓚᒌᖕᓂᕐᒧᑦ 
ᐊᒃᓱᕉᑎᖃᖃᑦᑕᖅᑐᓂᒃ. ᑕᒪᐅᖓ 
ᐃᑲᔪᖅᑕᐅᔪᒪᓚᐅᕋᑦᑕ ᐅᑭᐊᒃᓵᖅ 
ᑲᑎᓚᐅᖅᓯᒪᓪᓗᑎᒃ ᒫᓐᓇ ᑕᒫᓂ ᑲᑎᒪᔪᑦ. 
 
ᓯᕗᓪᓕᖅᐹᖑᓪᓗᓂ ᓕᐅᓂ ᑕᕕ ᓴᓪᓕᒦᓐᖔᖅᑐᖅ; 
ᐊᒻᒪ ᑖᓐᓇ ᔪᐊᓇ ᐃᓄᐊᓗᒃ-ᑯᓄᒃ, 
ᒥᑦᑎᒪᑕᓕᒻᒥᓐᖔᖅᑐᖅ; ᐊᒻᒪ ᑭᑎ ᑕᐃᐸᑳᖅ, 
ᐃᖃᓗᒃᑑᑦᑎᐊᕐᒦᓐᖔᖅᑐᖅ; ᐊᒻᒪ ᑖᓐᓇ ᓲᓯ ᑯᓈᓇ, 
ᐅᖅᓱᖅᑑᕐᒦᓐᖔᖅᑐᖅ; ᑖᓐᓇᓗ ᐃᑲᔪᖅᑎᑯᓗᐊ 
ᑎᒍᐊᑯᓗᐊ ᑕᒫᓃᖢᓂ. ᑕᐃᑉᓱᒪᐃᓐᓇ 
ᐅᖃᐅᓯᕆᖅᑲᐅᔭᖓ ᑐᑭᖃᑦᑎᐊᓕᖅᑐᖅ ᐊᒻᒪ 
ᔪᐊᓇᓯ ᖄᐱᒃ, ᑖᓐᓇ ᐱᖃᓐᓈᑐᖄᓗᒐ 
ᑕᒫᓃᖃᑕᐅᓪᓗᓂ; ᐊᒻᒪ ᑖᓐᓇ ᐃᓄᓕᕆᔨ 
ᑲᖏᖅᖠᓂᕐᒥ ᐃᓄᓕᕆᔨᐅᕙᓚᐅᖅᓯᒪᖕᒪᑦ 
ᖁᔭᓐᓇᒦᖅᐸᒃᑕᕗᑦ, ᐋᓐ ᕉᔅ ᒍᓪᑯᕕᔅ, 
ᖁᕐᓗᖅᑐᒦᓐᖔᖅᓯᒪᔪᖅ. ᐊᓕᐊᓇᐃᑦ ᑕᒫᓃᒃᑲᕕᑦ. 
ᐊᒻᒪ, ᒦᑲ ᐊᕐᓇᒃᑲᖅ, ᖁᕕᐊᓇᖅ ᑕᒫᓂ 
ᑭᖑᕙᓯᖅᑲᐅᒐᓗᐊᖅᑐᖅ ᑎᑭᒻᒪᑦ; ᐊᒻᒪ, ᑐᐊᕋᑎ 
ᐊᒡᓘᒃᑲᖅ ᐊᒻᒪᑦᑕᐅᖅ ᐅᓪᓗᒥ ᑎᑭᕋᑖᑲᐃᓐᓇᕐᒥᔪᖅ 
ᐊᕐᕕᐊᕐᒥᐅᑕᖅ; ᐊᒻᒪ ᑖᓐᓇ ᑎᐊᓇᔅ ᖁᕐᓗᒍᖅᑑᖅ, 
ᓄᓇᕗᑦ ᑐᓐᖓᕕᒃᑯᓐᓂᓐᖔᖅᑐᖅ ᑕᒫᓃᖃᑕᐅᔪᖅ 
ᐃᑲᔪᖅᑎᒋᔭᐅᔪᖅ. 
 
ᐊᒻᒪ ᐅᑯᐊ ᑎᑭᑦᑐᓐᓇᖏᒻᒪᑕ ᐃᑲᔪᖅᑎᒋᖅᑲᐅᔭᕗᑦ 
ᑖᒃᑯᓄᖓ ᑲᑎᒪᒻᒪᑕ ᐅᑭᐊᒃᓵᖅ: ᔪᐊᔾ ᖁᓚᐅᑦ, 
ᐃᒡᓗᓕᒻᒥᓐᖔᖅᑐᖅ. ᒫᓐᓇ ᑲᑎᒪᖃᑕᐅᒻᒪᑦ 
ᓇᓂᑭᐊᖅ. ᐊᒻᒪ ᓯᒥᐅᓂ ᐊᖅᐱᒃ, ᐊᒻᒪ ᓱᓕ 
ᐊᓯᐊᓂᑦᑕᐅᖅ ᑲᑎᒪᒋᓪᓗᓂ ᓇᓂᑭᐊᖅ; ᐃᓕᓴᐱ 
ᐆᒃᑐᕙᒃ, ᒥᑦᑎᒪᑕᓕᖕᒥ. ᐊᒻᒪᑦᑕᐅᖅ, ᒫᓐᓇ 
ᐊᔪᓕᐅᖅᑲᔾᔪᑎᖃᕐᒪᒡᒎᖅ. ᐊᒻᒪ, ᒧᕋᐃᔭ ᐊᓕᔭᖅ, 
ᑕᐃᓐᓇ ᐃᓄᐃᑦ ᑎᒍᐊᓂᓕᕆᔨᒋᔭᕗᑦ 
ᑲᖏᖅᖠᓂᕐᒥ. ᒫᓐᓇᒎᖅ ᑕᒪᐅᓐᖓᕐᓂᖅ ᐊᔪᓚᐅᕐᒪᑦ  

ᐃᖅᑲᓇᐃᔭᕐᕕᖕᒥᓂ ᐊᔪᕋᒥ; ᐊᒻᒪ, ᐱᓕᑉ ᐸᓂᐊᖅ, 
ᑖᓐᓇ ᒥᑦᑎᒪᑕᓕᖕᒦᓐᖔᖅᑐᖅ ᖃᓂᒪᓂᖃᓕᕐᓂᕋᒥ 
ᖃᐃᔪᓐᓇᖅᑲᐅᖏᒻᒪᑦ. 
 
ᑖᒃᑯᐊ ᑕᕝᕙᐅᔪᑦ ᑭᓯᐊᓂ ᖁᔭᓐᓇᒦᒐᒃᓴᖃᕋᑦᑕ 
ᐱᓕᕆᐊᖑᔪᓂᒃ ᑲᒪᔨᒋᔭᕗᑦ: ᑖᓐᓇ ᒍᐊᑦ ᐸᓇᑉ 
ᓱᕕᓰᑦ ᐸᐸᑕᐅᑦᑎᐊᕐᓂᖏᓐᓄᑦ ᑲᓇᑕᒦᓐᖔᖅᖢᓂ. 
ᐊᒻᒪ, ᐃᑲᔪᖅᑎᒋᓪᓗᓂᐅᒃ ᔭᐃᒥᓯ ᐋᕆᐊᒃ, ᑕᒫᓂ 
ᐃᖃᓗᒻᒥᐅᑕᖅ. ᑖᒃᑯᐊ ᓄᓇᓕᓐᓄᑦ ᐳᓛᕋᖅᑲᐅᔪᑦ 
12 ᓄᓇᓖᑦ ᐅᑭᐊᒃᓵᒥᑦ ᐱᒋᐊᖅᖢᒋᑦ. ᐊᒻᒪ 
ᓄᓇᕗᑦ ᐊᕕᒃᑐᖅᓯᒪᓂᖏᓐᓂᑦ ᓄᓇᓕᕐᔪᐊᒨᕌᖓᒥᒃ 
ᐃᖃᓗᒃᑑᑦᑎᐊᕐᒧᓪᓗᓐᓃᑦ ᑖᕙᓐᖔᖅᑐᑦ 
ᑎᑭᕝᕕᐅᓗᑉᑖᖅᖢᑎᒃ ᓄᓇᓕᓗᒃᑖᓂᒃ ᐊᒻᒪ 
ᑲᖏᖅᖠᓂᕐᒥ ᖃᒪᓂ’ᑐᐊᒥᓗ ᓄᓇᓕᓗᒃᑖᓂᒃ 
ᑎᑭᑦᑐᖃᖃᑦᑕᖅᖢᓂ ᐊᒻᒪ ᑕᒫᓂ ᐃᖃᓗᓐᓂᓗ.  
 
ᐅᖃᕈᒪᔪᖓ, ᐅᖃᖅᑏ, ᑖᒃᑯᐊ ᐊᒥᓱᐊᓗᖕᓂᒃ 
ᐃᓄᖕᓂᑦ ᑐᓴᓚᐅᖅᑐᑦ. ᐋᓐᓂᕐᓇᖅᑐᑦ ᐃᓚᖏᑦ: 
ᐅᖃᐅᑎᔭᐅᓚᐅᖅᑐᖓᓘᓐᓃᑦ ᑖᒃᑯᐊ 
ᐱᓕᕆᐊᖑᔪᓂᒃ ᑲᒪᔩᒡᒎᑦ ᐃᓛᓐᓂᑦ 
ᕿᐊᖃᑕᐅᖃᑦᑕᒻᒪᕆᓚᐅᖅᑐᑦ. ᖁᔭᓐᓇᒦᓚᐅᕐᓚᕗᑦ 
ᑖᒃᑯᐊ ᐳᓛᖅᑎᓪᓗᒋᑦ ᑕᒫᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ, ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇᑦᑕᐅᖅ ᒥᓂᔅᑕ ᑰᓕ 
ᐅᖃᕋᑖᖅᑕᖓᓂᒃ ᐃᑲᔪᖅᑐᐃᔪᒪᓪᓗᒍ, ᑕᒡᕙᓂ 
ᓄᓇᕗᑦ ᒐᕙᒪᒃᑯᖏᓐᓂᑦ ᐃᓐᓇᕆᔭᑦᑎᓐᓂᒃ 
ᑐᓐᖓᕕᖃᕐᓂᖃᖃᑦᑕᕋᑦᑕ ᑐᓐᖓᕕᖃᕆᐊᖃᕋᑦᑕᓗ. 
ᖁᕕᐊᓇᒻᒪᕆᖕᒪᑦ ᑖᒃᑯᐊ ᐅᖁᒪᐃᑦᑐᒻᒪᕆᖕᓂᒃ 
ᐱᓕᕆᐊᖃᖅᖢᑎᒃ ᐊᒻᒪᓗ ᐊᖏᔪᒻᒪᕆᐊᓗᓐᓂᒃ 
ᐱᓕᕆᐊᖃᖅᖢᑎᒃ ᓴᖅᑭᑦᑐᒫᕐᓂᐊᖅᑐᓂᒃ. 
ᖁᔭᓕᖃᓯᐅᑎᓪᓗᖓ. ᑖᒃᑯᐊᓗ 
ᐃᖅᑲᓇᐃᔭᖅᑎᒋᔭᖏᑦ ᖁᔭᒋᓪᓗᒋᑦ ᑕᒪᕐᒥᑦᑎᐊᖅ 
ᑖᒃᑯᐊ ᖁᔭᒋᕙᒃᑲ. ᐊᒻᒪ ᐱᓗᐊᖅᑐᒥᒃ 
ᒪᒃᑯᖕᓂᖅᓴᐃᑦ ᑖᒃᑯᐊ ᐃᓚᐅᔪᓐᓇᖅᓯᒪᖕᒪᑕ  

ᐃᓐᓇᐅᓕᖅᑐᓄᑦ ᐃᓕᓐᓂᐊᖅᑎᐊᕐᓂᐊᖅᑐᑦ 
ᑲᔪᓯᑎᑦᑎᐊᕐᓂᐊᖅᑐᑦ ᑕᒪᒃᑯᓂᖓ ᐃᓐᓇᕐᓂᑦ 
ᑎᒍᔭᒥᖕᓂᒃ ᑖᕗᖓ ᓯᕗᓂᑦᑎᓐᓂ ᑕᑯᔅᓴᐅᓂᐊᕐᒪᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ, ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᖃᐅᔨᒪᑯᑖᒃᑖᓗᒐᓗᐊᕋ ᑭᓯᐊᓂ 
ᑭᒡᒐᖅᑐᖅᑎᒋᓐᖏᒃᑲᓗᐊᖅᖢᒍ 
ᑕᕝᕙᓃᓐᖏᓐᓂᕋᖅᑕᐅᖅᑲᐅᔪᖅ ᑐᓐᖓᓱᖁᒋᓪᓗᒍ, 
ᐱᓕᑉ ᐸᓂᐊᖅ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ, ᑭᒡᒐᑐᖅᑐᖅ ᐅᖅᑯᕐᒥᐅᓄᑦ. 
 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐃᓕᓴᕆᔭᐅᓕᕋᑖᕐᒪᑦ 
ᐃᓕᓴᕆᒃᑲᓐᓂᑐᐃᓐᓇᓕᕐᓚᒍ. ᑕᐃᔅᓱᒪᓂ 
ᑲᖏᖅᑐᒑᐱᒃ Hᐊᒪᓚᑦᖑᖅᑎᑕᐅᕋᑖᕐᓂᑰᑎᓪᓗᒍ 
ᑖᓐᓇ ᐊᒡᓚᒃᑎᐅᖃᑎᒋᓚᐅᖅᓯᒪᒐᒃᑯ ᐊᑯᓂᑲᓪᓚᒃ, 
ᐃᓕᓴᕆᔭᐅᕋᑖᖅᑐᖅ, ᐱᓕᑉ ᐸᓂᐊᖅ, ᑕᕝᕙᓃᑦᑐᖅ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒪᑦᑎᐊᓕᖅᑯᒍᑦ 
ᑕᕝᕙᓃᒻᒪᑦ ᐱᓕᑉ ᐸᓂᐊᖅ. 
 
>>ᐃᓪᓚᖅᑐᑦ 
 
ᑭᒡᒐᖅᑐᖅᑐᖅ ᓇᑦᑎᓕᖕᒧᑦ. 
 
ᐅᒡᔪᖅ: ᖁᐊᓇᕐᓗᐊᖅᑯᑎᑦ ᐅᖃᖅᑎᑦᑎᔩ. 
ᓇᑦᑎᓕᖕᒥᐅᑕᐅᓪᓗᑕ ᐃᓕᑕᖅᓯᒐᔪᐃᑦᑐᐊᓘᒐᑉᑕ. 
ᑕᐃᓐᓇ ᓇᑦᑎᓕᒻᒥᐅᖃᑎᒐ  

ᓄᔭᖅᑭᖅ ᐅᖅᓱᖅᑑᕐᒥᐅᑕᖅ ᐃᓕᑕᕆᕙᕋ. 
ᖁᔭᓇᖅᑯᖅ ᑕᒫᓃᖃᑕᐅᔪᓐᓇᕋᕕᑦ 
ᐱᓕᕆᖃᑕᐅᔪᐊᓘᒐᕕᓪᓗ ᓴᓇᓪᓗᐊᖃᑕᐅᔪᐊᓘᒐᕕᑦ 
ᖁᔭᓇᖅᑯᑎᑦ ᐃᑲᔪᑦᑎᐊᕋᕕᑦ. ᑕᑲᓐᓇᓗ 
ᑎᒍᐊᓐᓄᐃᑦ ᑐᓐᖓᓱᒋᑦ. ᓇᑦᑎᓕᒻᒥᐅᑕᐃᑦ 
ᐃᑲᔪᖅᑐᐊᓘᒻᒪᑕ ᖁᔭᓇᒻᒪᕆᒃᑐᖅ. ᖁᐊᓇᖅᑯᑎᑦ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᓇᓄᓕᒻᒧᑦ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᖅᓯᖃᑕᐅᔪᒪᒐᒪᑦᑕᐅᖅ 
ᓴᓪᓕᕐᒥᐅᑕᐅᖃᑎᒐᓂᒃ. 
 
ᓕᐅᓂ ᑕᕕ. ᑖᓐᓇ Glad Tidings-ᑯᓐᓂ 
ᑐᑦᓯᐊᕐᕕᒻᒥ ᓯᕗᓕᖅᑎᐅᖃᑕᐅᓪᓗᓂ. ᐊᒻᒪᑦᑕᐅᖅ, 
ᖁᐊᖅᓵᖅᓯᒪᓐᖏᑦᑐᖓ ᐃᓐᓇᕐᓅᓕᖓᔪᒥᒃ ᑕᐃᒫᒃ 
ᓯᕗᓂᒃᓴᒧᑦ ᐃᓚᒋᔭᐅᖃᑕᐅᓯᒪᒻᒪᑦ ᓄᓇᓕᒋᔭᑦᑎᓐᓂ 
ᓴᓪᓕᕐᒥ. ᐊᑦᓱᐊᓗᒃ ᑕᓯᐅᖅᓯᓯᒪᒻᒪᑦ ᐃᓐᓇᕐᓂᒃ. 
ᐃᓪᓗᕐᔪᐊᕋᓛᕐᒥ ᐊᓪᓛᑦ ᑕᑯᑦᓴᕈᖅᑎᑎᓯᒪᒻᒪᑦ 
ᐃᑲᔪᕈᒪᓂᖓ ᓇᓗᓇᐃᖅᓱᓂᐅᒃ. ᐊᒻᒪ 
ᑕᐃᒫᑐᐃᓐᓇᐅᓐᖏᑦᑎᐊᕆᓪᓗᓂ. ᐊᒻᒪᑦᑕᐅᖅ, 
ᓇᒻᒥᓂᖃᖅᑎᐅᓪᓗᓂ ᑐᔪᕐᒥᕕᒻᒥᒃ ᐊᒻᒪ 
ᓂᐅᕕᕐᕕᕋᓛᕐᒥᒃ. ᐊᑦᓱᐊᓗᑦᑕᐅᖅ ᑐᓐᖓᓱᖁᔭᕋ 
ᑕᒫᓂᖃᑕᐅᔪᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᖅᑐᓂᒃ. 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᑕᐅᕙᒃᑯᐊ ᑐᓐᖓᓱᑯᓗᒋᔅᓯ ᒪᐅᖓ ᑲᑎᒪᕕᑦᑎᓐᓄᑦ. 
ᑖᒃᑯᐊᑦᑕᐅᖅ ᓄᓇᖅᑲᑎᒃᑲ ᐱᖓᓱᑦ ᑕᕝᕙᓃᑦᑐᑦ 
ᐃᓕᓴᕆᔪᒪᓪᓗᒋᑦ ᐅᖃᐅᓯᐅᖅᑲᐅᔫᒐᓗᐊᑦ.  

ᓯᕗᓪᓕᖅᐹᖑᓗᒍ ᐊᖏᔪᖅᑎᖅᐹᖓᓐᓂ ᐱᒋᐊᓗᖓ, 
ᓇᒻᒥᓂᕆᒻᒥᔭᕋ ᑲᑎᒪᔨᐅᒃᑲᔪᑦᑐᖅ Hᐊᒪᓚᑦᑯᓐᓄᑦ 
ᕿᑭᖅᑕᓂᒃᑯᓄᓪᓗ ᑭᒃᑯᑐᐃᓐᓇᓄᓪᓗ 
ᐱᖃᑕᐅᒃᑲᔪᑦᑐᖅ, ᔪᐊᓇᓯ ᖄᐱᒃ.  
 
ᐊᒻᒪᓗ ᑖᓐᓇ ᐊᐃᑉᐸᕆᔭᖓ, ᓇᔭᑯᓗᒐ, ᒦᑲ 
ᐊᕐᓇᒃᑲᖅ. ᓄᓇᑦᑎᓐᓂ ᐃᓐᓇᕐᓂᒃ 
ᐃᓕᓴᐃᔨᐅᕙᓚᐅᖅᑐᖅ. ᑕᐃᒪᓐᖓᓕᒫᖅ ᐃᓄᓐᓂᒃ 
ᒪᒥᓴᓂᕐᒥᒃ ᐱᓕᕆᐊᖃᖅᑐᖅ. 
ᕿᒥᕐᕈᐊᒐᓕᐅᖅᓯᒪᔪᖅ ᐅᖃᓕᒫᒐᓕᐅᖅᓯᒪᔪᖅ 
ᑖᒃᑯᐊ ᓄᓇᕗᒻᒥᐅᑕᕐᓄᑦ ᑕᑯᔭᐅᕙᓪᓕᐊᓐᖑᓱᑦᑐᑦ, 
ᐃᓄᐃᑦ ᐱᖅᑯᓯᕆᓚᐅᖅᑕᖓᓂᒃ. ᑖᔅᓱᒥᖓ 
ᓵᓐᖓᑦᑎᐊᓗᐊᖅᑐᑎᒃ ᓵᓐᖓᑦᑎᓗᐊᖅᑐᓂᒃ 
ᒪᒥᓴᕐᓂᕐᒥᒃ. ᑕᕝᕙᓂ ᑎᑎᕋᖅᓯᒪᑦᑎᐊᕐᒪᑦ ᑖᒃᑯᐊ 
ᓄᓇᓕᕐᒥᐅᑕᕐᓄᑦ ᓯᕗᓂᕆᓂᐊᖅᑕᑎᓐᓂ 
ᐊᑐᖅᑕᐅᓂᐊᖅᑐᑦ ᓇᓗᒋᓇᒋᑦ. ᐃᓐᓇᑦᑎᒍᑦ 
ᐱᖅᑯᓯᕆᓚᐅᖅᑕᑎᓐᓂ ᑖᓐᓇ ᑎᑎᕋᖅᓯᒪᑦᑎᐊᕐᖓᑦ 
ᑕᐃᒪᐃᓕᐅᖅᑐᓂᒃ ᑐᓐᖓᓱᖁᓗᒍ ᓇᔭᑯᓗᒐ. 
 
ᐊᒻᒪᓗ ᑖᓐᓇ ᑭᖑᓪᓕᖅᐹᖅ ᑕᒫᓂ ᐃᖃᓗᓐᓄᑦ 
ᓅᓯᒪᔪᑯᓘᓕᖅᑑᒐᓗᐊᖅ ᐊᑎᖓᓗ 
ᐅᖃᑦᑎᐊᕐᓂᐊᕋᒃᑯ, ᑎᐊᓇᔅ ᑯᓪᓗᕈᖅᑐᖅ. 
ᑐᓐᖓᓱᒋᑦᑕᐅᖅ. ᓄᓇᕗᑦ ᑐᓐᖓᕕᒃᑯᓐᓄᑦ 
ᐃᖅᑲᓇᐃᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᑭᒡᒐᑐᖅᑐᖅ ᖁᕐᓗᑐᕐᒧᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᖏᖅᓯᒋᕗᖓ ᑖᒃᑯᐊ, 
ᐃᓕᑕᕆᓚᐅᕐᒥᔭᕋᓗᐊᕋ ᐱᓇᓱᐊᕈᓯᐅᓚᐅᖅᑐᒥ, 
ᑭᓯᐊᓂ ᐅᖃᑦᑎᐊᕐᓂᓐᖏᓐᓇᒃᑯ. ᑖᓐᓇ 
ᒪᓕᒐᓕᐅᖅᑎᐅᖃᑎᒪ ᐅᖃᑦᑎᐊᖅᑲᐅᔭᖓ, ᐋᓇ ᕉᔅ 
ᑯᑰᕕᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ 
ᐃᓕᑕᖅᓯᖅᑲᐅᒻᒪᑕ ᓇᑦᑎᓕᒻᒥᐅᖅ ᓇᓄᓕᒻᒥᐅᖅ 
ᐸᖕᓂᖅᑑᕐᒥᐅᖅ, ᐊᕐᕕᓕᒡᔪᐊᕐᒥᐅᑕᐅᓂᕋᕐᓗᖓᖃᐃ, 
ᑕᒪᕐᒥᒃ ᐃᓕᑕᕆᔭᐅᔪᑦ ᐃᓕᑕᕆᕙᒃᑲ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᒃᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐊᕐᕕᐊᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩᑦᑕᐅᖅ 
ᓇᖏᖅᓯᒋᕗᖓ ᐃᓕᑕᖅᓯᔪᒪᓪᓗᖓ 
ᓄᓇᓐᓃᓐᖔᖅᓯᒪᔪᖅ ᐊᕐᕕᐊᓂᑦ, ᑐᐊᕋᑎ 
ᐊᒡᓘᒃᑲᖅ. ᑐᓐᖓᓱᑦᑎᐊᕆᑦ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ 
ᐃᖃᓗᑦᑑᑦᑎᐊᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓕᑕᖅᓯᒍᒪᒋᓪᓗᖓ 
ᓄᓇᓐᓃᓐᖔᖅᓯᒪᔪᖅ, ᑭᑎᒥᒃ. ᐃᖃᓗᑦᑑᑦᑎᐊᒥ 
ᑲᑎᒪᖃᑕᐅᓚᐅᖅᓯᒪᒻᒥᒐᒪ 
ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ 
ᕿᐊᑲᑕᖃᑦᑕᓚᐅᕐᒪᑕᑦᑕᐅᖅ ᑕᐃᒫᒃ ᒫᒥᓴᖅᑐᑎᒃ. 
ᓇᓗᓇᓐᖏᑦᑐᖅ ᑖᒃᑯᐊ ᐊᑦᓱᕈᑦᓯᐊᖅᑐᑎᒃ ᐃᑲᔪᕐᒪᑕ 
ᐊᒃᓱᕈᕐᓇᖅᑐᐊᓗᓐᓂᒃ. ᐊᒻᒪᑦᑕᐅᖅ 
ᓂᕆᐅᓐᓂᐊᖅᑯᖓ ᐅᓂᒃᑳᖏᓐᓂᒃ 
ᐊᑐᓕᖁᔨᔾᔪᑎᓂᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᔅᓯ. 
ᐃᓕᓴᕆᔪᒪᒻᒥᔭᕋ  

ᒥᑦᑎᒪᑕᓕᒻᒥᐅᑕᖅ, ᐱᓕᑉ ᖃᒪᓂᖅ. 
ᑕᒫᓂᖃᑕᐅᒻᒪᑦ. ᑕᐃᕕᑦ ᖃᒪᓂᖅ, ᒪᒥᐊᓇᖅ. ᐊᒻᒪ 
ᐱᓕᑉᒧᑦ ᓴᖑᑎᑕᐅᑲᐃᓐᓇᕋᒪ, ᐊᒻᒪᓗ ᑕᐃᓐᓇ 
ᓴᓂᑦᑎᐊᖓᓃᑦᑐᖅ ᐃᔅᓯᕚᖅᑐᖅ ᑭᒡᒐᑐᕐᒥᔭᕋ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ ᑐᖏᓕᖓᑕ 
ᑐᖏᓕᖓ, ᕌᔾ ᑖᓐ. ᑐᓐᖓᓱᒋᔅᓯ. ᑖᒃᑯᐊ ᑕᕝᕙ 
ᑐᓐᖓᓱᖁᑦᑎᐊᖃᒃᑲ ᐊᑕᖏᑦᑎᐊᖅᑐᓯ. 
ᑕᒫᓃᑦᑎᐊᕆᔅᓯ. ᐊᒻᒪᓗ ᑲᑎᒪᑦᑎᐊᖃᑦᑕᕐᓂᐊᕆᕗᓯ. 
 
ᑖᒃᑯᐊ ᑲᑎᒪᔾᔪᑎᑦᑎᓐᓄᑦ ᓵᓕᕐᒥᒍᑦᑕ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 6. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 028 - 3(3): 

ᓴᖅᑭᔮᑦᑎᐊᕆᐊᖃᕐᓂᖏᑦ ᐊᒻᒪ 
ᑭᐅᔪᓐᓇᑦᑎᐊᕆᐊᖃᕐᓂᑦ ᓄᓇᓖᑦ ᒐᕙᒪᖏᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔨ. ᐊᒻᒪᓗ 
ᑕᒫᓃᑦᑐᑦ ᑐᓐᖓᓱᓐᓂᐊᖅᐳᓯ. 
 
(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 
ᒥᓂᔅᑕᖓᓐᓄᑦ ᓄᓇᓕᓕᕆᔨᒃᑯᑦ ᒐᕙᒪᒃᑯᓂᓪᓗ 
ᐱᔨᑦᓯᖅᑎᓂᒃ, ᓗᐊᓐ ᑯᓱᒐᕐᒧᒃ.  
 
ᒥᓂᔅᑕᐃᓛᒃ ᖃᐅᔨᒪᒻᒪᑦ ᐅᖃᐅᓯᖃᖃᑦᑕᓚᐅᕋᒪ 
ᒪᓕᒐᓕᐅᕐᕕᒻᒥ ᖃᑦᑎᐊᑎᒻᒪᕆᑦᑐᖓ ᑖᒃᑯᐊ 
ᓴᖅᑭᔮᑦᑎᐊᕆᐊᖃᕐᓂᖏᑦ ᐊᒻᒪ 
ᑭᐅᔪᓐᓇᑦᑎᐊᕆᐊᖃᕐᓂᑦ ᒐᕙᒪᒃᑯᑦ ᐊᒻᒪᓗ ᓄᓇᓖᑦ 
ᒐᕙᒪᖏᑦ Hᐋᒪᓚᐃᑦ. 
 
ᐱᓇᓱᐊᕈᓯᐅᕋᑖᖅᑐᒥ ᓯᕗᓕᖅᑎ ᓴᖅᑮᓚᐅᕐᒪᑦ 
ᒐᕙᒪᒃᑯᑦ ᓄᓇᕗᒻᒥ ᑭᐅᔾᔪᑎᒋᓚᐅᖅᑕᖓᓂ 
ᑲᑎᒪᔨᕋᓛᓄᑦ ᑖᒃᑯᐊ ᑐᓴᒐᑦᓴᐃᑦ 
ᑲᓐᖑᓇᖅᑐᓕᕆᓂᕐᒧᓪᓗ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ. 
ᐅᖃᖅᑏ, ᒐᕙᒪᒃᑯᑦ ᐅᖃᓚᐅᕐᒪᑕ ᐃᒫᒃ, 
ᐊᖏᖃᑎᖃᖅᐳᒍᑦ ᓄᓇᓖᑦ ᕼᐋᒻᓚᖏᓐᓂ. 
ᖃᓄᑭᐊᖅ ᑖᒃᑯᐊ ᑭᐅᔪᓐᓇᕆᐊᖃᕐᖓᑕ ᐊᒻᒪᓗ  

ᑲᓐᖑᓇᖅᑐᓂᑦ ᓴᐳᔾᔨᒋᐊᖃᕐᖓᑕ ᒪᓕᒐᕐᓂᑦ 
ᓴᐳᑎᒋᐊᓕᓐᓂᑦ.  
 
ᒥᓂᔅᑕ ᐅᖃᕈᓐᓇᖅᐸ, ᖃᓄᖅ ᓄᓇᕗᒻᒥ ᕼᐋᒻᓚᐃᑦ 
ᑲᑐᔾᔨᖃᑎᒌᖏᓐᓂ ᑭᒡᒐᖅᑐᐃᔨᖏᓐᓂ 
ᐱᓕᕆᖃᑎᖃᖅᐸᓪᓕᐊᓂᐊᕐᒪᖔᑕ ᑕᒪᑐᒥᖓ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᑐᒥᖓ 
ᐊᐱᖅᑯᑎᖃᕐᒪᑦ. ᑕᒪᒃᑯᐊᖏᓛᑦ ᕼᐋᒻᓚᖑᔪᑦ 
ᐃᓛᒃᑯᑦ ᒪᓕᒐᖅᑕᖃᕐᒪᑕ, ᐃᓛᒃᑯᓪᓗ 
ᓂᕈᐊᖅᖠᖅᐸᑦᑐᑎᒃ ᓯᕗᓕᒃᑎᔅᓴᒥᓂᒃ 
ᑲᑎᒪᔨᔅᓴᒥᓂᓪᓗ. ᐃᓛᒃᑰᖓᔪᓂᓪᓗ 
ᐱᖁᔭᖅᑕᖃᐅᖅᖢᑎᑦ ᖃᓄᖅ ᐊᐅᑉᓛᓂᐊᕐᒪᖔᖅ 
ᑖᔅᓱᒧᖓ ᓄᓇᓕᐅᑉ ᒐᕙᒪᒋᔭᖓ. ᑕᐃᒃᑯᐊ 
ᐱᓕᕆᖃᑎᒋᖃᑦᑕᖅᐸᕗᑦ 
ᐃᑲᔪᖅᑕᐅᔭᕆᐊᖃᓕᕌᖓᑕ ᑖᒃᑯᐊ 
ᐊᐅᓪᓛᕐᓂᕆᔭᖏᑦᑕ ᒪᓕᒐᖏᑦᑕ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐊᕐᕌᒎᓚᐅᖅᑐᒥ ᓄᓇᕗᑦ ᒐᕙᒪᒃᑯᖏᑦ 
ᐱᒻᒪᕆᐋᓗᓐᓂᑦ ᐊᒻᒪᓗ ᐅᐱᓐᓇᖅᑐᓂᑦ 
ᐱᒋᐊᖅᑎᑦᑎᓯᒪᒻᒪᑕ ᑐᓴᖅᑕᐅᔭᕆᐊᓕᓐᓂᑦ 
ᒪᓕᒐᓕᐅᕐᕕᐅᑉ ᐃᓗᐊᓂ. ᒪᑯᓂᖓ 
ᓂᐅᕕᖅᑕᐅᖃᑦᑕᖅᑐᑦ ᑳᓐᑐᕌᑕᐅᖃᑦᑕᑐᓪᓗ 
ᑯᐊᐳᕇᓴᐃᑦ ᐱᓕᕆᕝᕖᓪᓗ ᒐᕙᒪᒃᑯᓐᓂ 
ᑳᓐᑐᕌᖃᑦᑕᖅᑕᖏᑦ. ᓄᓇᕗᒻᒥᐅᑦ 
ᖃᐅᔨᔪᒪᔪᔅᓴᐅᒻᒪᑕ ᓄᓇᓖᑦ ᒐᕙᒪᖏᑦ ᕼᐋᒻᓚᐃᑦ 
ᑮᓇᐅᔭᖁᑎᖏᑦ ᖃᓄᖅ ᓄᓇᕗᑦ ᒐᕙᒪᒃᑯᖏᓐᓂ 
ᑮᓇᐅᔭᖅᑖᕆᕙᑦᑕᖏᑦ ᖃᓄᖅ 
ᐊᑐᖅᑕᐅᕙᓪᓕᐊᒻᒪᖔᑕ ᐊᐅᓚᔾᔪᑎᓄᑦ. ᒥᓂᔅᑕ,  

ᑖᒃᑯᐊ ᐊᕐᕌᒍᑕᒫᖅᓯᐅᑎᓂᑦ 
ᐅᓂᒃᑳᖃᑦᑕᕈᓐᓇᕐᒪᖔᑕ ᓄᓇᓖᑦ ᕼᐋᒻᓚᖏᑦ  
ᖃᓄᖅ ᓂᐅᕕᖅᐸᒻᒪᖔᕐᒥᑦ 
ᑳᓐᑐᕌᖃᑦᑕᖅᑕᖏᓐᓂᓪᓗ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇᐅᔪᑎᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇ. ᒥᓂᔅᑑᔪᖅ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ. 
ᑖᒃᑯᐊᖏᓛᒃ ᕼᐋᒻᓚᖑᔪᑦ ᓇᒻᒥᓂᖅ ᒪᓕᒐᖃᐅᕐᒪᑕ 
ᐱᖁᔭᖅᑕᖄᐅᖅᖢᑎᒡᓗ ᕼᐋᒻᓚᑦ 
ᐊᐅᓪᓛᕐᓂᕆᓂᐊᖅᑕᖏᓐᓄᑦ. ᑖᑉᓱᒪ 
ᐊᐅᓪᓛᕐᓂᕆᔭᖓᑕ ᐃᓗᐊᓂ 
ᓇᓗᓇᐃᖅᓯᒪᑦᑎᐊᖅᑐᑦ ᕼᐋᒻᓚᑦ ᑕᒪᕐᒥᒃ ᐊᕐᕌᒍᑕᒫᑦ 
ᑮᓇᐅᔭᑦ ᐊᑐᖅᑕᖏᑦ ᓈᓴᖅᑕᐅᓲᖑᒻᒪᑕ ᓈᓴᐃᔨᓄᑦ 
ᑖᒃᑯᓄᖓ ᑎᒃᑯᐊᖅᑕᐅᓯᒪᔪᓄᑦ ᕼᐋᒻᓚᓐᓄᑦ. 
 
ᑭᓇᒥᐊᖅ ᕼᐋᒻᓚᒃᑯᑦ ᐊᐅᓪᓛᕐᓂᕆᔭᖏᑦᑕ ᒥᔅᓵᓄᑦ 
ᑮᓇᐅᔭᓂᑦ ᐊᑐᓚᐅᖅᑕᖏᑕ ᒥᔅᓵᓄᑦ ᑕᑯᔪᒪᔭᕌᖓᑦ, 
ᕼᐋᒻᓚᑦᒧᑦ ᖃᐅᔨᒋᐊᕐᓗᑎᑦ. ᐅᕙᒍᑦ 
ᐊᐅᓚᓐᖏᓇᑉᑎᒍᑦ. ᕼᐋᒻᒪᓚᒃᑯᑦ ᓇᒻᒥᓂᖅ 
ᑮᓇᐅᔭᖅ ᐊᑐᕐᓂᑯᒋᔭᖏᑦ. ᓈᓴᖅᑕᐅᓂᑯᓗᑦᑖᖏᑦ 
ᕼᐋᒻᓚᑦ ᐱᓯᒪᒻᒪᒋᑦ. ᑎᒍᒥᐊᖅᑎᐅᖏᓐᓇᑦᑕ 
ᕼᐋᒻᓚᑦᓂ, ᐊᔭᐅᖅᑐᐃᓇᑕᓗ. ᑐᑭᓯᔪᒪᔪᖅᑕᖃᕌᖓᑦ 
ᕼᐋᒻᓚᑦᒧᑦ ᖃᐅᔨᒋᐊᕐᓗᒋᑦ. ᐃᓄᐃᑦ ᖃᐅᔨᒪᔪᑦ 
ᕼᐋᒻᓚᑦᒥ ᖃᐅᔨᒋᐊᑐᐃᓐᓇᕆᐊᖃᑦᑎᐊᖅᑐᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑎᐅᖃᑎᒐ 
ᕿᑭᖅᑖᓘᑉ ᓂᒋᐊᓄᑦ ᐅᖃᓚᐅᕐᒪᑦ, ᓄᓇᕗᑦ 
ᒐᕙᒪᒃᑯᖏᑦ ᑐᓴᖅᑎᑕᐅᕙᒻᒪᑕ. ᑕᐃᓐᓇ 
ᐱᑦᑎᐊᕆᐊᖃᕐᓂᕐᒧᑦ ᑲᑎᒪᔨᐅᓗᓂ 
ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅᑎᒍᑦ.  

ᑖᓐᓇ ᐅᖃᖅᓯᒪᔪᖃᕐᒪᑦ ᐱᑦᑎᐊᕆᐊᖃᕐᓂᐅᑉ 
ᑲᑎᒪᔨᐅᓪᓗᓂ ᒪᓕᒐᖓᑎᒍᑦ 
ᑭᐅᑦᓯᐊᖃᑦᑕᕆᐊᖃᕐᒪᑕ ᖃᓄᐃᓕᐅᓕᕐᒪᖔᕐᒥ. 
ᑕᐃᒃᑯᐊ ᓄᓇᕗᒻᒥ ᓄᓇᖅᑲᑎᒋᔭᕗᑦ 
ᑕᐃᒫᔅᓴᐃᓐᓇᖅ ᒐᕙᒪᑦᑎᓐᓄᑦ 
ᐱᔨᑦᓯᖅᑕᐅᑦᑎᐊᕆᐊᖃᕐᒪᑕ.  
 
ᑕᐃᒪ ᓄᓇᕗᒻᒥ ᐃᒻᒥᓄᑦ ᑲᑎᒪᔨᐅᓂᕐᒥᓄᓪᓗ 
ᐊᕝᕕᐊᕈᑎᖃᕈᓂ ᐊᑲᐃᓪᓕᐅᕈᑎᖃᕈᓂ 
ᐱᖁᔭᖅᑕᖃᕐᒪᑦ. ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 
ᐃᓅᖃᑎᕗᑦ ᑭᒃᑯᑐᐃᓐᓇᐃᑦ ᐅᓐᓂᕐᓗᒍᒪᒍᑎᑦ 
ᑖᒃᑯᐊ ᕼᐋᒻᓚᒃᑯᑦ ᑲᑎᒪᔨᖏᑦᑕ ᒥᔅᓵᓄᑦ 
ᓈᒻᒪᓴᓐᖏᒃᑯᑎᑦ ᓇᒧ ᐅᖃᕈᓐᓇᖅᑲᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ ᕼᐋᒻᓚᖑᔪᑦ 
ᒪᓕᒐᖅᑕᖃᐅᕐᒪᑕ. ᑖᒃᑯᐊᓗ ᒪᓕᒐᐃᑦ 
ᐊᑐᖅᑕᐅᔭᕆᐊᖃᖅᖢᑎᑦ ᕼᐋᒻᓚᖑᔪᓄᑦ ᑖᒃᑯᐊ 
ᕼᐋᒻᓚᑦ ᐊᐅᓪᓛᑦᑎᐊᕋᓗᐊᕐᒪᖔᑕ. 
ᐊᔾᔨᒌᓐᖏᒐᓛᖃᑦᑕᕐᒪᑕ ᐃᓚᖏᑦ ᓄᓇᓖᑦ.  
 
ᑭᓯᐊᓂ ᑕᐃᓐᓇ ᐅᖃᐅᓯᕆᔭᖓ, ᖃᒪᓂᑦᑐᐊᕐᒥᑦ 
ᐅᖃᐅᓯᖃᕐᓂᖅᐸᑦ, ᑕᐃᑲᓂ ᒪᓕᒐᖏᑦᑕ ᓄᓇᓖᑦ 
ᒪᓕᒐᖏᑦ ᕿᒥᕐᕈᓗᒋᑦ 
ᓇᓗᓇᐃᔭᓐᖏᑦᑎᐊᕋᔭᖅᑑᒐᓗᐊᖅ ᑕᐃᑰᓇ. ᖃᓄᖅ 
ᐊᑲᐅᓐᖏᓕᐅᕈᑎᒥᒃ ᕿᓄᔾᔪᑎᒥᓪᓘᓐᓃᑦ 
ᐱᑕᖃᖅᐸᑕ, ᑕᐃᑰᓇ ᒪᓕᓪᓗᑎᑦ, 
ᓇᓗᓇᐃᔭᑦᑎᐊᖅᓯᒪᔫᒐᓗᐊᑦ ᑕᒪᒃᑯᐊ ᒪᓕᒐᖏᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ)  

ᐃᑉᐸᒃᓴᖅ ᑮᓇᐅᔭᑦ ᐊᑐᕈᒫᓂᐊᖅᑐᑦ 
ᐅᖃᐅᓯᐅᑎᓪᓗᒋᑦ ᒪᑐᐃᖅᓯᒍᑎᒃᑯᑦ, 
ᐊᑮᑦᑐᖃᓂᐊᕋᑦᑕ ᓄᓇᕗᑦ ᒐᕙᒪᒃᑯᖏᑦ,  
ᖃᑦᓯᐅᕙᓪᓕ ᓄᓇᓖᑦ ᕼᐋᒻᓚᐃᑦ ᑕᐃᒪᓐᓇ 
ᐊᑭᒃᓴᖃᓂᐊᖅᑐᑦ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇᐅᔪᑎᑦ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ ᕼᐋᒻᓚᑦ ᑕᒪᕐᒥᒃ 
ᑮᓇᐅᔭᑎᒍᑦ ᐃᑲᔪᖅᑐᓲᕆᒐᑦᑎᒍᑦ 
ᐊᐅᓛᑉᓯᐊᖁᓪᓗᒋᑦ. ᑕᒪᒃᑯᐊ ᐃᓱᐊᖏᑐᒃᑰᓕᕌᖓᑕ, 
ᑮᓇᐅᔭᑭᒃᓴᓂᒃᑰᓕᕌᖓᑕᓗ ᐱᓕᕆᖃᑎᒋᕙᑉᐸᕗᑦ 
ᑎᑎᕋᕐᕕᑎᒍᑦ.  
 
ᒫᓐᓇᓕ ᖃᐅᔨᒪᔭᒃᑯᑦ ᐃᓱᐊᖏᓕᐅᕈᑎᑕᖃᕐᒪᖔᑦ 
ᒫᓐᓇ ᖃᐅᔨᒪᖏᓚᖓ. ᑕᒪᒃᑯᐊ ᑕᒪᕐᒥᒃ 
ᐃᓱᐊᖏᓕᐅᕈᑎᖃᓚᐅᓂᑦᐸᑕ, 
ᐊᒥᒐᖅᓯᓂᖅᑕᖃᓚᐅᓂᖅᐸᑕ, ᖃᓄᖅ 
ᐊᒥᒐᖅᓴᒍᓐᓃᕋᔭᕐᓂᖏᓐᓂᑦ, ᖃᓄᕐᓗ 
ᐋᖅᑭᑦᓯᐊᕋᔭᕐᓂᖏᓐᓂᑦ ᐱᓕᕆᖃᑎᒋᔭᕗᑦ  
ᕼᐋᒻᓪᓚᒃᑯᑦ ᑎᑎᕋᖅᑎᖏᑦ, ᑎᑎᕋᖅᑎᕗᓪᓗ 
ᑕᐃᒪᓐᓇᐃᑐᒃᑰᕈᓐᓃᕈᓐᓇᖁᓪᓗᒋᑦ. ᖃᐅᔨᒪᔭᒃᑯᓪᓕ, 
ᐅᖃᖅᑎᑦᑎᔩ, ᑖᒃᑯᐊ ᑕᒪᕐᒥ ᕼᐋᒻᓚᑦ 
ᐃᓱᐊᓐᖏᓕᐅᕈᑎᖃᓚᐅᓂᖅᐸᑕ, 
ᐃᓱᐊᖏᓕᐅᕈᑎᖃᕈᓃᓂᕐᒧᑦ ᐱᑕᖃᓂᖅᐸᑕ 
ᑐᕌᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐊᐱᖅᑯᑦ 029 - 3(3): ᖃᐅᔨᓴᖅᑕᐅᓂᖏᑦ 

ᐃᓕᓐᓂᐊᖅᑏᑦ ᓄᓇᕗᑦ 
ᐃᓕᓐᓂᐊᖅᑐᓕᕆᓂᖓᓂᑦ (ᐅᒡᔪᖅ) 

 
ᐅᒡᔪᖅ: ᖁᔭᓇᓪᓚᖅᑯᑎᑦ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᑖᓐᓇ ᐊᐱᕆᔪᒪᔭᕋ 
ᐃᓕᕼᐊᖅᑐᓕᕆᓂᕐᒧᑦ ᒥᓂᔅᑑᔪᖅ. 
 

ᐅᖃᖅᑎᑦᑎᔩ, ᑖᒃᑯᐊ ᐅᖃᓕᒫᖅᑐᒋᑦ ᑲᑎᒻᒪᑎᕕᓃᑦ, 
ᒪᓕᒐᓕᐅᖅᑎᐅᓪᓗᓂ ᑕᒫᓂ, ᑖᒻᒪ ᒥᓂᔅᑑᓕᖅᑐᖅ 
ᐃᓕᕼᐊᖅᑐᓕᕆᔨᒃᑯᓐᓄᑦ ᐱᒻᒪᕆᐅᑎᑦᑎᓯᒪᓕᕐᒪᑦ  
ᑖᑉᓱᒥᖓ ᐃᓕᕼᐊᕐᓂᐅᑉ ᒥᒃᕼᐊᓄᑦ 
ᐃᖏᕋᑦᑎᐊᖁᓪᓗᒍ 
ᖃᐅᔨᕼᐊᑦᑎᐊᑕᐅᖃᑦᑕᖁᓪᓗᒋᑦ ᓄᓇᕗᑦ 
ᐃᓕᕼᐊᕐᕕᐅᑉ ᐃᓗᐊᓂ. ᐱᒻᒪᕆᐅᑎᒻᒪᕆᑉᐹ 
ᐅᑉᐱᓇᑦᑎᐊᖅᖢᓂ. ᑖᒻᓇ ᒥᓂᔅᑕ 
ᑐᑭᓯᓇᑦᑎᐊᖅᑐᒥᒃ ᐅᖃᐅᓯᖃᕈᓐᓇᖅᐸ ᑖᒻᓇ 
ᖃᐅᔨᕼᐊᖅᑕᐅᓂᖅ ᖃᓄᖅ ᓄᓇᕗᑦ ᐃᓕᕼᐊᕐᕕᐅᑉ 
ᐃᓗᐊᓂ? ᓇᓕᐊᓪᓗ ᐳᖅᑐᓂᖏᓐᓂᑦ 
ᖃᐅᔨᕼᐊᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᐊᓇᖅᑯᑎᑦ. ᒥᓂᔅᑑᔪᖅ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᕈᒪᓪᓗᒍ 
ᒪᓕᒐᓕᐅᖅᑎ ᐊᐱᕆᓐᖑᐊᑕᖅᓯᓇᕐᖓᑦ. 
ᐅᖃᖅᑲᐅᒻᒪᓂᓛᒃ ᐊᕐᕌᒍᓂᑦ ᐊᓂᒍᖅᑐᓂᑦ 
ᐊᐱᖅᓱᖃᑦᑕᓚᐅᖅᓯᒪᒻᒥᒐᒪ ᐊᕐᕌᒍᑦ ᖁᓕᑦ 
ᐊᓂᒍᖅᑐᓂᑦ ᒪᓕᒐᓕᐅᖅᑎᑐᐃᓐᓇᐅᓪᓗᖓ 
ᐃᓕᓐᓂᐊᖅᑐᓕᕆᓂᐅᑉ ᒥᔅᓵᓄᑦ.  
 
ᐅᖃᖅᑏ, ᖃᑦᑎᑲᓪᓚᐅᓕᖅᑐᑦ ᐊᕐᕌᒍᑦ ᐊᓂᒍᖅᑐᑦ 
ᓂᐱᒋᔭᐅᖃᑦᑕᓚᐅᕐᒥᒐ ᑕᐃᒃᑯᓄᖓ 
ᖃᐅᔨᓴᖅᑕᐅᖃᑦᑕᖁᔨᓪᓗᖓ ᐃᓕᓐᓂᐊᖅᑐᓂᒃ 
ᖃᓄᑎᒋ ᐃᓕᑉᐸᓪᓕᐊᑎᒋᒻᒪᖔᑕ. ᐊᒻᒪ ᑕᒫᓂ 
ᐃᖃᓗᓐᓂᑦᐊᑐᓕᖅᑎᓐᓇᓱᖃᑦᑕᓚᐅᖅᑕᕗᑦ. 
ᑕᐃᖦᓱᒪᓂ ᐃᓕᓐᓂᐊᖅᑐᓕᕆᔨᒃᑯᑦ 
ᐊᔾᔨᒌᓕᖅᑎᑕᐅᓯᒪᔪᑦ ᖃᐅᔨᓴᕈᑎᐅᖃᑦᑕᖅᑐᑦ 
ᓇᒥᓕᒫᖅ. ᐃᐅᐴᑕ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ 
ᐱᔭᐅᑐᐃᓐᓇᓚᐅᖅᓯᒪᒻᒪᑕ ᐊᐅᓪᓚᖅᑎᑕᐅᓪᓗᑎᑦ, 
ᐃᓕᖅᑯᓯᑦᑎᓐᓄᑦ ᐊᑕᖏᑎᐊᖅᑐᑎᑦ 
ᖃᐅᔨᓴᕈᑎᒋᒐᓱᐊᖅᑕᕗᑦ ᐃᓕᓐᓂᐊᖅᑎᓄᑦ. ᐊᒻᒪ 
ᖁᕕᐊᓱᑦᑐᖓ, ᐊᐱᖅᑯᑎᒋᖃᑦᑕᓚᐅᖅᓯᒪᒻᒥᔭᒃᑲ 
ᑖᒃᑯᐊ ᑕᒪᐅᖓᑐᐃᓐᓈᓂᓐᖏᕈᓘᔭᕐᖓᑕ.  
 
ᒫᓐᓇ ᖃᐅᔨᓴᕈᓯᕗᑦ ᐊᑦᓱᐊᓗᒃ ᑐᓐᖓᕕᓪᓚᕆᐅᒻᒪᑦ 
ᐃᓕᓐᓂᐊᑎᐊᓂᐊᖅᐸᑦ ᕿᑐᓐᖓᕗᑦ, 
ᑲᔪᓯᑦᑎᐊᓂᐊᖅᐸᑕ ᐱᓪᓚᕆᐊᓘᒻᒪᑕ ᖃᐅᔨᓴᐅᑏᑦ. 
ᐊᒻᒪᓗ, ᐱᔭᕆᐊᑐᔪᒥᑦ ᐃᓪᓗᕈᓯᕐᒥᑦ 
ᐃᓕᓐᓂᐊᖅᑕᐅᕙᑦᑐᑦ ᐃᓕᓐᓂᐊᕐᕕᓂ ᖃᓄᖅ 
ᐋᖅᑭᒋᐊᕐᕕᖃᖅᑐᓴᐅᒻᒪᖔᑕ ᐃᓕᓐᓂᐊᕈᑎᒃᓴᐃᓪᓗ 
ᖃᐅᔨᓴᓚᐅᖅᑕᕗᑦ. ᐅᓂᒃᑳᖏᑦ  

ᐱᔭᕇᖅᑕᐅᕙᓪᓕᐊᒻᒪᑕ, ᐋᖅᑭᒋᐊᖅᑕᐅᓚᐅᕐᓗᑎᑦ 
ᐅᐱᕐᖓᑦᓵᖅ ᓴᖅᑭᓛᖅᑕᒃᑲ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᓇᑦᑎᓕᒻᒧᑦ. 
 
ᐅᒡᔪᖅ: ᖁᔭᓇᓪᓚᖅᑐᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐅᖃᖅᑎᑦᔩ, ᐅᐊᑦᑎᐊᕈ ᑖᓐᓇ ᒥᓂᔅᑕ 
ᐊᐃᕙᓚᐅᖅᓯᖅᒪᒻᒪᑦ ᐅᑉᐱᕈᓱᓕᖅᑎᑎᓪᓗᓂ 
ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᓯᕗᓪᓕᐅᔾᔨᒻᒪᑕ. ᐊᒻᒪᑦᑕᐅᖅ, ᐊᐅᓚᓂᖓᓂᑦ 
ᐃᓕᓐᓂᐊᖅᑐᓕᕆᓂᐅᑉ ᓄᓇᕗᒻᒥᑦ 
ᐋᖅᑭᒋᐊᕆᔪᒪᒻᒪᑕ ᐊᒻᒪᓗ 
ᖃᐅᔨᓴᕈᑎᒋᕙᑦᑕᖏᓐᓂᒃ ᐃᓕᓐᓂᐊᖅᑎᓂᒃ. 
ᐅᖃᖅᑏ, ᑖᒃᑯᐊ ᐃᑲᔪᕐᓂᖃᕐᓂᐊᕋᓗᐊᖅᐹᑦ 
ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓄᑦ 
ᖃᐅᔨᓴᕈᓯᐅᕙᓐᓂᐊᓕᖅᑐᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᐊᓇᖅᑯᑎᑦ. ᒥᓂᔅᑑᔪᖅ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑎᑦᑎᔩ, ᐄᓪᓚᕆᒃ. ᐱᒻᒪᕆᐊᓘᒻᒪᑕ 
ᑐᑭᖃᖅᔫᒥᔪᓂᒃ ᐊᔾᔨᒌᓕᖅᑎᑕᐅᓯᒪᑦᑎᐊᕐᓗᑎᒃ 
ᖃᐅᔨᓴᖃᑦᑕᕈᑎᑦᓴᓂᒃ ᖃᓄᑎᒋ 
ᐃᓕᑉᐸᓪᓕᐊᑎᒋᒻᒪᖔᑦ ᐃᓕᓐᓂᐊᖅᑎᖁᑎᕗᑦ. 
ᑕᐃᒪᐃᓐᓂᐊᕐᓂᕋᓚᐅᖅᓯᒪᒐᑦᑕ 
ᐃᓕᓐᓂᐊᖅᑐᓕᕆᔨᒃᑯᑎᒍᑦ ᕿᒥᕐᕈᒐᓱᐊᖅᑯᒍᑦ 
ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᖅᑎᖁᑎᑦᑕ 
ᑐᑭᓯᒍᓐᓇᖅᔫᒥᔭᖏᓐᓂᒃ ᖃᐅᔨᓴᕈᑎᖃᕐᓂᐊᕋᑦᑕ.  
 
ᐊᒻᒪ ᐅᖃᖅᑏ, ᐱᒻᒪᕆᐅᒻᒥᔪᖅ ᐅᖃᐅᓯᒋᔪᒪᒻᒥᔭᕋ 
ᐊᒥᓲᒻᒪᑕ ᐱᔾᔪᑏᑦ ᐊᐳᖅᑕᕈᑕᐅᖃᑦᑕᖅᑐᓪᓗ 
ᐃᓕᓐᓂᐊᖅᑎᓄᑦ ᐱᔭᕇᖅᐸᓪᓕᐊᔪᒪᒐᓗᐊᖅᓱᑎᒃ  

ᐃᓕᓐᓂᐊᕐᕕᐊᓗᒻᒥ ᐊᓯᖏᓐᓂᒃ 
ᐊᐳᖅᑕᕈᑎᖃᓲᖑᖕᒥᒻᒪᑕ ᐃᓅᓯᕐᒥᓂ. ᑖᒃᑯᐊ 
ᑖᒃᑯᑑᓐᖏᑦᑑᒐᓗᐊᑦ ᐱᔾᔪᑏᑦ, ᑭᓯᐊᓂ 
ᐃᓕᓐᓂᐊᖅᑏᑦ 
ᐃᓕᓐᓂᐊᕈᒪᔪᐹᐱᐅᖃᑦᑕᕋᓗᐊᕐᖓᑕ ᐃᓚᖏᑦ. 
ᐊᕝᕕᐊᕈᑎᖃᖅᐸᒻᒪᑕ ᒪᑯᓂᖓ 
ᓂᕆᓯᒪᑦᑎᐊᓐᖏᒧᑦ, ᓯᓂᑦᓯᒪᑦᓯᐊᓐᖏᒧᑦ, 
ᐅᕝᕙᓘᓐᓃᑦ ᑭᓱᑐᐃᓐᓇᒥ ᐊᖏᕐᕋᒥ 
ᐊᕝᕕᐊᕈᑎᖃᒧᑦ ᐱᓚᕿᔾᔪᑎᖃᖃᑦᑕᕐᒥᕐᒪᑕ 
ᐃᓛᓐᓂᒃᑯᑦ. ᑕᒪᓐᓇ 
ᐅᖃᐅᓯᒋᖃᑦᑕᖅᓯᒪᒻᒥᔭᕋᓗᐊᕗᑦ. 
 
ᐅᖃᖅᑏ, ᑖᒃᑯᐊ ᐃᓕᓐᓂᐊᕆᐊᓕᒥᓂ 
ᐃᓕᓐᓂᐊᖅᑎᐊᓐᓂᐊᕈᑎᒃ, ᐊᖏᔪᖅᑳᖏᑦ 
ᕿᑐᕐᖓᓖᑦ ᐃᓕᓐᓂᐊᕐᕖᓪᓗ 
ᑲᑐᔾᔨᖃᑎᒌᑦᓯᐊᕐᓗᑎᒃ ᐱᓕᕆᖃᑎᒌᒋᐊᖃᕐᒪᑕ. 
ᐃᓕᓐᓂᐊᕆᐊᓕᖏᓪᓗ ᐊᖏᔪᖅᑳᖏᑕ 
ᐃᓕᓐᓂᐊᖅᑕᐅᖁᔭᖏᓐᓂᒃ ᓂᕈᐊᕈᓐᓇᕐᓗᑎᒃ. 
ᑕᒫᓂ ᐊᑯᓐᓈᕿᔪᓂᒃ ᐃᓕᓐᓂᐊᕐᕕᐊᓗᒻᒧ 
ᐃᓕᓐᓂᐊᖅᑐᑦ ᐃᓅᓱᑦᑐᑦ ᓱᕈᓰᓪᓗ 
ᖃᐅᔨᓴᖅᑕᐅᔾᔪᑎᖏᓐᓂᒃ.  
 
ᑖᒃᑯᐊ ᐋᖅᑭᒃᓱᐃᒐᓱᐊᕋᑦᑕ ᓱᕈᓯᓛᒃᑯᕕᓐᓂᒃ 
ᐱᒋᐊᓕᓵᖅᑐᓂᒃ ᑕᑉᐸᐅᖓ ᐃᓕᓐᓂᐊᕐᕕᐊᓗᒻᒧ 
ᐃᓱᐊᓄᑦ ᒍᕋᐃᑦ 12-ᒧᑦ. 
ᖃᐅᔨᓴᖅᑕᐅᔾᔪᓯᐅᓂᐊᖅᑐᑦ. ᑕᐃᒪᓕ 
ᐃᓕᓐᓂᐊᕐᕕᑦᑎᓐᓂ 72.9 ᐳᓴᓐᑎ 
ᐃᓕᓐᓂᐊᕆᐊᖅᐸᓕᖅᑑᒐᓗᐊᑦ 
ᐃᓕᓐᓂᐊᖅᑎᖁᑎᕗᑦ ᖃᐅᑕᒫᑦ. ᒪᒃᑯᓛᒥᑦ ᒍᕋᐃᑦ 
12-ᒧᑦ 72.9 ᐳᓴᓐᑎᒥᒃ ᐊᑕᐅᓯᖅ ᐃᓕᓐᓂᐊᖅᑎ 
ᒪᒃᑯᓛᒥᑦ ᒍᕋᐃᑦ 12-ᒧᑦ 72 ᐳᓴᓐᑎᒥᒃ 
ᐃᓕᓐᓂᐊᖃᑦᑕᖅᐸ, ᓲᕐᓗ ᐊᕐᕌᒍᓂᑦ 
ᐱᖓᓱᓪᓗᐊᓂᒃ ᐃᓕᓐᓂᐊᖏᑦᑐᖅ 
ᐅᐸᑦᑎᐊᖃᑦᑕᓂᓐᖏᒃᑯᓂ.  
 
ᑕᐃᒪᐃᓐᓂᖓᓄᑦ ᑕᒪᒃᑯᐊ 
ᖃᐅᔨᓴᑦᑎᐊᕈᒪᓚᖓᒐᑦᑎᒍ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᐃᓕᓴᐃᔩᓪᓗ ᐊᖏᔪᖅᑳᖏᓪᓗ 
ᑲᑐᔾᔨᖃᑎᒋᑦᑎᐊᕐᓗᒋᑦ ᖃᓄᖅᑑᖃᑎᒋᓗᒋᑦ 
ᐃᓕᓐᓂᐊᑲᓐᓂᕈᒥᓇᕈᑎᑦᓴᓂᒃ. ᖃᐅᔨᒪᓪᓗᖓ 
ᑭᖑᓪᓕᕐᒥ ᑲᑎᒪᓪᓗᑕ ᐅᖃᐅᓯᖃᓚᐅᖅᓯᒪᒻᒥᒐᑦᑕ. 

ᐃᖃᓗᓐᓂ ᑕᒫᓂ ᐆᑦᑐᖅᑕᐅᓚᐅᖅᓯᒪᔪᖅ ᐊᕐᕌᓂ 
ᐃᓕᓐᓂᐊᕐᕕᐊᓗᒻᒥ. ᐃᓅᖃᑎᒌᑦ 
ᓯᕗᓕᑦᑎᓃᓐᖔᖅᑐᑦ ᐃᓅᖃᑎᒌᓐᓂᓕᕆᓂᕐᒧᑦ 
ᖃᐅᔨᓴᖅᑕᐅᕙᑦᑐᑦ. ᐊᕙᓐᖔᓘᖅᑐᑦ. 
ᐆᑦᑐᕋᐅᑎᒋᓚᐅᕋᑦᑎᒍ ᐊᑦᓱᐊᓗᒃ  
ᑲᔪᓯᑦᑎᐊᓚᐅᖅᑐᖅ ᑖᓐᓇ. 
ᐅᓂᒃᑳᖅᑎᑕᐅᒻᒪᕆᑦᓱᑎᒃ ᐃᓕᓐᓂᐊᖅᑕᒥᓂᕐᒥᓂᒃ. 
ᑕᐃᒫᑦᓯᐊᖅ ᐱᓕᕆᓐᓂᕋᓗᐊᕐᒪᖔᑕ ᐃᓛᒃ 
ᐆᑦᑐᕐᓂᕋᓗᐊᕐᒪᖔᑕ 
ᐱᓕᒻᒪᓴᖅᑕᐅᔾᔪᑎᒋᓚᐅᖅᑕᖏᑦ ᐃᓕᓴᐃᔨᒥᓄᑦ 
ᑕᕝᕙᓂ ᐅᑭᐊᑦᓵᖓᓂ, ᑕᐃᒫᑦᑎᐊᖅ 
ᖃᐅᔨᓴᖅᑕᐅᓕᕐᒪᑕ ᐃᓕᓐᓂᐊᖅᑎᐊᕐᓂᕐᒪᖔᕐᒥᒃ 
ᖃᐅᔨᓴᖅᑕᐅᓚᐅᕐᒪᑕ.  
 
ᑕᐃᓐᓇ ᐆᑦᑐᕋᐅᑎᒋᓚᐅᖅᑕᕗᑦ 
ᖃᐅᔨᓴᕈᑎᓕᐊᕆᓚᐅᖅᑕᕗᑦ ᐊᓯᖏᓐᓂᒃ 
ᐆᑦᑐᕈᒪᓚᖓᒐᑦᑎᒍ ᑖᒃᑯᓇᓂ ᐊᓯᖏᓐᓂ 
ᐃᓕᓐᓂᐊᕐᕕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): 
ᐱᒋᐊᒃᑲᓐᓂᓚᐅᓐᖏᓂᑦᑎᓐᓂ ᑖᒃᑯᐊ ᒥᓂᔅᑕᐃ 
ᐃᒪᓐᓇ ᓲᕐᓗ ᐊᐱᖅᓱᓇᕐᒪ ᑖᓐᓇ ᕿᓚᒥᐅᔾᔫᒥᔪᒃᑯ 
ᑭᐅᑲᐅᑎᒋᖃᑦᑕᕐᓂᐊᖅᐳᑦ  
ᑖᒃᑯᐊ ᑲᑎᒪᔨᐅᖃᑎᒋᔭᐅᔪᑦ ᑕᐃᒪᓐᓇ 
ᐊᐱᖅᓱᖃᑦᑕᖁᓗᒋᑦ. 
 
(ᑐᓵᔨᑎᒎᕈᓐᓃᖅᑐᖅ) ᑭᒡᒐᑐᖅᑎ ᓇᑦᑎᓕᒻᒧᑦ. 
 
ᐅᒡᔪᖅ: ᖁᐊᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᒃᑯᐊ ᐅᖃᐅᓯᕆᓚᐅᕋᒃᑭ ᑕᐃᒪᓐᓇ ᐃᓕᓐᓂᐊᖅᑎᑦ 
ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕐᕕᒻᒥ 
ᐱᓗᐊᖅᑐᒥᒃ ᑕᒪᒃᑯᐊ, ᓲᕐᓗ, 
ᐊᑲᐅᓐᖏᓕᐅᕈᑎᖃᖅᑐᑦ ᖃᐅᔨᒪᑦᑎᐊᖏᑦᑐᑦ. ᐃᓛ 
ᑕᐃᒪᓐᓇ ᖃᐅᔨᓴᖅᑐᖃᖃᑦᑕᕐᒪᖔᑦ ᖃᐅᔨᒍᒪᔪᖓ 
ᑖᒃᑯᐊ ᐃᓕᓴᖅᑐᑦ ᐃᓱᐃᓪᓕᐅᕈᑎᖃᖅᑐᑯᓘᓪᓗᑎᒃ 
ᐃᓕᓐᓂᐊᖅᑎᐊᖃᑦᑕᓐᖏᒻᒪᖔᑕ 
ᖃᐅᔨᓴᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᖃᐃ ᐃᒪᓐᓇᖃᐃ, 
ᐊᖏᑐᐃᓐᓇᕈᒪᖃᐃ ᑕᐃᒪᓐᓇ ᓱᓕᒐᔭᖅᑐᖅ. 
ᑭᓯᐊᓂ ᑭᐅᑦᑎᐊᖃᑦᑕᕈᕆᒪᒐᒪ, ᐊᒻᒪ 
ᖁᕕᐊᒋᔭᔅᓴᕆᕙᐃᑦ ᑭᐅᔾᔪᑎᒃᑲ ᒪᓕᒐᓕᐅᖅᑎᐅᑉ 
ᐊᒻᒪ ᓂᒫᓱᓕᑐᐃᓐᓇᖏᖔᕐᓗᑎᑦ 
ᑭᐅᔭᐅᖃᑦᑕᓐᖏᓪᓗᑎᑦ. 
 
ᐅᖃᖅᑏ, ᑕᒪᓐᓇ ᒫᓐᓇ ᐱᔾᔪᑎᒋᔭᖅᐳᑦ, ᐃᓛᒃ 
ᐃᓕᖅᑯᓯᕆᔭᖅᐳᑦ ᓇᓗᓇᐃᔭᐃᓂᖅ ᑕᒪᒃᑯᓂᖓ 
ᐃᓱᐃᓪᓕᐅᕈᑎᖃᖅᑐᑯᓗᓐᓂᒃ ᐃᓕᓴᕐᓂᕐᒧᑦ. 
ᐃᓕᓴᐃᔨᖓᑦ ᐃᓕᓴᕙᓪᓕᐊᓕᖅᖢᓂ 
ᓇᓗᓇᐃᖅᓯᖃᑦᑕᕐᒪᑦ ᑕᐃᒪᓐᓇ 
ᐊᒃᓱᕉᑎᖃᖅᑯᓗᓐᓂᒃ ᐃᓕᓴᕋᐃᓐᖏᑦᑐᑯᓗᓐᓂᒃ. 
ᑕᐃᒪᓐᓇ ᓇᓗᓇᐃᖅᓯᓲᖑᒻᒪᑕ ᐊᒃᓱᕈᕐᓂᖏᓐᓄᑦ.  
 
ᑕᐃᒪ ᖃᐅᔨᓴᖅᑕᐅᓂᖏᑦ ᐱᔾᔪᑎᒋᓪᓗᒋᓪᓕ, 
ᖃᐅᔨᒪᓐᖏᒃᑲᓗᐊᖅᑐᖓ, ᑭᓯᐊᓂ 
ᓇᓗᓇᐃᖅᑕᐅᓲᖑᒻᒪᑕ ᑕᐃᒪᓐᓇ 
ᐃᖢᐃᓪᓕᐅᕈᑎᖃᖅᑐᑦ ᐃᓕᓐᓂᐊᕈᑎᒋᔭᒥᓐᓂᒃ 
ᐊᕐᕌᒎᓂᖓᓂᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᔅᒐᑐᖅᑐᖅ, ᑭᖑᓪᓕᖅᐹᒥ 
ᐃᓚᒋᐊᕈᑎ, ᓇᑦᑎᓕᒻᒧᑦ.  
 
ᐅᒡᔪᖅ: ᖁᐊᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᔮᓄᐊᕆ 13, 2011-ᖑᑎᓪᓗᒍ ᓄᓇᑦᓯᐊᕐᒥ 
ᓴᖅᑭᑎᑦᑎᓚᐅᕐᒪᑕ 2010 ᑕᐃᒪᓐᓇ 
ᖃᐅᔨᓴᖅᑕᐅᖃᑦᑕᖅᑐᓂᑦ ᓇᓃᓂᐊᕐᓂᖏᓐᓄᑦ 
ᐃᓕᓐᓂᐊᖅᑐᑦ. ᑕᒪᒃᑯᐊ ᑐᑭᓯᒋᐊᕈᑎᔅᓴᐃᑦ 
ᖃᐅᔨᓴᖅᑕᐅᖃᑦᑕᕐᒪᑕ ᑭᒃᑯᑐᐃᓐᓇᖅ 
ᐊᖏᔪᖅᑳᕆᔭᐅᔪᓪᓗ ᖃᓄᕐᓗ 
ᐋᖅᑭᓱᖅᑕᐅᒋᐊᖃᕐᒪᖔᑕ. ᒥᓂᔅᑕ ᐅᖃᕈᓐᓇᖅᐹ, 
ᓴᖅᑭᑎᑦᑎᒍᓐᓇᖅᐸ ᑕᒪᒃᑯᓂᖓ 
ᖃᐅᔨᓴᕈᑕᐅᓚᐅᖅᑐᓂᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᓄᓇᕗᓕᒫᒥ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ 
ᑕᐃᒪᓐᓇᐃᓕᐅᕈᓐᓇᓂᐊᖅᑐᖓ. ᐊᒻᒪᓗᑦᑕᐅᖅ, 
ᑖᒃᑯᐊ ᐱᓯᒪᓕᕈᑦᑎᒍ, ᐊᖏᖅᑕᐅᓯᒪᓕᕈᑦᑕ 
ᑕᐃᒪᓐᓇ ᐸᕐᓇᐅᑎᒋᓂᐊᖅᑕᑎᓐᓂ ᐃᓕᓐᓂᐊᕕᕐᒥ 
ᐊᑐᐃᓐᓇᐅᑎᑦᑎᑲᓐᓂᐊᖅᑐᖓ ᐊᓯᖏᓐᓂᒃ. 
ᑭᒃᑯᑐᐃᓐᓇᕐᓅᖏᑦᑐᓄᓪᓗ ᐃᓕᓴᐃᔨᓄᑦ 
ᖃᐅᔨᒪᔪᓐᓇᖁᓪᓗᒋᑦ.  
 
ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓪᓗ 
ᐱᓕᕆᔪᑦ ᖃᐅᔨᓴᖃᑦᑕᖅᖢᑎᑦ ᐃᓕᓴᐃᔩᑦ 
ᐱᖃᑎᒋᔭᐅᓪᓗᑎᑦ ᑭᓱᓂᒃ ᖃᓄᐃᑦᑐᓂᒃ 
ᖃᐅᔨᓴᕈᑎᖃᖃᑦᑕᕋᔭᕐᒪᖔᖔᕐᒥ. ᑕᒪᓐᓇ 
ᐱᓕᕆᐊᕆᔭᐅᓕᖅᓱᓂ ᒫᓐᓇᐅᔪᒥ. ᑕᐃᒪᓐᓇ 
ᑲᑎᒪᔨᐅᔪᑦ ᑕᐃᒪᓐᓇ ᑐᓴᖅᑎᒍᓐᓇᓂᐊᖅᑕᒃᑲ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᐊᐱᖅᑯᑦ 030 - 3(3): ᓇᒻᒥᓂᖅ 

ᐊᖏᕋᖃᖅᑐᓄᑦ ᐅᖅᓱᐊᓗᒻᒧᑦ ᐃᑲᔫᑏᑦ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ.  
 
ᑎᓯᐱᕆ 1, 2009-ᖑᑎᓪᓗᒍ ᑮᓇᐅᔭᓕᕆᓂᕐᒧᑦ 
ᒥᓂᔅᑕ ᑐᓴᖅᑎᑦᑎᓚᐅᖅᓯᒪᒻᒪᑦ ᑲᑎᒪᕕᐅᑉ 
ᐃᓗᐊᓄᑦ, ᑕᒪᒃᑯᐊ ᓇᒻᒥᓂᖅ ᐃᓪᓗᖃᖅᑐᑦ 
ᐅᖅᓱᐋᓗᑦᑖᕈᑎᒋᔭᖏᑦᑕ ᐅᑎᖅᑎᑕᐅᖃᑦᑕᓂᐊᕐᒪᑕ 
2010-ᒥ $500-ᒧᑦ ᐊᑕᐅᓯᕐᒧᑦ. ᒥᓂᔅᑕ ᐃᒃᓯᐸᔅᓴᖅ 
ᐅᖃᐅᓯᖃᓚᐅᕐᒪᑦ ᑕᒪᓐᓇ ᐱᓕᕆᐊᕆᔭᐅᓚᐅᖅᑐᖅ 
2011-ᒧᑦ ᑲᔪᓯᑎᑕᐅᓂᐊᕐᒪᖔᑦ. ᑭᓯᐊᓂ 9-
ᒧᐊᖅᑎᓪᓗᒍ ᐅᓪᓛᒃᑯᑦ ᒥᓂᔅᑕᐅᑉ 
ᖃᕋᑕᐅᔭᒃᑯᖏᓐᓂ ᑎᑎᕋᖅᓯᒪᔪᖃᖅᑲᐅᒻᒪᑦ ᑕᒪᑐᒪ 
ᒥᔅᓵᓄᑦ.  
 

ᒥᓂᔅᑕᒧᑦ ᐊᐱᖅᑯᑎᖃᕋᒪ, ᑖᒃᑯᐊ ᐊᐱᕆᔭᐅᒑᖓᒪ 
ᓴᓂᑭᓗᐊᕐᒥ ᑖᒃᑯᐊ ᐅᑎᖅᑎᑕᐅᒍᓐᓇᓂᐊᕐᒪᖔᑕ  
ᑕᒪᒃᑯᐊ ᐅᖅᓱᐋᓗᑦᑖᕈᑎᒋᓚᐅᖅᑕᖏᑦ, ᖃᓄᖅ 
ᐅᖃᐅᑎᒍᓐᓇᓂᐊᖅᐸᒃᑲ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒃ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒥᔅᑕ ᕋᒻᐴᑦ 
ᐊᐱᕆᑦᑎᐊᕐᒪᑦ. ᒪᒥᐊᓇᐅᒐᓗᐊᖅ ᑖᓐᓇ 
ᖃᕋᑕᐅᔭᒃᑯᑦ ᑎᑎᕋᖅᓯᒪᔪᑦ, ᓲᕐᓗ 
ᓄᑕᐅᓐᖏᓗᐊᕐᒪᑕ. ᑕᐃᒪᖃᐃ ᑕᒪᓐᓇ 
ᐱᓕᕆᐊᕆᔭᐅᓯᒪᔪᖅ ᑖᓐᓇ ᐊᑐᐃᓐᓇᐅᖏᑦᑐᖅ 
ᒫᓐᓇᐅᔪᒥ, ᑕᐃᒪᓐᓇ ᐅᖃᕈᓐᓇᖅᐳᑦ ᓂᕈᐊᖅᑎᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ, ᑲᑎᒪᔨᐅᔪᖅ 
ᑕᓯᐅᔭᕐᔪᐊᒧᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᐅᓂᒃᑳᕈᓐᓇᖅᐸ ᓱᒻᒪᑦ ᑖᓐᓇ 
ᐊᑐᖅᑕᐅᖏᒻᒪᖔᑦ ᐊᕐᕌᒍᒥ ᐊᑐᖅᑕᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ-
ᖑᓐᖏᑦᑐᖅ, 
 
>>ᐃᓪᓚᖅᑐᑦ 
 
ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ ᐊᐱᖅᑯᑎᖃᑦᑎᐊᕐᒪᑦ 
ᑖᔅᓱᒥᖓ. ᑖᒃᑯᐊ ᐊᑐᐃᓐᓇᐅᖏᑦᑐᑦ ᑕᕝᕙᓂ 
ᐊᕐᕌᒍᒥ ᑕᒪᓐᓇ ᐊᑐᖅᑕᐅᒋᐊᖃᕐᓂᖓᓄᑦ 
ᐱᔾᔪᑎᒋᓪᓗᒍ. ᑕᐃᒪᓐᓇ ᑮᓇᐅᔭᖅᑕᖃᕈᑦᑕ ᐊᒻᒪᓗ 
ᓯᓚ ᐃᒃᑮᕐᓇᓗᐊᖅᐸᑦ ᐊᑐᐃᓐᓇᐅᔪᓐᓇᖅᑑᒐᓗᐊᖅ 
ᑖᒃᑯᐊ ᐅᑎᖅᑎᕈᑎᔅᓴᐃᑦ. ᑭᓯᐊᓂ 
ᐊᑐᐃᓐᓇᐅᖏᑦᑐᑦ ᑕᕝᕙᓂ ᐊᕐᕌᒍᒥ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᒪᓐᓇ ᓲᕐᓗ ᐃᒃᑮᕐᓇᓗᐊᕌᓗᓐᖏᒃᑲᓗᐊᖅᑎᓪᓗᒍ. 
 
ᖃᑦᑎᐅᓚᐅᖅᐸᑦ ᑕᒪᒃᑯᐊ ᓇᒻᒥᓂᖅ ᐃᓪᓗᖃᖅᑐᑦ 
ᐊᖏᖅᑕᐅᓚᐅᖅᑐᑦ ᐅᑎᖅᑎᑕᐅᓂᕐᒧᑦ 
ᐅᖅᓱᐋᓗᑦᑖᕈᑎᒋᓚᐅᖅᑕᖏᓐᓄᑦ? ᖃᑦᓯᓂᓪᓗ 
ᑮᓇᐅᔭᓂᑦ ᐊᑐᓚᐅᖅᐸᑦ ᒐᕙᒪᒃᑯᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒥᔅᑕ ᕋᒻᐴᑦ ᖁᔭᓐᓇᒦᖅᐸᕋᓗ. 
ᓇᓂᒐᓱᑦᑕᕋ ᑖᒃᑯᐊ 1,000 ᐅᖓᑕᐅᓚᐅᖅᑰᖅᑐᖅ 
ᐃᒻᒪᖃ 1,300 -ᓘᓐᓃᑦ. ᑕᒪᓐᓇ 
ᐊᑐᖅᑕᐅᑦᑎᐊᖃᑦᑕᓚᐅᕐᒪᑦ ᐊᒻᒪᓗ ᑖᒃᑯᓄᖓ 
ᐊᖏᕐᕋᖃᖅᑐᓄᑦ ᓇᒻᒥᓂᖅ $600,000-700,000-
ᓗᓐᓃᑦ ᐅᑎᕐᕕᐅᖃᑦᑕᓚᐅᖅᑐᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑎ. 
ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒧᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᒐᑦᑕ ᐅᓐᓄᒃᑯᑦ ᐱᕙᓪᓕᐊᔪᓂᒃ 
ᑕᑯᓐᓈᓕᕌᖓᑦᑕ ᐅᓇᑕᖅᑐᐊᓗᖕᓂᒃ ᓲᕐᓗ 
ᐅᖅᓱᐊᓗᖕᒥ ᐱᔾᔪᑎᖃᕐᒪᑕ 
ᐊᑭᑦᑐᕆᐊᖅᐸᓪᓕᐊᑐᐃᓐᓇᕐᒪᑕ ᐅᖅᓱᐊᓗᐃᑦ. 
ᐃᑉᐸᒃᓴᖅ ᐅᖃᐅᓯᕆᔭᐅᓚᐅᖅᑐᓂᒃ 
ᑮᓇᐅᔭᓕᕆᓂᕐᒧᑦ ᓯᓚᕐᔪᐊᒥ ᐅᖃᐅᓯᖃᓚᐅᓐᖏᒻᒪᑦ 
ᐅᖅᓱᐊᓗᐃᑦ ᐊᑭᖏᓐᓂᒃ. ᑖᓐᓇᖃᐃ ᐃᓱᒪᕙ 
ᒥᓂᔅᑕᐅᔪᖅ ᐊᑲᐅᓐᖏᓕᐅᕈᑎᒋᔭᐅᔪᓐᓇᕐᓂᖓᓄᑦ 
ᓄᓇᕗᒥᐅᓄᑦ ᐊᒻᒪᓗ ᒐᕙᒪᒃᑯᑦ 
ᖃᓄᐃᓕᐅᖅᐸᓪᓕᐊᕙᑦ ᑕᐃᒪᓐᓇ 
ᐊᑭᑦᑐᕆᐊᖅᑐᐊᓘᓐᓂᖅᐸᑦ ᐅᖅᓱᐊᓗᒃ? ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᕋᒻᐴᑦ. ᑕᐃᒪ 
ᖃᐅᔨᒪᓗᒃᑖᕋᑦᑕ ᓄᓇᕗᒥ ᑕᐃᒪᓐᓇ ᐅᖅᓱᐊᓗᖕᓂ 
ᑭᓯᐊᓂ ᐊᑐᖃᑦᑕᕆᐊᖃᕐᒪᑕ ᑕᐃᒪᓐᓇ 
ᖃᓄᐃᓕᐅᕈᑎᒋᔭᐅᔪᑦ ᑕᕆᐅᑉ ᐊᑭᐊᓂ ᑕᒪᒃᑯᐊ 
ᒪᓕᒋᐊᖃᕋᑦᑎᒍ.  
 
ᐱᓇᓱᐊᕈᓯᐅᓚᐅᖅᑐᒥ ᑕᐃᒪᓐᓇ 
ᐃᓱᐃᓪᓕᐅᕈᑎᖃᓚᐅᕐᒪᑕ ᑕᒡᕙ ᐅᖅᓱᐊᓗᒃ 
ᐊᑭᑦᑐᖅᐸᓪᓕᐊᒍᑎᒋᕙᖓ ᑖᒃᑯᐊ 
ᕿᒥᕐᕈᑦᑎᐊᖃᑦᑕᓚᐅᕋᒃᑭᑦᑕᐅᖅ ᑕᐃᒪᓐᓇ 
ᐅᖅᓱᐊᓗᒃᓯᐅᖅᑎᑦ ᐱᑕᖃᕐᒪᑕ ᓯᓚᕐᔪᐊᒥ 
ᐅᖃᓚᐅᖅᖢᑎᒡᓗ ᐱᕙᓪᓕᐊᓂᖅᓴᐅᓂᐊᕐᓂᕋᖅᖢᑎᒃ 
ᐅᖅᓱᐊᓗᒃᓯᐅᒃᑲᓐᓂᕐᓂᕐᒧᑦ. ᖃᐅᔨᒪᒐᒪ 
ᒥᓂᔅᑕᐅᖃᑎᒋᔭᕋ ᓄᓇᓕᓐᓂᑦ ᒐᕙᒪᓕᕆᔨᒃᑯᓂᓪᓗ 
ᖃᐅᔨᒪᓇᓱᑦᑎᐊᕐᒪᑦ ᑕᒪᑐᒥᖓ. 
 
ᑲᒪᒋᔭᐅᖃᑕᐅᓪᓗᓂ ᐱᓕᕆᖃᑎᓐᓄᑦ 
ᓂᐅᕕᖃᑦᑕᖅᖢᑕᓗ ᐅᖅᓱᐊᓗᖕᓂᒃ ᐊᕐᕌᒍᓂ 
ᐊᕐᕌᒍᑕᒫᓪᓘᓐᓃᑦ. ᒫᓐᓇᐅᔪᖅ 
ᓯᕗᕙᓯᓗᐊᕋᔭᖅᑰᕋᑦᑕ ᐅᖃᕈᑦᑕ ᓄᓇᕗᒥᐅᑕᐅᔪᑦ 
ᖃᓄᑎᒋ ᐊᑭᑦᑐᕆᐊᖅᑕᐅᓂᐊᕐᓂᖏᑦ 
ᐱᔾᔪᑎᒋᓪᓗᒋᑦ. ᑕᒪᒃᑯᐊ ᕿᒥᕐᕈᑦᑎᐊᕋᓱᒃᑕᕗᑦ 
ᖃᐅᔨᓴᐃᓐᓇᕋᓱᒃᑕᕗᑦ ᐅᖅᓱᐊᓗᐃᑦ ᐊᑭᖏᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᐊᐱᖅᑯᑦ 031 - 3(3): ᐸᓖᓯᑕᖃᕆᐊᖃᕐᓂᖓ 

ᐸᓐᓂᖅᑑᒥᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᔪᒪᔭᕋᓕ ᑖᓐᓇ ᐃᖅᑲᖅᑐᐃᔨᓕᕆᔨᒃᑯᓐᓄᑦ 
ᒥᓂᔅᑑᔪᖅ.  
 
(ᑐᓵᔨᑎᒍᑦ) ᑕᐃᒪ ᑖᒃᑯᐊ ᓈᓴᖅᑕᐅᓯᒪᔪᑦ ᐸᓖᓯᒃᑯᑦ  

ᐱᔾᔪᑎᒋᓪᓗᒋᑦ 3,049-ᓂᒃ. ᐅᖃᓗᒡᕕᐅᓚᐅᕐᒪᑕ  
ᐸᓖᓯᒃᑯᑦ 2008-ᒥᑦ 2010-ᒧᑦ ᑎᑭᓪᓗᒍ 
ᐸᓐᓂᖅᑑᖅ ᑖᒃᑯᐊ ᐱᓕᕆᔭᐅᓪᓗᓂ 
ᐱᓕᕆᔨᐅᓛᖑᖃᑕᐅᖕᒪᑕ ᐸᓖᓯᒃᑯᖏᑦ 
ᑎᑎᕋᓚᐅᖅᖢᑎᒡᓗ ᐊᖏᔪᖅᑳᕆᔭᐅᔪᒧᑦ ᓄᓇᕗᒻᒥ 
ᐸᓖᓯᒃᑯᓐᓄᑦ ᐸᓖᓯᑖᒃᑲᓐᓂᕈᒪᓪᓗᑎᒃ ᓄᓇᕗᒻᒥ.  
 
ᑖᒃᑯᐊ ᒪᓕᒐᓕᕆᔨᒃᑯᑦ ᑲᒪᒋᔭᖃᖅᓱᑎᒡᓗ ᑖᒃᑯᓂᖓ 
ᐸᓖᓯᓂᒃ ᑳᓐᑐᕌᒃᑎᑦᓯᖃᑦᑕᕐᒪᑕ ᐸᓖᓯᒃᑯᓐᓂᒃ. 
ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᖅᐸᓪᓕᐊᖕᒪᖔᑕ 
ᐸᓖᓯᒃᑯᓐᓂ ᐱᓕᕆᖃᑎᖃᕐᓗᑎᒃ ᓇᓪᓕᐊᖏᑦ 
ᓄᓇᓖᑦ ᐃᑲᔪᖅᑕᐅᒃᑲᓐᓂᕆᐊᖃᕐᒪᖔᑕ 
ᐸᓖᓯᑖᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᖁᒻᒧᐊᑦᑐᖅ. 
ᑖᒃᑯᐊ ᑐᖏᓕᕋ ᒪᓕᒐᓕᕆᔨᒃᑯᓐᓄᑦ ᕚᓂᒃᒥ 
ᐅᖃᓪᓚᖃᑎᖃᖃᑦᑕᖅᑐᖅ ᐊᖏᔪᖅᑳᒥᒃ 
ᐸᓖᓯᒃᑯᓐᓄᑦ ᓄᓇᕗᒥ ᓇᓪᓕᐊᖏᑦ. ᑕᒪᒃᑯᐊ 
ᓄᓇᓖᑦ ᐸᓖᓯᑖᒃᑲᓐᓂᕆᐊᖃᕐᒪᖔᑕ ᐊᒻᒪᓗ 
ᓄᓇᓕᖕᓃᓐᖔᖅᑐᓂᒃ ᑕᐃᒪᓐᓇ 
ᐃᑲᔪᖅᑎᑖᖃᑦᑕᖅᓱᑎᒃ ᐃᓚᖏᓐᓂ ᓄᓇᓕᖕᓂᑦ 
ᐊᓯᖏᓐᓄᑦ ᓄᓇᓕᖕᓄᑦ.  
 
ᑖᓐᓇ ᒪᒃᕚᓇᒃ ᐊᖏᔪᖅᑳᖓ ᐸᓖᓯᒃᑯᑦ 
ᐅᖃᓚᐅᖅᑐᖅ ᐸᓖᓯᑕᖃᒃᑲᓐᓂᕈᓐᓇᖁᓪᓗᒍ 
ᑭᓯᐊᓂ ᑮᓇᐅᔭᑭᒃᓴᕐᓂᕆᔭᖅᐳᑦ ᐱᔾᔪᑎᒋᓪᓗᒍ 
ᐱᑕᖃᒃᑲᓐᓂᕈᓐᓇᓐᖏᒻᒪᑦ ᑮᓇᐅᔭᓂᒃ.  
 
ᐋᔩᖃᑎᒌᒍᑎᖃᖅᑑᒐᓗᐊᑦ ᐊᓯᖏᓐᓂᒃ ᐸᓖᓯᓂᒃ  

ᑲᓇᑕᒥ ᒐᕙᒪᑐᖃᒃᑯᓐᓂᒡᓗ ᐊᕐᕌᒍᓄᑦ ᐊᕙᑎᓄᑦ.   
ᑕᐃᒪᓐᓇ ᐸᓖᓯᖃᕐᓂᕐᒧᑦ ᓄᓇᕗᑦ 
ᐱᑕᖃᕈᓐᓇᖁᓪᓗᒍ ᑕᒪᓐᓇ ᐱᐊᓂᒃᐸᑦ 
ᑮᓇᐅᔭᖅᑖᕈᓐᓇᑲᓐᓂᕐᓂᐊᖅᐳᒍᑦ ᒐᕙᒪᑐᖃᒃᑯᓐᓂ 
ᖃᐅᔨᓂᐊᖅᐸᕗᑦ ᐊᕐᕌᒍ ᑕᖅᑭᓂᒃ 6-ᖑᓂᐊᖅᑐᓂᒃ 
ᐊᕐᕌᒍᒥᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ ᑭᐅᔾᔪᑎᖓᓄᑦ 
ᓇᓗᓇᐃᒃᑲᓂᖅᑕᖓ. (ᑐᓵᔨᑎᒍᑦ) ᑖᒃᑯᐊ 
ᐸᓐᓂᖅᑑᒥᐅᑦ ᓂᕆᐅᒍᑎᖃᕐᒪᑕ ᐃᓄᒃᑎᑐᑦ 
ᐅᖃᕈᓐᓇᖅᑐᒥᒃ ᖃᓪᓗᓈᑎᑐᑦ ᐅᖃᕈᓐᓇᖅᑐᒥᒃ 
ᑎᑎᖅᑲᓕᕆᔨᒃᓴᐅᒐᔭᖅᑐᒥᒃ ᐸᓖᓯᒃᑯᓐᓄᑦ 
ᐃᖅᑲᓇᐃᔭᖅᑎᑖᕈᒪᓪᓗᑎᒃ. ᑕᐃᒪᓐᓇ 
ᑐᓴᐅᒪᑎᑕᐅᑦᑎᐊᕈᓐᓇᖃᑦᑕᖁᓪᓗᒋᑦ ᑖᒃᑯᐊ 
ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᑦ ᐅᖃᖃᑦᑕᕐᓗᓂᓗ 
ᑖᒃᑯᓂᖓ ᐸᓖᓯᒃᑯᓐᓄᑦ ᐱᕋᔭᓕᕆᓂᐅᑉ ᒥᒃᓵᓄᑦ. 
ᑕᑕᑎᕆᑐᐃᓐᓇᖃᑦᑕᓐᖏᓪᓗᓂ.  
 
ᓯᕗᓪᓕᖅᐹᒥᒃ ᑖᒃᑯᐊ ᐸᕐᓇᐅᑎᖃᕐᒪᑕ ᒥᓂᔅᑕᐅᑉ 
ᐃᖅᑲᓇᐃᔭᕐᕕᖓ ᐃᒪᓐᓇᒃ ᑐᓴᐅᒪᑎᑦᑎᓂᕐᒧᑦ 
ᐃᓄᓪᓚᑦᑖᓂᑦ, ᓲᕐᓗ ᐸᓖᓯᒃᑯᑦ ᖃᐅᔨᒪᒋᐊᖃᕐᒪᑕ. 
ᒥᓂᔅᑕ ᐅᖃᕈᓐᓇᖅᐹ ᐆᑦᑑᑎᒋᓯᒪᔭᒥᓂᑦ ᖃᓄᖅ 
ᑕᒪᓐᓇ ᐱᓕᕆᐊᕆᔭᐅᓂᐊᕐᒪᖔᖅ ᑖᒃᑯᓄᖓ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᖁᒻᒧᐊᑦᑐᖅ 
ᐊᐱᕆᑦᑎᐊᕐᒪᑦ. ᑕᒪᓐᓇ ᐊᐱᖅᑯᑎᒋᔭᖓ 
ᐊᕐᕌᓂᐅᓚᐅᖅᑐᒥ 
ᐊᐱᖅᑯᑎᒋᔭᐅᓚᐅᖅᑰᕐᒥᒻᒪᑦᑕᐅᖅ ᖃᓄᖅ ᑕᒪᒃᑯᐊ 
ᑐᓴᐅᒪᑎᑕᐅᑦᑎᐊᕈᓐᓇᖃᑦᑕᖁᓪᓗᒋᑦ  



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᑦ. 
ᐱᓕᕆᔨᑖᕈᒪᓯᒪᒻᒪᑕᓗ ᐸᓖᓯᒃᑯᓐᓂ ᑕᐃᒪᓐᓇᒃ 
ᐃᓄᒃᑎᑐᑦ ᐅᖃᕈᓐᓇᖅᑐᓂᑦ 
ᑐᓴᐅᒪᑎᑦᑎᔨᐅᒐᔭᖅᑐᓂᑦ. ᑭᓯᐊᓂ ᑕᒪᓐᓇ 
ᑮᓇᐅᔭᑭᒃᓴᕐᓂᑦᑎᓐᓄᑦ ᑲᔪᓯᑎᑕᐅᓯᒪᓐᖏᒻᒪᑦ. 
ᑖᒃᑯᐊ ᒥᓂᔅᑕᐅᖃᑎᒃᑲ ᑲᑎᒪᖃᑎᒋᓯᒪᔭᕋᓗᐊᒃᑲ 
ᑕᒪᑐᒪᐅᑉ ᒥᒃᓵᓄᑦ. ᑭᓯᐊᓂ ᑮᓇᐅᔭᖅ 
ᐱᔾᔪᑎᒋᓪᓗᒋᑦ ᑕᒪᓐᓇ ᐱᒍᓐᓇᖏᓐᓇᑦᑎᒍᑦ.  
 
ᑖᒃᑯᐊ ᐸᓖᓯᒃᑯᑦ ᐱᓕᕆᖃᑎᖃᖅᑑᒐᓗᐊᑦ 
ᐃᓕᓐᓂᐊᖅᑎᑦᑎᔪᑦ ᑕᐃᑲᓂ ᐃᖃᓗᓐᓂ ᐅᕙᓂ 
ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐱᑕᖃᕈᓐᓇᖁᓪᓗᒍ. 
ᑭᓯᐊᓂ ᓇᓗᓇᐃᔭᕆᐊᖃᓐᓂᐊᕐᒪᑕ ᑕᒪᒃᑯᓂᖓ 
ᐃᓄᒃᑎᑐᑦ ᑐᓴᐅᒪᑎᑦᑎᔨᐅᒍᓐᓇᕋᔭᖅᑐᓂᒃ. 
ᐃᓕᓐᓂᐊᖅᑎᑕᐅᒻᒪᑕ ᒫᓐᓇ. ᐃᓚᖏᑦ 
ᐃᓕᓐᓂᐊᖅᑎᑕᐅᒍᓐᓇᓚᐅᓐᖏᑦᑑᒐᓗᐊᑦ. ᑕᐃᒪ 
ᐃᓕᓐᓂᐊᕌᓂᓐᓂᐊᖅᑑᒐᓗᐊᑦ. ᑖᓐᓇ ᐊᑕᐅᓯᖅ.  
 
ᒪᒃᑯᒃᑐᓂᑦ ᐊᑐᕐᓂᖅᓴᐅᒍᒪᒐᑦᑕ ᐃᓕᓐᓂᐊᖅᑎᓂᓪᓗ 
ᐸᓖᓯᒃᑯᓐᓂᑦ ᐱᓕᕆᔨᑖᖃᑦᑕᕐᓗᑕ. ᑖᒃᑯᐊ 
ᐱᖓᓲᔪᖅᑑᔪᑦ ᐅᕆᔭᐃᓇᒧᑦ 
ᐃᓕᓐᓂᐊᕆᐊᖅᓯᒪᔫᒐᓗᐊᑦ ᕆᔭᐃᓇᒧᒥᑦ 
ᔮᓐᓄᐊᕆᒥᑦ. ᑕᐃᒪ ᐃᓕᓐᓂᐊᕌᓂᒃᐸᑕ 
ᐃᓚᐅᑎᑕᐅᔪᓐᓇᖅᑐᒃᓴᐅᓂᐊᖅᐳᑦ ᑖᒃᑯᓄᖓ 
ᐸᓖᓯᒃᑯᓐᓄᑦ ᐱᓕᕆᔨᐅᖃᑕᐅᓗᑎᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒃ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ ᓇᓗᓇᐃᖅᓯᒃᑲᓐᓂᕐᖓᑦ. 
(ᑐᓵᔨᑎᒍᑦ) ᐸᓐᓂᖅᑑᕐᒥᐅᑕᐅᔪᑦ ᐅᔾᔨᕈᓱᓚᐅᖅᐳᑦ 
ᑖᒃᑯᐊ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ 
ᒪᓕᒐᖅ ᐱᔨᑦᑎᕋᖅᑕᐅᒋᐊᖃᕋᓗᐊᕐᒪᑕ ᐃᓄᒃᑎᑐᑦ 
ᑕᒪᒃᑯᐊ ᐃᓄᐃᑦ. ᒐᕙᒪᒃᑯᑦ ᓄᓇᕗᒥ  

ᖃᓄᐃᓘᕈᑎᖃᖅᐸᑦ ᑕᒪᒃᑯᓂᖓ ᐸᓖᓯᒃᑯᓐᓄᑦ  
ᑕᒪᓐᓇ ᑐᓴᖅᑎᑕᐅᑎᑕᐅᔪᓐᓇᖁᓪᓗᒍ? ᐊᒻᒪᓗ, 
ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᐊ 
ᐱᔨᑦᑎᕋᕆᐊᖃᕋᓗᐊᕐᒪᑕ ᐃᓄᐃᑦ ᐅᖃᐅᓯᖏᑎᒍᑦ, 
ᖃᓄᖅ ᑲᒪᒋᔭᐅᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᖁᒻᒧᐊᑦᑐᖅ. 
ᐊᒻᒪᓗᑦᑕᐅᖅ ᑖᒃᑯᐊ ᐊᖏᔪᖅᑳᕆᔭᐅᔪᑦ 
ᐸᓖᓯᒃᑯᓐᓄᑦ ᑕᒪᑐᒥᖓ ᖃᐅᔨᒪᑦᑎᐊᖅᑐᑦ ᑕᐃᒪᓐᓇ 
ᐱᔨᑦᑎᕋᕆᐊᖃᕐᒪᑕ ᐃᓄᒃᑎᑐᑦ. ᐊᒻᒪᓗ ᒫᓐᓇ 
ᖃᓄᖅ ᐱᓕᕆᐊᕆᔭᐅᒍᓐᓇᕋᔭᕐᓂᖓᓄᑦ 
ᐱᓕᕆᐊᖃᕋᓱᒃᑑᒐᓗᐊᑦ ᐃᓚᖏᓐᓂ ᓄᓇᓕᓐᓂ 
ᑕᒪᐃᓐᓂᐅᖏᑦᑑᒐᓗᐊᖅ. ᐊᔪᕋᑦᑕ. 
 
ᑕᐃᒪ ᐊᕐᕌᒍᓂᑦ ᐊᕙᑎᓄᑦ ᐸᓖᓯᖃᓐᓂᕐᒧᑦ 
ᐋᔩᖃᑎᒌᒍᑕᐅᕌᓂᑉᐸᑦ, ᑕᒪᓐᓇ ᐃᓱᒪᒋᔭᐅᓯᒪᔪᖅ 
ᐃᓚᐅᑎᑕᐅᔪᓐᓇᖁᓪᓗᒍ ᐊᕙᑎᓄᑦ ᐊᕐᕌᒍᓄᑦ 
ᑕᐃᒪᓐᓇ ᑮᓇᐅᔭᖅᑕᖃᕐᓗᓂ ᐃᓄᓐᓂᑦ 
ᐱᓕᕆᔨᑖᕈᓐᓇᖁᓪᓗᑕ. ᒐᕙᒪᑐᖃᒃᑯᓐᓂᑦ ᑕᒪᒃᑯᐊ 
ᑮᓇᐅᔭᐃᑦ ᐱᔭᐅᒋᐊᖃᓐᓂᐊᕐᒪᑕ ᐃᑲᔪᕈᑎᒃᓴᐃᑦ 
ᐸᓖᓯᒃᑯᓐᓄᑦ. ᐃᓄᒃᑎᑑᖃᑦᑕᖅᑐᓂᒃ 
ᐱᓕᕆᔨᖃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.. 
 
ᐅᖃᖅᑎ: ᖁᔭᓐᓇᒦᒃ. ᐃᓚᓯᒋᐊᕈᒪᕖᑦ? 
ᑭᖑᓪᓕᖅᐹᒥᒃ ᐃᓚᒋᐊᕈᑎᒃ, ᐸᓐᓂᖅᑑᒧᑦ 
ᑭᒡᒐᑐᖅᑎ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ. ᑕᒪᓐᓇ ᐄᓛᒃ 
ᐱᔭᕇᖅᑕᐅᓵᓕᖁᓇᐅᒐᓗᐊᖅ ᓄᓇᑦᑎᓐᓂᒥᐅᑕᐃᑦ 
ᐃᑲᔪᖅᑕᐅᔭᕆᐊᖃᑦᑎᐊᓕᕋᓗᐊᕐᖓᑕ. 

(ᑐᓵᔨᑎᒍᑦ) ᓯᑎᐱᕆ 18, 2008-ᖑᑎᓪᓗᒍ 
ᐊᕐᕌᒍᑕᒫᖅᓯᐅᑏᑦ ᐊᒥᖅᑳᕐᓂᒃᑯᑦ 
ᑐᑭᒧᐊᒃᑎᑦᑎᓂᕐᒧᑦ ᐅᖃᐅᓯᖏᑦ ᓄᓇᕗᑦ 
ᒐᕙᒪᒃᑯᖏᑦ ᐊᒻᒪᓗ ᐸᓖᓯᒃᑯᓪᓗᑦ 2008-2009 
ᐊᕐᕌᒍᖓᓂ ᐅᓂᒃᑳᓕᐅᓚᐅᖅᓯᒪᖕᒪᑕ 
ᖃᓄᐃᓕᐅᕈᑎᒥᓂᖏᓐᓂᒃ ᓴᖅᑭᑕᐅᓪᓗᑎᑦ 
ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ. ᑖᓐᓇ ᐱᒻᒪᕆᐅᔪᖅ 
ᑎᑎᖅᑲᒃ ᐅᓂᒃᑳᖅᓯᒪᓚᐅᕐᒪᑦ ᖃᓄᖅ ᑲᑐᔾᔨᓂᒃᑯᑦ 
ᓯᕗᓪᓕᐅᔾᔨᕙᓪᓕᐊᓕᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 
ᐊᒻᒪᓗ ᐸᓖᓯᒃᑯᑦ. ᒥᓂᔅᑕ ᖃᐅᑉᐸᑦ ᓴᖅᑮᒍᓐᓇᓛᖅᑳ 
ᒪᓕᒐᓕᐅᕐᕕᒻᒥ, ᐄ, ᐋᒡᒐᓘᓐᓃᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᖁᒻᒧᐊᑦᑐᖅ. ᐄ, 
ᓴᖅᑮᒍᓐᓇᕐᓂᖃᕋᓗᐊᖅᑐᖓ ᐅᓂᒃᑳᖏᓐᓂᑦ, 
ᖃᐅᑉᐸᐅᓂᐊᕐᒪᖔᖅ ᐅᖃᕈᓐᓇᓐᖏᑦᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 032 - 3(3): ᓴᐳᒻᒥᔭᐅᓂᖏᑦ 

ᐅᓇᓕᓐᖓᐊᑦ ᒪᓕᒐᕐᒧᑦ ᐃᖅᑲᓇᐃᔭᓂᕐᒧᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᒍᒪᒐᒪ.  
 
ᒥᓂᔅᑕ ᖃᐅᔨᒪᒻᒪᑦ, ᑖᒃᑯᐊ ᐃᖅᑲᓇᐃᔭᖅᑏᑦ 
ᒪᓕᒐᖏᑦ ᐋᖅᑭᒋᐊᖅᑕᐅᖁᓪᓗᒍ 
ᕿᓄᐃᓐᓇᕋᓗᐊᕋᒪ ᒐᕙᒪᒃᑯᓐᓄᑦ, ᒥᓂᔅᑕᒧᑦ. 
ᓄᓇᕗᒻᒥᐅᑦ ᑕᕝᕙᓂ ᑖᒃᑯᐊ ᐅᓇᓕᓐᖑᐊᕗᑦ 
ᑲᓇᑕᒥ ᐱᖃᑕᐅᔪᓐᓇᕐᓂᐊᕐᖓᑕ 
ᓄᖅᑲᖓᑲᐃᓐᓇᕈᓐᓇᕐᓗᑎᑦ ᐃᖅᑲᓇᐃᔭᕐᕕᒥᓂᑦ. 
ᐱᓇᓱᐊᕈᓯᐅᓛᖅᑐᒥ, ᒪᓕᒐᓕᐅᖅᑎ Great Slave-
ᒧᑦ ᐅᖃᐅᓯᖃᓚᐅᕐᒥᒻᒪᑕ ᒪᓕᒐᓕᐅᕐᕕᖓᓂ  
ᓄᓇᑦᑎᐊᕐᒥ. 

ᐅᖃᖃᑎᒌᖃᑦᑕᖅᓯᒪᔪᒍᒃ ᑕᒪᑐᒪ ᒥᔅᓵᓄᑦ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᓄᓇᑦᓯᐊᓪᓗ 
ᒐᕙᒪᒃᑯᖏᑦ ᓴᖅᑮᔪᒪᒻᒪᑕ ᐋᖅᑭᒋᐊᕈᑎᔅᓴᓂᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᖅᑲᓇᐃᔭᖅᑏᑦ 
ᐊᑭᓕᖅᑕᐅᕙᓐᓂᖏᓐᓄᑦ ᒪᓕᒐᕐᓂᑦ. ᑖᒃᑯᐊ ᒥᓂᔅᑕ 
ᐅᖃᕈᓐᓇᖅᐹ ᑖᒃᑯᐊ ᓴᐳᔾᔭᐅᑦᑎᐊᖁᓪᓗᒋᑦ 
ᐅᓇᓕᓐᖑᐊᕆᕙᑦᑕᕗᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᑦᑕᐅᖅ, ᖁᔭᓐᓇᒦᒃ ᒥᔅᑕ 
ᐃᐊᓕᐊᑦ ᐊᐱᕆᒐᕕᑦ. ᐱᓂᐊᕐᓂᖃᓪᓚᕆᑦᑐᑎᑦ 
ᐃᑲᔪᕈᒪᓯᒪᒐᕕᑦ ᐅᓇᓕᓐᖑᐊᑎᓐᓂᒃ ᓄᓇᕗᒻᒥ. 
ᐊᒥᓱᑲᓪᓚᒻᒪᕆᐅᓕᕐᖓᑕ ᑕᒫᓂ ᓄᓇᕗᒻᒥᐅᑦ. 
ᑕᐃᓐᓇ ᐱᓕᕆᖃᑎᒐ ᐅᖃᖃᑎᒋᒍᓐᓇᖅᑕᕋᓗᐊᕋ. 
ᑭᓯᐊᓂ ᒪᓕᒐᓕᕆᔨᒃᑯᑎᒍᑦ ᐅᕙᒍᑦ ᐱᓕᕆᕝᕕᑎᓐᓂ 
ᐋᖅᑭᒋᐊᕆᓇᓱᒃᑲᑦᑕ ᓴᐳᔾᔨᒍᑎᔅᓴᑎᓐᓂ 
ᐅᓇᓕᓐᖑᐊᑎᓐᓄᑦ ᐃᖅᑲᓇᐃᔭᖅᑏᑦ ᒪᓕᒐᖓᓐᓂᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ, ᑭᒡᒐᑐᖅᑐᖅ 
ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᑕᐃᒃᑯᐊ 
ᖃᑦᓯᑲᓪᓚᒻᒪᕆᐅᓕᕐᒪᑕᐃᓛᒃ ᑕᒫᓂ. ᐊᓪᓛᑦ 
ᐅᓇᓕᓐᖑᐊᕆᕙᑦᑕᕗᑦ ᐅᓇᓕᑦᓴᔭᓐᖑᐊᕋᓛᓂᑦ 
ᐃᑲᔪᖅᐸᒻᒪᑕᓘᓐᓃᑦ ᑕᒫᓂᓗ ᐅᑭᐅᖅᑕᖅᑐᑦ 
ᐅᓇᓕᓐᖑᐊᖏᓐᓂᒃ ᐃᑲᔪᖅᑎᐅᖃᑦᑕᖅᑐᑎᑦ.  
 
ᐅᖃᐅᓯᕆᓪᓗᒍ ᐃᖅᑲᓇᐃᔭᖅᑎᓄᑦ ᒪᓕᒐᖅ. 
ᐱᓕᕆᕝᕕᓯ ᐱᓕᕆᐊᓕᐅᒐᓗᐊᑦ ᐊᒻᒪ 
ᐊᓯᔾᔩᕙᓪᓕᐊᓪᓗᓯ, ᖃᐅᔨᒪᔪᖓ ᐅᖃᖅᓯᒪᒐᕕᑦ  

ᐅᖃᐅᓯᕆᓯᖅᒪᓂᕋᖅᑐᒍ 
ᖃᑦᑏᓐᓇᐅᓛᕆᔪᓐᓇᖅᑕᖓᓂᑦ ᑮᓇᐅᔾᔭᔅᓵᓂᑦ ᐊᒻᒪ 
ᑕᒪᓐᓇ ᐊᓯᔾᔨᖅᑕᐅᓯᒪᓕᕇᖅᑐᖅ ᐊᒻᒪ 
ᒪᓕᒐᒃᓴᐅᔪᖅ ᑲᔪᓯᑎᑕᐅᓯᒪᓪᓗᓐᓂ. 
ᐊᓯᖏᓐᓂᑦᑕᐅᖅ ᐱᑕᖃᓚᐅᕐᒥᔫᒍᒐᓗᐊᖅ. 
ᑐᓴᖅᑎᑕᐅᔪᓐᓇᖅᐱᑖ ᐱᓕᕆᕝᕕᓯᓐᓂ 
ᖃᓄᐃᓕᐅᕐᒪᖔᔅᓯ ᒐᕙᒪᑐᖃᒃᑯᓐᓄᑦ 
ᐊᓯᔾᔨᖅᑕᐅᓚᐅᖅᑎᓪᓗᒋᑦ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑑᔪᖅ ᒪᓕᒐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒥᔅᑕ ᐃᐊᓕᐊᑦ ᐊᐱᕆᒐᕕᓪᓗ 
ᖁᔭᓐᓇᒦᒃ. ᐅᖃᖅᑏ, ᐅᑭᐊᔅᓵᖅ ᒥᔅᑕ ᐃᐊᓕᐊᑦ 
ᑖᔅᓱᒥᖓ ᐅᖃᐅᓯᖃᓚᐅᖅᓯᒪᒻᒪᑦ ᐅᕙᓐᓄᑦ 
ᐱᓕᕆᕝᕕᑎᓐᓂ ᐃᓱᒫᓗᒋᔭᖓ ᑖᓐᓇ ᐅᓇᓕᓐᖑᐊᑦ 
ᒥᔅᓵᓄᑦ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᐊᒻᒪ 
ᐱᒻᒪᕆᐅᑎᑦᑐᑎᒍᑦ.  
 
ᐅᖃᖃᑎᒋᓯᒪᓪᓗᒋᑦ ᐱᓕᕆᔨᒃᑲ, ᐃᒻᒪᖃ 
ᐊᑯᓂᐅᓂᖅᓴᒧᑦ ᓯᕕᑐᓂᖅᓴᒧᖏᓛᒃ ᓯᕗᒧᑦ 
ᑕᑯᓐᓇᕆᐊᖃᕋᑦᑎᒍ ᓄᓇᕗᒻᒧᑦ ᒪᓕᒐᕆᔭᖏᑦ 
ᐱᓚᐅᖅᓯᒪᒐᑦᑎᒍᑦ ᓄᓇᑦᓯᐊᕐᒥᑦ.  
ᐃᑲᔫᑎᐅᔪᓐᓇᖁᓪᓗᒍ. ᑕᒪᓐᓇ 
ᕿᒥᕐᕈᓇᖅᑎᑎᒃᑲᓂᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒪᓕᒐᕐᒥᑦ ᐊᓯᖏᓪᓗ ᒪᓕᒐᐃᑦ ᑕᐃᒃᑯᐊ 
ᐋᖅᑭᒋᐊᕆᐊᖃᕋᔭᕐᒥᒻᒪᑕ. ᐊᑯᓂᑲᓪᓚᑯᕈᓗᓪᓗ 
ᕿᒥᕐᕈᔭᐅᒋᐊᖃᓲᖑᒻᒪᑕ ᒪᓕᒐᐃᑦ ᐊᕐᕌᒎᒃ ᒪᕐᕉᒃ 
ᑎᓴᒪᓪᓘᓐᓃᑦ ᐃᓗᐊᓂ ᐋᖅᑭᒋᐊᖅᐸᑦᑐᒋᑦ 
ᒪᓕᒐᒃᓴᐃᑦ ᐋᖅᑭᓱᖅᐸᑲᑦᑎᒍᑦ 
ᓄᓇᕗᒻᒦᓐᖔᖅᓯᒪᖔᕐᓗᓂ ᒪᓕᒐᖓ. 
 
ᑕᐃᒃᑯᐊ ᒪᓕᒐᓕᕆᔨᒋᔭᕗᑦ ᖃᐅᔨᓴᖃᑦᑕᖅᑐᑦ 
ᐅᖃᐅᓯᖅᑕᖏᓐᓂᒃ ᖃᐅᔨᓴᖅᑎᒃᑲᑦᑎᒍ ᑲᓇᑕᓕᒫᒥ 
ᖃᓄᐃᓕᖓᒻᒪᖔᑕ. ᒪᓕᒐᖅ 
ᐊᓯᔾᔨᑐᐃᓐᓇᕈᓐᓇᓐᖏᒻᒪᑦ ᐅᖃᐅᓯᖅᑕᖏᑦ. 
ᒪᑯᐊᓕᒫᑦᑕᐅᖅ ᒐᕙᒪᐅᑉ ᐊᐅᓚᔾᔪᑎᓕᒫᖏᓐᓂ 
ᒪᓕᒐᐃᑦ ᐊᑕᔪᑦ ᑖᔅᓱᒧᖓ ᒪᓕᒐᕐᒧᑦ 
ᐋᖅᑭᒋᐊᖅᑕᐅᖁᔭᐅᔪᒧᑦ ᐋᖅᑭᒋᐊᕆᐊᖃᕋᔭᕐᒥᒻᒪᑕ. 
ᐊᑯᓂᑲᓪᓚᒃ ᑕᒪᓐᓇ ᐱᓕᕆᐊᖑᓂᐊᖅᑑᒐᓗᐊᖅ, 
ᐱᒋᐊᖅᓯᒪᓕᖅᑐᖅ. ᐊᒻᒪ ᓂᕆᐅᑦᑐᖓ  

ᒪᓕᒐᒃᓴᒥᑦ ᐃᓱᒪᔅᓴᖅᓯᐅᕈᑎᔅᓴᐅᓛᖅᑐᒥᑦ 
ᒪᓕᒐᓕᐅᖅᑎᓄᑦ ᓴᖅᑮᓛᕆᐊᔅᓴᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᓯᒋᐊᕈᒪᔪᖅ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇᐃᓛᒃ, ᐅᖃᖅᑲᐅᒐᕕᑦ 
ᐊᕐᕌᓂ ᐊᐱᕆᓚᐅᖅᓯᒪᒐᒪ ᒪᓕᒐᓕᐅᖅᑎᑐᐃᓐᓇᐃᑦ 
ᒪᓕᒐᒃᓴᒥᑦ ᓴᖅᑮᒍᓐᓇᕐᒪᖔᑕ ᑕᕝᕙᓂ 
ᒪᓕᒐᓕᐅᖅᑎᐅᓗᑕ ᓂᕈᐊᖅᑕᐅᓯᒪᓂᑦᑎᓐᓂ. 
 
ᑕᐃᒃᑯᐊ ᒪᓕᒐᖅᑎᒍᑦ ᓴᓐᖏᓂᖃᐅᖅᑐᑦ ᑲᓇᑕᒥ 
ᐊᓯᖏᓐᓂᒃ ᐅᓇᓕᓐᖑᐊᖏᓐᓂᒃ 
ᓴᐳᔾᔨᒍᑎᖃᕋᓗᐊᕐᒪᑕ. ᓄᓇᑦᓯᐊᕐᓗ ᓄᓇᕗᓪᓗ, 
ᑖᒃᑯᐊ ᐅᑭᐅᖅᑕᖅᑐᓕᒻᒥ ᒐᕙᒪᒋᔭᕗᑦ 
ᐱᖁᔭᖃᓐᖏᑦᑐᑑᖅᑰᔨᓕᕐᒪᑕ ᑖᒃᑯᓄᖓ. ᐃᒻᒪᖃ 
ᒪᓕᒐᓕᐅᖅᑎᑐᐃᓐᓇᕐᓂᑦ ᒪᓕᒐᒃᓴᒃᓴᒥᒃ 
ᑐᒃᓯᕋᖔᕈᑦᑕ ᐊᑲᐅᓂᖅᓴᐅᔪᖅ ᐅᓇᓕᓐᖑᐊᑎᓐᓄᑦ. 
 
ᐃᕝᕕᑦ ᐅᖃᕋᑖᖅᑕᖏᑎᒍᑦ, ᓇᓗᓇᐃᖅᓯᒍᓐᓇᖅᐲᑦ 
ᑎᑎᕋᖅᑕᐅᓯᒪᓐᖏᑐᖅ ᓱᓕ ᒪᓕᒐᕐᓂᒃ 
ᐊᓯᔾᔩᖁᔨᓂᕆᔭᓯ? ᑖᓐᓇ ᐊᕐᕌᒍᓂᒃ ᒪᕐᕉᓐᓂᒃ 
ᑎᓴᒪᓂᓪᓘᓐᓃᑦ ᑲᒪᒋᔭᐅᓂᐊᖅᐸᑦ, 
ᐊᑯᓂᐅᓚᖓᔪᖅᔫᔮᕐᖓᑦ ᓂᕈᐊᖅᑕᐅᓯᒪᓂᑦᑎᓐᓂ. 
ᑕᒪᓐᓇ ᓇᓗᓇᐃᕈᓐᓇᕈᕕᐅᒃ ᐅᕙᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᐊᐱᖅᑯᑏᑦ ᓇᓚᐅᑦᑖᑦ 
ᖃᐅᔨᒋᐊᖅᑎᑦᑎᒍᒪᕗᖓ ᓇᓚᐅᑦᑖᓇᕐᓂᐅᖏᒻᒪᑦ 
ᑕᒪᓐᓇ ᐊᐱᖅᑯᑎᖓ. ᒥᓂᔅᑕᐃᑦ ᑭᐅᔪᒪᑉᐸᑕ 
ᐃᓱᒪᖅᓱᖅᑐᑦ. ᒥᓂᔅᑑᔪᖅ ᒪᓕᒐᓕᕆᔨᒃᑯᓐᓄᑦ.  
 
ᐊᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒥᔅᑕ ᐃᐊᓕᐊᑦ 
ᐊᐱᖅᓱᓯᐊᖅᑐᐊᓘᒻᒪᑦ, ᐅᖃᖅᑎᑦᑎᔩ. 
ᒪᓕᒐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓐᓂ 
ᐅᓄᖅᑐᒻᒪᕆᐊᓗᓐᓂᑦ ᒪᓕᒐᒃᓴᓂᒃ  

ᕿᒥᕐᕈᔭᕆᐊᖃᕐᖓᑕ ᐋᖅᑭᒋᐊᕆᓗᑎᒃ 
ᑎᑎᕋᕐᓗᒋᓪᓗ ᐅᖃᐅᓯᖅᑕᖏᓪᓗ 
ᕿᒥᕐᕈᓇᑦᑎᐊᕐᓗᒋᑦ. ᒪᓕᒐᐃᑦ ᐊᒥᓱᐊᓘᒻᒪᑕ 
ᕿᒥᕐᕈᔭᕆᐊᓕᕗᑦ. ᐱᔭᔅᓴᖃᕈᓘᔭᕋᑦᑕ. ᒥᔅᑕ  
ᐃᐊᓕᐊᑦ ᐅᖃᖅᑲᐅᒻᒪᑦ, ᐃᓱᒪᔅᓴᖅᓯᐅᕈᑎᑦᓯᐊᕙᒻᒥᒃ. 
ᑕᒪᓐᓇ ᐱᒻᒪᕆᐅᔫᑎᒋᔭᕗᑦ ᒪᓕᒐᓕᕆᓂᖅ 
ᐱᓕᕆᕝᕕᑎᓐᓂ.  
 
ᐅᖃᖅᑲᐅᒐᒪ, ᐅᖃᖅᑎᑦᑎᔩ, 
ᖃᐅᔨᓴᕖᓐᖓᕆᐊᖃᕐᒪᑕᐃᓛᒃ. 
ᖃᕋᓴᐅᔭᕐᒨᑐᐃᓐᓇᕈᓐᓇᓐᖏᓐᓇᕕᑦ ᑎᑎᕋᓕᕐᓗᑎᑦ 
ᒪᓕᒐᕐᒥᑦ. ᕿᒥᕐᕈᓇᑦᑎᐊᕐᓗᒋᑦ ᒪᓕᒐᐃᑦ 
ᐃᓗᓕᓕᒫᖏᑦ. ᖃᓄᕐᓗ ᐅᖃᐅᓯᖅ ᐊᑕᐅᓯᖅ 
ᐊᓯᔾᔩᔪᓐᓇᕐᒪᖔᖅ ᐊᓯᖏᓐᓂᒃ 
ᕿᒥᕐᕈᓇᒋᐊᖃᕋᑦᑎᒍᑦ. ᐊᒻᒪᓗ, 
ᑭᐅᔪᓐᓇᑦᑎᐊᕆᐊᖃᕆᓪᓗᑎᒃ ᐃᓅᖃᑎᕗᑦ 
ᐅᖃᕈᓐᓇᕐᕕᖃᖅᑎᒋᐊᖃᕋᑦᑎᒍᑦ ᐊᓯᔾᔨᓂᐊᕈᑦᑕ, 
ᑕᐃᒪᐃᓐᓂᖓᓄᑦ ᐊᑯᓂᐅᓂᐊᖅᑐᖅ. 
 
ᑖᒃᑯᐊ ᐊᕐᕌᒍᑦ ᑎᓴᒪᑦ ᐅᖃᐅᓯᒋᕋᑖᖅᑕᒃᑲ, 
ᐊᕐᕌᒍᓂᒃ ᐊᒥᓱᓂᒃ ᒪᑐᐃᕆᐊᖃᓪᓚᕆᓐᖑᓱᒻᒪᑦ 
ᒪᓕᒐᖅ, ᐊᒻᒪ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ 
ᐱᖃᓯᐅᔾᔨᓗᓂ ᐊᑕᐅᓯᕐᒧᑦ ᒪᓕᒐᕐᒧᑦ. 
ᐅᖃᐅᓯᐅᔪᕐᓕ ᐅᓇᓕᒃᓴᔭᐃᑦ, ᕿᓚᒥᐅᓂᖅᓴᐅᔪᖅ 
ᐱᓕᕆᐊᖑᒍᓐᓇᖅᑐᒋᔭᕋ, ᑕᐃᒪᐃᓐᓂᖓᓄᑦ 
ᐅᖃᖅᑲᐅᕗᖓ ᐊᕐᕌᒎᓐᓂᒃ ᒪᕐᕉᓐᓂ. ᐊᕐᕌᒍᑦ ᑎᓴᒪᑦ 
ᒪᓕᒐᕐᒧᑦ, ᐊᖏᓂᖅᓴᖅ ᕿᒥᕐᕈᔭᐅᓂᖓ 
ᑲᔪᓯᑎᑕᐅᓂᖓᓗ, ᐊᒻᒪ ᐊᕐᕌᒎᒃ ᒪᕐᕉᒃ 
ᐅᓂᓕᒃᓴᓄᑦ.  
 
ᑭᓯᐊᓂ ᒪᓕᒐᓕᐅᖅᑎᐅᔪᖅ ᓴᖅᑭᑎᑦᑎᔪᒪᑉᐸᑦ 
ᒪᓕᒐᕐᒥᑦ, ᒪᓕᒐᕈᖅᐸᓪᓕᐊᓂᖓ 
ᐱᓕᕆᐊᖑᔭᕆᐊᖃᕋᔭᕐᒥᔪᖅ. ᐅᓐᓄᐊᖏᓐᓇᖅ 
ᓴᖅᑭᔮᖏᑦᑐᖅ. ᑕᐃᒪᐃᓐᓂᖓᓄᑦ 
ᑲᒪᒋᔪᒪᖅᑕᐅᖏᑕᕋ ᒪᓕᒐᓕᐅᖅᑎᐅᑉ 
ᐅᖃᐅᓯᕆᖅᑲᐅᔭᖓ, ᐊᒻᒪᓗ, ᑖᒃᑯᐊ ᑭᐅᔾᔪᑎᒋᔭᒃᑲ 
ᒪᓕᒐᓕᐅᖅᑎᐅᑉ ᓈᒻᒪᒋᔪᔅᓴᐅᒐᓗᐊᖅᐸᐃᑦ. 
ᒪᓕᒐᓕᕆᔨᒃᑯᑦ ᑲᒪᑦᑎᐊᕋᓱᓐᖑᓱᒻᒪᑕ 
ᐋᖅᑭᑦᓱᐃᓂᕐᒥᒃ ᑖᒃᑯᓂᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᐊᑯᓪᓕᕐᒧᑦ.  
 
ᐊᐱᖅᑯᑦ 033 - 3(3): ᓇᒻᒥᓂᖅ 

ᐃᓪᓗᖃᖅᑐᓄᑦ ᐃᓱᒫᓘᑕᐅᔪᑦ ᑰᒑᕐᔪᒻᒥᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋᓕ 
ᒥᓂᔅᑑᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ, (ᑐᓵᔨᑎᒍᑦ) 
ᐅᐱᓐᓇᖅᑐᖅ ᒥᓂᔅᑕ ᑰᓕ, (ᑐᓵᔨᑎᒎᕈᓐᓃᖅᑐᖅ) 
ᐃᒡᕕᑦ ᐊᑐᕐᓗᑎᑦ ᐅᖃᖅᑎᑦᑎᔩ. 
 
ᑎᑎᕋᕐᕕᒋᓚᐅᖅᓯᒪᒐᒃᑯ ᒥᓂᔅᑕ ᑰᒑᕐᔪᒻᒦᓐᖔᖅᑐᒥᑦ 
ᑕᐃᒃᑯᐊ ᓇᖕᒥᓂᖃᖅᑐᐃᑦ ᐃᒡᓗᕐᔪᐊᒥᒃ 
ᐃᑲᔪᕐᓂᖃᕕᒡᔪᐊᕐᒪᑕ ᒐᕙᒪᒃᑯᓐᓄᑦ. ᐊᒻᒪᓗ ᑖᒃᑯᐊ 
ᑕᒪᑉᑕ ᐊᑖᓂ ᓯᕗᓕᖅᑎ ᓯᕗᓕᐅᖅᑎᐅᑎᓪᓗᒍ 
ᐊᒻᒪᓗ ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᐅᖃᓪᓚᒍᑎᒋᔭᖏᑦ, ᓄᓇᕗᓐᖒᖅ ᐃᓗᐊᓂ 
ᐅᕙᑉᑎᖕᓂᒃ ᐃᖏᕐᕋᕙᓪᓕᐊᓕᕆᐊᖃᖅᑐᒍᑦ - 
ᖃᓪᓗᓈᑐᖅᑲᐃ ᓇᒻᒥᓂᖅ ᐱᔪᓐᓇᑦᑎᐊᕐᓂᖅ 
ᑕᒪᓐᓇ. 
 
ᑕᐃᓐᓇ ᑎᑎᕋᕐᕕᒋᓚᐅᕋᒃᑯ ᒥᓂᔅᑕ ᐃᓚᖏᑦ 
ᑕᐃᑉᑯᐊ ᓇᖕᒥᓂᖅ ᐃᒡᓗᕐᔪᐊᖃᖅᑐᐃᑦ, 
ᑐᓴᐅᒪᓐᓇᕐᒪᑦ, ᐅᑭᐅᙴᖅ 15-ᖔ ᖄᖏᖅᐸᑦ 
ᓇᒻᒥᓂᕆᓕᕈᒫᖅᑕᖓ. ᐅᕝᕙᓘᓐᓃᑦ 65-ᓂᖃᐃ 
ᓄᓗᐊᕇᒃ ᓇᖕᒥᓂᓖᒃ ᐅᑭᐅᖃᓕᖅᐸᑎᒃ 
ᓇᖕᒥᓂᕆᓕᕈᒫᖅᑕᖓ. ᑭᓯᐊᓂᒃᑕᐅᖅ, 
ᑐᓴᖃᑦᑕᕐᒪᑕᒎᖅ ᐃᒪᓐᓇ ᐊᖏᑎᒋᔪᒥᒃ 
ᐊᑮᑦᑐᖃᓕᖅᑐᑎᒃ. ᐊᒻᒪ ᑭᖑᓪᓕᕐᒥᒃ 
ᐊᓯᐊᓐᖑᖅᑐᓂᒃ ᑖᓐᓇ ᐊᑮᑦᑐᖃᕐᓂᖓ 
ᐊᒡᓕᑲᓐᓂᖅᑐᓂᐅᒃ, ᒥᒃᖠᓚᐅᖅᖢᓂ, 
ᐊᒡᓕᑲᓐᓂᖅᖢᓂ. 
 
ᑎᑎᕋᕐᕕᒋᓚᐅᕋᒃᑯ, ᐅᖃᖅᑎᑦᑎᔩ, ᑰᒑᕐᔪᒻᒧᑦ 
ᑎᑭᑎᑦᑎᔪᓐᓇᖅᐹ ᐃᖃᓗᑦᑑᑦᑎᐊᕐᒥᐅᑕᓂᒃ 
ᐃᒡᓗᓕᕆᔨᕐᔪᐊᑯᓐᓄᑦ ᓴᓇᔪᓂᒃ? ᓇᖕᒥᓂᖃᖅᑐᓂᒃ 
ᐊᐱᖅᑯᑎᔅᓴᖃᖅᑐᓂᒃ ᐃᒡᓗᒧᑦ 
ᑲᑎᒪᖃᑎᒋᖃᕆᐊᖃᕐᓂᐊᕐᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎ ᑐᕌᖓᔪᖅ 
ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑑᔪᒧᑦ.  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐃᑲᔪᕆᐊᕐᓂᐊᖅᐳᒍᑦ ᖃᓄᑐᐃᓐᓇᑦᑎᐊᖅ. 
ᑕᒪᒃᑯᐊ ᐊᑮᑦᑐᖃᖃᑦᑕᖅᑐᑦ ᒥᒃᓵᓄᑦ, ᐃᓚᖏᑦ  
ᓲᖃᐃᒻᒪ ᐊᑭᑦᑐᕆᐊᖅᐸᒃᖢᑎᒃ ᑕᐃᒃᑯᐊ 
ᓂᖏᖅᑕᕈᑎᕈᓗᐃᑦ ᐊᑭᓖᓇᓵᖅᐸᑕ  
ᕿᑐᓐᖏᐅᓂᖓᓕ ᐃᓚᖓᓂ 
ᐊᖏᒡᓕᒋᐊᒐᓚᓲᖑᒻᒪᑕ. 
 
ᐆᒥᖓᓕ ᐅᖃᕈᒪᑐᐃᓐᓇᖅᑐᖓ, ᐃᓐᓇᕐᒧᑦ 
ᐅᖃᐅᑎᔭᐅᓚᐅᖅᓯᒪᒐᒪ 
ᐅᐊᑲᓪᓚᖔᖅᔫᒥᓚᐅᖅᓯᒪᒐᒪ. ᖃᖔᓗᒃ ᑕᒪᒃᑯᐊ 
ᐃᒡᓗᓕᕆᔾᔪᑎᐊᓗᐃᑦ ᐱᓕᕆᐊᕆᒋᐊᓕᖅᖢᑎᒍᑦ 
ᐊᐱᕆᓚᐅᖅᓯᒪᖕᒪᑦ, ᒪᑯᐊᓕᒎᖅ ᑎᑎᖅᑲᕈᓗᐃᑦ 
ᓱᓇᐅᒐᓗᐊᑦ ᐊᑭᓖᒑᖓᒥ ᖃᐃᑕᐅᓲᑦ. 
ᐅᖃᐅᑎᓚᐅᖅᓯᒪᒐᒃᑯ ᒪᑯᐊ ᐃᒋᑦᑐᒪᒍᖕᓂ 
ᐃᒋᑦᑐᓐᓇᖅᑕᐃᑦ ᑭᓯᐊᓂ ᐸᓴᒋᔭᐅᓕᕐᓂᕈᕕᑦ 
ᐊᑭᓖᓯᒪᑦᑎᐊᖏᓐᓇᕕᑦ ᑖᓐᓇ ᐸᐸᒃᑯᖕᓂ 
ᓈᒻᒪᒐᔭᖅᑐᖅ, ᑕᐃᒪᓐᓇᐃᓕᐅᖅᓯᒪᒐᒃᑯ.  
 
ᑕᐃᒪᓕ ᐃᒃᐸᒃᓵᓂᑦ ᒫᓐᓇᓵᕈᓘᓚᐅᖅᓯᒪᔪᖅ 
ᖃᐃᖅᑯᓚᐅᖅᓯᒪᖕᒪᖔ ᖃᐃᖁᒐᒥᖓ ᑕᐃᓐᓇᒎᖅ 
ᐅᖃᐅᓯᕆᓚᐅᖅᓯᒪᔭᕋ ᐃᖅᑲᖅᑖᓘᒋᓚᐅᖅᓯᒪᒐᒥᐅᒃ 
ᐃᒡᓗᓕᕆᔨᒃᑯᓄᒡᒎᖅ ᐊᑭᓖᔭᖅᑐᕋᒥ 
ᐅᖃᐅᑎᔭᐅᓪᓗᓂ ᐊᑮᑦᑐᖃᕋᕕᑦ $800-ᒥᑦ. 
ᐅᐊᑦᑎᐊᕉᖅᖢᓂᒎᖅ ᐊᓂᓪᓗᓂ ᐊᖏᕐᕋᐅᒐᒥ 
ᑕᐃᒃᑯᓄᖓ ᑎᑎᖅᑲᐅᑎᓂᑦ ᐸᐸᒃᐸᖕᓂᕋᒥᒋᑦ 
ᓇᒃᓴᖅᖢᓂ ᑕᑉᐱᑯᓐᖓᐅᒐᒥ ᐊᑮᑦᑐᖃᕈᓐᓃᖅᑐᕉᖅ.  
 
ᑖᓐᓇ ᐃᑲᔪᕆᐊᕐᓂᐊᖅᐸᕗᑦ ᑕᐃᒃᑯᐊ 
ᑎᑎᕋᕐᕕᒋᕙᖕᒪᒋᑦ ᐅᕝᕙᓘᓐᓃᑦ ᑕᐃᒃᑯᐊ 
ᐃᒡᓗᓕᕆᔨᒃᑯᑦ ᖃᐃᖁᔨᒃᐸᑕ ᐱᐅᒋᒻᒪᕆᒐᔭᖅᑕᒃᑲ 
ᐃᑲᔪᖅᑎᓂᑦ ᐅᓂᒃᑳᕆᐊᖅᑐᖅᑐᓂᑦ ᑕᐃᑯᖓ 
ᑎᓕᓯᒍᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 

ᓂᓐᖓᖅ: ᖁᔭᓐᓇᒦᖅᐸᕋ (ᑐᓵᔨᑎᒍᑦ) ᐅᐱᓐᓇᖅᑐᖅ 
ᒥᓂᔅᑕ ᑕᒑᖅ ᑰᓕ. (ᑐᓵᔨᑎᒎᕈᓐᓃᖅᑐᖅ) 
ᐊᐱᕆᒍᒃᑯᖃᐃ ᑎᑎᖅᑲᒥᑦ ᑐᓂᓚᐅᕋᒃᑯ 
ᑕᐃᒃᑯᓂᖓ ᑎᑎᖅᑲᖃᐃ ᑕᐃᓐᓇ  
ᐱᓚᐅᓐᖏᑕᕕᓂᐊ? ᐅᕝᕙᓗᑭᐊᖅ ᐱᓕᕆᔨᐊᑕ 
ᐋᓪᓕᕋᐅᔮᓃᑦᑐᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᒧᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᐅᔨᒋᐊᕐᓂᐊᖅᐸᕋ ᓇᖕᒥᓂᖅ ᑕᑯᓚᐅᓐᖏᓐᓇᒃᑯ 
ᐃᒻᒪᖃ ᑕᑉᐱᑲᓂ 
ᑲᔪᓯᑎᑕᐅᑐᐃᓐᓇᖅᑐᕕᓂᐅᑐᐃᓐᓇᕆᐊᖃᖅᖢᓂ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᑭᐅᑦᑎᐊᕐᓂᐊᖅᐸᒋᑦ ᑖᓐᓇ 
ᖃᐅᔨᒋᐊᓚᐅᕐᓗᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᐊᑯᓪᓕᕐᒧᑦ ᑭᒡᒐᑐᖅᑎ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑎᖅᑲᒥᑦ 
ᑐᓂᔭᐅᓐᓂᖏᑉᐸᑦ ᖃᐅᒃᐸᑦ ᑐᓂᔪᓐᓇᕐᓂᐊᕋᑉᑯ, 
ᖃᐅᑉᐸᖅᑲᐃ ᐅᖃᐅᑎᔪᓐᓇᖕᓂᐊᖅᐹᖓ ᑎᑎᖅᑲᒥᒃ 
ᐱᓚᐅᓐᖏᒻᒪᖔᕐᒥ ᐆᒪ ᐃᒡᓗᕐᔪᐊᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᓪᓗᓕᕆᔨᕐᔪᐊᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐊᔪᔾᔮᖏᑕᕋ 
ᑖᓐᓇ ᓇᓗᓇᐃᑦᑎᐊᓂᐊᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᐊᐱᖅᑯᑏᑦ ᐅᖃᐅᓯᒃᑯᑦ. ᑭᒡᒐᑐᖅᑐᖅ 
ᕿᑭᖅᑖᓘᑉ ᓂᒋᐊᓄᑦ.  

ᐊᐱᖅᑯᑦ 034 - 3(3): ᓄᓇᕗᑦ ᒐᕙᒪᒃᑯᑦ 

ᐊᕐᕌᒍᒧᑦ ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖓ 
(ᓯᐊᓪ) 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ. 
ᐅᓪᓗᒥ ᐊᐱᖅᓱᖅᑕᐅᔪᒻᒪᕆᐊᓘᒻᒪᑦ. ᐃᑉᐸᒃᓴᖅ 
ᑮᓇᐅᔭᓄᑦ ᐅᖃᐅᓯᖃᓚᐅᕐᒪᑦ ᐅᖃᐅᓯᐅᔪᖅ 
“ᐊᑐᓗᐊᕈᑎᑦ” ᐊᕐᕕᓂᓖᕋᖅᑎᖅᑐᓂ. ᑭᓯᐊᓂᓕ 
ᒥᓂᔅᑕ ᐊᑭᓕᒃᓴᖃᖅᒪᖔᑕ ᐅᖃᓚᐅᓐᖏᒻᒪᑕ.  
 
ᐅᖃᖅᑏ, ᑖᒃᑯᐊ ᓰᐲᓰᒃᑯᑦ ᐱᕙᓪᓕᐊᔪᓕᕆᔨᒃᑯᖏᑦ 
ᑖᒃᑯᐊ ᒐᕙᒪᑐᖃᒃᑯᓐᓂ ᐊᑐᖅᑐᐊᒐᒃᓴᖏᓐᓂ 
ᐅᓄᖅᓯᒋᐊᖅᑎᑦᑎᓂᐊᕐᓂᕋᖅᑕᐅᓚᐅᕐᒪᑦ 1999-ᒥᑦ 
$200-ᒥᓕᐊᓐ ᐊᑭᓕᒃᓴᖅᑖᕈᓐᓇᕐᒪᑕᒎᖅ. ᑕᒪᓐᓇ 
ᑕᒻᒪᖅᓯᒪᓐᖏᑦᑑᒐᓗᐊᖅ? ᓱᖕᒪᓪᓕ ᑕᒪᓐᓇ 
ᑮᓇᐅᔭᓕᕆᓪᓗᓂ ᐃᒃᐸᒃᓴᖅ ᐅᖃᐅᓯᕆᓚᐅᓐᖏᓛ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒥᔅᑕ ᐃᐊᓕᐊᑦ ᖁᔭᓐᓇᒦᖅᐸᕋ. . . . 
 
>>ᐃᓪᓚᖅᑐᑦ 
 
ᒥᔅᑕ ᓯᐊᓪ ᒥᔅᑕ ᐃᐊᓕᐊᑦ-ᖑᔫᔮᕐᒪᑦ. ᖁᔭᓐᓇᒦᒃ, 
ᒥᔅᑕ ᓯᐊᓪ ᐊᐱᖅᑯᑎᖃᕋᕕᑦ. ᑖᒃᑯᐊ 
ᑲᑎᒪᖃᑎᒋᓚᐅᖅᑕᒃᑲ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᑕᐃᒪᓐᓇᐃᑦᑐᒥᑦᑕᐅᖅ 
ᐊᐱᖅᓱᖅᑕᐅᓚᐅᕐᒥᔪᖓᑦᑕᐅᖅ ᑕᐃᒪᓐᓇ 
ᐊᑐᖅᑐᐊᕐᓂᐊᕐᒪᖔᑦᑕ ᒐᕙᒪᑐᖃᒃᑯᓐᓂ 
ᖃᐅᔨᒪᑦᓯᐊᖅᖢᑎᒡᓗ ᓄᓇᑦᓯᐊᖅ ᒐᕙᒪᒃᑯᖏᑦ.  
 
ᑕᐃᒪᓐᓇ ᐊᑐᖅᑐᐊᒃᑲᓐᓂᕈᒪᖕᒪᑕ $200 ᒥᓕᐊᓐᓂᑦ 
ᑭᓪᓕᖃᖅᑐᒍᑦ ᐊᑐᖅᑐᐊᕈᓐᓇᖅᑕᑦᑎᓐᓂ  
ᒐᕙᒪᑐᖃᒃᑯᓐᓂ. ᐃᒻᒪᖃ ᐅᐊᑦᓯᐊᕈᒃᑲᓐᓂᖅ 
ᐅᖃᓪᓚᖃᑎᒋᔪᓐᓇᕐᓂᐊᖅᑕᕗᑦ ᑕᒪᓐᓇ 
ᐊᑭᑦᑐᕆᐊᖅᑕᐅᔪᓐᓇᖁᓪᓗᒍ ᐊᑐᖅᑐᐊᕈᓐᓇᖅᑕᕗᑦ.  

ᑖᒃᑯᐊ ᑮᓇᐅᔭᓕᕆᓂᕐᒧᑦ ᑲᑎᒪᔨᒋᔭᐅᔪᑦ 
ᐱᓕᕆᔨᒋᔭᐅᔪᑦ ᑲᑎᒪᖃᑎᒋᔭᐅᖃᖅᑳᕋᔭᖅᑐᑦ 
ᐊᐱᕆᓂᐊᕈᑦᑕ ᑕᒪᓐᓇ ᐊᒥᓱᓐᖑᕆᐊᖅᑕᐅᖁᓪᓗᒍ 
ᐊᑭᓕᖅᓴᖅᑖᕈᓐᓇᕐᓂᖅᐳᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᖃᓪᓚᖃᑎᖃᖅᖢᖓ ᑮᓇᐅᔭᒃᑯᕕᖕᒥᑦ ᑕᐃᒪᓐᓇ 
Visa ᑕᒪᓐᓇ ᐊᑭᑦᑐᕆᐊᖅᑕᐅᔪᓐᓇᖁᓪᓗᒍ ᓱᖕᒪᑦ 
ᐅᖃᐅᑎᒋᐊᖃᓚᐅᕋᒃᑯᑦ ᑕᐃᒪᓐᓇ ᐱᒍᒪᖕᒪᖔᕐᒪ 
ᐊᑭᓕᒃᓴᒃᑲ ᐊᑭᓕᕈᒪᓪᓗᒋᑦ. ᑖᓐᓇ ᒥᓂᔅᑕ 
ᐅᖃᕈᓐᓇᖅᐸ ᖃᓄᑎᒋ ᐅᓄᕐᓂᖃᖅᑐᓂᑦ 
ᐊᑭᓕᒃᓴᖅᑖᕈᑎᑖᕈᒪᒐᔭᕐᒪᖔᑕ ᐋᑐᕚᒥᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᓯᐊᓪ 
ᐊᐱᖅᑯᑎᖃᑦᑎᐊᕐᒪᑦ. ᐅᖃᖅᑏ, 
ᖃᐅᔨᓚᐅᓐᖏᑦᑐᒍᑦ ᓱᓕ ᖃᓄᑎᒋ 
ᐊᐱᕆᓂᐊᕐᒪᖔᑦᑎᒍ ᐋᑐᕚᒥᐅᑕᐅᔪᑦ 
ᓯᕗᕙᓯᓗᐊᕋᑦᑕ ᑕᐃᒪᓐᓇᑦᑕᐅᖅ ᕖᓴ-
ᖃᕐᒥᒐᒪᑦᑕᐅᖅ. ᑮᓇᐅᔭᑦ ᐊᑐᑦᑎᐊᕆᐊᖃᕐᓂᖏᓐᓄᑦ 
ᖃᐅᔨᒪᑦᓯᐊᕋᒪ ᐋᑮᑦᑐᒃᑲᓗ ᐊᑭᓕᖃᑦᑕᕐᓗᒋᑦ. 
ᓯᕗᕙᓯᓗᐊᕋᔭᕋᑉᑕ ᑖᒃᑯᐊ ᒐᕙᒪᑐᖃᒃᑯᑦ 
ᐊᐱᕆᒍᑦᑎᒍ ᖃᖓ ᑲᑎᒪᓂᐊᕐᒪᖔᓐᓄᒃ 
ᑮᓇᐅᔭᓕᕆᔨᒃᑯᖏᓪᓗ ᒐᕙᒪᑐᖃᒃᑯᑦ 
ᖃᐅᔨᒪᓐᖏᑦᑐᖓ.  
 
ᐃᑉᐸᒃᓴᖅ ᐅᖃᓪᓚᕕᒋᒐᒃᑭᑦ ᐱᕙᓪᓕᐊᔪᓕᕆᔩᑦ, 
ᐅᖃᐅᑎᓚᐅᖏᑕᒃᑲ ᑲᖓᓪᓚᕆᒃ 
ᑲᑎᒪᖃᑎᒋᓛᕐᒪᖔᒃᑭᑦ ᑮᓇᐅᔭᓕᕆᔨᒃᑯᑦ ᑲᓇᑕᒥ. 
ᑖᒃᑯᐊ ᐱᓕᕆᐊᒃᓴᖃᕐᒥᖕᒪᑕᑦᑕᐅᖅ ᑕᐃᑲᓂ  
ᓇᖕᒥᓂᖅ ᐊᑭᓕᒃᓴᖃᖅᖢᑎᒡᓗ ᖃᐅᔨᑐᐊᕈᒪ ᖃᖓ  

ᑲᑎᒪᖃᑎᒋᔪᓐᓇᕋᔭᒪᖔᒃᑭᑦ ᒥᔅᑕ ᓯᐊᓪ 
ᖃᐅᔨᑎᒍᒫᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ. 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒥᓂᔅᑕ ᐃᑉᐸᒃᓴᖅ ᑖᒃᓯᓕᕆᓚᐅᖅᑰᕐᒪᑦ 
ᒪᒥᐊᓐᖏᑦᑐᖓ ᑖᓐᓇ ᐱᑕᖃᓐᖏᒻᒪᑦ. ᒥᓂᔅᑕ 
ᐅᖃᕈᓐᓇᖅᐹ ᒐᕙᒪᒃᑯᑦ ᑕᐃᒪᓐᓇ 
ᑖᒃᓰᔭᐃᔭᕈᑎᑦᑎᓐᓄᑦ ᐊᓯᔾᔨᓂᐊᕐᒪᖔᕐᒥ 
ᖃᓄᐃᓕᐅᕈᑕᐅᓂᐊᖅᐸᓗ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑐᖅ. 
ᑮᓇᐅᔭᓕᕆᔨᒃᑯᑦ ᒥᓂᔅᑐᖏᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᓯᐊᓪ ᐊᐱᕆᖕᒪᑦ. 
ᐅᖃᖅᑏ, ᑕᐃᒪᓐᓇ ᐅᖃᓚᐅᓐᖏᑦᑐᖓ ᐃᑉᐸᒃᓴᖅ 
ᑮᓇᐅᔭᓕᕆᓂᕐᒧᑦ ᐅᖃᐅᓯᖃᖅᖢᖓ 
ᑖᒃᓰᔭᐃᔭᕈᑎᒃᓴᓂᒃ ᑭᓯᐊᓂ 
ᐱᖁᔭᒃᓴᓕᐅᕐᓂᐊᖅᑐᒍᑦ. ᑕᒪᒃᑯᐊ 
ᐋᖅᑭᒋᐊᖅᑕᐅᖁᓪᓗᒋᑦ ᐃᓐᑲᒻ ᑖᒃᓯᓕᕆᓂᕐᒧᑦ 
ᒪᓕᒐᒃᓴᐃᑦ ᑖᒃᑯᐊ ᑲᓇᑕᒥ ᒐᕙᒪᑐᖃᒃᑯᑦ 
ᒪᓕᒃᓴᕐᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᕿᑭᖅᑖᓘᑉ ᓂᒋᐊᓄᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 
ᓇᖕᒥᓂᖅ ᓴᓇᕝᕕᖃᕋᒪ ᐃᒡᓗᕐᔪᐊᓕᐅᕐᓂᕐᒧᑦ 
ᑕᒪᒃᑯᐊ ᐃᖅᑲᓇᐃᔭᖅᑎᓪᓚᕆᐅᔪᑦ 
ᐃᖅᑲᓇᐃᔭᖅᑎᒋᔭᓯᓗ ᐱᓗᐊᖅᑐᒥᒃ 
ᐊᔪᓐᖏᓐᓂᖅᓴᐃᑦ ᐃᖅᑲᓇᐃᔭᐃᓐᓇᕐᓂᖅᓴᐃᑦ. 
ᐊᐅᓪᓛᑦᓯᐊᕈᑎᒃᓴᓂᒃ ᐅᖃᓲᖑᖕᒪᑕ ᖃᐅᔨᒪᒐᒪ 
ᑕᒪᒃᑯᐊ ᒐᕙᒪᑐᖃᒃᑯᑦ ᑕᐃᒪᓐᓇᐃᑦᑐᖃᕐᒪᑕ ᑖᒃᑯᐊ  

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᑮᓇᐅᔭᓂᑦ  
ᐊᑐᓗᐊᖅᑕᐃᓕᒪᓂᕐᒧᑦ ᖃᐅᔨᒑᖓᑎᒃ ᑕᐃᒪᓐᓇ 
ᐃᑲᔪᖃᑦᑕᕐᒪᑕ. ᑕᐃᒪᓐᓇᖃᐃ ᒥᓂᔅᑕᑦᑕᐅᖃᐃ 
ᑖᒃᑯᐊ ᐃᖅᑲᓇᐃᔭᖅᑎᒥᓂᒃ ᐊᐱᖅᓱᖃᑦᑕᕈᓐᓇᖅᐸᑦ 
ᖃᓄᖅ ᑮᓇᐅᔭᓂᒃ ᐊᑐᓐᖏᓂᖅᓴᐅᒍᓐᓇᕋᔭᕐᓂᕐᒧᑦ 
ᒐᕙᒪᒃᑯᓐᓂ, ᐄ ᐅᕝᕙᓘᓐᓃᑦ ᐋᒡᒐ?  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑮᓇᐅᔭᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᓯᐊᓪ 
ᐊᐱᕆᑦᑎᐊᕐᒪᑦ. ᑕᐃᒪᓐᓇ ᒥᓂᔅᑐᐃᑦ 
ᐊᒥᓱᒻᒪᕆᐊᓗᖕᓂᑦ ᐃᓱᒪᒃᓴᖅᓯᐅᖃᑦᑕᕈᓐᓇᕋᔭᕋᒪᑕ 
ᑕᐃᒪᓐᓇ ᐊᔪᓐᖏᑦᑐᕕᓂᐅᒍᒪ. ᖃᕆᑕᐅᔭᒃᑯᑦ 
ᑎᑎᕋᕐᕕᐅᖃᑦᑕᕋᒪ ᓇᑭᑐᐃᓐᓇᕐᓗ 
ᑎᑎᕋᕐᕕᐅᖃᑦᑕᖅᖢᖓ. ᓇᓂᑐᐃᓐᓇᖅ ᒥᑦᑕᕐᕕᖕᒥ 
ᐅᖃᐅᑎᔭᐅᕙᒃᖢᖓᓗ ᖃᓄᖅ ᒐᕙᒪᒃᑯᑦ 
ᐊᐅᓚᑦᑎᐊᕐᓂᖅᓴᐅᒍᓐᓇᕋᔭᕐᓂᖏᓐᓄᑦ ᑭᓯᐊᓂ 
ᐅᖃᕈᓐᓇᖅᑐᖓ ᑖᒃᑯᐊ ᑮᓇᐅᔭᓕᕆᔨᐅᖃᑎᒃᑲ 
ᐅᖃᓪᓚᖃᑎᒋᒍᓐᓇᖅᑕᒃᑲ ᒥᓂᔅᑕᐅᖃᑎᒋᔭᒃᑲ 
ᓄᓇᕗᑦ ᒐᕙᒪᒃᑯᖏᓐᓃᑦᑐᑦ ᑭᒃᑯᑐᐃᓐᓇᐃᓪᓗ 
ᑐᓂᓯᒍᓐᓇᕐᓗᑎᑦ ᐃᓱᒪᒋᔭᒥᓐᓂᑦ ᐅᖃᐅᓯᒃᓴᖏᓐᓂ 
ᒐᕙᒪᒃᑯᓐᓄᑦ.  
 
ᑐᓂᔭᐅᖔᖁᒐᔭᖅᑕᒃᑲ ᒥᓂᔅᑕᐅᔪᓄᑦ, 
ᐅᖃᖃᑎᖃᓪᓗᑎᑦ ᐊᖏᔪᖅᑳᓪᓚᕆᖏᓐᓂᑦ 
ᐱᓕᕆᕕᐅᔪᓂᑦ, ᑐᑭᒧᐊᒃᑎᑦᑎᔩᑦ ᐊᒻᒪᓗ 
ᑐᖏᓕᕆᔭᐅᔪᑦ ᐊᖏᔪᖅᑳᕆᔭᐅᖕᒪᑕ 
ᖃᐅᔨᒪᑦᑎᐊᕐᒪᑕ ᑕᒪᒃᑯᐊ ᐅᖃᐅᓯᕆᔭᖏᓪᓗ 
ᓈᓚᑦᑎᐊᖃᑦᑕᕐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐄᓘᕝᕙ 
ᐋᒡᒐᓘᕝᕙ ᑐᓴᖅᑲᐅᖏᓐᓇᒪ. ᐊᐱᖅᓱᕐᓇᖅ.  
(ᑐᓵᔨᑎᒎᕈᓐᓃᖅᑐᖅ) ᑭᒡᒐᑐᖅᑐᖅ ᐊᒥᑦᑐᒧᑦ.  



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 035 - 3(3): ᖃᐅᔨᓴᖅᑕᐅᓂᖓ 

ᓄᑕᖅᑲᖅ ᐃᓅᔪᓐᓃᕐᓂᕆᓚᐅᑕᖓᓂᑦ 
(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂ 
ᓂᕈᐊᖅᑕᐅᓯᒪᔪᖃᕐᕕᖓᓂ ᓂᓪᓕᕈᑎᖃᖅᑲᐅᒐᒪ. 
ᑖᓐᓇ ᐊᐱᕆᔪᒪᓪᓗᒍ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᒥᓂᔅᑕᒋᔭᐅᔪᖅ.  
 
ᑕᒡᕙᓃᓛᒃ ᓄᓇᑦᑎᓐᓂ ᖁᕕᐊᓇᓐᖏᑐᖅᓯᐅᕐᒪᑕ 
ᓄᑕᖅᑲᒥᒃ ᓱᓕ ᑐᖁᔪᖃᒃᑲᓐᓂᕐᒪᑦ ᐊᒻᒪ 
ᖃᐅᔨᒪᑦᑎᐊᕋᓗᐊᖅᑐᖓ ᑖᓐᓇ ᒥᓂᔅᑕᒋᔭᐅᔪᖅ 
ᐃᒃᐱᒍᓱᑦᑎᐊᕐᒥᖕᒪᑦ. ᑕᒪᒃᑯᓂᖓ 
ᐊᑲᐃᓪᓕᐅᖅᑐᖃᖅᑎᓪᓗᒍ ᐱᓕᕆᐊᒥᓂᒃ 
ᐃᒃᐱᒍᓱᓪᓚᕆᒃᑐᖅ ᖃᐅᔨᒪᑦᑎᐊᖅᐳᖓ. 
ᑐᓴᖅᑎᑦᑎᔪᓐᓇᖅᐳᖃᐃ ᑖᔅᓱᒥᖓ ᐃᒡᓗᒥᒃ ᐊᒻᒪᓗ 
ᑕᐃᒃᑯᐊ ᓈᓚᒃᑐᓂᒃ ᑕᒪᓐᓇ ᑲᒪᒋᔭᐅᓂᐊᕐᒪᖔᑦ 
ᑖᒃᑯᓂᖓ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ ᒫᓐᓇ 
ᐊᑲᐃᓪᓕᐅᕈᑕᐅᔪᑦ ᓄᑕᖅᑲᓂᒃ 
ᑐᖁᕋᖅᑐᖃᖅᑰᔨᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐊᐱᖅᑯᑎ ᑐᕌᖓᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᑦ ᒥᓂᔅᑐᒋᔭᖓᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᒃᐱᒍᓱᑦᑎᐊᖅᑐᒍᑦ ᑕᐃᒃᑯᐊ ᑕᐃᒪᓐᓇ 
ᐃᓚᐃᖅᑎᓪᓗᒋᑦ ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ 
ᐱᓗᐊᖅᑐᒥᒃ ᑕᒪᒃᑯᐊ ᓱᕈᓯᑯᓗᐃᑦ ᓄᑕᕋᑯᓗᐃᑦ 
ᓇᒡᓕᖕᓇᖅᑐᓪᓚᕆᐅᓪᓗᑎᒃ.  
 
ᑕᐃᒪ ᖃᓂᒪᓂᖅ ᓇᓂᑐᐃᓐᓇ ᐃᖏᕐᕋᕈᓘᔭᕐᒪᑦ. 
ᐅᖃᕈᒪᓪᓗᖓᓗ, ᑖᓐᓇ ᓄᕙᕐᓇᖅᑐᖃᕐᒥᒻᒪ ᑕᒫᓂ 
ᓄᓇᕗᒻᒥ ᑖᓐᓇ ᓄᓇᓕᖕᓂ  
ᐋᓐᓂᐊᑦᑕᐃᓕᔪᓕᕆᔨᒃᑯᓐᓄᑦ ᐅᖃᐅᔾᔨᒋᐊᖅᑎᕗᑦ 
ᓴᖅᑭᑎᑦᓯᖅᑲᐅᒻᒪ ᑕᐃᒃᑯᐊ ᐊᐅᖕᒥᒃ ᖃᐅᔨᓴᕐᕕᖕᒧᑦ 
ᓄᓇᕗᒻᒥ, ᓇᓂᐅᒐᓗᐊᑭᐊᖅ ᖃᐅᔨᓴᖅᑕᐅᓪᓗᑎᒃ, 
ᑕᒪᓐᓇ ᓄᕙᖕᓇᖅᑐᕐᔪᐊᖑᔮᖅᑐᒥᒃ 
ᖃᓂᒪᓇᖅᑕᖃᓕᕐᒪᑦ ᓄᓇᕗᖕᒥ. 
ᖃᐅᔨᒪᓐᖏᒃᑲᓗᐊᖅᑐᖓ  

ᑕᒪᓐᓇ ᐱᔾᔪᑕᐅᒻᒪᖔᑦ, ᑭᓯᐊᓂ ᑕᐃᒃᑯᐊ 
ᑲᐱᔭᐅᓲᖑᕙᑦᑐᑦ ᐅᑭᐊᒃᓵ ᐱᔪᒪᔪᑦ ᑕᒪᒃᑯᓄᖓᒎᖅ 
ᑕᐃᒃᑯᐊ ᑕᒪᓐᓇ ᓄᕙᓐᓇᖅ 
ᑲᑦᓲᒥᔪᓐᓇᖅᑑᒐᓗᐊᓚᔪᒥᒃ. 
 
ᑖᓐᓇ ᑎᑎᖅᑲᖅᑕᖃᕐᒪᑦ ᑖᓐᓇ ᖃᐅᒃᐸᓪᓘᓐᓃᑦ 
ᓴᖅᑭᑦᑎᐊᕈᓐᓇᓂᐊᖅᐸᕋ ᒫᓐᓇ ᑕᖅᑲᐅᖓ 
ᑐᓴᒐᑦᓴᓄᑦ ᓴᖅᑭᑕᐅᓯᒪᓕᖅᑐᖅ. ᑕᐃᑲᓂ ᑕᐃᒃᑯᐊ 
ᖃᓄᖅ ᐃᓅᔪᓐᓃᕐᒪᖔ ᐅᖃᕐᓂᖅ ᐊᔪᖅᑐᖓ. 
ᑭᓯᐊᓂ ᑕᐃᒃᑯᐊ ᑲᒪᔨᐅᔪᑦ ᑐᖁᕋᔪᓂᒃ ᖃᐅᔨᓴᖅᑏᑦ 
ᑕᐃᒃᑯᓄᖓ ᑐᓂᕐᕈᑕᐅᓯᒪᖕᒪᑦ 
ᖃᐅᔨᓴᖅᑕᐅᖁᔭᐅᓪᓗᓂ. ᑭᓯᐊᓂᓕ ᑕᐃᒃᑯᐊ 
ᐅᕙᑦᑎᓐᓃᓐᖔᖅᑐᓂᑦ ᖃᓂᒪᑦᑕᐃᓕᓂᕐᒧᑦ 
ᓇᔭᓐᖑᐊᒃᑲᓐᓂᒥᒃ ᑕᐃᒃᑯᐊ 
ᐃᒡᓗᓕᕐᒨᓯᓯᒪᑲᓚᐅᖅᑐᒍᑦ. 
 
ᑕᒡᓕᒪᐅᒻᒪᑕ ᒫᓐᓇ ᑕᐃᒃᑯᐊ ᓇᔭᓐᖑᐊᖑᔪᑦ 
ᐊᑕᐅᓯᕐᒥᒃ ᐃᓱᒪᑕᖃᖅᖢᑎᒃ 6-ᓐᖑᓪᓗᑎᒃ ᑕᒪᕐᒥᒃ. 
ᐊᒻᒪ, ᒪᕐᕉᓐᓂᒃ ᐱᓕᕆᔪᓐᓇᐅᑎᓖᖕᓂᒃ 
ᓇᔭᓐᖑᐊᑕᖃᕆᓪᓗᓂ ᐃᑲᔪᖅᑎᐅᒃᑲᓐᓂᖅᑐᓂᒃ. 
ᐊᒻᒪ, ᓱᓕ ᓇᔭᓐᖑᐊᖅᑕᖃᖅᖢᓂ 
ᐊᖏᕐᕋᒦᑦᑐᓕᕆᔨᒥᒃ. ᑕᒪᒃᑯᐊ ᒫᓐᓇ 
ᐱᓕᕆᔪᒃᑕᓐᓃᑦ ᑖᒃᑯᐊ ᑕᒪᓐᓇ ᓄᕙᓗᐊᕐᓂᖅ 
ᐱᔾᔪᑕᐅᓗᐊᖅᑐᖅ. ᑖᒃᑯᐊ 
ᐃᑲᔪᖅᑕᐅᕚᓪᓕᖅᑎᒐᓱᒃᑕᕗᑦ ᐃᒡᓗᓕᒡᒥᐅᑦ ᐊᒻᒪᓗ 
ᑕᐃᒃᑯᐊ ᐃᓚᐃᖅᑐᑯᓗᐃᑦ ᑕᒪᕐᒥᒃ 
ᐅᔾᔨᕆᑦᑎᐊᖅᑕᕗᑦ ᑕᒪᑐᒥᖓ 
ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ 
ᒥᓂᔅᑑᔪᖅ ᖁᔭᓕᔪᒪᓪᓗᒍᐃᓛ ᑖᓐᓇ  
ᑲᒪᒋᔭᐅᑲᐅᖅᑐᕋᓱᖕᒪᑦ. ᓲᖃᐃᒻᒪ ᐅᒡᒍᐊᕐᓇᖅᐸᒻᒪᑦ 
ᑕᒪᒃᑯᓂᖓ ᐃᓚᐃᖅᓯᓂᖅ ᖃᓄᑐᐃᓐᓇᕐᓗ. ᐊᒻᒪᓗ, 
ᐃᓱᒪᖅᓴᖅᓯᐅᕐᓇᖅᑐᐊᓘᒻᒪᑦ. ᑕᐃᒪᖃᐃ  

ᑲᒪᒋᔭᐅᑦᑎᐊᓐᖏᓐᓂᑯᖏᓐᓄᑦ ᑕᐃᒪᓐᓇ 
ᐱᔾᔪᑎᖃᖅᐸᑦ ᐅᒡᕙᓘᓐᓃᑦ ᑕᒪᓐᓇ ᐋᓐᓂᐊᓇᕐᒧᑦ 
ᑎᑭᑕᐅᓯᒪᔭᕆᐊᒃᓴᖏᓐᓂᒃ. ᐃᓛᒃ, 
ᐸᓯᒃᓯᔪᒪᓐᖏᓯᐊᖅᑐᖓ ᑕᒪᒃᑯᐊ 
ᐊᒃᓱᕈᖅᑐᐊᓘᖃᑦᑕᕐᒪᑕ ᐃᖢᐊᖅᓴᐃᔩᑦ 
ᓇᔭᓐᖑᐊᓂᓛᒃ ᑕᒪᒃᑯᓄᖓ ᐱᓕᕆᓇᓱᐊᖅᖢᑎᒃ. 
ᐊᒻᒪᓗ, ᐅᒡᒍᐊᖃᑕᐅᒻᒪᕆᖃᑦᑕᖅᑐᑦ 
ᖃᐅᔨᒪᑦᑎᐊᒻᒪᕆᑉᐳᖓ. 
 
ᒥᓂᔅᑕ ᐅᖃᓵᕐᒪᑦ ᑕᐃᒫᒃ 
ᓇᓗᓇᕈᓐᓃᕇᑎᑕᐅᓇᔭᕐᒪᒎᖅ 
ᑐᖁᖓᔪᓕᕆᔨᒃᑯᓐᓄᑦ, ᑕᒪᓐᓇᖃᐃ 
ᑲᓐᖑᒋᔭᐅᓐᖏᓪᓗᓂ ᑐᓴᖅᑎᑕᐅᔪᓐᓇᓂᐊᖅᐳᒍᑦ: 
ᐄ, ᑕᒪᒃᑯᓂᖓ ᓲᕐᓗ ᖃᓂᒪᓂᕐᒧᑦ ᐅᕝᕙᓘᓐᓃᑦ 
ᑭᓱᑭᐊᖅ ᓄᕙᓐᓂᕐᒧᓪᓘᓐᓃᑦ ᑭᓱᒧ ᓄᓇᕗᒻᒥᐅᑎᒍᑦ 
ᑎᑭᑖᓘᓕᕐᒥᒐᑦᑕ. ᐊᑏ, ᐅᕙᒍᑦ 
ᓇᐅᑦᑎᖅᓱᒋᐊᒃᑲᓐᓂᖅᑕ ᑕᐃᒪᐃᑦᑐᒥᖃᐃ 
ᓇᓗᓇᐃᖅᓯᒃᑲᓐᓂᕈᓐᓇᓂᐊᖅᐳᖅ? ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒃᑯᐊᓕ ᖃᐅᔨᓴᖅᑕᐅᔪᑦ ᑕᐃᑲᓂ 
ᑐᖁᖓᔪᓕᕆᔨᒃᑯᓐᓄᑦ ᐅᕙᒍᑦ ᓇᒻᒥᓂᖅ 
ᐱᓕᕆᐊᕆᓐᖏᓇᑦᑎᒍᑦ. ᑖᒃᑯᐊ 
ᐃᖅᑲᖅᑐᐃᔨᓕᕆᔨᒃᑯᑦ ᑖᓐᓇ ᑲᒪᒋᒻᒪᔾᔪᑦ. 
ᑕᐃᒃᑯᐊᓗ ᑭᓯᐊᓂ ᐱᐊᓂᒃᑳᖓᑕ 
ᑐᓴᒐᒃᓴᐅᔪᓐᓇᓲᖑᓪᓗᑎᒃ. ᖃᐅᔨᒋᐊᕐᕕᐊᔪᓐᓇᖅᑐᑦ. 
 
ᑕᒪᓐᓇᓕ ᖃᓂᒪᓂᖅ ᐱᔾᔪᑎᒋᓪᓗᒍ, ᑕᐃᒃᑯᐊ 
ᑲᒪᒋᓇᓱᐊᑦᑕᕗᑦ ᑖᓐᓇ ᑲᔪᓯᓂᐊᖅᑐᖅ. ᑖᒃᑯᐊ 
ᓇᔭᓐᖑᐊᓗᐊᑦ ᐊᑐᐃᓐᓇᕚᓪᓕᓇᓱᒃᖢᑎᑦ. ᑕᒪᑐᒥᖓ 
ᐱᓕᕆᓂᐊᖅᑐᒍᑦ. ᓇᓂᑐᐃᓐᓇᖅ ᑕᐃᒪᓐᓇ 
ᑕᒡᕙᐃᓐᓈᓗᒃ ᐃᓅᔪᓐᓃᖅᑐᖃᕌᖓᑦ 
ᖁᐊᖅᓵᕐᓇᓲᓐᖑᒻᒪᑦ. ᑕᒪᒃᑯᐊ 
ᑕᐃᒪᓐᓇᐃᖁᓐᓇᓲᖑᓐᖏᑦᑑᒐᓗᐊᑦ. ᑭᓯᐊᓂ 
ᑕᐃᒃᑯᐊ ᐃᑲᔪᖅᑕᐅᖁᑦᑎᐊᖅᑕᕗᑦᑕᐅᖅ ᑕᐃᒃᑯᐊ 
ᖃᓂᒪᔪᖅᑕᖃᖅᐸᑦ. ᑖᓐᓇ ᑕᐃᒪ ᐱᔾᔪᑎᖏᓪᓗᒍ 
ᓇᔭᓐᖑᐊᑲᓐᓂᕐᒥ ᐃᒡᓗᓕᖕᒨᖅᓯᓯᒪᔪᒍᑦ. ᑕᐃᒪ  
ᑲᔪᓯᖁᓐᓇᓐᖏᒻᒪᑦ ᓱᓕ ᑕᐃᒃᑯᐊ 
ᖃᓂᒪᔪᖅᑕᖃᕐᓂᖅᐸᑦ ᐃᑲᔪᕆᐊᖔᕈᒪᒐᑦᑎᒍ. 
ᖁᔭᓐᓇᒦ ᐅᖃᖅᑎᑦᑎᔩ 
 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᒻᒧᑦ ᐃᓚᒋᐊᕈᑎ 
ᐊᐃᑉᐹᓂ, ᑭᒡᒐᑐᖅᑎ ᐋᒥᑦᑐᒧ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ, ᒥᓂᔅᑑ. ᑖᓐᓇᐃᓛ 
ᐃᑲᔪᕆᐊᖅᓯᒪᑦᓯᐊᖅᑐᐊᓘᒻᒪᑕ. ᐅᓇ ᐃᓛ ᐃᓛᑎᒍᑦ 
ᐃᓚᐃᕐᓂᑰᒐᑦᑕ ᖃᓂᒪᓂᕐᔪᐊᕌᒻᒧᑦ 
ᐊᖅᑯᓵᖅᑕᐅᓯᒪᑎᓪᓗᒋᑦ ᓇᒻᒥᓂᖅᑕᐅ 
ᐊᖑᑕᐃᖅᓯᒪᒻᒥᒐᒪ ᑕᐃᒪᐃᑦᑐᒧᑦ, ᐊᖅᑯᓵᖅᑕᐅᔪᒧᑦ 
ᑐᖁᑳᓪᓚᓂᑯᒥᓂᖅ ᖃᓂᒪᓂᕐᒧᑦ. ᑕᐃᒪᓐᓇ 
ᐃᓱᒫᓗᓇᕐᒪᓂᓛᒃ.  
 
ᐊᒻᒪᓗ ᑖᓐᓇ ᒥᓂᔅᑐᒋᔭᐅᔪᖅ ᑲᓇᑕᐅᑉ 
ᒥᓂᔅᑐᒋᔭᖓᓂ ᑕᒪᒃᑯᓂᖓ ᓲᕐᓗ 
ᐋᓐᓂᐊᕐᔪᐊᕐᓇᕐᓄᑦ 
ᐊᖅᑯᓵᖅᑕᐅᑐᐃᓐᓇᕆᐊᖃᕐᓂᖅᐳᑦ 
ᐸᕐᓇᐅᑎᑕᖃᓲᖑᒻᒪᑦ, ᓲᕐᓗ 
ᐋᓐᓂᐊᒐᓚᒃᑐᐊᓗᓂᕐᒥᒃ ᐅᖂᓯᖃᓚᐅᕐᒪᑦ ᖃᓄᕐᓗ 
ᐱᓕᕆᑦᑎᐊᕋᓱᒍᓐᓇᕋᔭᕐᒪᖔᑕ. ᑕᐃᒪ ᐱᔾᔪᑎᒋᓪᓗᒍ 
ᖁᔭᓐᓇᒦᒃᑲᓐᓂᐊᓪᓚᓚᐅᕐᓚᒍ ᒥᓂᔅᑑᔪᖅ. ᐊᒻᒪᓗ, 
ᐅᖃᒃᑲᓐᓂᕈᒪᕗᖓ ᑕᒪᓐᓇ ᑐᐊᕕᕆᕈᔪᒃᑲᒃᑯ.  
 
ᐃᒪᓐᓇ ᐃᓛᒃ ᐃᒻᒪᖄ ᑲᑉᐱᐊᓱᓕᑐᐃᓐᓇᕆᐊᖃᕋᑦᑕ 
ᓱᓕᓐᖏᑦᑐᒧᑦ ᑕᐃᒪᓐᓇᐅᖏᑦᑐᕕᓂᐅᓐᓂᖅᑎᓪᓗᒍ.  
ᑖᒃᑯᐊ ᑐᓴᐅᒪᔭᐅᑎᑦᑎᐊᖁᔭᕋᓗᐊᒃᑲᓕ 
ᓂᕈᐊᖅᑕᐅᕝᕕᒋᓯᒪᔭᒃᑲ ᑕᒡᕙᓂ ᐃᒡᓗᓕᒻᒥ ᑕᒪᓐᓇ 
ᖁᐊᖅᓵᕐᓇᓐᖏᑦᑐᖅ ᐅᕝᕙᓘᓐᓃᑦ 
ᑲᒪᒋᔭᐅᑦᑎᐊᕋᓱᖕᓂᐊᖅᑐᖅ. ᑕᒪᒃᑯᐊ ᓲᖃᐃᒻᒪ 
ᒫᓐᓇ ᑕᐃᒪ ᓄᑕᕋᑯᓗᓐᓂᑦ ᕿᑐᕐᖓᓖᑦ 
ᐱᓗᐊᖅᑐᒥᒃ ᐃᓱᒫᓗᒃᑐᒃᓴᐅᖕᒪᑕ. ᑖᓐᓇ ᑕᕝᕙ 
ᓂᕈᐊᖅᑕᐅᕝᕕᒋᓯᒪᔭᓐᓄᑦ ᒥᓂᔅᑕ 
ᓇᓗᓇᐃᖅᓯᑦᑎᐊᖁᓂᐊᖅᑕᕋ ᑕᒪᓐᓇ 
ᖃᓄᐃᓕᐅᓪᓚᑦᑖᕐᒪᖔᑦ ᓇᓗᓇᕈᓐᓃᑐᐊᖅᐸᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒪ 
ᑕᐃᓐᓇ ᐅᖃᐅᓯᕆᖅᑲᐅᔭᒃᑲ, ᑕᐃᒃᑯᐊ ᓇᔭᓐᖑᐊᑦ 
ᑕᐃᑯᖓ ᐊᒥᓱᓐᖑᕆᐊᖅᑕᐅᓪᓗᑎᒃ. ᐊᒻᒪ ᑕᐃᒃᑯᐊ 
ᐅᐸᒃᑕᐅᖅᓯᑐᐃᓐᓇᖅᑐᑦ ᐃᑲᔪᖅᑎᒌᒃᖢᑎᒃ  

ᒪᕐᕉᒃ ᓇᔭᓐᖑᐊᒃ ᓂᑭᑦᑖᖅᖢᑎᒃ ᖃᖓᓕᒫᖅ 
ᑕᐃᒪᓐᓇᐃᒻᒪᑕ ᐱᓗᐊᖅᑐᖃᕐᒪᖔᑦ. ᐊᒻᒪ 
ᓄᕙᓗᐊᖅᑐᖃᖅᑑᔮᖅᐸᑦ ᖃᐅᔨᓴᖅᑕᐅᑦᑎᐊᓕᖅᑐᑦ 
ᒫᓐᓇ ᖃᐅᔨᓴᖅᑕᐅᑦᑎᐊᖅᑐᑦ ᐃᑲᕐᕋᓂᒡᓘᓐᓃᑦ 
ᒪᕐᕉᓐᓂᒎᖅ ᐊᑕᐅᓯᖅ ᖃᐅᔨᓴᖅᑕᐅᓂᐊᖅᑐᒃᓴᐅᔪᖅ. 
ᑖᒃᑯᐊ ᑕᐃᒃᑯᐊ ᓄᕙᒃᑐᑦ ᓄᕙᓗᐊᖅᑐᓂᒃ 
ᐱᑕᖃᖅᐸᑦ ᑕᐃᒃᑯᐊ ᖃᐅᔨᓴᕈᑎᖏᑦ 
ᐋᖅᑭᒃᑕᐅᓯᒪᑦᑎᐊᖅᑐᑦ. ᑖᒃᑯᐊ ᖃᓄᖅ 
ᑐᑭᓯᔭᐅᑦᑎᐊᖅᐸᓪᓕᐊᔪᒪᓪᓗᑎᒃ.  
 
ᑕᐃᒪᓐᓇᐃᓕᖓᔪᑦ ᑕᐃᑲᓂ ᐃᒡᓗᓕᒻᒥ. ᐊᒻᒪᓗ 
ᖃᓄᐃᑉᐸᓪᓕᐊᓂᖏᓐᓂᒃ ᖃᐅᔨᒪᑎᑕᐅᓂᐊᖅᑐᖓ. 
ᑐᑭᓯᕙᓪᓕᐊᒍᒪᓗ ᑖᓐᓇ ᐃᒡᓗᓕᐅᑉ 
ᓂᕈᐊᖅᑕᐅᓯᒪᔪᖁᑖ ᐅᖃᖃᑎᒋᔪᓐᓇᕐᓂᐊᖅᑕᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕈᒪᓕᕐᒥᔪᖅ 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᐊᐱᖅᑯᑦ 036 - 3(3): ᓴᓂᑭᓗᐊᕐᒥ 

ᖃᖓᑕᓲᒃᑯᕕᖓᓂ ᓄᓇᓯᐅᑎᓄᑦ 
ᓄᖅᑲᖓᕝᕕᖓ ᐃᓱᒫᓘᑕᐅᔪᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐅᖃᖅᑎᑦᓯᔩ, ᐊᐱᕆᒍᒪᒐᒪ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᓴᓂᑭᓗᐊᕐᒥᐅᑕᑦ 
ᖃᐅᔨᒃᑲᐃᕋᑖᓚᐅᕐᒪᑕ ᐅᕙᓐᓂᒃ ᑕᐃᓐᓇ 
ᓄᓇᓯᐅᑎᒃᑯᕕᒃ ᓴᓂᑭᓗᐊᕐᒥ ᒥᑦᑕᕐᕕᒻᒥ 
ᐋᖅᑭᒋᐊᖅᑕᐅᒋᐊᖃᕐᒪᑦ. ᐅᑭᐊᑦᓵᖅ ᐊᓄᕆᓗᐊᒧᑦ 
ᖁᓛ ᐲᓚᐅᕐᒪᑦ. ᐊᓪᓛᑦ ᐊᑦᓴᓗᐊᐸᐅᔭᓐᓄᑦ 
ᖄᖓᓃᑎᑦᑎᓗᑕ ᑭᓯᐊᓂ 
ᑎᑦᑕᐅᔾᔭᐃᖅᓯᒪᑎᑦᑎᓕᕋᑦᑕ. ᐅᖃᖅᑎᑦᑎᔩ, 
ᐅᖅᑰᓴᐅᑎᖓ ᐊᑕᐅᓯᑐᐊᖑᓪᓗᓂ 
ᐅᖅᑰᓴᑦᑎᐊᕈᓐᓇᕋᓂᓗ. ᑕᐃᒃᑯᐊᓗ ᑐᖅᑐᐊᖓ 
ᐅᐊᔭᖏᓪᓗ ᐱᐅᑦᓯᐊᕋᑎᒃ. ᒥᓂᔅᑕ  
ᖃᐅᔨᒃᑲᖅᑕᐅᓯᒪᕚ, ᖃᐅᔨᒪᕚ ᒥᑦᑕᕐᕕᕗᑦ 
ᓄᓇᓯᐅᑎᒃᑯᕕᒃ ᐋᖅᑭᒋᐊᕆᐊᖃᕐᓂᖓᓂᒃ? 
ᖃᐅᔨᓴᖅᑕᐅᓚᐅᖅᐸᓘ ᖃᖓ? ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᒥᓂᔅᑑᔪᖅ ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᑦᑕᐅᖅ 
ᒪᓕᒐᓕᐅᖅᑏᑦ. ᐄ, ᖃᐅᔨᒃᑲᖅᑕᐅᓯᒪᔪᖓ. ᐃᓚᖏᑦ 
ᐃᓪᓗᖁᑎᒋᔭᕗᑦ ᓴᓂᑭᓗᐊᕐᒥ ᐱᑐᖃᐅᓕᕐᒪᑕ 
ᓱᕋᑦᑎᓕᖅᓱᑎᓪᓗ ᐋᖅᑭᒋᐊᕆᐊᖃᓪᓚᕆᑦᑐᑎᓪᓗ. 
ᓴᓂᑭᓗᐊᕐᒥᑐᐃᓐᓇᐅᖏᑦᑐᖅ ᐊᓯᖏᓐᓂᑦᑕᐅᖅ 
ᓄᓇᓕᓐᓂ ᐋᖅᑭᒋᐊᕆᐊᓕᑦᑕᖃᐅᕐᖓᑦ ᒥᑦᑕᕐᕕᒻᒥ 
ᐃᓪᓗᖁᑎᖏᓐᓂ. ᑭᓯᐊᓂ ᑮᓇᐅᔭᑭᑦᓴᒧᑦ ᓄᓇᕗᒻᒥ 
ᒥᑦᑕᕐᕕᓄᑦ ᐋᖅᑭᒋᐊᕈᑎᔅᓴᓂᒃ ᐱᑕᖃᓐᖏᒻᒪᑦ ᒫᓐᓇ 
ᖃᐅᔨᒪᔭᕋᓗᐊᕋ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑭᐅᕋᑖᓐᖏᒻᒫᖓ. ᖃᐅᔨᓴᖅᑕᐅᓂᖅᐹ ᑖᓐᓇ ᐃᓪᓗ, 
ᐅᖃᐅᓯᒋᔭᕋ? ᖃᖓ ᖃᐅᔨᓴᖅᑕᐅᓂᖅᑲ? 
ᓄᓇᑦᑎᓐᓂ ᑳᓐᑐᕌᒃᑎ ᖃᐅᔨᓴᓚᐅᕐᒪᑦ ᑖᒃᑯᐊ 
ᐃᓪᓗ ᖃᓄᖅ ᐊᑭᖃᖅᑎᒋᒐᔭᕐᒪᖔᑦ ᒪᓕᒐᕐᓂᑦ 
ᒪᓕᑦᓯᐊᕐᓗᑎᒃ ᓄᑖᓐᖑᕆᐊᖅᑕᐅᑉᐸᑦ. ᒥᓂᔅᑕᖓᑦ, 
ᒥᓂᔅᑕ ᑐᓴᖅᑎᑕᐅᓚᐅᕐᒪᖔᑦ 
ᐃᖅᑲᓇᐃᔭᖅᑎᖏᓪᓗ, ᐅᕝᕙᓗ ᐃᖅᑲᓇᐃᔭᖅᑎᖏᑦ 
ᖃᐅᔨᓴᕆᐊᓚᖓᕚᑦ ᒥᑦᑕᕐᕕᐅᑦ 
ᓄᓇᓯᐅᒃᑯᕕᖓᓂᒃ? ᑮᓇᐅᔭᖃᖅᑎᑦᑎᓂᐊᖅᐱᓯᓘ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᖏᕐᕋᔪᓕᕆᔨᒃᑯᓐᓄᑦ 
ᒥᓂᔅᑑᔪᖅ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᓕᕆᕝᕕᕗᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓂᒃ ᐱᔨᑦᓯᖅᑎᒃᑯᓐᓂᒃ 
ᐃᖅᑲᓇᐃᔭᖅᑎᖃᑎᖃᑦᑎᐊᖃᑦᑕᖅᑐᑦ 
ᖃᐅᔨᓴᖅᑐᖃᕆᐊᖃᕋᐃᒻᒪᑦ  

ᓯᕐᓗᐊᓂᒃ ᓄᓇᓯᐅᑎᒃᑯᕕᓂᒃ ᓴᓂᑭᓗᐊᕐᒥ. ᐄ, 
ᑕᐃᒫᑦᓴᐃᓐᓇᖅ ᑲᒪᒋᓂᐊᕐᒥᔭᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᑭᐅᓐᖏᑖᖓ ᓱᓕ. ᖃᐅᔨᓴᖅᑕᐅᓚᐅᖅᑐᖅ 
ᑳᓐᑐᕌᒃᑎᒧᑦ ᑕᐃᒫᑦᓯᐊᖅ ᖃᐅᔨᓴᕐᓂᕐᒪᖔᑦ. 
 
ᐅᖃᖅᑏ, ᑕᐃᒪ ᓱᓇᒃᑯᑦ ᑎᑭᓴᐃᒋᐊᖃᓚᖓᒐᑦᑕ 
ᐅᒥᐊᕐᔪᐊᒃᑯᑦ ᐋᖅᑭᒋᐊᕈᑎᔅᓴᓂᒃ. ᖃᐅᔨᒪᒐᑦᓰᓛᖅ 
ᑖᒃᑯᐊ ᐅᐸᓗᖓᐃᖅᓯᒪᒋᐊᖃᕐᖓᑕ ᓯᕗᓂᑐᖄᒍᑦ 
ᐅᒥᐊᕐᔪᐊᒃᑰᕐᓂᐊᖅᑲᑕ. ᒥᓂᔅᑕ 
ᐃᖅᑲᓇᐃᔭᖅᑎᖏᓐᓂ ᑎᓕᓯᔪᓐᓇᖅᑲ ᑖᒃᑯᐊ ᐊᐅᔭ 
ᑲᒪᒋᔭᐅᑦᑕᐅᑎᒋᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᐊᐱᕆᒐᕕᑦ. ᓄᓇᓕᖕᓂ ᒐᕙᒪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒋᓗᒋᑦ 
ᓇᓗᓇᐃᖅᓯᓚᖓᒐᑦᑕ ᑭᓱᒥᒃ ᐱᔭᕆᐊᖃᕐᒪᖔᑕ. 
ᑖᓐᓇ ᐊᔅᓴᓗᐊᓄᑦ 
ᓇᕿᑕᐅᓯᒪᑐᐃᓐᓇᕆᐊᖃᓐᖏᒃᑲᓗᐊᕋᑦᑕ ᐃᓪᓗᐃᑦ 
ᖁᓛᖏᑦ. ᓈᒻᒪᖏᒻᒪᑦ. ᑖᓐᓇ 
ᖃᐅᔨᓴᖅᑕᐅᒌᖅᓯᒪᒻᒪᖔᑦ ᐃᓪᓗ 
ᖃᐅᔨᒋᐊᕐᓂᐊᖅᑯᖓ. ᓄᓇᓕᖕᓂ ᒐᕙᒪᓕᕆᔨᒃᑯᓪᓗ  
ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᕗᑦ ᑕᑯᓐᓈᖅᑐᒋᑦ, 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 7.  

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ ᐊᐱᖅᓱᕐᓂᖅ. 
ᑎᑎᖅᑲᒃᑯᑦ ᐊᐱᖅᓱᕐᓂᖅ. ᐊᐱᖅᓱᕈᒪᔪᖅ 
ᑭᒡᒐᑐᖅᑐᖅ ᓇᑦᑎᓕᒻᒧᑦ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 002 - 3(3): 

ᐃᓕᓐᓂᐊᕐᕕᒻᒧᑦ ᐅᐸᖃᑦᑕᓐᖏᑦᑐᑦ (ᐅᒡᔪᖅ) 
 
ᐅᒡᔪᖅ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇ 
ᐃᓕᓴᖅᑐᓕᕆᓂᕐᒧᑦ ᒥᓂᔅᑑᔪᖅ ᑎᑎᕋᖅᓯᒪᔪᒥᒃ 
ᐊᐱᕆᔪᒪᒐᑉᑯ. ᑖᒃᑯᐊ ᐱᔾᔪᑎᒋᓪᓗᒋᑦ 
ᐃᓕᓴᕆᐊᖅᐸᖏᑦᑐᑦ. 
 
(ᑐᓵᔨᑎᒍᑦ) ᓄᓇᕗᒻᒥ ᓄᑖᖅ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐊᑐᓕᖅᑎᑕᐅᓚᐅᖅᓯᒪᒻᒪᑦ ᔪᓚᐃ 2009-ᖑᑎᓪᓗᒍ. 
ᐃᓚᖓᓂ 34 ᐅᖃᖅᓯᒪᒻᒪᑦ ᐃᓕᓐᓂᐊᖅᑐᓕᕆᓂᐅᑉ 
ᒪᓕᒐᖓᓂᑦ, ᑖᓐᓇ ᐃᓕᓐᓂᐊᖅᑎᐅᑉ 
ᐱᓂᐊᕐᓂᕆᒋᐊᓕᖓ, ᐅᖃᖅᓯᒪᓪᓗᓂ,  
 
34. (1) ᐃᓕᓐᓂᐊᖅᑎ ᐃᓕᓐᓂᐊᕆᐊᖏᓐᓇᕆᐊᓕᒃ 
ᑭᖑᕙᖅᐸᖏᓪᓗᓂ. 
 
ᐃᓚᖓᓂ 34 (3) ᐅᖃᖅᓯᒪᒻᒪᑦ, ᐃᓕᓐᓂᐊᖅᑏᑦ 
ᓄᖅᑲᖅᑎᑕᐅᔪᓐᓇᕐᒪᑦ ᐃᓕᓐᓂᐊᕐᕕᒻᒥᑦ 
ᐱᔾᔪᑎᖃᕈᑎᑦ. ᑭᓯᐊᓂ ᐱᔾᔪᑎᖃᓐᖏᓪᓗᓂ 
ᐃᓕᓐᓂᐊᕆᐊᖃᑦᑕᓐᖏᑉᐸᑦ 
ᐃᓕᓐᓂᐊᖅᑎᐅᒍᓐᓃᖅᑑᓚᔭᐅᖃᑦᑕᕐᒪᑕ.  
 

1) 2009-2010 ᐊᕐᕌᒍᖓᓂ 
ᐃᓕᓐᓂᐊᕐᓇᐅᔪᒥ, ᑖᒃᑯᐊ ᐅᑭᐅᖏᑎᒍᑦ 
ᓄᓇᖏᑎᒍᓪᓗ ᐊᕕᑦᑐᖅᓯᒪᓗᑎᒃ, ᑖᓐᓇ 
ᐃᓚᖓ 34 ᒪᓕᓪᓗᒍ 
ᐃᓕᓐᓂᐊᖅᑐᓕᕆᓂᖅ ᒪᓕᒐᖓ, 
ᓄᓇᕗᒻᒥᐅᑦ ᓱᕈᓰᑦ ᒪᒃᑯᑦᑐᓪᓗ ᖃᑦᑎᐅᕙᑦ 
ᐅᐸᖃᑦᑕᓐᖏᑦᑐᑦ 
ᐃᓕᓐᓂᐊᕆᐊᓕᐅᒐᓗᐊᑦ?  

 
2) ᐊᒻᒪᓗ ᕕᕝᕗᐊᕆ 28, ᐊᕐᕌᒍᖓᓂ 2010-

11, ᐅᑭᐅᖏᑎᒍᑦ ᓄᓇᖏᑎᒍᓪᓗ 
ᐊᕕᑦᑐᕐᒥᓗᒋᑦ ᐃᓚᖓ 34 ᐊᑐᕐᓗᒍ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓ,  
ᖃᑦᑎᐅᕙᑦ ᓄᓇᕗᒻᒥ ᓱᕈᓰᑦ ᒪᒃᑯᑦᑐᓪᓗ 
ᐃᓕᓐᓂᐊᕆᐊᖃᑦᑕᓐᖏᑦᑐᑦ?  

 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎ 7. ᑎᑎᖅᑲᒃᑯᑦ 
ᐊᐱᖅᓱᕐᓂᖅ. ᐃᓵᔅᓯᒪᔪᖃᕈᓐᓃᕐᖓᑦ. ᑲᑎᒪᔾᔪᑎᒃᓴᖅ 
8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᒥᓂᕐᓂᑦ. 
ᑭᐅᔾᔪᑏᑦ. ᐱᑕᖃᓐᖏᑦᑐᖅ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᒪᑉᐱᕈᑎᒥᓂᕐᓂᑦ. ᑲᑎᒪᔾᔪᑎᒃᓴᖅ 10. 
ᑭᐅᔾᔪᑏᑦ ᑮᓇᐅᔭᓄᑦ ᐊᑐᖅᑕᐅᔪᒪᔪᓂᑦ. 
ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 
12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᐱᑕᖃᓐᖏᒻᒪᑦ. 
ᑲᑎᒪᔾᔪᑎᒃᓴᖅ 13-ᖑᓚᐅᓐᖏᓱᖓᓐᓂᑎᓐᓂ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᐊᕙᑎ ᑎᑦᑖᓂᑦ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:18-ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:42-ᒥ 
 
ᐅᖃᖅᑎ: ᑕᐃᒪ ᐱᒋᐊᕈᓐᓇᓯᒻᒥᒐᑦᑕ. ᐃᖅᓱᒃᑏ. 
 
ᖁᔭᓐᓇᒦᖔᓰᑦ, ᐃᖅᓱᒃᑏ. ᑲᑎᒪᔾᔪᑎᕗᑦ 
ᐅᑎᕐᕕᒋᓕᕐᒥᒐᑦᑎᒍᑦ. 13. ᐅᓂᒃᑳᕐᓂᖅ 
ᑲᑎᒪᔨᕋᓛᓄᑦ ᒪᓕᒐᓐᓂᒃ ᕿᒥᕐᕈᓂᕐᒧᑦ ᐊᒻᒪᓗ 
ᐊᓯᖏᓐᓂᑦ. ᐃᔅᓯᕙᐅᑕᐅᔪᖅ ᑲᑎᒪᔨᕋᓛᓂᑦ 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ. 
 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 
ᐊᓯᖏᓐᓂᓪᓗ 

 
ᑲᑎᒪᔨᕋᓛᑦ ᐅᓂᒃᑳᖓᑦ 001 - 3(3): ᐅᓂᒃᑳᖅ 

ᕿᒥᕐᕈᓂᕐᒧᑦ 2010-ᒥ ᐅᓂᒃᑳᓕᐊᖑᔪᒥᒃ 
ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕗᑦ 
ᒪᓕᒐᓕᐅᕐᕕᖓᓐᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᓪᓗᒥ ᖁᕕᐊᓱᒃᐳᖓ ᐅᐱᖦᖢᖓᓗ 
ᐅᓂᒃᑳᕈᑎᖃᕈᓐᓇᕆᐊᒃᓴᖅ ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓂᒃ 
ᕿᒥᕐᕈᓚᐅᕐᓂᖏᓐᓄᑦ 2010 ᐅᓂᒃᑳᓕᐊᖏᓐᓂᒃ 
ᑕᒻᒪᖅᓯᒪᔪᖅᓯᐅᑎᐅᑉ ᑲᓇᑕᒥ ᒪᓕᒐᓕᐅᖅᑎᓄᑦ 
ᓄᓇᕗᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓂ ᐱᔾᔪᑎᒋᓪᓗᒋᑦ. 
 
ᐅᖃᖅᑏ, ᑕᐃᒪᓐᖓᓂᑦ ᐊᐃᐳᕈ 1, 1999-ᒥᑦ, 
ᐅᓂᒃᑳᓕᐊᖏᑦ ᑕᒪᕐᒥᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᒪᓕᒐᓕᐅᖅᑎᓄᑦ ᑐᓐᓂᐅᑕᐅᖃᑦᑕᕐᒪᑕ 
ᑲᑎᒪᔨᕋᓛᓄᑦ ᕿᒥᕐᕈᔭᐅᔪᒃᓴᐅᓪᓗᑎᒃ. 
ᐅᖃᓪᓚᒋᐊᖅᓯᒪᔪᖃᓚᐅᖅᐳᖅ 
ᐃᖅᑲᓇᐃᔭᖅᑎᖏᓐᓂᑦ ᓄᓇᕗᑦ ᒐᕙᒪᒃᑯᖏᑦᑕ 
ᐊᕕᒃᑐᖅᓯᒪᔪᑦ, ᑯᐊᐳᕇᓴᒃᑯᓐᓂᓪᓗ ᐊᒻᒪᓗ 
ᑎᒥᐅᔪᓂᑦ ᖃᐃᖁᔭᐅᓚᐅᖅᐳᑦ 
ᑮᓇᐅᔭᓕᕆᔨᒃᑯᖏᓐᓂᓪᓗ ᑭᐅᔭᐅᒍᑕᐅᓂᐊᖅᖢᑎᒃ 
ᑕᒻᒪᖅᓯᒪᔪᖅᓯᐅᑎᐅᑉ ᐱᖁᔨᒍᑎᖏᓐᓂᒃ 
ᐃᓱᒫᓗᒍᑎᖏᓐᓂᒡᓗ ᒪᓕᒐᓕᐅᖅᑎᑦ. 
 
ᑲᑎᒪᔨᕋᓛᑦ ᑲᑎᒪᑎᑦᑎᓚᐅᖅᐳᑦ 
ᑕᒻᒪᖅᓯᒪᔪᖅᓯᐅᑎᐅᑉ 2010 ᐅᓂᒃᑳᓕᐊᖏᓐᓂᒃ 
ᓯᑎᐱᕆ 27-28, 2010. ᑕᒪᒃᑯᐊ 
ᑲᑎᒪᓐᓇᐅᓚᐅᖅᑐᑦ ᑭᒃᑯᑐᐃᓐᓇᕐᓄᑦ 
ᐱᕙᓪᓕᐊᔪᓕᕆᔨᓄᓪᓗ ᑐᓴᖅᑎᑕᐅᒍᑕᐅᓚᐅᖅᑐᑦ 
ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓪᓗᑎᒡᓗ. 
 
ᖃᐅᔨᒪᑎᒋᔭᐅᔪᑦ ᐃᖅᑲᓇᐃᔭᖅᑎᑦ 
ᑕᒻᒪᖅᓯᒪᔪᖅᓯᐅᖅᑎᑦ ᐱᓕᕆᕕᖓᓂᑦ, 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᒐᕙᒪᒃᑯᓐᓂ, 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᐅᓚᑦᓯᔨᒃᑯᓐᓂᑦ 
ᒐᕙᒪᐅᖃᑎᒌᓕᕆᔨᒃᑯᓐᓂᓪᓗ ᑲᑎᒪᔨᕋᓛᑦ  
ᓵᖓᓄᐊᖅᓯᒪᔪᖃᓚᐅᖅᐳᖅ. ᑎᑎᕋᖅᓯᒪᔪᑦ 
ᑲᑎᒪᔾᔪᑕᐅᓚᐅᖅᑐᑦ ᑲᑎᒪᔨᕋᓛᖏᓐᓂᑦ 
ᑎᑎᕋᖅᑕᐅᓚᐅᖅᖢᑎᒃ ᒪᓕᒐᓕᐅᕐᕕᖕᒥ 
ᖃᕆᑕᐅᔭᒃᑯᖏᑦᑎᒍᑦ ᐃᓄᒃᑎᑐᑦ ᖃᓪᓗᓈᑎᑐᓪᓗ. 
 
ᑕᒻᒪᖅᓯᒪᔪᖅᓯᐅᖅᑎ 15−ᓂᒃ 
ᐱᖁᔨᕗᖔᕈᑎᖃᓚᐅᖅᐳᖅ. ᑕᒪᒃᑯᐊ ᐱᖁᔨᕗᖔᑦ 
ᐅᑯᓂᖓ ᐱᔾᔪᑎᖃᖅᖢᑎᒃ:  
 
 ᐸᕐᓇᖕᓂᖅ; 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐃᖅᑲᓇᐃᔭᖅᑎᓕᕆᓂᖅ; 
 ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐊᒻᒪᓗ 

ᐱᕙᓪᓕᐊᑎᑦᑎᓂᖅ; ᐊᒻᒪ 
 ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᒍᑎᓪᓗ. 
 

ᐅᖃᖅᑏ, ᖁᕕᐊᓱᒃᐳᖓ ᑎᑎᕋᖅᑕᐅᓂᐊᕐᒪᑕ 
ᑲᑎᒪᔨᕋᓛᑦ ᐊᖏᕈᑎᖃᕐᒪᑕ 
ᐱᖁᔨᕗᖔᓕᐅᕈᑕᐅᓚᐅᖅᑐᓂᒃ 
ᑕᒻᒪᖅᓯᒪᔪᖅᓯᐅᑎᒧᑦ ᐊᒻᒪᓗ ᒐᕙᒪᒃᑯᑦ 
ᐊᖏᖃᑎᖃᕐᓂᐊᕆᓪᓗᑎᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐱᖁᔨᕗᖔᓕᐅᕈᑎᒋᓚᐅᖅᑕᖏᓐᓂᒃ. 
ᐅᔾᔨᕈᓱᖁᔨᓪᓗᖓᓗ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓴᖅᑭᑎᑦᑎᓚᐅᕐᒪᑕ ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ 
ᑭᐅᔾᔪᑎᖃᖅᖢᑎᒃ ᐅᓂᒃᑳᓕᐊᖏᓐᓂᒃ ᑲᑎᒪᔨᕋᓛᑦ 
ᑲᑎᒪᒋᐊᓕᖅᑎᓪᓗᒋᑦ. 
 

ᐅᖃᖅᑏ, ᑕᒪᓐᓇ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᑖᓗᐊᖃᑦᑕᓐᖏᓐᓂᖏᓐᓄᑦ 
ᐅᓂᒃᑳᖅᑕᐅᓯᒪᔪᓂ ᐅᖃᐅᓯᕆᔭᐅᖏᓐᓇᐅᔭᖅᐳᖅ 
ᐅᓂᒃᑳᓕᐊᖏᓐᓂ ᓄᓇᕗᒥ ᒪᓕᒐᓕᒐᓕᐅᕐᕕᖕᒧᑦ 
ᑕᒻᒪᖅᓯᒪᔪᖅᓯᐅᑎᒃᑯᑦ. ᐆᒃᑑᑎᒋᓗᒍ, ᐃᓗᐊᓂ 
2009-ᐅᑉ ᐅᓂᒃᑳᓕᐊᖓᓂ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 
ᐱᖅᑯᓯᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ, 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎ 
ᐃᒪᐃᑦᑐᓂᒃ ᑕᑯᓚᐅᖅᐳᖅ: 
 

“ᐃᓱᒪᒋᔭᑦᑎᒍ, ᐱᔾᔪᑎᒋᓪᓗᐊᑕᖅᑕᖓ ᒐᕙᒪᒃᑯᑦ 
ᓯᕗᒧᐊᒃᑎᑦᑎᑦᑎᐊᖏᓐᓂᖏᓐᓂᒃ ᓯᕗᓂᑦᑎᓐᓂ 
ᐊᑐᓕᖁᔭᓕᐊᖑᓚᐅᖅᑐᓂᒃ 
ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ. ᐃᒪᐃᓕᔪᖅ, 
ᐱᓕᕆᔪᓐᓇᐅᑎᖃᑦᑎᐊᖅᑐᓂᒃ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ 
ᑮᓇᐅᔭᓕᕆᔨᐅᔪᓂᒃ.” 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ 2010-
ᒥ ᐅᓂᒃᑳᓕᐊᖏᓐᓂᒃ ᑮᓇᐅᔭᖅᑐᕈᑎᕕᓂᕐᓄᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐱᓪᓗᒋᑦ ᑲᑎᒪᔨᐅᖃᑕᐅᔪᑦ 
ᐅᖃᐅᓯᖃᓚᐅᖅᑐᑦ ᐱᒻᒪᕆᐅᔪᓂᒃ 
ᐊᒃᓱᕈᕈᑎᒋᔭᐅᓪᓗᑎᒃ ᓵᓐᖓᔭᐅᔪᓂᒃ ᒐᕙᒪᒃᑯᓐᓄᑦ, 
ᐱᖃᓯᐅᑎᓪᓗᑎᒃ ᓇᓗᓇᐃᖅᑎᖅᑕᐅᓯᒪᔪᑦ 
ᐱᔾᔪᑎᐅᔪᑦ ᐊᔾᔨᒌᖏᓐᓂᖏᓐᓂᒃ ᓇᓗᓇᐃᖅᓯᔾᔪᑎᑦ 
ᐱᓕᒻᒪᒃᓴᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ. 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎ 
ᐅᔾᔨᕈᓱᓚᐅᖅᑐᖅ ᑕᑯᓚᐅᖅᑕᒥᓂᒃ 
ᐅᖃᐅᓯᖃᖅᑎᓪᓗᒍ ᑲᑎᒪᔨᕋᓛᓄᑦ ᐃᒪᓐᓇ: 
 

“ᐃᓱᒪᔪᖓᓕ ᐅᓄᖅᓯᕙᓪᓕᐊᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓂ, ᒐᕙᒪᐅᔪᑦ ᓯᓚᑦᑐᖅᓴᕐᕕᒡᔪᐊᕐᒥ 
ᐃᓕᓐᓂᐊᖅᓯᒪᔭᕆᐊᖃᖅᑎᑦᑎᖕᒪᑕ. 

ᐅᖃᕈᓐᓇᕐᒥᔪᖓ, ᐆᒃᑑᑎᒋᓗᒍ, ᑎᑎᕋᕐᕕᑦᑎᓐᓂ, 
ᑮᓇᐅᔭᓕᕆᔨᒻᒪᕆᐅᔪᓂᒃ ᐱᔭᕆᐊᖃᖃᑦᑕᕋᑦᑕ 
ᐃᓕᓴᕆᔭᐅᔾᔪᑎᑖᖅᓯᒪᔪᒥᒃ ᐅᕝᕙᓗ 
ᐃᓕᓴᕆᔭᐅᔾᔪᑎᑖᖅᓯᒪᔪᓂᒃ. ᑕᒪᒃᑯᐊ ᒪᓕᒐᐃᑦ 
ᐊᑐᖅᑕᐅᔭᕆᐊᖃᖅᑐᑦ 
ᐅᓄᖅᓯᕙᓪᓕᐊᑐᐃᓐᓇᕐᒪᑕ, ᐊᒻᒪ 
ᐅᓄᖅᓯᕙᓪᓕᐊᖏᓐᓇᕐᓂᐊᖅᑐᑦ. ᑕᐃᒪᐃᒻᒪᑦ 
ᐊᑲᐅᓐᖏᓚᖅ ᑕᑯᓪᓗᓂ ᐅᓄᖏᑦᑐᓂᒃ 
ᐃᓕᓐᓂᐊᖅᑎᐅᔪᓂᒃ ᐱᔭᕇᖅᓯᕙᓪᓕᐊᔪᓂᒃ 
ᐃᓕᓐᓂᐊᕐᕕᖓᓗᖕᒥ. ᑕᐃᒪᐃᒻᒪᑦ 
ᐊᔭᐅᖅᑐᐃᓂᖅᓴᐅᔭᕆᐊᖃᖅᑐᑦ ᐃᓕᓐᓂᐊᖅᑎᑦ 
ᐃᓕᓐᓂᐊᕐᕕᖓᓗᖕᒥ ᐃᓕᓐᓂᐊᖅᑕᒥᖕᓂᒃ 
ᐱᔭᕇᖅᓯᓂᖅᓴᐅᖃᑦᑕᖁᓪᓗᒋᑦ, ᖁᕝᕙᓯᖕᓂᖅᓴᒥᒃ 
ᐃᓕᓐᓂᐊᕆᐊᕈᓐᓇᕐᓂᐊᕐᒪᑕ.” 

 

ᐅᖃᖅᑏ, ᒐᕙᒪᒃᑯᑦ ᓇᖕᒥᓂᖅ 
ᑭᒡᓕᓯᓂᐊᖅᓯᒪᔭᖏᓐᓄᑦ ᐃᑲᔪᕈᑎᐅᔪᑦ 
ᑲᑎᒪᔨᕋᓛᓄᑦ ᐃᓱᒪᕗᑦ ᐱᐅᓯᒋᐊᖅᑕᐅᖁᓪᓗᒋᑦ 
ᐃᓕᓐᓂᐊᖅᓯᒪᓂᕆᔭᐅᔪᑦ ᓯᕕᑐᔪᒧᑦ 
ᐋᖅᑭᒍᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᑭᒃᓴᕐᓂᕆᔭᖏᑦ 
ᐊᒻᒪᓗ ᑎᑭᐅᑎᔪᓐᓇᕐᓂᐊᕐᒪᑕ ᒐᕙᒪᒃᑯᑦ 
ᑐᕌᒐᕆᔭᖓᓐᓄᑦ ᐊᑐᕐᓗᒍ ᓈᓴᐅᑎᖓ 23 ᓄᓇᕗᒥ 
ᓄᓇᑖᕈᑎᓄᑦ ᐊᖏᖃᑎᒌᒍᑎᐅᔪᑦ. 
 

ᐆᒃᑑᑎᒋᓗᒍ, 2011-2014-ᒥ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᓄᓇᕗᑦ ᒐᕙᒪᒃᑯᖏᑕ  
ᓇᓗᓇᐃᖅᓯᓯᒪᕗᑦ 25 ᐳᓴᖏᑕ ᑐᖔᓃᑦᑐᑦ 
ᓄᓇᑖᖃᑕᐅᓯᒪᔪᑦ ᖁᕝᕙᓯᖕᓂᖅᓴᒃᑯᑦ 
ᐃᓕᓐᓂᐊᕈᑎᒥᖕᓂᒃ ᐃᓕᓴᕆᔭᐅᔾᔪᑎᑖᖅᓯᒪᕗᑦ, 
ᐱᔭᕇᖅᓯᓂᖏᓐᓄᑦ ᓯᓚᑦᑐᖅᓴᕐᕕᒡᔪᐊᕐᒥ 
ᐃᓕᓐᓂᐊᖅᑎᓪᓗᒋᑦ ᐅᕝᕙᓗ ᓯᓚᑦᑐᖅᓴᕐᕕᖕᓂ, 
ᐃᒻᒪᖄ 60 ᐳᓴᖏᑦ ᓄᓇᑖᖃᑕᐅᓯᒪᔪᑦ 
ᐅᑭᐅᖃᖅᑐᑦ ᐊᑯᓐᓂᐊᓂ 25 ᐊᒻᒪᓗ 64 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᓯᒪᓂᑰᖏᑦᑐᑦ. 
 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᓕᕆᕝᕕᖓᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓇᖕᒥᓂᖅ 
ᑎᓕᔭᐅᔾᔪᑎᖃᖏᒻᒪᑕ ᐅᕝᕙᓗ 
ᐱᓕᕆᔾᔪᑎᖃᖏᒻᒪᑕ ᐱᐅᓯᒋᐊᕈᑕᐅᓂᐊᖅᑐᓂᒃ 
ᐃᓕᓐᓂᐊᓚᐅᕐᓗᑎᒃ ᐃᓕᑕᐅᓯᒪᔪᓂᒃ ᓄᓇᕗᑦ 
ᐃᓗᐊᓂ. ᑕᐃᒪᐃᒃᑲᓗᐊᖅᑎᓪᓗᒍ, ᓈᓚᒃᑎᐅᓪᓗᑎᒃ 
ᑲᑎᒪᑎᓪᓗᒋᑦ ᐱᒻᒪᕆᐅᓚᐅᖅᑐᖅ ᑕᐃᒃᑯᐊ 
ᐅᖃᓪᓚᒋᐊᖅᑐᕈᓐᓇᓚᐅᕐᒪᑕ 
ᐱᓕᕆᕝᕕᖓᓐᓂᓐᖔᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖁᓪᓗᒋᑦ 
ᑲᑐᔾᔨᓗᑎᒃ ᑕᐃᒪᓐᓇ ᐊᑑᑎᖃᕐᓂᖅᓴᐅᓂᐊᕐᒪᑦ.  
 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ 
ᐱᓕᕆᖃᑕᐅᔭᕆᐊᖃᕐᓂᖓᓂᒃ ᓄᓇᕗᒥ 
ᓯᓚᑦᑐᖅᓴᕐᕕᐅᔪᖅ ᑕᒪᑐᒧᖓ. ᑲᑎᒪᔨᕋᓛᑦ 
ᐅᔾᔨᕈᓱᓚᐅᖅᑐᑦ ᐱᒻᒪᕆᐅᓂᖓᓂᒃ 
ᐃᖅᑲᓇᐃᔭᓚᐅᖏᓐᓂᖏᓐᓂ 
ᐱᓕᒻᒪᒃᓴᖅᑕᐅᖃᑦᑕᖁᓪᓗᒋᑦ ᓄᓇᓕᖕᓂ 
ᒥᑭᓐᓂᖅᓴᓂ, ᐊᒻᒪᓗ ᐊᖓᔪᖅᑳᖃᕐᕕᐅᔪᓂ. 
 
ᐅᖃᖅᑏ, ᐊᒃᓱᕈᕐᓇᕐᓂᖓ ᐊᖑᒻᒪᑎᒐᓱᐊᕐᓗᓂ 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖏᓐᓂᒃ 
ᓈᓴᐅᑎᖓᒍᑦ 23 ᓄᓇᕗᒥ ᓄᓇᑖᕈᑎᓄᑦ 
ᐊᖏᖃᑎᒌᒍᑎᓂ ᑕᒪᓐᓇ 
ᑕᐃᒎᓯᕆᔭᐅᓪᓚᕆᓚᐅᕐᒪᑦ ᑲᑎᒪᔨᕋᓛᑦ 
ᓈᓚᒃᑎᐅᓪᓗᑎᒃ ᑲᑎᒪᑎᓪᓗᒋᑦ. ᐱᒻᒪᕆᐅᕗᖅ 
ᐃᓕᓴᖅᓯᔭᕆᐊᒃᓴᖅ 
ᓯᕗᒧᐊᑦᑎᐊᖅᓯᒪᓂᖃᒻᒪᕆᓕᕐᒪᑕ ᑕᐃᒪᓐᖓᑦ 
ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ 1999-ᒥ, 
ᐊᖅᑯᑎᖓ ᐊᑐᒐᒃᓴᖅ ᓯᕗᒧᑦ ᐊᑭᔪᐊᓘᕗᖅ ᓱᓕ. 
 
ᒪᓕᒡᓗᒋᑦ ᑭᒡᓕᓯᓂᐊᖅᑕᐅᓯᒪᔪᑦ ᒐᕙᒪᒃᑯᑦ ᐊᕐᕌᒍ 
ᑎᓴᒪᐃᕋᕐᓗᒍ ᑭᒡᓕᓯᓂᐊᖃᑦᑕᖅᑕᖏᓐᓂ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐅᓂᒃᑳᓕᐊᓂᒃ, 
ᑲᑎᓪᓗᒋᑦ 925-ᖑᕗᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑎᒋᔭᐅᔪᑦ ᒐᕙᒪᒃᑯᓐᓄᑦ ᔫᓂ 2001-
ᖑᑎᓪᓗᒍ. ᔫᓂ 2010-ᖑᑎᓪᓗᒍ, 
ᐅᓄᕐᓂᖃᓕᓚᐅᖅᑐᑦ 1,524-ᓂᒃ. ᑖᒃᑯᐊ 
ᐅᓄᖅᓯᒋᐊᖅᓯᒪᔪᑦ 65 ᐳᓴᖃᓂᒋᔭᖓᓂᒃ ᐊᕐᕌᒍᑦ 
ᖁᓕᑦ ᐃᓗᐊᓂ. 
 
ᑭᓯᐊᓂᓕ, ᐱᒻᒪᕆᐅᕗᖅ ᐅᖃᕆᐊᒃᓴᖅ 
ᑐᓐᖓᕕᐅᔪᖅ ᐊᓯᐅᔨᔭᐅᓐᓂᕐᒪᑦ ᐃᖅᑲᓇᐃᔭᕐᕕᐅᔪᑦ 
ᓇᓗᓇᐃᖅᑕᐅᓂᖏᓐᓄᑦ ᐊᕐᕌᒍᓂ ᐅᓄᖏᑦᑐᓂ.  
ᐆᒃᑐᑎᒋᓗᒍ ᔫᓂ 2008-ᖑᑎᓪᓗᒍ, 18 
ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ 
ᐊᐅᓚᑦᓯᔨᒃᑯᓐᓂ. ᔫᓂ 2010-ᖑᑎᓪᓗᒍ, 
ᐅᓄᕈᓐᓃᖅᐹᓪᓕᓚᐅᖅᑐᑦ 14-ᖑᓕᖅᖢᑎᒃ. ᔫᓂ 
2008-ᖑᑎᓪᓗᒍ, 34-ᖑᔪᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ 
ᐊᖓᔪᖅᑲᐅᑎᐅᓪᓗᑎᒃ. ᔫᓂ 2010-ᖑᑎᓪᓗᒍ, 
ᐅᓄᖅᓯᒋᐊᓚᐅᖅᑐᑦ 29-ᖑᖅᖢᑎᒃ. ᑲᑎᒪᔨᕋᓛᑦ 
ᐅᔾᔨᕈᓱᒃᐳᑦ, ᑭᓯᐊᓂ, ᐊᒃᓱᑲᓪᓚᒃ 
ᐱᐅᓯᒋᐊᖅᑎᑦᑎᓯᒪᓕᕐᓂᖏᓐᓂᒃ ᒫᓐᓇᐅᔪᖅ 
ᐱᓪᓗᒋᑦ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐊᖓᔪᖅᑲᐅᑎᐅᓪᓗᑎᒃ 
ᐊᒻᒪ ᐱᓕᕆᔨᒻᒪᕆᐅᓪᓗᑎᒃ. 
 
ᐅᖃᖅᑏ, ᐊᕐᕌᒍᓄᑦ ᐅᓄᓗᐊᖏᑦᑐᓄᑦ, ᓄᓇᕗᑦ 
ᒐᕙᒪᒃᑯᖏᑦ ᑐᕌᒐᒃᓴᖃᓚᐅᕐᒪᑕ 85 ᐳᓴᓐᑎᖏᑦ 

ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᒪᓪᓗᑎᒃ 
ᐃᖅᑲᓇᐃᔮᒃᓴᓂ ᐊᕐᕌᒍ 2020-ᒥ. ᐅᓂᒃᑳᓕᐊᖓᑕ 
ᐃᓗᐊᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎ 
ᐅᖃᓚᐅᖅᑐᖅ “ᓇᓗᓇᖏᑦᑎᐊᖅᑐᖅ 
ᐃᖅᑲᓇᐃᔭᖅᑎᖃᕐᓂᐊᖏᓐᓂᖏᓐᓂᒃ 
ᐊᖓᔪᖅᑲᐅᑎᓂᒃ ᑕᐃᒪᓐᓇ ᐊᕐᕌᒍ 2020 ᑎᑭᑉᐸᑦ.” 
ᑕᐃᑦᓱᒪᓂ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ 
ᑲᑎᒪᑎᓪᓗᒋᑦ, ᒐᕙᒪᒃᑯᓐᓃᓐᖔᖅᑐᑦ 
ᐅᖃᓪᓚᒋᐊᖅᑐᖅᓯᒪᔪᓄᑦ ᓯᕗᓕᖅᑎᒋᓚᐅᖅᑕᖓ 
ᐊᖏᖃᑎᖃᓚᐅᖅᑐᖅ ᐅᔾᔨᕆᓯᒪᔭᖓᓂᒃ ᐊᒃᓱᑲᓪᓚᒃ 
ᐊᐱᖅᓱᖅᑕᐅᖃᑦᑕᓚᐅᖅᑎᓪᓗᒋᑦ. 
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓄᑖᖅ ᓄᓇᕗᑦ 
ᒐᕙᒪᒃᑯᖏᓐᓄᓕᒫᖅ ᑐᕌᖓᔪᑦ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᖏᑦ 
ᐃᓗᐊᓃᓚᐅᖅᑐᑦ 2011-2014 ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᓐᓂ ᐅᖃᖅᓯᒪᓪᓗᑎᒃ ᒐᕙᒪᒃᑯᑦ 
ᒫᓐᓇᐅᓂᖓᓂ ᑐᕌᒐᒃᓴᓕᐅᖅᓯᒪᔪᑦ 53 ᐳᓴᓐᑎᖏᑦ 
ᐃᓄᐃᑦ ᐃᖅᑲᓇᐃᔭᖅᑎᑖᖑᓂᐊᕐᓗᑎᒃ ᒫᑦᓯ 31, 
2012-ᒥ. ᑭᓯᐊᓂᓕ, ᑕᒪᑐᒧᖓ ᑐᕌᒐᒃᓴᕆᔭᐅᔪᖅ 
ᒐᕙᒪᒃᑯᓐᓂᓕᒫᖅ ᐃᖅᑲᓇᐃᔭᖅᑎᖃᕐᓂᐊᕐᓂᕐᒧᑦ 
ᓈᓴᐅᑎᖁᑎᒋᔭᐅᔪᓄᑦ; ᒐᕙᒪᒃᑯᑦ ᓂᕆᐅᒃᑐᑦ 
ᐊᖑᒻᒪᑎᓂᐊᖅᑐᒋᓇᑎᒃ ᐳᓴᓐᑎᖏᓐᓄᑦ ᐊᐅᓚᑦᓯᔨᑦ 
ᐃᖅᑲᓇᐃᔭᖅᑎᖏᓐᓂ, ᐊᖓᔪᖅᑲᐅᑎᐅᔪᑦ 
ᐃᖅᑲᓇᐃᔭᖅᑎᖏᓐᓂ, ᐊᑯᓐᓂᐊᓃᑦᑐᑦ 
ᐊᖓᔪᖅᑲᐅᑎᑦ ᐃᖅᑲᓇᐃᔮᖏᓐᓂ ᐊᒻᒪᓗ 
ᐱᓕᕆᔨᒻᒪᕆᐅᔪᑦ ᐃᖅᑲᓇᐃᔮᖏᓐᓂ. 
ᐱᒻᒪᕆᐅᓪᓗᓂᓗ ᐅᔾᔨᕆᔭᐅᒋᐊᖃᖅᐳᖅ ᒐᕙᒪᒃᑯᑦ 
ᓇᓗᓇᐃᔭᖅᓯᒪᑦᓯᐊᖅᑐᒥᒃ 
ᑐᕌᕐᓂᖃᑦᓯᐊᖅᑰᔨᖏᓕᕐᒪᑕ ᖃᖓ ᐃᓄᖕᓂᒃ 
ᐃᖅᑲᓇᐃᔭᖅᑎᑖᕐᓂᖅᓴᐅᒐᓱᐊᕐᓂᐊᕐᓂᕐᒧᑦ 
ᐊᒡᒍᖅᑐᖅᓯᒪᔪᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ, 
ᑯᐊᐳᕇᓴᒃᑯᖏᓐᓂ ᐊᒻᒪᓗ ᑎᒥᖁᑎᖏᓐᓂ. 
 
ᑲᑎᒪᔨᕋᓛᑦ ᑲᑎᒪᑎᑦᓯᑎᓪᓗᒋᑦ, ᑲᑎᒪᔨᑦ 
ᓇᓗᓇᐃᔭᖅᓯᒪᔪᓂᒃ ᑐᒃᓯᕋᐅᑎᖃᖃᑦᑕᓚᐅᖅᐳᑦ 
ᒐᕙᒪᒃᑯᑦ ᖃᓄᖅ ᓂᕆᐅᒋᔭᖃᕐᓂᖏᓐᓄᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕐᓂᕐᒧᑦ ᑖᒃᑯᓇᓂ 
ᑕᒪᐃᓐᓂ. ᖃᐅᔨᒪᑎᒋᔭᐅᔪᓂᑦ ᒐᕙᒪᒃᑯᓐᓂᑦ 
ᐅᖃᖅᑐᖃᖃᑦᑕᓚᐅᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓪᓚᕆᐅᔪᑎᒍᑦ ᓇᓚᐅᑦᓵᕈᓐᓇᓐᖏᓐᓂᕋᖅᖢᑎᒃ 
ᖃᖓ ᑕᒪᓐᓇ ᐱᕙᓪᓕᐊᔭᐅᓂᐊᕐᓂᖓᓄᑦ ᑭᓯᐊᓂ 
ᐊᕐᕌᒍᒥ 2015−ᖑᓕᖅᐸᑦ. ᒐᕙᒪᒃᑯᑦ 
ᑐᕌᒐᓕᐅᕐᓂᐊᖅᑎᓪᓗᒋᑦ ᓄᑖᒥᒃ ᐃᓱᓕᒃᕕᒃᓴᒥᒃ, 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐊᑭᑦᑐᖅᕋᐅᑎᓂᒃᑯᑦ 
ᐃᖅᑲᓇᐃᔮᒃᓴᓂᒃ ᐃᖅᑲᓇᐃᔭᖅᑏᑦ ᐱᓇᓱᐊᖅᐸᖕᒪᑕ 
ᐃᖅᑲᓇᐃᔭᕐᕕᑦᓴᓂᒃ ᐊᓯᖏᓐᓂ ᓄᓇᕗᒥ, 

ᐱᖃᑕᐅᓪᓗᑎᒃ ᑲᒻᐸᓃᑦ ᐅᔭᕋᓐᓂᐊᕋᒃᓴᓂᒃ 
ᕿᓂᖃᑦᑕᖅᑐᑦ. ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ 
ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ 
ᐃᖅᑲᓇᐃᔭᖅᑏᑦ ᐃᒡᓗᑭᑦᓴᓗᐊᖃᑦᑕᕐᓂᖏᓐᓂᒃ.   
 
ᐅᖃᖅᑏ, ᐅᖃᖅᑲᐅᒐᒪᐃᓛᒃ, ᑲᑎᒪᔨᕋᓛᑦ 
ᐃᓕᑕᖅᓯᓯᒪᖕᒪᑕ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᖅ 
ᐅᓄᖅᓯᕙᓪᓕᐊᒋᐊᖃᕋᓗᐊᕐᖓᑕ ᑭᒡᒐᖅᑐᖅᑕᕗᑦ 
ᐊᒥᓲᓂᖏᑦ ᒪᓕᒡᓗᒋᑦ ᓇᒥᑐᐃᓐᓇᑦᓯᐊᖅ 
ᐃᖅᑲᓇᐃᔮᖑᔪᓐᓇᖅᑐᓂ ᓄᓇᕗᑦ ᒐᕙᒪᒃᑯᖏᓐᓂ 
ᐊᒃᓱᐊᓗᒃ ᐊᒃᓱᕈᕐᓇᕐᖓᑦ ᑲᔪᓯᑎᓐᓇᓱᒋᐊᑦᓴᖅ 
ᐊᐳᖅᑕᕈᑎᖃᕐᓂᖏᓐᓄᑦ.  ᒪᓕᒃᑐᒋᑦ ᒐᕙᒪᒃᑯᑦ 
ᓈᓴᕋᑖᓚᐅᖅᑕᖏᑦ ᒫᓐᓇᕐᓂᓴᐅᓂᖅᐹᑦ, 
ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᓈᓴᖅᑕᐅᑎᓪᓗᒋᑦ, 
ᓄᓇᕗᑦ ᒐᕙᒪᒃᑯᖏᑦ ᑲᑎᒃᑐᒋᑦ 3,910ᓂᒃ 
ᐃᖅᑲᓇᐃᔮᒃᓴᖁᑎᖃᕐᖓᑕ ᐱᓕᕆᕝᕕᓂ ᐊᒻᒪ 
ᒐᕙᒪᒃᑯᑦ ᑯᐊᐳᓖᓴᖁᑎᖏᓐᓂ ᑎᒥᖁᑎᖏᓐᓂᓗ 
ᐃᓱᓕᒃᑐᒍ ᔫᓂ 30, 2010ᒧᑦ. ᑕᐃᑦᓱᓂᑦ 
ᐅᓪᓗᖓᓂ, ᑲᑎᑦᑐᒋᑦ 1,524 ᐃᓄᐃᑦ 
ᐊᑎᖃᖃᑕᐅᔪᑦ ᓄᓇᑖᕈᑏᑦ ᐊᖏᕈᑎᖓᓂ 
ᐃᖅᑲᓇᐃᔭᖅᑎᐅᓚᐅᖅᑐᑦ ᒐᕙᒪᒃᑯᓐᓂ.   
 

ᐊᓐᖑᑎᔪᓐᓇᖁᓪᓗᑕ ᑎᑭᓐᓇᓱᐊᖅᑕᑎᓐᓄᑦ 
ᐊᒥᓲᓂᖅᓴᓂᒃ ᐃᓄᓐᓂᒃ 
ᐃᖅᑲᓇᐃᔭᖅᑎᖃᓕᖁᓪᓗᑦᑕ ᓇᒥᓕᒫᑦᓯᐊᖅ 
ᐃᖅᑲᓇᐃᔮᖑᔪᓐᓇᖅᑐᓂ ᐃᓐᓄᒍᓐᓇᖅᓯᓗᑎᒃ, 
ᑲᑎᓪᓗᒋᑦ 1,800ᓂᒃ ᓄᑖᓂᒃ 
ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᒍᑦ 
ᐊᑎᖃᖃᑕᐅᔪᓂᒃ, ᑕᑯᓐᓇᓐᖑᐊᕈᑦᑎᒍ 
ᓈᒪᑦᓯᐊᕐᓗᑎᒃ ᐃᓐᓄᒃᓯᒪᒃᐸᑕ ᐃᖅᑲᓇᐃᔮᒃᓴᑦ. 
ᑖᒃᑯᐊᓗ ᐱᖃᓯᐅᔾᔨᓯᒪᒃᐸᑕ 
ᐃᓐᓄᒃᓯᒪᐃᓐᓇᕐᓂᐊᕆᐊᖏᑦ ᒫᓐᓇ ᐃᓄᓐᓄᑦ 
ᓇᔪᖅᑕᐅᔪᑦ ᐃᖅᑲᓇᐃᔭᕐᕖᑦ, 
ᓇᓚᐅᑦᓵᕋᓱᑐᐃᓐᓇᕐᓗᒍ ᓈᒻᒪᓪᓗᐊᕋᓂ, 
ᕿᒥᕐᕈᓚᐅᖅᑐᒋᑦ ᒫᓐᓇᕋᑖᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑕ ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑏᑦ 
ᑕᐃᒫᒃ ᓄᖅᑲᐸᑦᑐᑦ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑏᑦ 
20 ᐳᓴᓐᑎ ᖃᓂᒋᔮᓃᒻᒪᑕ.    
 

ᐱᒻᒪᕆᐅᕗᖅ ᐅᔾᔨᕆᔭᐅᒋᐊᓕᒃ, ᒫᓐᓇ, 
ᖃᓂᒋᔮᓃᒻᒪᑕ 1,500 ᐊᑎᖃᖃᑕᐅᓐᖏᑦᑐᑦ 
ᐊᖏᕈᑎᒃᑯᑦ ᓄᓇᕗᑦ ᒐᕙᒪᒃᑯᖏᓐᓂ 
ᐃᖅᑲᓇᐃᔭᖅᑐᑦ. ᓯᕕᑐᔪᒧᑦ ᑕᑯᓐᓇᓐᖑᐊᕐᓗᒍ,  

ᑲᔪᓯᑎᑦᓯᓇᓱᐊᕐᓂᖅ 85 ᐳᓴᑦᑎᖏᓐᓂᒃ ᐃᓄᐃᑦ 
ᐃᖅᑲᓇᐃᔭᖅᑎᖃᓕᕐᓂᐊᕈᑦᑕ ᑕᐃᒫᓪᓕ ᑐᑭᑖᖅᐳᖅ 
ᒐᕙᒪᒃᑯᑦ 900ᓂᒃ ᐲᖅᓯᒋᐊᖃᕋᔭᖅᑐᑦ 
ᐃᓄᒻᒪᕆᐅᓐᖏᑦᑐᓂᒃ ᐊᑎᖃᖃᑕᐅᓐᖏᑦᑐᓂᒃ 
ᐊᖏᕈᒻᒥ ᒫᓐᓇ ᐃᖅᑲᓇᐃᔭᖅᑎᒋᓕᖅᑕᖏᓐᓂᒃ 
ᖃᑦᓰᓐᓇᕈᕐᓂᖅᓴᐅᓂᐊᕈᑎᒃ.   
 

ᐅᖃᖅᑏ, ᐃᓱᒫᓗᓇᕐᒥᔪᖅ ᑕᐃᒪᓐᖓᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ. 
ᕿᒥᕐᕈᓪᓗᒋᑦ ᒐᕙᒪᒃᑯᖏᑦ ᑕᖅᑭᑦ ᐱᖓᓱᑦ 
ᓈᔭᕋᐃᒻᒪᑕ ᐅᓂᒃᑳᓕᐊᕆᕙᑦᑕᖏᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐅᓂᒃᑳᑦ, ᐅᓄᕐᓂᖏᑦ 
ᐃᖅᑲᓇᐃᔮᑦ ᒐᕙᒪᒃᑯᓐᓂ ᐅᓄᖅᓯᒋᐊᓚᐅᕐᖓᑕ 
2,818ᓂᒃ ᔫᓂ 2001ᒥᒃ 3,910ᖑᓕᖅᑐᑎᒃ ᔫᓂ 
2010ᒥ. ᑖᒃᑯᐊ ᐅᓄᖅᓯᒋᐊᓪᓗᐊᖅᑐᑦ 
40%ᐳᓴᑦᑎᒥᒃ. ᑕᕘᓇᑦᓴᐃᓐᓇᖅ, 
ᐅᐱᓐᓇᕋᓂᐅᒐᓗᐊᖅ, ᒐᕙᒪᒃᑯᓕᒫᑦ ᕿᒥᕐᕈᓪᓗᒋᑦ 
ᐃᓄᖃᕈᓐᓃᐸᑦᑐᑦ ᐊᑯᓐᓂᖓᓃᖏᓐᓇᓚᐅᖅᑐᑦ 20 
ᐱᐳᓴᑦᑎᒥᒃ 25ᐳᓴᑦᑎᒧᑦ. 
 

ᕿᒥᕐᕈᓪᓗᓂ ᐱᒻᒪᕆᐅᕗᖅ ᐅᔾᔨᕆᔭᐅᒋᐊᓕᒃ 
ᑕᒪᐃᓐᓂᓕᒫᖅ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂ 
ᐅᓄᖅᓯᕙᓪᓕᐊᑉᐸᑕ, ᐅᓄᕐᓂᕆᒋᐊᓕᖏᑦ ᐃᓄᐃᑦ 
ᐊᑎᖃᖃᑕᐅᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 
ᐊᑯᓐᓈᕿᓕᕐᓂᐊᕐᒥᒻᒪᑕ ᒫᓐᓇ ᐃᖅᑲᓇᐃᔭᖅᑐᑦ 
ᐊᒻᒪ ᓄᑖᑦ ᐃᖅᑲᓇᐃᔭᖅᑎᑖᖑᒋᐊᖃᕐᓂᐊᖅᑐᑦ 
ᐊᓐᖑᑎᔪᓐᓇᖁᓪᓗᑕ ᐅᓄᕐᓂᕆᒋᐊᓕᖏᓐᓄᑦ 
ᒐᕙᒪᒃᑯᓐᓂ ᐃᓄᐃᑦ ᐃᖅᑲᓇᐃᔭᖅᑐᑦ.    
 

ᑲᑎᒪᔨᕋᓛᑦ ᓈᓚᓐᓂᖏᓐᓂ ᐅᖃᓕᒪᔭᖅᑐᖅᓯᒪᔪᓂᒃ, 
ᒪᓕᒐᓕᐅᖅᑏᑦ ᐊᐱᖅᓱᓚᐅᕐᖓᑕ ᓱᖕᒪᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 
ᐃᓚᓯᕙᓪᓕᐊᑐᐃᓐᓇᕐᒪᖔᑕ ᐊᓯᖏᓐᓂ ᒫᓐᓇ 
ᐃᖅᑲᓇᐃᔮᒃᓴᖁᑎᖏᑦ 
ᐃᓐᓄᒍᓐᓇᐃᓕᐅᖅᑲᖃᑦᑕᖅᑎᓪᓗᒋᑦ. ᑭᐅᔭᐅᒐᒥᒃ 
ᒪᓕᒐᓕᐅᖅᑏᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓂᒃ 
ᐊᐱᖅᓱᕐᓂᖏᓐᓂ ᐅᑉᐱᕈᓱᓕᖅᑎᑕᐅᓚᐅᓐᖏᒻᒪᑕ 
ᐱᔾᔪᑎᖏᓐᓂᒃ ᐃᓚᓯᕙᓪᓕᐊᓂᖏᓐᓂᒃ, 
ᒪᓕᒐᓕᐅᖅᑏᑦ ᐃᓕᑕᖅᓯᓯᒪᕗᑦ ᒐᕙᒪᒃᑯᓕᒫᑦ 
ᑕᐃᒪᐃᑦᑐᐃᓐᓇᐅᓂᖏᓐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑦ 
ᐃᓄᑑᔾᔨᓗᑎᒃ ᐱᓕᕆᐊᕆᔪᓐᓇᐃᓕᒪᔾᔪᒃ.    
 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᐊᑦᓯᐊᕈ, ᑮᓇᐅᔭᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂ 15-ᓂᒃ 
ᐊᑐᓕᖁᔨᔾᔪᑎᓂᒃ ᓇᓗᓇᐃᖅᓯᓚᐅᕐᒪᑦ ᒐᕙᒪᒃᑯᑦ 
ᓇᐅᒃᑯᑦ ᐋᖅᑭᒋᐊᖅᑐᑦᓴᐅᒻᒪᖔᑕ  

ᐃᖅᑲᓇᐃᔭᖅᑎᒥᓂᒃ ᐊᐅᓚᑦᓯᔾᔪᓯᖏᑦ ᐊᒻᒪ, 
ᑭᖑᓂᐊᒍᑦ, ᐃᓐᓄᑉᐸᓪᓕᐊᓂᖅᓴᐅᔪᓐᓇᖁᓪᓗᒋᑦ 
ᐃᓂᖏᑦ. ᖃᑦᓯᑲᓪᓚᒻᒪᕇᑦ ᐊᑐᓕᖁᔨᔾᔪᑕᐅᓚᐅᖅᑐᑦ 
ᑐᕌᒐᖃᓚᐅᕐᖓᑕ ᐱᐅᓯᐅᕙᑦᑐᓂᒃ, ᐱᓕᕆᔾᔪᓯᓂᒃ 
ᖃᓄᕐᓗ ᑲᔪᓯᑎᑕᐅᔪᒃᓴᐅᒻᒪᖔᑕ. ᐃᓚᖓᒍᑦ 
ᓇᓗᓇᓐᖏᑦᑐᖅ ᒐᕙᒪᒃᑯᑦ ᓇᐅᒃᑯᑦ 
ᑲᔪᓯᑦᓯᐊᕐᓂᕐᒪᖔᑕ ᐆᒃᑐᕋᑦᓴᐅᖃᑦᑕᕐᓂᐊᖅᑐᑦ. 
ᐆᒃᑑᑎᒋᓗᒍ, ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᑦ ᐅᖃᖅᓯᒪᓚᐅᕐᖓᑕ ᐃᒻᒪᖃ 318 
ᐅᓪᓗᑦ ᖃᓂᒋᔮᓂ ᐃᓐᓄᒃᓯᒐᓱᒃᐸᒻᒪᑕ 
ᐃᓄᖃᓐᖏᑦᑐᒥᒃ ᐃᖅᑲᓇᐃᔮᒥᒃ ᒐᕙᒪᒃᑯᑦ 
ᐃᖅᑲᓇᐃᔮᒃᓴᓂᒃ ᐊᑭᑦᑐᕋᐅᑎᑎᑦᓯᓂᒃᑯᑦ 
ᓴᖅᑭᔮᑎᑦᓯᓂᖏᑎᒍᑦ.   
 

ᖃᑦᑎᑲᓪᓚᒻᒪᕇᑦ ᒪᓕᒐᓕᐅᖅᑏᑦ ᐅᔾᔨᕈᓱᓚᐅᕐᖓᑕ, 
ᖁᕕᐊᓱᒍᓐᓃᕈᑕᐅᕙᒻᒪᑦ ᑕᒪᓐᓇ ᐃᓚᖏᓐᓂ 
ᓂᕈᐊᖅᑕᐅᕕᐅᓯᒪᔪᓂ ᐃᖅᑲᓇᐃᔮᒃᓴᒥᒃ 
ᒐᕙᒪᒃᑯᓐᓂᒃ ᐱᓇᓱᖃᑦᑕᖅᑐᒥᓂᐅᒐᓗᐊᓄᑦ. 
ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎ ᐅᖃᓚᐅᕐᖓᑦ 
ᓈᓚᒃᑕᐅᓂᖏᓐᓂ, “ᐃᖅᑲᓇᐃᔭᖅᑎᑦᓴᓂᒃ ᕿᓂᕈᓰᑦ 
ᕿᓚᒻᒥᐅᓂᖅᓴᐅᒋᐊᖃᕋᓗᐊᕐᖓᑕ 
ᑭᐅᔪᓐᓇᖅᔫᒥᓗᑎᓪᓗ.” ᕿᓚᒻᒥᐅᓂᖅᓴᐅᑉᐸᑦ 
ᓴᖅᑭᔮᕐᓗᓂ ᐆᒃᑐᕋᖅᑕᐅᔪᓐᓇᖅᓯᒐᔭᕐᖓᑦ ᖃᓄᑎᒋ 
ᑲᔪᓯᑎᒋᒻᒪᖔᑦ, ᑕᐃᒫᑦᑕᐅᖅ ᐱᖃᑕᐅᓇᓱᐊᖅᑐᑦ 
ᐅᓄᖅᓯᕚᓪᓕᕋᔭᖅᑐᑦ ᐱᔭᕇᕈᒪᔪᓪᓗ 
ᐃᓕᓐᓂᐊᕆᐊᓕᓐᓂᒃ ᐊᒥᓲᓂᖅᓴᐅᓕᕐᓗᑎᒃ 
ᐱᓕᒻᒪᒃᓴᕈᒪᔪᑦ.   
 
ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᐱᒻᒪᕆᐅᓂᖓᓂᒃ 
ᐊᔾᔨᒌᖏᓐᓂᖏᑕ ᐃᖅᑲᓇᐃᔭᖅᑎᓂᒃ ᕿᓂᕈᓰᑦ 
ᐊᖏᔪᖅᑲᐅᑎᖃᕐᕕᒻᒥ ᓄᓇᓕᓐᓂᓗ ᒥᑭᓐᓂᓴᕐᓂ. 
ᑲᑎᒪᔨᕋᓛᑦ ᐅᖃᖅᓯᒪᒋᓪᓗᑎᒃ ᐱᒻᒪᕆᐅᓂᖓᓂᒃ 
ᓄᓇᕗᒻᒥᐅᑦ ᐊᖏᕈᑎᒃᑯᑦ ᐊᑎᖃᖃᑕᐅᔪᑦ  
ᐃᖅᑲᓇᐃᔮᒃᓴᒥᒃ ᐱᓇᓱᒃᑐᒥᓂᐅᒐᓗᐊᑦ 
ᓂᕈᐊᖅᑕᐅᓂᓐᖏᑉᐸᑕ ᑐᑭᓯᑎᑕᐅᑦᓯᐊᖃᑦᑕᕐᓗᑎᒃ 
ᖃᓄᐃᒻᒪᑦ ᐃᖅᑲᓇᐃᔮᒧᑦ ᓂᕈᐊᖅᑕᐅᓂᓐᖏᒻᒪᖔᑕ.   
 
ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑕᐃᒪᓐᖓᓕᒫᖅ ᒐᕙᒪᒃᑯᑦ 
ᕿᒥᕐᕈᐃᓇᕐᖓᑕ ᖃᓄᑎᒋ ᑲᔪᓯᑦᓯᐊᖅᑎᒋᓕᒻᒪᖔᑕ 
ᑐᕌᒐᖏᑦ ᓯᕗᓪᓕᐅᔾᔭᐅᖁᔭᐅᔪᑦ ᐃᖅᑲᓇᐃᔭᖅᑏᑦ 
ᐊᑐᐊᒐᖓᑦ ᒐᕙᒪᒃᑯᓂ ᐊᖅᑯᑎᒋᓗᒍ, 
ᐃᓱᓕᓚᐅᖅᑐᑦ ᒫᑦᓯ 2010-ᖑᑎᓪᓗᒍ, 
ᐋᖅᑭᑦᓱᐃᓂᖅ ᓄᑖᓂᒃ ᓄᓇᕗᑦ ᒐᕙᒪᒃᑯᖏᓐᓂ-
ᑕᒪᐃᓐᓂᓕᒫᖅ ᐃᖅᑲᓇᐃᔭᖅᑎᑖᕈᓰᑦ 
ᖃᓄᖅᑑᕈᑕᐅᓗᑎᒃ ᐸᕐᖕᓇᐅᑎᑦᓴᓕᐅᕐᓂᖅ, 
ᓴᖅᑮᓂᖅ ᓄᑖᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᒪᓕᒐᒃᓴᖓᓂᒃ, ᐋᖅᑭᑦᓱᐃᓗᑎᒃ ᒪᓕᒐᖅᑎᒍᑦ 
ᓴᐳᔾᔨᒍᑕᐅᓂᐊᖅᑐᓂᒃ ᐅᓐᓂᓪᓗᒃᑐᖃᕈᒪᓐᓂᖅᐸᑦ 

ᐃᓕᕋᓱᐊᓐᖏᓪᓗᓂ ᐊᒻᒪ ᓴᖅᑮᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᒥᓂᒃ 
ᐊᐅᓪᓛᖅᓯᓯᒪᑲᐃᓐᓇᕈᓐᓇᕐᓂᖏᑦ ᐊᓯᖏᓐᓄᑦ 
ᐃᖅᑲᓇᐃᔮᓄᑦ ᐊᒻᒪ ᑎᒃᑯᐊᖅᑕᐅᑲᐅᑎᒋᕙᑦᑐᑦ 
ᐃᖅᑲᓇᐃᔮᒧᑦ ᐱᐅᓯᖏᑦ ᕿᒥᕐᕈᔭᐅᓂᐊᕐᖓᑕ 
ᑭᖑᓪᓕᕐᒥ ᑲᑎᒪᔨᕋᓛᑦ ᐊᕐᕌᒍᑕᒫᖅᓯᐅᑎᓂᒃ 
ᖃᓄᖅᑑᕈᑎᖃᓕᕐᒥᒃᐸᑕ ᒥᒃᓴᐅᓴᔭᐅᓯᒪᔪᓂᒃ 
ᐊᑐᕈᒫᕐᓂᐊᖅᑐᓂᒃ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔭᒃᓴᖏᑕ ᐸᕐᖕᓇᐅᑎᖏᓐᓂᒃ.   
 
ᑲᔪᓯᑎᑕᐅᒋᐊᓖᑦ ᐸᕐᓇᐅᑎᖏᑦ ᐅᓂᒃᑳᖑᓚᐅᖅᑐᑦ 
ᑲᑎᒪᔨᕋᓛᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ ᐅᖃᐅᓯᖃᓚᐅᕐᖓᑕ 
ᐅᓪᓗᖅᓯᐅᑎᑎᒍᑦ ᐃᓱᓕᒃᑕᕐᕕᐅᓂᐊᖅᑐᓂᒃ 
ᐱᔭᕇᖅᓯᒪᔭᕆᐊᓕᓐᓄᑦ ᐱᔭᒃᓴᕆᔭᐅᔪᓪᓗ 
ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᓚᐅᖅᑕᖏᑦ ᑭᐅᔭᕆᐊᖃᕐᓂᖏᓐᓄᑦ, 
ᒪᓕᒐᓕᐅᖅᑏᑦ ᕿᒥᕐᕈᒐᒥᒃ ᐅᖃᓚᐅᖅᑐᑦ 
ᐅᓪᓗᖅᓯᐅᑎᑎᒍᑦ ᐃᓱᓕᒃᑕᕐᕕᒃᓴᑦ 
ᕿᓚᒻᒥᐅᓂᖅᓴᐅᔪᓐᓇᕐᓂᖏᑦ 
ᓈᒻᒪᓈᖅᑕᖅᓯᒪᓐᖑᓗᐊᕐᖓᑕ ᐊᒻᒪ ᐊᒥᓱᑦ ᐱᔭᒃᓴᑦ 
ᐅᓂᒃᑳᕆᔭᐅᑦᓯᐊᖅᓯᒪᒐᑎᒃ ᐃᓗᓕᖏᑦ ᖃᓄᑎᒋ 
ᑲᔪᓯᕙᓪᓕᐊᑎᒋᒻᒪᖔᑕ ᑐᑭᓕᒻᒥᒃ 
ᐆᒃᑐᕋᒐᒃᓴᐅᓕᕈᓐᓇᖁᓪᓗᒋᑦ. 
 
ᐆᒃᑑᑎᒋᓗᒍ ᐅᖃᖅᑲᐅᒐᒪ ᐅᐊᑦᑎᐊᕈ, ᒐᕙᒪᒃᑯᑦ 
ᐅᓪᓗᕐᒥᒃ ᑐᕌᒐᖃᖅᑑᔮᕈᓐᓃᕐᒪᑕ ᖃᖓᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᓈᒪᔪᖁᑎᖃᓕᕋᓗᐊᕐᒪᖔᑕ. 
ᑲᑎᒪᔨᕋᓛᖑᔪᑦ ᖃᐅᔨᒪᔫᒐᓗᐊᑦ ᐅᓪᓗᕐᓂ 
ᑐᕌᖅᑕᓂᒃ ᐋᖅᑮᓯᒪᔭᕆᐊᖃᕋᓗᐊᕐᒪᑕ, 
ᐊᖏᕈᓐᓇᓐᖏᒻᒪᑕ ᐊᑲᐅᒋᔭᐅᓐᖏᑦᑐᒥᒃ ᓄᑖᒥ 
ᐅᓪᓗᕐᒥᒃ ᑐᕌᒐᕆᔭᖓ ᐋᖅᑭᒃᑕᐅᔪᓐᓇᖏᑦᑐᖅ 
ᑭᓯᐊᓂ ᑎᑭᑉᐸᑦ ᐅᑭᐅᖅ 2015. 
 
ᐅᖃᖅᑎᑦᑎᔩ, ᐅᖃᕈᒪᒻᒥᔪᖓ 
ᓇᒻᒪᒃᓴᓐᖏᒃᑲᓗᐊᖅᑐᖓ ᑲᑎᒪᔨᖃᓛᖑᒧᑦ 
ᖁᕕᐊᓱᓚᐅᓐᖏᑦᑐᑦ ᑭᒡᒍᓯᕆᓚᐅᖅᑕᖏᓐᓂᒃ 
ᒐᕙᒪᒃᑯᓐᓂᒃ ᐊᐱᖅᓱᖅᑕᐅᔪᓂᒃ 
ᓈᓚᓐᓂᖃᖅᑎᓪᓗᒋᑦ. ᐆᒃᑑᑎᒋᓪᓗᒍ, 
ᒪᓕᒐᓕᐅᖅᑎᐅᔪᑦ ᐅᔾᔨᖅᓱᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᑦ ᓴᖅᑮᓚᐅᕐᒪᑕ ᑐᓴᒐᒃᓴᐅᔪᒥ ᓯᑎᐱᕆ 
15, 2010, ᐅᖃᖅᓯᒪᓚᐅᖅᑐᓂ ᒥᓂᔅᑕᐅᔪᑦ 
“ᐊᖏᖃᑎᒌᓚᐅᕐᒪᑕ ᓇᑲᑎᕆᓂᕐᒧᑦ ᓄᓇᕗᑦ 
ᒐᕙᒪᒃᑯᖏᓐᓂ, ᐃᑲᔪᕐᓗᑎᒃ ᐃᖅᑲᓇᐃᔭᖅᑎᖏᑦ 
ᓈᒻᒪᒃᓯᑎᑕᐅᒐᓱᐊᖅᑎᓪᓗᒋ, ᐊᒻᒪ 
ᓇᓗᓇᐃᖅᑐᐃᑲᓐᓂᕐᓗᑎᒃ ᐃᓄᒃᓯᒪᓐᖏᑦᑐᓂᒃ,” 
ᐊᐱᖅᓱᖅᑕᐅᔪᑦ ᐅᐸᓗᖓᐃᔭᖅᓯᒪᓚᐅᓐᖏᑦᑐᑦ 
ᐃᓱᒪᓕᐅᕈᑕᐅᔪᓂᒃ ᓇᓗᓇᐃᔭᐃᓪᓚᕆᒋᐊᒃᓴᖅ, 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑑᑎᖃᓪᓚᕆᒃᑲᓗᐊᖅᑎᓪᓗᒍ 
ᐅᖃᐅᓯᕆᔭᐅᓚᐅᖅᑐᒧᑦ ᑲᑎᒪᔨᕋᓛᑦ 
ᓈᓚᓐᓂᖃᖅᑎᓪᓗᒋᑦ. 
 
ᑲᑎᒪᔨᕋᓛᖑᔪᑦ ᐊᒃᓱᐊᓗᒃ ᖁᕕᐊᓱᓚᐅᓐᖏᑦᑐᑦ 
ᒐᕙᒪᒃᑯᑦ ᕿᐱᓗᑦᑎᐊᒻᒪᕆᓚᐅᕐᓂᖏᓐᓂ 
ᑭᐅᓇᓱᐊᖅᑐᑎᒃ ᓴᖅᑭᓚᐅᖅᑐᒧᑦ 
ᓈᓚᓐᓂᖃᖅᑎᓪᓗᒋᑦ. 
 
ᐃᖅᑲᖅᑐᐃᕕᒃᑯᑎᑕᐅᔪᓂᒃ ᓄᓇᕗᒻᒥ ᑐᓐᖓᕕᒃᑯᑦ 
ᒐᕙᒪᑐᖃᒃᑯᓐᓂᑦ ᐱᔾᔪᑎᖃᖅᑐᓂ 
ᐊᑐᓕᖅᑎᑕᐅᓂᖏᓐᓄᑦ ᓄᓇᕗᒻᒥ ᓄᓇᑖᓂᕐᒧᑦ 
ᐊᖏᖃᑎᒌᒍᑕᐅᔪᒧᑦ, ᓄᓇᕗᑦ ᒐᕙᒪᒃᑯᖏᑦ 
ᐅᖃᓚᐅᖅᑐᑦ ᒐᕙᒪᑐᖃᒃᑯᑦ “ᑐᓂᓯᔪᒪᓐᖏᑦᑐᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 
ᓈᒻᒪᒃᑐᓂᒃ...ᐋᖅᑮᔪᓐᓇᕐᓗᑎᒃ ᐊᒻᒪ 
ᐊᑐᓕᖅᑎᑦᑎᓗᑎᒃ ᐃᓕᓐᓂᐊᖅᑕᐅᔭᕆᐊᖃᖅᑐᓂᒃ 
ᐊᒻᒪ ᐊᓯᖏᓐᓂᒃ ᐊᒥᓱᕈᒃᑲᓐᓂᐅᑕᐅᔪᓐᓇᖅᑐᓂᒃ 
ᐃᓄᐃᑦ ᐃᓚᐅᓂᖅᓴᐅᖁᓪᓗᒋᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᑭᒡᒐᑐᐃᑦᑎᐊᕈᓐᓇᕐᓗᑎᒃ. 
ᑎᑭᓪᓗᒍ ᓄᓇᕗᑦ ᒐᕙᒪᒃᑯᖏᑦ 
ᒪᓕᒍᓐᓇᖅᓯᒪᓐᖏᑦᑐᑦ ᒪᓕᒋᐊᖃᖅᑕᖏᓐᓂ 
ᑐᕌᖓᔪᑦ ᑎᑎᕋᖅᓯᒪᔪᒧᑦ 23, ᑕᒪᓐᓇ ᑲᓇᑕᐅᑉ 
ᒪᓕᓐᖏᔾᔪᑎᒋᒻᒪᔾᔪᑦ 
ᑮᓇᐅᔭᖃᖅᑎᑦᑎᓂᕆᔭᕆᐊᖃᖅᑕᖏᓐᓂᒃ.” 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔮᓂᒃ 
ᐃᓐᓄᐃᔪᓐᓇᖏᑉᐸᑕ ᒐᕙᒪᑐᖃᒃᑯᓐᓂᑦ 
ᑮᓇᐅᔭᑭᓗᐊᖅᑎᑕᐅᒧᑦ, ᑕᐃᒪᓕ ᒐᕙᒪᒃᑯᑦ  
ᒪᑐᐃᖓᑦᑎᐊᕆᐊᖃᖅᐳᑦ ᒪᓕᒐᓕᐅᖅᑎᖏᓐᓄᑦ 
ᐱᔾᔪᑎᖃᖅᑐᓂᒃ ᖃᓄᐃᓕᖓᓕᕐᓂᖏᓐᓂᒃ ᑕᐃᒃᑯᐊ 
ᑮᓇᐅᔭᑦ ᖃᑦᑎᓪᓚᕆᐅᒋᐊᖃᕐᒪᖔᑕ. 
 
ᐅᖃᖅᑏ, ᐊᒥᓱᑲᓪᓚᐅᔪᑦ ᐃᓱᒪᒋᔭᐅᔪᑦ ᐊᒻᒪ 
ᐱᔾᔪᑕᐅᔪᑦ ᓴᖅᑭᓚᐅᖅᑐᑦ ᑲᑎᒪᔨᕋᓛᑦ 
ᕿᒥᕐᕈᓂᖃᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᓐᓂᒃ. ᑕᐃᒪᓕ, ᑲᑎᒪᔨᕋᓛᖑᒧᑦ 
ᐊᑐᓕᖁᔨᒐᓗᐊᖅᐳᑦ ᓄᓇᕗᑦ ᒐᕙᒪᒃᑯᖏᑦ 
ᒪᓕᖁᓪᓗᒋᑦ ᐅᑯᓂᖓ ᖃᓄᖅᑑᕈᑎᒃᓴᐅᔪᓂᒃ: 

 
1. ᐱᒻᒪᕆᐅᓂᖓᓂᒃ ᑲᔪᓰᓐᓇᖅᑐᒥᒃ, 

ᐅᓂᒃᑲᓕᐊᖑᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
ᖃᓄᐃᓕᐅᖅᑐᖃᓕᕐᒪᖔᑕ 
ᐱᐅᓯᒋᐊᖅᑕᐅᓇᓱᐊᖅᑎᓪᓗᒍ 
ᐃᖅᑲᓇᐃᔭᖅᑎᖃᕐᓂᖅ ᒐᕙᒪᒃᑯᓐᓂᑦ ᐊᒻᒪ 
ᓇᓗᓇᐃᕈᑕᐅᔪᒥᒃ ᖃᓄᖅ 
ᖃᐅᔨᒪᔭᐅᔪᓐᓇᖃᕐᓂᐊᕐᒪᖔᖅ. ᑲᑎᒪᔨᕋᓛᑦ 
ᐊᑐᓕᖁᔨᕗᑦ ᑭᖑᓪᓕᕐᒥ ᐅᓂᒃᑳᖑᔪᖅ 
ᒐᕙᒪᒃᑯᑦ ᖃᓄᐃᓕᐅᕐᓂᐊᕐᓂᖏᓐᓄᑦ 
ᑭᒡᒍᑎᖏᓐᓂᒃ ᐊᑐᓕᖁᔭᐅᔪᓂᒃ ᐅᓂᒃᑲᖓᓂ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓴᖅᑭᑕᐅᖁᓪᓗᒋᑦ 
ᒪᓕᖓᓕᐅᕐᕕᒻᒥ ᐅᓪᓗᖓᓂ ᓯᕗᓪᓕᖅᐹᒥᒃ 
ᐅᑭᐊᒃᓵᒃᑯᑦ ᑲᑎᒪᕐᔪᐊᕆᐊᓕᖅᐸᑕ 2011 
ᒪᓕᒐᓕᕐᕕᒻᒥ. ᑲᑎᒪᔨᕋᓛᖑᔪᑦ 
ᐊᑐᓕᖁᔨᒃᑲᓂᖅᐳᑦ ᑖᓐᓇ ᐅᓂᒃᑳᖅ, 
ᐊᔪᕐᓇᖏᑉᐸᑦ, ᓴᖅᑮᓗᑎᒃ ᐱᕙᓪᓕᐊᓂᐅᔪᓂᒃ 
ᑐᕌᖅᑕᖏᓐᓂᒃ ᐊᑯᓂᐅᓂᖏᑦ 
ᐊᑉᐸᕆᐊᖅᑕᐅᓪᓗᒋᑦ 
ᐃᓐᓄᑦᑕᐅᓇᓱᐊᖅᑎᓪᓗᒋᑦ. ᑲᑎᒪᔨᕋᓛᖑᔪᑦ 
ᐊᑐᓕᖁᔨᒃᑲᓐᓂᖅᐳᑦ ᑖᓐᓇ ᐅᓂᒃᑲᖑᔪᖅ 
ᖃᓄᐃᓕᖅᓯᒪᓕᕐᒪᖔᑕ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᕗᒻᒥ 
ᓯᓚᑦᑐᖅᓴᕐᕕᒃ. ᑲᑎᒪᔨᕋᓛᖑᔪᑦ ᐅᔾᔨᓱᖅᐳᑦ 
ᒐᕙᒪᒃᑯᑦ ᑲᔪᓯᑦᑎᐊᕐᓂᖓ 
ᐆᒃᑑᕈᑕᐅᔪᓐᓇᖅᑐᓂᒃ ᐱᕙᓪᓕᐊᓂᕐᒧᑦ 
ᑐᑭᒧᐊᒍᑕᐅᓂᐊᖅᑐᓂᒃ ᓯᕗᓂᑦᑎᓐᓂ 
ᐃᓱᒪᒃᓴᖅᓯᐅᕆᐊᖃᕐᓂᕐᒥᒃ ᑕᐃᒃᑯᐊ ᒐᕙᒪᒃᑯᑦ 
ᒫᓐᓇᐅᔪᖅ ᐊᖅᑐᖅᐸᑦᑕᖓ ᑐᑦᑕᕐᕕᐅᔪᒥᒃ  
ᐃᖅᑲᓇᐃᔭᖅᑎᓄᑦ ᑲᒪᓂᕐᒧᑦ 
ᓈᒻᒪᑦᑐᒋᔭᐅᓪᓗᑎᒃ. ᑲᑎᒪᔨᕋᓛᖑᔪᑦ 
ᐅᔾᔨᓱᒃᑲᓂᖅᐳᑦ ᒐᕙᒪᐅᔪᑦ ᒫᓐᓇᒃᑯᑦ 
ᐊᐅᓚᓂᖓᓄᑦ ᕿᒥᕐᕈᓂᕐᒧᑦ 
ᓯᐊᒻᒪᕐᕕᐅᓯᒪᔪᓂᒃ, ᓂᕆᐅᒋᔭᐅᔪᑦ ᕿᑎᖓᓂ 
2011, ᐃᑲᔪᕐᓂᐊᕆᓪᓗᓂ 
ᐃᓱᒪᒃᓴᖅᓯᐅᕈᑎᒋᔭᐅᓂᖓᓄᑦ ᑕᒪᒃᓱᒪ. 

 
2. ᓱᑲᓕᖅᑎᑦᑎᒋᐊᕐᓂᖅ ᓄᓇᕗᑦ ᒐᕙᒪᒃᑯᖏᑕ 

ᐱᕕᒃᓴᖓᓂᒃ ᐋᖅᑮᓂᕐᒧᑦ ᓄᑖᕐᒥ ᐅᓪᓗᕐᒥ  

ᐃᓄᓐᓂ ᐊᒥᓲᓂᖏᓐᓂᒃ 
ᐃᖅᑲᓇᐃᔭᖅᑎᖃᓕᕐᓂᕐᒧᑦ ᓈᒻᒪᒃᓯᓂᕐᒧᑦ 
ᑕᒪᒃᑯᓇᓂ ᐱᓕᕆᕕᐅᔪᓂ, ᒐᕙᒪᒃᑯᑦ 
ᑯᐊᐳᕇᓴᖏᓐᓄᑦ ᐊᒻᒪ ᑎᒥᖁᑎᖏᓐᓄᑦ. 

 
3. ᐱᒻᒪᕆᐅᓂᖓᓂᒃ ᕿᒥᕐᕈᓂᕐᒧᑦ ᓯᕕᑐᔪᒧᑦ 

ᒪᑭᒪᔪᓐᓇᕐᓂᖏᓐᓄᑦ ᐊᕐᕌᒍᑕᒫᑦ 
ᐊᒥᓱᕈᖅᐸᓪᓕᐊᓂᖏᓐᓄᑦ ᐃᖅᑲᓇᐃᔮᖑᔪᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑐᑦ. 

 
4. ᐱᒻᒪᕆᐅᓂᖓᓂᒃ ᐊᑯᓂᐅᓗᐊᓐᖏᑦᑐᒥ 

ᓴᖅᑮᓂᕐᒧᑦ ᒪᓕᖓᓕᐅᕐᕕᒻᒥ ᐱᒻᒪᕆᐅᒻᒪᑕ 
ᑎᑎᖅᑲᐅᒧᑦ, ᐱᖃᓯᐅᑎᓪᓗᒋᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᑦ 
ᐅᓂᒃᑳᖑᔪᖅ ᐊᒻᒪ ᑕᖅᑭᑦ ᐱᖓᓱᑦ 
ᐊᓂᒍᕋᐃᒻᒪᑕ ᐃᓄᐃᑦ ᐃᖅᑲᓇᐃᔭᖅᑐᑦ 
ᖃᑦᑎᐅᓂᖏᓐᓄᑦ ᐅᓂᒃᑳᖅ. ᐱᒋᐊᖅᑐᒍ 
ᕖᕝᕗᐊᕆ 25, 2011, 2009-2010 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᐊᕐᕌᒍᑕᒫᑦ 
ᐅᓂᒃᑳᖑᔪᖅ ᓴᖅᑭᑕᐅᓚᐅᖅᓯᒪᓐᖏᒻᒪᑦ. 
ᑕᐃᓐᓇ ᐊᕐᕌᒍᖓ ᐃᓱᓕᓚᐅᕋᓗᐊᖅᑎᓪᓗᒍ 
ᑕᖅᑭ 11 ᐊᓂᒍᓕᖅᑐᑦ. ᕖᕝᕗᐊᕆ 25, 2011, 
ᓴᖅᑭᑕᐅᓚᐅᖅᑐᖅ ᑕᖅᑭᑦ ᐱᖓᓱᑦ 
ᐊᓂᒍᕋᐃᒻᒪᑕ ᐅᓂᒃᑳᓕᐊᖑᕙᑦᑐᑦ ᖃᑦᑎᑦ 
ᐃᓄᐃᑦ ᐃᖅᑲᓇᐃᔭᓕᕐᒪᖔᑕ 
ᐅᓂᒃᑳᖅᓯᒪᓚᐅᖅᑐᖅ ᔫᓂ 2010-ᒧᑦ. ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᑕᒪᒃᑯᓇᓂ ᑎᑎᖅᑲᐅᔪᓂ 
ᑐᓴᐅᒪᔭᐅᔭᕆᐊᖃᓪᓚᕆᒻᒪᑕ ᒪᓕᒐᓕᐅᖅᑎᓄᑦ 
ᐊᒻᒪ ᐃᓄᓐᓄᑦ ᖃᐅᔨᒪᔪᓐᓇᖃᑦᑕᓂᐊᕐᒪᑕ 
ᒐᕙᒪᒃᑯᑦ ᖃᓄᐃᓕᐅᕐᓂᖏᓐᓂᖏᑦ ᑕᒪᒃᓱᒪᓂ 
ᐃᖅᑲᓇᐃᔭᖅᑐᓕᕆᓂᕐᒥ. 

 
5. ᐱᒻᒪᕆᐅᓂᖓᓂᒃ ᓇᓗᓇᐃᔭᐃᓂᕐᒧᑦ, 

ᑭᒡᒍᓯᐅᔪᓂᒃ ᑕᕝᕙᓂ ᐅᓂᒃᑲᒥ, ᓄᓇᕗᑦ 
ᒐᕙᒪᒃᑯᖏ ᖃᓄᐃᓕᖓᓂᖓ ᐱᔾᔪᑎᖃᖅᑐᓂᒃ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᓂᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑕ ᐱᔭᕆᐊᖃᖅᑕᖏᓐᓂᒃ 
ᒪᓕᑦᑐᒍ ᑎᑎᕋᖅᓯᒪᔪᖅ 23 ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒧᑦ. 

 
ᐅᖃᖅᑏ, ᓄᖅᑲᕐᓂᐊᓕᖅᐳᖓ ᓇᓗᓇᐃᖅᓯᓗᖓ 
ᑲᑎᒪᔨᕋᓛᖑᒧᑦ, ᒪᓕᓪᓗᒍ ᒪᓕᒐᖅ 91(5),  

ᕿᓄᖁᓪᓗᒋᑦ ᒐᕙᒪᒃᑯᑦ ᓴᖅᑮᖁᔭᐅᓗᑎᒃ 
ᐊᑕᖐᔪᓂ ᑭᒡᒍᓯᐅᔪᓂᒃ ᑕᕝᕗᖓ ᐅᓂᒃᑳᒧᑦ ᐅᓗᐃᑦ 
120 ᐃᓗᐊᓂ. 
 
ᐅᔾᔨᖅᓱᖁᔨᒻᒥᔪᖓ ᑲᑎᒪᔨᕋᓛᖑᔪᑦ ᕿᓚᓈᖅᐳᑦ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᓂᕐᒥᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ 2011 ᐅᓂᒃᑳᖓᓂ 
ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᓱᕈᑦᑎᓄᑦ, ᐅᕕᒃᑲᕐᓄᑦ 
ᐊᒻᒪ ᐃᓚᒌᓄᑦ ᐱᓕᕆᐊᓄᑦ ᐱᔨᑦᑎᕈᑎᓄᑦ. 
 
ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᔨᕋᓛᑦ ᒪᓕᒐᓕᐅᕐᕕᖕᒨᖅᑕᐅᖁᓪᓗᒋᑦ. 
ᖁᔭᓐᓇᒦᑦ, ᒥᔅᑕ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑭᒡᒐᑐᖅᑏ. ᑭᒡᒐᑐᖅᑎ ᑖᓐᓇ 
ᓅᑦᑎᒋᐊᓐᖓᑦ ᐅᓂᒃᑳᖏᑦ ᑲᑎᒪᔨᐅᖃᑎᖏᓐᓄᑦ 
ᑐᓂᔭᐅᖁᓪᓗᒋᑦ ᑲᑎᒪᕕᑦᑎᓐᓄᑦ. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑕᕝᕙ 
ᐅᓂᒃᑳᕆᔭᐅᕋᑖᖅᑐᑦ ᑎᒍᔭᐅᕗᑦ ᑲᑎᒪᕕᑦᑎᓐᓄᑦ. 
ᑲᑎᒪᔾᔪᑎᑦᑎᓐᓄᑦ. ᑲᑎᒪᔾᔪᑎᒃᓴᖅ 14. 
ᐊᓚᒃᑲᐃᓂᖅ ᑎᑎᖅᑲᓂᑦ. ᑭᒡᒐᑐᖅᑐᖅ 
ᖃᒪᓂᑦᑐᐊᒧᑦ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 011 - 3(3): 

ᖃᒪᓂᑦᑐᐊᒥ ᐆᒪᔪᕐᓂᐊᖅᑎᑦ ᑲᑎᒪᔨᖏᑦ 
ᐅᖃᐅᓯᐅᖃᑦᑕᓚᐅᖅᑐᑦ 
ᐋᖅᑭᒋᐊᖅᑕᐅᓯᒪᔪᓪᓗ ᒪᑯᐊ ᒪᓕᒋᐊᓕᖏᑦ 
ᐅᐸᓗᖓᐃᔭᓐᓂᕐᒥᑦ, ᐊᕙᑎᒥᓪᓗ 
ᕿᒥᕐᕈᓂᕐᒧᑦ ᖃᓄᖅ 
ᐱᖅᑯᓗᐊᕿᓕᖏᒃᑲᓗᐊᕐᒪᖔᑕ AREVA-ᑯᑦ 
ᑭᒡᒐᕕᒃᒥ ᐱᓕᕆᑎᓪᓗᒋᑦ (ᐊᐅᐸᓗᒃᑐᖅ) 

ᐊᐅᐸᓗᒃᑐᑦ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᑖᒃᑯᐊ ᒐᕙᒪᒃᑯᓐᓂᑦ 
ᑎᑎᕋᖅᑕᐅᓯᒪᓂᐊᕐᖓᑦ ᓂᐱᓕᐅᖅᑕᓗᓂ 
ᐊᒻᒪᑦᑕᐅᖅ ᒪᓕᒐᓕᐅᖅᑎᓄᑦ ᑲᑎᒪᕕᒻᒥ 
ᑐᓴᐅᒪᔭᐅᓂᐊᕐᒪᑦ. ᖃᒪᓂᑦᑐᐊᒥ ᐆᒪᔪᕐᓂᐊᖅᑎᑦ  

ᑲᑎᒪᔨᖏᑦ ᐅᖃᐅᓯᐅᖃᑦᑕᓚᐅᖅᑐᑦ 
ᐋᖅᑭᒋᐊᖅᑕᐅᓯᒪᔪᓪᓗ ᒪᑯᐊ ᒪᓕᒋᐊᓕᖏᑦ 
ᐅᐸᓗᖓᐃᔭᓐᓂᕐᒥᑦ, ᐊᕙᑎᒥᓪᓗ ᕿᒥᕐᕈᓂᕐᒧᑦ 
ᖃᓄᖅ ᐱᖅᑯᓗᐊᕿᓕᖏᒃᑲᓗᐊᕐᒪᖔᑕ Areva-ᑯᑦ 
ᑭᒡᒐᕕᒃᒥ ᐱᓕᕆᑎᓪᓗᒋᑦ ᓴᖅᑭᕈᒪᕙᒃᑲ. 
ᕿᒥᕐᕈᔭᐅᖁᕙᒃᑲ ᒪᓕᒐᓕᐅᖅᑎᓕᒫᓄᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᓂᔅᑐ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕋᔪᓕᕆᔨᒃᑯᓄᓪᓗ. 
 
ᓴᖅᑭᑕᐅᔪᖅ ᑎᑎᖅᑲᒃ 012 - 3(3): 

ᕿᒥᕐᕈᓚᐅᖅᑕᖏᑦ ᑲᑎᒪᔨᕋᓛᖏᑕ 2008-
09-ᒧᑦ ᐱᔭᕆᐊᑐᔪᓂᑦ ᕿᒥᕐᕈᓯᒪᓂᕆᔭᖏᑦ 
ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔪᑏᑦ 
ᑎᑎᕋᕐᕕᖓᓂᑦ (ᐊᐅᐸᓗᒃᑐᖅ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓄᓇᕗᒻᒥ ᓇᒻᒥᓂᓕᖕᓄᑦ 
ᐃᑲᔪᑎᒃᑯᑦ ᕿᒥᕐᕈᓚᐅᖅᑕᖏᑦ ᑲᑎᒪᔨᕋᓛᖏᑕ 
2008-09-ᒧᑦ ᐱᔭᕆᐊᑐᔪᓂᑦ ᕿᒥᕐᕈᓯᒪᓂᕆᔭᖏᑦ 
ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔪᑏᑦ 
ᑎᑎᕋᕐᕕᖓᓂᑦ, ᓄᓇᕗᑦ ᑐᓐᖓᕕᒃᑯᓐᓂᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᖁᑦᑎᑦᑐᒧᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 013 - 3(3): 

ᖃᐅᓱᐃᑦᑐᒥ ᓂᐅᕕᕐᕕᓐᓄᑦ ᓂᕿᒃᓴᖏᑦ 
ᓂᐅᕕᐊᒃᓴᖏᑦ ᓂᕿᑦᑎᐊᕙᓂᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂᒃ ᕿᒥᕐᕈᔭᐅᓂᖓᑦ 
ᑲᓲᑎᓂᕐᔪᐊᒃᑯᑦ (ᐃᐊᓕᐃᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎᑦᑎᔩ, ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲ 
ᒪᓕᒐᓕᐅᖅᑎᐅᓪᓗᖓ ᐊᑭᖏᑦ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᑕᖅᑐᒥᑦ 
ᓴᖅᑭᔮᖅᑎᑕᐅᓚᐅᖅᑐᑦ ᖃᐅᓱᐃᑦᑐᒥᑦ.  
 
ᐅᖃᖅᑏ, ᕼᐊᓇ ᕗᕝ ᖁᔭᓐᓇᒦᒃ ᖃᐃᑦᑎᓚᐅᕋᕕᑦ 
ᑖᒃᑯᓂᖓ ᐅᓂᒃᑳᓂᑦ.  

ᐅᖃᐅᓯᕆᓚᐅᕐᒥᒐᒃᑭᑦ ᑕᒪᒃᑯᐊ ᓂᕿᑦᑎᐊᕙᐃᑦ 
ᐊᑐᐃᓐᓇᐅᖏᓗᐊᕐᓂᖏᑦ ᐊᔾᔨᒌᖏᑦᑑᑎᓂᒃ 
ᐱᑕᖃᐅᓐᖏᓗᐊᕐᓂᖓ ᓂᐅᕕᕐᕕᑯᓐᓄᑦ 
ᐊᑐᐃᓐᓇᐅᑎᑕᐅᖃᑦᑕᖅᑐᑦ. 
 
ᑖᒃᑯᐊ ᑎᑎᕋᖅᓯᒪᔪᑦ ᕿᒥᕐᕈᔭᐅᖁᒐᓗᐊᖅᑲᒃᑲ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 014 - 3(3): ᑭᐅᔾᔪᑎ 

ᒥᓂᔅᑕᐅᑉ ᐊᑐᖅᑕᐅᖁᔭᖏᑦ 
ᓈᓴᐅᑎᖃᖅᑐᖅ 1, ᐊᐃᐳᕈ 15, 2011, 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ (ᑰᓕ) 

 
ᓴᖅᑭᑕᐅᔪᖅ ᑎᑎᖅᑲᒃ 015 - 3(3): ᒥᓂᔅᑕ 

ᑖᒃᑯᐊ ᑎᓕᔭᐅᔾᔪᑎᕕᓃᑦ ᓈᓴᐅᑎᖃᖅᑐᖅ 
1, ᐅᓪᓗᖓ ᐊᐃᐳᕈ 17, 2010. 
ᐃᓪᓗᓕᕆᔨᕐᔪᐊᑯᓐᓄᑦ ᑐᕌᖅᑐᓂ (ᑰᓕ) 

 
ᓴᖅᑭᑕᐅᔪᖅ ᑎᑎᖅᑲᒃ 016 - 3(3): 

ᐃᓪᓗᓕᕆᔨᕐᔪᐊᒃᑯᑦ ᑭᐅᔾᔪᑎᖏᑦ, ᖃᓄᖅ 
ᑖᒃᑯᐊ ᐱᓕᕆᐊᖓᑕ ᒥᔅᓵᓄᑦ, 
ᑲᑐᔾᔨᖃᑎᒌᕐᔪᐊᑦ 2010-11 (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐊᑐᕐᓂᐊᖅᑕᕋ 
ᐃᓪᓗᓕᕆᔨᕐᔪᐊᑯᓐᓃᖔᕐᓗᖓ.  
 
ᖁᕕᐊᓱᑉᐳᖓ ᐅᑯᐊ ᓴᖅᑭᑎᑦᑐᓐᓇᕋᒃᑭᑦ 
ᐱᖓᓲᓂᐊᕐᒪᑕ. ᓯᕗᓪᓕᖅᐹᖅ, ᑭᐅᔾᔪᑎ ᒥᓂᔅᑕᐅᑉ 
ᐊᑐᖅᑕᐅᖁᔭᖏᑦ ᓈᓴᐅᑎᖃᖅᑐᖅ 1, ᐊᐃᐳᕈ 15, 
2011, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ; ᐊᒻᒪ, ᑖᓐᓇ 
ᐱᖃᑖ, ᐅᖃᖅᑏ, ᖁᕕᐊᓱᑉᐳᖓ ᑖᓐᓇ 
ᓴᖅᑭᑎᑦᑐᓐᓇᕋᒃᑯ ᒥᓂᔅᑕ ᑖᒃᑯᐊ ᑎᓕᔭᐅᔾᔪᑎᕕᓃᑦ 
ᓈᓴᐅᑎᖃᖅᑐᖅ 1, ᐅᓪᓗᖓ ᐊᐃᐳᕈ 17, 2010.  



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᕆᔨᕐᔪᐊᑯᓐᓄᑦ ᑐᕌᖅᑐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᑭᖑᓪᓕᖅᐹᖅ, ᖁᕕᐊᓱᑉᐳᖓ 
ᑖᒃᑯᐊ ᑭᐅᔾᔪᑎᕕᓂᖅᐳᑦ, ᐃᓪᓗᓕᕆᔨᕐᔪᐊᒃᑯᑦ 
ᑭᐅᔾᔪᑎᖏᑦ, ᖃᓄᖅ ᑖᒃᑯᐊ ᐱᓕᕆᐊᖓᑕ ᒥᔅᓵᓄᑦ, 
ᑲᑐᔾᔨᖃᑎᒌᕐᔪᐊᑦ 2010-11. ᑖᓐᓇ ᐱᔾᔪᑎᒋᓪᓗᒍ 
ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᓚᒃᑲᐃᓂᖅ 
ᑎᑎᖅᑲᓂᒃ. ᐃᓵᔅᓯᒪᔪᖃᕈᓐᓃᕐᖓᑦ. 
ᑲᑎᒪᔾᔪᑎᑦᑎᓐᓄᑦ (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 15. 
(ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᖅᓯᓂᖅ 
ᓅᑦᑎᒋᐊᕈᑎᔅᓴᓂᑦ ᓯᕗᓂᑦᑎᓐᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 16. (ᑐᓵᔨᑎᒎᕈᓐᓃᖅᑐᖅ) 
ᓇᓗᓇᐃᖅᓯᓂᖅ ᓅᑦᑎᒋᐊᕈᑎᔅᓴᓂᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 17. (ᑐᓵᔨᑎᒎᕈᓐᓃᖅᑐᖅ) 
ᓅᑦᑎᒋᐊᕐᓂᖅ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 18. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ. 
 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 02 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑭᓪᓕᓯᓂᐊᖅᑎᓂᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 
ᐊᐃᑉᐲᓪᓗᓂ ᑭᒡᒐᖅᑐᐃᔪᖅ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒪᓕᒐᒃᓴᖅ 2. ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᓂᐊᖅᑎᓂᑦ ᒪᓕᒐᖅ, 
ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᒥᓂᔅᑑᔪᖅ 
ᑮᓇᐅᔭᓕᕆᔨᒃᑯᓐᓄᑦ. 
 
ᒪᓕᒐᒃᓴᖅ 03 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 
ᑭᒡᒐᑐᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕌᕐᔪᐊᕐᒧᓪᓗ, ᒪᓕᒐᒃᓴᖅ 3. ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒥ ᑖᒃᓯᓕᕆᓂᕐᒧᑦ 

ᒪᓕᒐᖅ ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑑᔪᖅ. 
 
ᒪᓕᒐᒃᓴᖅ 04 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 
ᑭᒡᒐᑐᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕌᕐᔪᐊᕐᒧᓪᓗ, ᒪᓕᒐᒃᓴᖅ 4. ᐊᔾᔨᒌᓐᖏᑦᑐᓂᑦ 
ᒪᓕᒐᕐᓂᑦ ᐋᖅᑭᒋᐊᖅᑕᐅᖁᓪᓗᒍ 2011-ᒥ ᒪᓕᒐᖅ 
ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᔅᓱᒧᖓ ᓅᑦᑎᒋᐊᓐᓂᕐᒧᑦ. 
ᒪᓕᒐᓕᕆᔨᒃᑯᓐᓄᑦ ᒥᓂᔅᑑᔪᖅ. 
 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 
ᑭᒡᒐᑐᖅᑐᖅ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕌᕐᔪᐊᕐᒧᓪᓗ, ᒪᓕᒐᒃᓴᖅ 5. ᐊᔾᔨᒌᓐᖏᑦᑐᓂᑦ 
ᒪᓕᒐᕐᓂᑦ ᐋᖅᑭᒋᐊᖅᑕᐅᖁᓪᓗᒍ ᒪᓕᒐᖅ, 2011, 
ᓈᓴᐅᑖ 2, ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᓅᑦᑎᒋᐊᕈᑦ 
ᓈᒻᒪᑦᑐᑎᒃ. ᑖᒃᑯᓂᓐᖓ ᐊᑲᐅᔅᓴᖅᑭᓰ. ᖁᔭᓐᓇᒦᒃ. 
ᐊᑲᐅᔅᓴᓐᖏᑦᑐᑦ. ᑲᔪᓯᕗᑦ. ᖁᔭᓐᓇᒦᒃ.  
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 19. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 20. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᑐᐃᓐᓇᕐᓂᖅ ᑖᒃᑯᐊ ᒪᓕᒐᔅᓴᑦ ᕿᒥᕐᕈᔭᐅᓗᑎᑦ 
ᐃᓛᓪᓘᓐᓃᑦ ᐊᓯᖏᑦ. ᑖᓐᓇ ᐃᔅᓯᕙᐅᑕᕆᓂᐊᖅᑕᓯ 
ᒪᓕᒐᔅᓴᒥᒃ 1 ᕿᒥᕐᕈᓯᓪᓗᓯ, ᒥᔅᑕ ᓯᐊᓪ.  

ᖁᔭᓐᓇᒦᒃ. ᑕᒫᓂ ᑲᑎᒪᑦᑕᐅᑎᒋᓂᐊᕋᔅᓯ 
ᖃᐅᔨᒪᒋᔅᓯ. 
 
ᐃᖅᓱᒃᑏ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᑲᑎᒪᔩᑦ 
ᑲᑎᒪᒋᐊᓕᕐᒥᓕᑦ. ᐅᓪᓗᒥ ᐅᖃᐅᓯᖃᓐᓂᐊᖅᐳᒍᑦ 
ᒪᓕᒐᒃᓴᖅ 1, ᑖᒃᑯᐊ ᑮᓇᐃᐅᔭᑦ ᐃᓚᒋᐊᕈᑎᑦ 
(ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 2011-
2012. ᖃᓄᐃᓘᕈᒪᓕᖅᐱᓯ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᐊᖃᕈᒪᕗᒍᑦ ᕿᒥᕐᕈᓗᑕ 
ᒪᓕᒐᒃᓴᖅ 1, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑭᖑᓕᕆᓗᓂᐅᒃ 
ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ? 
ᑖᒃᑯᓂᖓ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᑲᒪᒋᔭᐅᓂᐊᕐᒪᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑰᓕ 
ᐃᖅᑲᓇᐃᔭᖅᑎᖏᓪᓗ 
ᐊᐱᖅᓱᖅᑕᐅᕕᒻᒧᐊᖅᑕᐅᓚᐅᕐᓕᑦ. 
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 
ᐃᓯᖅᑎᑲᐃᓐᓇᓚᐅᕐᒥᒃᑭᑦ ᒥᓂᔅᑕ 
ᐱᖃᑎᒋᓂᐊᖅᑕᖏᓪᓗ.  
 

ᒥᓂᔅᑕ ᑰᓖ, ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᑦ 
ᐱᖃᑎᑎᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᖓᓃᑦᑐᖅ ᑐᖏᓕᕋ 
ᖃᓂᒪᑦᑕᐃᓕᓕᕆᓂᕐᒧᑦ ᐊᒻᒪ ᐃᓄᓕᕆᔨᒃᑯᓐᓄᑦ, 
ᒥᔅᑕ ᐋᓕᒃᔅ ᑳᒻᐳᓪ, ᐊᒻᒪ ᓴᐅᒥᒐᓂ 
ᑮᓇᐅᔭᓕᕆᓂᕐᒧᑦ ᐊᖓᔪᖅᑳᕆᔭᕗᑦ, ᑎᐳᕋ ᕚᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒪᒃᐱᒐᕐᒥ H-4-ᒦᓚᐅᕋᑦᑕ ᐊᐱᖅᓱᕈᒪᔪᑦ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᑐᓐᖓᓱᒋᑦ ᒥᓂᔅᑕ ᑕᒪᐅᓐᖓᕈᓐᓇᕋᕕᑦ. ᑕᐃᒪ 
ᒪᓕᒐᓕᐅᖅᑎᐅᓪᓗᑕ ᐊᐱᕆᔭᐅᒐᔪᒃᑲᑦᑕ 
ᐃᑲᔪᖅᑕᐅᔪᒪᔪᓄᑦ ᐋᓐᓂᐊᕕᖕᒧᑦ ᑕᒪᒃᑯᓄᖓ 
ᐋᓐᓂᐊᕐᕕᓕᕆᓂᕐᒧᑦ ᐱᓗᐊᓐᖑᐊᖅᖢᑎᑦ.  
 
ᑕᕝᕙᓂ ᒪᒃᐱᖅᑐᒐᖏᓐᓂ ᒪᒃᐱᒐᖅ 129 ᑖᓐᓇᓕ 
ᐊᑐᕈᒪᓂᐊᖅᑕᔅᓯᓐᓂ. ᑕᒪᑐᒪᓂ ᐊᕐᕌᒍᕆᔭᑦᑎᓐᓂ 
ᐊᒃᓱᕉᑎᖃᕈᒪᓂᐊᕋᔅᓯ 2011-12 ᑖᓐᓇ 
ᐊᑐᓕᖅᑕᐅᑎᓐᓇᓱᐊᕐᓗᒍ ᑕᒪᒃᑯᓂᖓ 
ᑲᓐᖑᓇᖅᑐᓕᕆᓂᕐᒧᓪᓗ ᐊᒻᒪᓗ ᓲᕐᓗ 
ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᖃᕋᓴᐅᔭᑎᒍᑦ 
ᖃᓪᓗᓈᑐᑦ ᓇᓗᓇᐃᖅᓯᒪᖕᒪᑦ ᑕᕝᕙᓂ ᐅᖃᖅᓯᒪᔪᒥ 
(ᑐᓵᔨᑎᒍᑦ) ᑲᓐᖑᓇᖅᑐᑦ ᑖᒃᑯᐊ 
ᑲᒪᒋᔭᐅᒋᐊᖃᕐᓂᖏᓂᑦ ᑐᑭᓯᒋᐊᕈᑎᒃᓴᐃᑦ.  
 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᓂᐊᖅᑐᓯ 
ᐃᑲᔪᕈᓐᓇᕐᓂᐊᖅᐳᑦ ᒪᓕᒐᓕᐅᖅᑏᑦ 
ᒪᓕᒐᓕᐅᖅᑎᐅᔪᓄᑦ ᓲᕐᓗ 
ᐃᑲᔪᖅᑕᐅᔪᒪᔪᕕᓂᐅᓐᓂᖅᐸᑦ ᐃᓄᑐᐃᓐᓇᕐᓂᑦ 
ᐋᓐᓂᐊᕕᖕᒥᐅᑦ ᒥᒃᓵᓅᖓᔪᓂᑦ. ᑖᒃᑯᐊᖃᐃ ᑕᕝᕙ 
ᐃᑲᔪᖅᑕᐅᔪᒪᑎᓪᓗᒋᑦ 
ᑲᓐᖑᓇᖅᑑᒦᑦᑐᕕᓂᐅᓐᓂᖅᐸᑕᓘᓐᓃᑦ 
ᓴᐳᒻᒥᔭᐅᑦᑎᐊᕈᓐᓇᕋᔭᕐᒪᖔᑕ, ᐃᒃᓯᕙᐅᑖᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᖅᑰᒐᕐᓂ ᑖᒃᑯᓄᖓ 
ᖃᕆᑕᐅᔭᒃᑰᓕᖅᐸᓪᓕᐊᑎᓪᓗᒋᑦ ᑕᒪᒃᑯᐊ  

ᐋᓐᓂᐊᕐᕕᓕᐊᖅᑐᐃᑦ ᐅᕝᕙᓘᓐᓃᑦ ᑕᐃᑲᓂ 
ᓇᔭᓐᖑᐊᖃᕐᕕᓐᓂᑦ, ᐋᓐᓂᐊᕐᕕᕋᓛᑦᑎᓐᓂ 
ᐱᓕᕆᐊᖑᖃᑦᑕᖅᑐᑦ ᐃᓛᓐᓂᑦ ᐊᑯᓂᐊᓗᒃ ᓲᕐᓗ 
ᓄᓇᐅᑉ ᐊᓯᐊᓄᑦ ᑎᑭᑦᑐᕕᓂᐅᑎᓪᓗᒋᑦ 
ᐊᑯᓂᐊᓘᓲᖑᖕᒪᑕ ᐃᓚᖓᓂᓪᓗ 
ᐊᔪᓕᐅᖅᑲᔭᐅᒻᒪᕆᒐᓚᓲᖑᓚᐅᖅᖢᑎᑦ ᑎᑎᖅᑲᑎᒍᑦ 
ᑭᓯᐊᓂ ᐃᓛᓐᓂᑦ ᐊᐅᓪᓚᖅᑎᑕᐅᓪᓗᑎᐅᕙᓚᐅᕐᒪᑕ 
ᐃᓚᖏᑦ.  
 
ᑕᒪᒃᑯᐊ ᐅᐱᒋᑦᑎᐊᕆᐊᕐᓂᐊᖅᑕᕗᑦ ᑕᕝᕙᓂ 
ᐅᖃᖅᓯᒪᔪᑦ ᑖᒃᑯᐊ ᒪᓕᒐᖅᑕᖃᕐᒪᑦ, ᓲᖃᐃᒻᒪ 
ᑕᐃᒃᑯᐊ ᐅᖃᐅᓯᕆᔭᑎᑦ ᓴᐳᒻᒥᔭᐅᑦᑎᐊᕆᐊᖃᕐᒪᑕ 
ᑕᒪᒃᑯᐊ ᑐᓴᖅᑕᐅᒋᐊᖃᓐᖏᑦᑐᑦ 
ᓇᒧᑐᐃᓐᓈᕆᐊᖃᓐᖏᑦᑎᐊᒻᒪᕆᖕᒪᑕ. ᐊᒻᒪᓗ 
ᑕᒪᒃᑯᐊ ᒫᓂ ᖃᕆᑕᐅᔭᒃᑰᖓᓕᖅᐸᑕ ᑕᐃᒃᑯᐊ 
ᐅᖃᖅᓯᒪᔪᒍᑦ ᐊᒻᒪᓗ ᑲᒪᔨᖃᑦᑎᐊᖅᑐᖅ ᑖᒃᑯᐊ 
ᓯᖁᒥᑕᐅᖁᓇᒋᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᑎᑦ 
ᓴᐳᒻᒥᓯᖅᑐᑦ, ᐃᓄᒃ ᑭᓇᐅᒻᒪᖔᑦ ᓇᒧᑐᐃᓐᓇᖅ 
ᑐᓴᖅᑕᐅᒋᐊᖃᓐᖏᓐᓂᖏᓐᓂ ᑖᓐᓇ 
ᐱᒋᔭᐅᑦᑎᐊᖅᖢᑎᑦ.  
 
ᑖᓐᓇ ᐋᖅᑭᓱᖅᓯᒪᔪᖅ ᑕᕝᕗᖓ ᑖᓐᓇ 
ᑲᔪᓯᕙᓪᓕᐊᑎᓪᓗᒍ, ᑕᐃᒪ ᐊᑯᓂᐅᓐᖏᑦᑐᖅ 
ᐅᖃᐅᓯᕆᓚᐅᕋᑦᑎᒍ. ᐃᖃᓗᖕᓂᓗ ᑕᐅᕙᓐᖓᑦ 
ᑲᖏᖅᖠᓂᕐᒥᓗ ᐱᕙᓪᓕᐊᓪᓗᑎᑦ ᐊᒻᒪ  
ᕿᑎᕐᒥᐅᓅᖅᐸᓪᓕᐊᓂᐊᖅᖢᓂ, ᐃᖃᓗᒃᑑᑦᑎᐊᕐᒧᑦ. 
ᑕᐃᒃᑯᐊ ᓯᕗᓪᓕᖅᐸᐅᓂᐅᔭᓚᐅᕐᒪᑕ ᓄᓇᓕᖕᓂᑦ 
ᓲᖅ ᐊᖏᓂᖅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᒃᓴᓱᓐᖏᑦᑎᐊᓕᖅᖢᖓ ᐊᐱᖅᓱᕈᓐᓇᑦᑎᐊᕋᒪ. 
ᐱᖁᔨᕗᖔᑑᑉ ᑖᒃᑯᓄᖓ ᑲᑎᒪᔨᕋᓛᓄᑦ 
ᐃᓚᔭᐅᓚᐅᕐᓂᕋ ᐱᔾᔪᑎᒋᓪᓗᒍ 
ᐊᐱᖅᓱᖃᑦᑕᓚᐅᕐᓂᐊᕋᒪᐃ.  
 
ᑕᕝᕙᓂ ᐱᓕᕆᐊᕆᔪᒪᔭᔅᓯᓐᓂ 
ᓯᕗᓪᓕᐅᑎᔪᒪᔮᖅᑰᔨᔭᓯ 2011-2012 ᑕᒪᒃᑯᓂᖓ 
ᖃᐅᔨᒐᓱᐊᕐᓂᖅ. ᑕᒪᒃᑯᐊ 
ᐱᓕᕆᐊᖑᑦᑎᐊᕋᓗᐊᕐᒪᖔᑕ 
ᑲᒪᒋᔭᐅᑦᑎᐊᕋᓗᐊᕐᒪᖔᑕ ᑕᒪᒃᑯᐊ ᐱᔨᑦᑎᕋᐅᑏᑦ 
ᐊᒻᒪᓗ ᐊᓯᖏᑦ ᐅᑯᐊ ᐋᓐᓂᐊᖃᖅᑕᐃᓕᓕᕆᔨᒃᑯᑦ 
ᐃᒪᓐᓇᐃᓕᐅᕋᓱᒃᐳᑦ. ᑕᒪᒃᑯᐊᓕᑭᐊᖅ ᖃᓄᖅ 
ᐱᓕᕆᐊᖑᓇᓱᐊᖅᑐᑦ ᒪᑯᐊ 
ᖃᓄᐃᓕᐅᖅᑎᐅᑕᐅᓇᓱᐊᖅᑐᑦ ᑕᐃᒪ 
ᐱᓕᕆᐊᖑᑦᑎᐊᕋᓗᐊᕐᒪᖔᑕ ᖃᐅᔨᓴᑦᑕᐅᓂᒃᑯᑦ 

ᓲᕐᓗ ᐱᓕᕆᐊᖑᑦᑎᐊᕋᓗᐊᕐᒪᖔᑕ ᑕᒪᒃᑯᓄᖓ 
ᑲᒪᒋᔭᐅᓂᐊᖅᑐᒃᓴᐅᑕᐅᖕᒪᑕ. ᓇᖕᒥᓂᖅ 
ᐃᖅᑲᓇᐃᔭᖅᑎᔅᓯᓐᓄᖅᑲᐃ ᑲᒪᒋᔭᐅᓂᐊᖅᐸᑦ 
ᐅᕝᕙᓘᓐᓃᑦ ᑭᓯᐊᓂ ᑳᓐᑐᕌᒃᑯᑦ ᑕᒪᒃᑯᐊ 
ᖃᐅᔨᓴᖅᑕᐅᓂᐅᔪᑦ ᐊᒻᒪᓗ ᐊᓯᖏᓐᓂ 
ᑲᒪᒋᔭᐅᓇᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒪ 
ᓯᕗᓪᓕᖅᐹᒥ ᐃᒻᒪᖃ ᓂᑉᓕᒃᑲᓐᓂᓚᐅᐱᓪᓚᒡᓗᖓ. 
ᑲᓇᑕᓕᒫᒥᑐᐃᓐᓇᐅᖅᑰᖏᑦᑐᖅ ᑲᓇᑕᓕᒫᒥ 
ᐱᓗᐊᖅᖢᓂ.  
 
ᑕᒪᒃᑯᐊ ᖃᕆᑕᐅᔭᒃᑯᑦ ᐃᓕᔭᐅᕙᓪᓕᐊᖕᒪᑕ ᐊᒻᒪ 
ᒐᕙᒪᑐᖃᒃᑯᓐᓄᑦ ᐃᑲᔪᖅᑐᖅᑕᐅᓪᓗᑎᒃ ᑮᓇᐅᔭᒧᑦ. 
ᐊᒻᒪ ᑖᒃᑯᐊ ᐱᔭᕆᐊᑐᔪᓪᓚᕆᐊᓘᖕᒪᑕ high tech 
ᑕᐃᒃᑯᓂᖓ ᑳᓐᑐᕌᒃᖃᖅᖢᑕ ᓴᓇᔭᐅᔪᑦ. ᐊᒻᒪ 
ᑖᒃᑯᐊ ᓄᓇᓕᖕᓄᑦ ᒐᕙᒪᓕᕆᔨᒃᑯᑦ ᑕᐃᒃᑯᐊ 
ᖃᕋᓴᐅᔭᓕᕆᔨᖏᑦ ᐃᓚᐅᖃᑦᑕᖅᖢᑎᒃ 
ᑲᑎᒪᔨᕋᓛᖃᐃᓐᓇᖅᖢᓂ ᑖᓐᓇ ᐃᖅᑲᓇᐃᔭᕐᕕᒃ, 
complex-ᖑᔪᓪᓚᕆᐊᓘᓪᓗᑎᒃ ᑕᐃᒃᑯᐊ 
information-ᓕᕆᔩᑦ.  
 
ᐊᒻᒪ ᒐᕙᒪᑐᖃᒃᑯᑦ ᑮᓇᐅᔭᑲᓪᓚᖕᒥᒃ 
ᑐᓂᓯᓯᒪᒋᓪᓗᑎᒃ ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᑦ 
records-ᖏᑦ ᑕᒡᕗᖓ 
ᖃᕆᑕᐅᔭᒨᖅᑕᐅᕙᓪᓕᐊᓪᓗᑎᒃ ᓲᕐᓗ ᐃᖃᓗᖕᓂ 
ᑕᒡᕙᓂ ᐊᐅᓚᓕᖅᑲᐅᖕᒪᑦ ᑕᐃᒪ 
ᐋᓐᓂᐊᕐᕕᓕᐊᕋᔭᕈᕕᑦ ᓇᒧᑦ 
ᐊᐃᒃᓯᑲᑕᑐᐃᓐᓇᖏᖦᖢᑎᒃ.  
 
ᑕᐃᒃᑯᐊ ᓈᓴᐅᑎᑦ ᐱᔭᐅᒍᓂ ᓄᐊᑕᐅᓯᒪᔪᑦ 
ᑕᒡᕙᐃᓇᕐᓗ ᑕᐃᒃᑯᐊ ᖃᓄᐃᑦᑑᖕᒪᖔᖅᐱᑦ ᖃᖓ 
ᐃᓱᐊᖅᓴᐃᔨᓕᐊᓚᐅᖅᓯᒪᖕᒪᖔᖅᐱᑦ ᖃᖓᓗ 
ᐊᐅᖏᖅᑕᐅᓚᐅᖅᓯᒪᖕᒪᖔᖅᐱᑦ ᓱᓇᑐᐃᓐᓇᖅ  

ᑕᒡᕙᓃᑲᐅᑎᒋᓪᓚᑦᑖᖃᑦᑕᕐᒪᑕ ᓲᕐᓗ ᑲᓇᑕᒧᑦ. ᐊᒻᒪ  
ᓅᒐᔭᕈᕕᑦ ᑕᐃᒪᓐᓇᐃᒐᔭᕆᓪᓗᑎᒃ. ᓲᕐᓗ 
ᐋᓐᓂᐊᕐᕕᖕᒧᑦ ᐋᓐᓂᐊᕐᓂᖏᑦ ᖃᐅᔨᑎᑕᐅᓇᓱᒃᑐᑦ 
ᑕᒡᕙᐃᓇᒻᒪᕆᒃ ᐱᕚᓪᓕᖃᑦᑕᖅᑐᑦ. 
 
ᐃᓚᖏᓐᓂᑦ ᐃᓕᒪᓱᒃᑐᖃᖅᑑᒐᓗᐊᖅ ᐅᓇ 
ᐱᐅᔾᔮᖅᑰᖏᑦᑑᓚᔪᒥᒃ ᑭᓯᐊᓂ ᖃᓂᒪᔪᖅ 
ᖃᐅᔨᓴᖅᑕᐅᓂᖓ ᐱᕚᓪᓕᓪᓚᕆᓚᖓᔪᖅ 
ᐃᒻᒪᖄᓘᓐᓃᑦ ᐊᑭᓗᒃᓯᕚᓪᓕᕐᓂᐊᖅᑐᖅ ᖃᓂᒪᓂᖓ 
ᑖᓐᓇ ᖃᓄᐃᑦᑑᓂᖓ ᖃᐅᔨᓴᖅᑕᐅᓇᓲᔭᖅᑎᓪᓗᒍ. 
ᐃᒃᓯᕙᐅᑖᖅ, ᑖᓐᓇ ᐋᓕᒃᔅ ᑕᒪᑐᒥᖓ 
ᑐᓴᐅᒪᔾᔪᑎᖃᒃᑲᓐᓂᓪᓚᕆᒃᑐᖅ. 
 
ᑭᓯᐊᓂ ᑕᐃᒃᑯᐊ privacy ᑲᒥᓯᓇᒃᑯᓪᓗ 
ᐃᓱᒫᓗᒋᔭᖏᑦ ᐅᐱᒋᑦᑎᐊᖅᑕᕗᑦ ᐊᒻᒪᓗ ᑖᒃᑯᐊ 
ᖃᓄᖅ ᓴᐳᒻᒥᔭᐅᒋᐊᖃᕐᓂᖏᑦ 
ᓇᒧᑐᐃᓐᓈᖅᑕᐃᓕᓂᐅᑉ ᓲᕐᓗ ᐅᖃᐅᓯᕆᖅᑲᐅᔭᕕᑦ. 
ᑕᒡᕙᓂ ᒫᑦᓯ 31-ᒥ ᐱᐊᓂᒃᓯᒪᒋᐊᖃᕐᓂᐊᕋᑦᑎᒍ 
ᑖᓐᓇ ᓱᓕ ᓴᓂᖅᑯᑦᑕᐃᓕᔪᒪᔭᕋᓗᐊᕗᑦ 
ᑭᖑᕙᕆᐊᕐᓂᐊᕐᓂᖅᐸᑦ ᓇᓗᓇᐃᖅᓯᒪᔪᒫᖅᑕᕗᑦ 
ᑲᑎᒪᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᖃᖅᑲᐅᖕᒪᑦ ᐄ, ᑕᐃᓐᓇ ᒥᓂᔅᑕ 
ᐅᖃᐅᓯᕆᕋᑖᖅᑕᖏᑦ ᒪᓕᒃᓴᕆᐊᕐᓗᒋᑦ. ᑕᒪᓐᓇ 
ᖃᐅᔨᓴᕈᑕᐅᖃᑦᑕᕐᓂᐊᖅᑐᖅ ᐊᕐᕌᒍᒥ ᑕᒡᕙᓂ 
ᐅᕙᑦᑎᓐᓄᑦ ᐱᓕᕆᐊᕆᔭᐅᓂᐊᖅᑐᖅ ᐊᑐᐊᒐᑦ 
ᒪᓕᒡᓗᒋᑦ ᐊᑐᐊᒐᓕᕆᔨᒃᑯᑦ ᑕᒪᒃᑯᐊ ᖃᕆᑕᐅᔭᒃᑯᑦ 
ᐊᐅᓪᓚᖅᑎᑕᐅᔪᓐᓇᖃᑦᑕᕐᓂᐊᖅᑐᑦ 
ᐋᓐᓂᐊᕐᓂᕆᔭᐅᔪᓄᑦ ᑖᒃᑯᐊ ᑎᑎᖅᑲᖁᑎᒋᔭᐅᔪᑦ 
ᑕᐃᒪᓐᓇ ᐱᓕᕆᐊᕆᔭᐅᓂᐊᖅᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᐃᓛᒃ ᑐᑭᓯᒋᐊᒃᑲᓐᓂᕈᒪᓪᓗᒍ ᑖᒃᑯᐊ  

ᖃᐅᔨᓴᖅᑕᐅᓂᐊᖅᐸᑦ ᐃᖅᑲᓇᐃᔭᖅᑎᖃᕐᓂᐊᖅᐱ 
ᓇᖕᒥᓂᖅ ᐃᖅᑲᓇᐃᔭᖅᑎᔅᓯᓐᓂ ᐊᑐᕐᓂᐊᖅᐱᓰ 
ᐅᕝᕙᓘᓐᓃᑦ ᑖᓐᓇ ᑳᓐᑐᕌᒃᑕᐅᓇᔭᓐᖑᐊᖅᑰᔨᕙ 
ᖃᐅᔨᓴᕐᓂᐅᓇᔭᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ ᖁᔭᓐᓇᒦᒃ ᑲᑎᒪᔨᐅᔪᖅ. ᐄ, ᑕᒡᕙᓂ 
ᐃᖅᑲᓇᐃᔭᖅᑎᑦᑎᓐᓂ ᐊᑐᕐᓂᐊᖅᑐᒍᑦ 
ᐊᑐᐊᒐᓕᕆᔨᒃᑯᓐᓂᒃ ᑕᒪᒃᑯᐊ 
ᐱᓕᕆᐊᕆᔭᐅᓂᖏᓐᓄᑦ.  
 
ᒫᓐᓇ ᑕᒻᒪᖅᓯᒪᓐᖏᑦᑐᒃᑯᑦ ᖃᓄᖅ ᑕᒪᒃᑯᐊ 
ᖃᐅᔨᓴᖅᑕᐅᒍᓐᓇᕋᔭᕐᒪᖔᑕ ᖃᐅᔨᒪᖏᓐᓇᑦᑎᒍ 
ᖃᓄᖅ ᐊᐅᓚᒍᓐᓇᖏᑦ ᐊᒻᒪ ᐊᐅᓚᑕᐅᓂᖏᑦ. 
ᑕᐃᒪ ᐅᓂᒃᑳᕈᑎᓕᐅᖃᑦᑕᕆᐊᖃᕐᓂᐊᕋᑦᑕ ᑕᒪᒃᑯᐊ 
ᐊᑐᐊᒐᐃᑦ ᐱᓕᕆᐊᓪᓗ ᑎᑎᕋᖅᓯᒪᓗᑎᒃ ᑕᒪᓐᓇ 
ᐱᔾᔪᑎᒋᓪᓗᒍ ᐱᓕᕆᐊᕆᔭᐅᒋᐊᖃᕐᓂᐊᖅᑐᖅ 
ᑳᓐᑐᕌᒃᑎᑦᑕᐅᔾᔮᖏᑦᑐᖅ ᐊᑐᐊᒐᓕᕆᔨᒃᑯᓐᓄᑦ 
ᑲᒪᒋᔭᐅᓂᐊᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖓᓂ 129ᒥ ᑕᒡᕙᓂ 
ᐸᕐᓇᒍᑕᐅᓯᒪᔪᓂᑦᑕᐅᖅ, ᓯᕗᓪᓕᐅᔾᔭᐅᔭᕆᐊᓕᓐᓂᑦ 
2011-2012ᒥ, ᓯᕗᓪᓕᐸᐅᔾᔭᐅᓗᓂ 
ᓇᓗᓇᐃᒃᑯᑕᖅᑖᖅᑎᑕᐅᔪᓐᓇᕐᓂᐊᖅᑐᒥ ᓄᓇᕗᒻᒥᑦ 
ᓯᓚᑦᑐᖅᓴᕐᕕᖓᓂᑦ ᓇᓗᓇᐃᒃᑯᑕᖅᑖᓪᓗᑎᑦ 
ᐋᓐᓂᐊᕐᕕᐊᓛᓂᑦ ᐋᓐᓂᐊᓯᐅᖅᑎᖃᕐᓂᕐᒧᑦ. 
ᐅᖃᒃᑲᓐᓂᕈᓐᓇᖅᐹ ᖃᓄᐃᑦᑐᓂᒃ 
ᐃᓕᓐᓂᐊᕆᐊᖃᕐᓂᐊᕐᒪᖔᑖ ᐊᒻᒪ 
ᐱᓕᕆᖃᑎᖃᓂᐊᖅᐸᑦ ᐊᓯᖏᓐᓂᑦ, ᓲᕐᓗ  
ᒥᐊᒨᕆᔪ ᓯᓚᑦᑐᖅᓴᕐᕕᔾᔪᐊᒥᑦ ᐅᕝᕙᓘᓐᓃᑦ 
ᓯᓚᑦᑐᖅᓴᕐᕕᖕᒦᖔᓪᓚᕆᑉᐸ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

141

ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ. ᑕᒪᒃᑯᐊ 
ᓯᓚᑦᑐᖅᓴᕐᕕᒻᒥ ᑕᒪᓐᓇ ᐃᓕᓐᓂᐊᕈᑕᐅᓂᐊᖅᑐᖅ. 
ᐱᕙᓪᓕᐊᓂᖃᕋᓱᐊᕋᑦᑕ ᓄᓇᓕᖕᓂ ᑕᒪᓐᓇ 
ᐃᓕᓐᓂᐊᖅᑕᐅᔪᓐᓇᖁᓪᓗᒍ ᓄᓇᓕᖕᓂᑦ ᑕᒪᒃᑯᐊ 
ᐋᓐᓂᐊᓯᐅᖅᑎᐅᓂᕋᖅᑕᐅᔪᑦ ᐃᑲᔪᖃᑦᑕᕐᓂᐊᕐᓗᑎᒃ 
ᐊᒻᒪ ᐊᓯᖏᑦ ᐃᖅᑲᓇᐃᔭᖅᑐᑦ ᐋᓐᓂᐊᕕᓐᓂᑦ 
ᑕᒪᒃᑯᓂᖓ ᐋᓐᓂᐊᖅᓯᐅᑦᑎᓪᓚᕆᖕᓂᒃ.  
 
ᐱᓕᕆᖃᑎᒋᔭᖅᐳᑦ ᑖᒃᑯᐊ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᑕᒪᓐᓇ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑎᓪᓗᒍ ᐊᒻᒪ ᑕᒪᒃᑯᐊ 
ᐃᓕᓐᓂᐊᕐᓂᐊᖅᑐᑦ ᐱᒋᐊᖅᑳᖃᑦᑕᕐᓂᐊᖅᐳᑦ 
ᐊᑕᐅᓯᕐᒥᒃ ᐃᓕᓐᓂᐊᖅᑳᕐᓗᑎᒃ ᐊᓯᖏᓐᓂᒃ 
ᐃᓕᓐᓂᐊᖅᐸᓪᓕᐊᓕᕐᓗᑎᒡᓗ ᑕᒪᓐᓇ 
ᓯᓚᑦᑐᖅᓴᕐᕕᖕᒧᑦ ᓴᓇᔭᐅᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᐱᖅᑯᑎᒋᔭᐅᖅᑲᐅᔪᑦ ᒪᓕᒃᓴᕐᓗᒋᑦ 
ᒪᓕᒐᓕᐅᖅᑎ ᐊᒥᑦᑐᕐᒧᑦ ᑕᒪᒃᑯᐊ ᖃᕆᑕᐅᔭᒃᑯᑦ  
ᑎᑎᕋᖅᑕᐅᓯᒪᖃᑦᑕᕐᓂᐊᓕᕐᓂᖏᑦ ᓘᒃᑖᓕᐊᕈᑏᑦ, 
ᖃᐅᔨᒪᒐᒪ ᐱᕙᓪᓕᐊᔪᑎᒎᖅᑐᖃᓚᐅᕐᒪᑦ ᕿᑭᖅᑕᓂ 
ᐋᓐᓂᐊᕕᒻᒥ  ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᑦ. 
ᐊᑲᐅᖏᓕᐅᕈᑎᖃᓚᐅᕐᒪᑦ ᐃᓱᒫᓘᑕᐅᔪᓂᓪᓗ. 
ᑕᐃᒪᓐᓇ ᖃᕆᑕᐅᔭᒃᑰᖅᑎᑦᓯᖃᑦᑕᖅᓯᒪᖕᒪᑕ 
ᑖᒃᑯᓂᖓ ᐋᓐᓂᐊᕐᕕᓕᐊᕈᑎᓂᒃ ᑭᒃᑯᑐᐃᓐᓇᕐᓄᑦ 
ᑕᐃᒪᖃᐃ ᐅᓂᒃᑳᕈᓐᓇᖅᑲ ᐅᕙᑉᑎᓐᓄᑦ ᑕᒪᒃᑯᐊ 
ᓄᑖᑦ ᓴᖅᑭᑎᑕᐅᑐᐊᕌᖓᑕ ᐊᔾᔨᐅᖏᑦᑐᓪᓗ 
ᐃᓕᓐᓂᐊᖅᐸᓪᓕᐊᓲᖑᒐᑦᑕ ᑕᒻᒪᖃᑦᑕᖅᖢᑕ ᑕᒪᓐᓇ 
ᐅᓂᒃᑳᕆᔭᐅᒍᓐᓇᖅᐹ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑲᐅᓐᖏᓕᐅᕈᑎᖃᓚᐅᓗᐊᓚᐅᓐᖏᑦᑐᒍᑦ ᑕᐃᑲᓂ 
ᕿᑭᖅᑕᓂ ᐋᓐᓂᐊᕐᕕᖕᒥ. ᐃᓚᖏᓐᓂᒃ ᑖᒃᑯᐊ 
ᖃᕆᑕᐅᔭᓂᒃ ᐊᑲᐅᓐᖏᓕᐅᕈᑎᖃᓚᐅᕋᓗᐊᖅᑐᒍᑦ. 
ᑭᓯᐊᓂ  

ᓱᖁᑕᐅᓐᖏᑦᑐᖅ ᖃᓄᑐᐃᓐᓇᖅ 
ᖃᐅᔨᓴᖅᑕᐅᑎᖃᑦᑕᓚᐅᖅᑕᕗᑦ ᐃᒪᓐᓇ 
ᕿᓚᒥᐊᓗᒃᑯᑦ ᑕᒪᒃᑯᐊ 
ᑲᒪᒋᔭᐅᑲᐅᑎᒋᖃᑦᑕᓚᐅᖅᑐᑦ 
ᐊᑐᓕᖅᑕᐅᓚᐅᓐᖏᓐᓂᖏᓐᓂ ᐃᓱᒪᕗᖓ ᑖᓐᓇ 
ᐊᐅᓪᓛᑦᑎᐊᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᑎᒋᔭᐅᓚᐅᒪᑦ ᑲᑎᒪᔨᕋᓛᓄᑦ 
ᒪᓕᒐᓕᐅᖅᑎᓄᓪᓗ ᑕᐃᒃᑯᐊ 
ᓂᕈᐊᖅᑕᐅᕕᒋᓯᒪᔭᑦᑎᓐᓂ ᐃᓄᖁᑎᕗᑦ 
ᐅᕙᑦᑎᓐᓄᑦ ᐅᖃᓕᒪᔭᖅᑐᖃᑦᑕᕐᖓᑕ ᑕᐃᒪ 
ᐃᓱᒫᓗᒻᒪᑕᐃᓛᒃ ᓘᑦᑖᓕᐊᖅᑐᑎᒃ 
ᑎᑎᕋᖅᑕᐅᕙᓪᓕᐊᔪᖁᑎᖏᑦ ᐅᓂᒃᑳᖏᑦ 
ᐃᓅᓯᖏᑕ ᐊᓯᖏᓐᓄᑦ. ᓇᓗᓇᐃᖅᓯᒍᓐᓇᖅᐲᑦ, 
ᑕᒪᓐᓇ ᐱᔭᕇᖅᑕᐅᓯᒪᓕᕐᒪᑦ 
ᐊᑲᐅᖏᓕᐅᕈᑎᓕᒫᖏᑦ ᐊᐅᓚᑦᑎᐊᓕᖅᑐᓂᓗ, 
ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑐᐊᓄᑦ 
ᐱᓕᕆᐊᖑᓂᐊᖅᑑᖅ ᐅᕝᕙᓘᓐᓃᑦ 
ᐅᖃᐅᔾᔨᒋᐊᖅᑏᑦ ᐃᓚᐅᖃᑕᐅᕙᑦ?  
 
ᐅᖃᖅᑲᐅᒐᑦᓯ ᓄᓇᓕᖕᓂ ᒐᕙᒪᓕᕆᔨᒃᑯᑦ, 
ᑖᓐᓇᓴᐃᓐᓇᐅᖏᑦᑐᖅ ᐱᓕᕆᕕᐅᔪᖅ 
ᐋᖅᑭᒋᐊᕆᔨᖃᖅᑐᑦᓴᐅᒻᒪᑕ ᑕᑯᒍᓐᓇᖅᑐᑎᑦ 
ᑲᓐᖑᓇᖅᑎᑕᐅᔪᓂᑦ ᓄᓇᕗᓕᒫᒥᑦ. ᑖᒃᑯᐊ 
ᐃᓱᒫᓘᑕᐅᖃᑦᑕᕐᒪᑕ ᒪᓕᒐᓕᐅᖅᑎᑐᐃᓐᓇᕐᓄᑦ, 
ᖃᐅᔨᒪᔪᖓ ᖃᐅᔨᔾᒪᒐᔅᓯᐅᒃ, ᑭᓯᐊᓂᓕ ᑭᒃᑯᑦ 
ᐊᑐᐃᓐᓇᖃᖅᑲᑦ ᑖᒃᑯᓂᖓ ᖃᕋᓴᐅᔭᒃᑯᑦ 
ᖃᐅᔨᒋᐊᕐᕕᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᖃᕋᓴᐅᔭᒃᑯᑦ ᒪᑯᐊ ᖃᕋᓴᐅᔭᒧᑦ ᖃᐅᔨᒋᐊᕈᒪᓗᓂ 
ᐃᕝᕕᑦ ᐋᓐᓂᐊᕝᕕᓕᐊᕈᑎᖏᑕ ᑎᑎᖅᑲᖅᑕᖏᓐᓂᒃ 
ᓴᓐᓂᕈᐊᖃᐅᕐᒪᑕ ᓇᕿᑦᑕᕐᓗᑎᒃ ᐃᓯᕈᓐᓇᐅᑏᑦ 
ᑕᒪᒃᑯᓂᖓ ᐊᔾᔨᒌᓐᖏᑦᑐᕈᓘᔭᕐᓂᒃ  



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐊᕆᐊᖃᖅᑐᑦ ᑭᓯᐊᓂ ᑕᕐᕋᑐᖅᑕᐅᔾᔪᑎᒥᓃᑦ 
ᓇᓗᓇᐃᖅᑕᐅᓯᒪᔪᒧᑦ. ᑭᓯᐊᓂ 
ᖃᐅᔨᒋᐊᖅᑕᐅᔪᓐᓇᕐᒪᑦ ᐅᕝᕙᓗ ᑲᓐᖑᓇᓪᓚᕆᑉᐸᑕ 
ᑕᐃᒃᑯᐊ ᓴᓐᓂᕈᐊᖅᓯᒪᔾᔪᑎᖏᑦ 
ᐊᒥᓱᒃᑲᓐᓂᒻᒪᕆᐅᔪᑦ ᖃᐅᔨᒪᔭᐅᒋᐊᖃᓐᖏᑦᑐᑦ 
ᑭᓯᐊᓂ ᓘᑦᑖᒧᑦ ᐅᕝᕙᓗ ᐋᓐᓂᐊᓯᐅᑎᓄᑦ. 
ᑕᐃᒫᓪᓕ ᓄᓇᓕᖕᓂ ᒐᕙᒪᓕᕆᔨᒃᑯᑦ 
ᐊᑐᐃᓐᓇᖃᕋᔭᓐᖏᑦᑐᑦ ᑕᒪᒃᑯᓂᖓ 
ᐋᓐᓂᐊᕕᓕᐊᖅᐸᑦᑐᑦ ᐅᓂᒃᑳᖏᓐᓂᒃ.  
 
ᑭᓯᐊᓂ ᓄᓇᓕᖕᓂ ᒐᕙᒪᓕᕆᔨᒃᑯᑦ 
ᖃᕋᓴᐅᔭᓪᓚᑦᑖᖓᓂᒃ ᐱᓕᕆᖃᑦᑕᖅᑐᑦ 
ᐃᑲᔪᖃᑦᑕᒥᒻᒪᑕ ᖃᕋᓴᐅᔭᐅᑉ ᐃᓱᒪᖏᓐᓂᒃ 
ᐊᐅᓚᔪᓐᓇᐅᑎᖏᓐᓂᓗ ᐋᖅᑭᒋᐊᕆᐊᖃᖅᐸᑕ 
ᐋᖅᑭᔅᓱᐃᔨᐅᖃᑦᑕᕐᒪᑕ ᐊᓪᓛᑦ ᑖᒃᑯᐊ 
ᖃᒥᑐᐃᓐᓇᖁᓇᒋᑦ ᑲᑕᑐᐃᓐᓇᖁᓇᒋᓪᓘᓐᓃᑦ 
ᖃᕋᓴᐅᔭᐃᑦ ᑭᖑᕝᕕᖅᓯᒪᐃᓐᓇᐅᔭᖅᑐᑦ 
ᑎᑎᖅᑲᖅᑕᖏᑦ ᐊᓯᖏᓐᓂ ᐊᓐᓇᐃᔭᐅᓂᐊᓐᖏᒻᒪᑕ. 
ᑕᕝᕙ ᑖᒃᑯᐊ ᓄᓇᓕᓕᕆᔨᒃᑯᓐᓂᑦ 
ᐱᔨᑦᑎᖅᑕᐅᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖃᑕᐅᓪᓚᕆᒻᒥᒐᒪᑦᑕᐅᖅ ᖃᕋᓴᐅᔭᓕᕆᓂᕐᒥᑦ  
ᐃᑲᔫᑎᑦᑎᐊᕚᓘᔫᑎᒋᒐᒃᑯ ᑕᒪᒃᑯᐊ ᐅᓂᒃᑳᖃᕐᓂᖅ 
ᖃᕋᓴᐅᔭᒃᑯᑦ ᓱᒃᑲᓂᖅᓴᒥᑦ ᓇᕿᑦᑎᑲᐅᑐᐃᓐᓇᕐᓗᓂ 
ᕿᒥᕐᕈᐊᓇᕐᒪᑦ. ᐱᓗᐊᖅᑐᒥ ᐊᐅᓪᓚᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᑦ ᐊᑎᖏᓐᓂ ᑕᑯᔪᒪᔪᖃᖅᑲᑦ, 
ᐅᖃᖅᑲᐅᒐᕕᑦ, ᑎᑎᕋᖅᑕᐅᓯᒪᔪᑦ. ᑕᒪᓐᓇ 
ᖃᓄᐃᖏᑦᑐᖅ ᑭᓯᐊᓂ ᐃᓱᒪᒋᔭᕋᓕ, ᐃᓚᖓᒍᑦ, 
ᑲᑎᒪᔨᕋᓛᑦ ᓇᓗᓇᐃᖅᓯᓯᒪᖁᔨᒻᒪᑕ 
ᑲᓐᖑᓇᖅᑎᑕᐅᖏᓐᓇᕐᓂᖏᓐᓂᑦ. ᑕᒪᓐᓇ 
ᐃᑲᔪᕐᓂᖃᖅᑐᖅ. ᖁᔭᓐᓇᒦᒃ.  
 
ᐊᐃᑉᐸᖓ ᐊᐱᖅᑯᑎᒋᓂᐊᖅᑕᕋ 
ᑐᕌᖓᓗᐊᖅᑑᔮᖅᑐᖅᐊᐅᓪᓚᖃᑦᑕᖅᑐᑦ 
ᓇᒧᑐᐃᓐᓇᖅ ᐋᓐᓂᐊᕕᓕᐊᖃᑦᑕᖅᑐᓄᑦ 2011-
2012 ᐊᑭᓕᐅᑎᒋᓚᐅᖅᑕᓯ ᖃᖓᑦᑕᐅᑎᓄᑦ  

ᐅᖓᑕᐅᔾᔨᓂᐊᓐᖏᒃᑲᓗᐊᖅᐱᓰ ᑐᒃᓯᕋᐅᑎᒋᓯᒪᔭᔅᓯ 
ᐅᖓᑖᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᐱᓐᓇᕋᓂ ᐋᓐᓂᐊᕕᓕᐊᖅᑐᓂᒃ ᒪᓕᖃᑦᑕᒥᒻᒪᑕ 
ᐊᔾᔨᒌᓚᐅᖅᓯᒪᓐᖏᒻᒪᑕ ᐅᓄᕐᓂᖏᑦ, ᐊᒻᒪᓗ 
ᐱᔾᔪᑎᑦ ᐋᓐᓂᐊᓪᓗ ᐊᔾᔨᒌᓐᖏᑦᑑᖃᑦᑕᕐᒪᑕ 
ᖃᓪᓗᓈᓄᑦ ᐊᐅᓪᓚᖅᑎᑕᐅᒋᐊᖃᖅᐸᑦᑐᑎᑦ.  
 
ᐅᖃᕈᓐᓇᖅᑐᖓ ᑕᐃᒫᒃ ᐋᓐᓂᐊᖅᑐᓕᕆᔨᒃᑯᑦ 
ᑲᓇᑕᒥ ᐱᓕᕆᖃᑎᒋᓪᓗᒋᑦ ᕿᒥᕐᕈᓇᐃᒐᓱᐊᖅᑐᒍᑦ, 
ᖃᓄᐃᒻᒪᑦ ᐊᐅᓪᓚᑎᑦᑎᓗᐊᖃᑦᑕᕐᒪᖔᑦᑕ, 
ᑕᐃᒪᓐᓇ ᕿᒥᕐᕈᓇᓱᐊᖅᑕᕗᑦ ᖃᓄᖅ 
ᐊᑐᖏᓂᖅᓴᐅᔪᓐᓇᕐᒪᖔᑕ ᖃᖓᑦᑕᐅᑎᓂᑦ. 
ᕿᒥᕐᕈᓇᖅᑐᒍᑦ ᓲᕐᓗ ᑕᒫᓂ ᐱᑐᐃᓐᓇᐅᖏᑦᑐᓂᑦ 
ᐋᓐᓂᐊᓂᑦ ᕿᒥᕐᕈᔪᓐᓇᖅᑐᓂᑦ. ᐊᒥᓲᓗᐊᖅᑐᓂᑦ 
ᐊᐅᓪᓚᑎᑦᑎᕙᑉᐱᑖ ᑕᒫᓂ 
ᐱᑕᖃᕈᓐᓇᓐᖏᒃᑲᓗᐊᕐᒪᖔᑦ ᐋᓐᓂᐊᕕᓕᐊᕐᕕᒻᒥᑦ. 
ᑕᐃᒫᒃ ᐱᑕᖃᕈᓐᓇᓐᖏᑉᐸᑦ, ᖃᕋᓴᐅᔭᒃᑯᑦ 
ᖃᓪᓗᓈᓃᓪᓗᑎᑦ ᓘᒃᑖᖏᑦ ᒫᓃᓪᓗᑕ 
ᐃᓅᓕᓴᐃᔪᓐᓇᓯᒻᒥᒐᑦᑕ ᖃᐅᔨᖃᑦᑕᐅᑎᓪᓗᑕ. 
 
ᑕᐃᒪᓐᓇ ᐱᓕᕆᖃᑎᖃᖅᑐᒍᑦ ᐊᒻᒪ  
ᕿᒥᕐᕈᓇᖃᑦᑕᖅᑕᕗᑦ ᐊᑭᑭᓪᓕᕚᓪᓕᕈᑎᔅᓴᐃᑦ. 
ᑭᓯᐊᓂ ᖃᐅᔨᒪᓐᖏᓇᑦᑕ ᖃᓄᑎᒋ ᐅᓄᖅᑎᒋᔪᑦ 
ᐋᓐᓂᐊᕕᓕᐊᓛᕐᒪᖔᑕ ᖃᓪᓗᓈᓄᑦ. 
ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ ᐊᔾᔨᒌᓲᖑᓐᖏᒻᒪᑕ 
ᐊᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐅᓂᒃᑳᖑᐊᖅᑕᔅᓯᓐᓇᕋᕕᑦ 
ᓈᒻᒪᓈᓯᒪᔪᐋᐱᐅᔮᖅᑐᒍᑦ. ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᑦ ᐅᖃᐅᓯᖃᓚᐅᕐᒪᑕ  

ᖃᐅᔨᒪᑦᑎᐊᕆᐊᖃᕋᓗᐊᕋᑦᑕ ᖃᓄᑎᒋ 
ᐅᓄᖅᑎᒋᓕᕐᒪᖔᑕ ᐋᓐᓂᐊᕕᓕᐊᖃᑦᑕᖅᑐᑦ 
ᐊᓯᐊᓄᑦ ᐃᖏᕐᕋᔾᔪᑎᖏᓪᓗ.  
 
ᐱᓕᕆᕕᒋᔭᕕᑦ ᒫᓐᓇᐅᔪᒥᑦ 
ᐋᓐᓂᐊᕕᓕᐊᖅᑎᑦᑎᓂᕐᒧᑦ ᐊᑐᐊᒐᖓ 
ᐊᑐᖅᑕᐅᓕᕐᒪᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐊᒻᒪ 
ᖃᐅᔨᔪᒪᑐᐃᓐᓇᖅᑐᖓ ᖃᓄᐃᑦᑐᓂᑦ 
ᖃᐅᔨᓴᐅᑎᖃᕐᒪᖔᑦᓯ ᖃᓄᑎᒋ 
ᑲᔪᓯᑦᑎᐊᖅᓯᒪᑎᒋᕙ ᑖᓐᓇ ᐊᑐᐊᒐᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐊᕐᕌᒍ 
ᐱᖓᓱᐸᓘᓕᖅᑐᖅᑲᐃ ᑕᐃᒪᐃᓕᖓᓕᖅᑐᑦ. 
ᐊᕐᕌᒎᓐᓂᒃ ᒪᕐᕉᓐᓂᒃ ᒥᓂᔅᑕᐅᓕᕋᒪ ᑕᐃᑲᓂ. 
ᐱᖓᓱᑦ ᐅᕝᕙᕐᓗ ᐊᕐᕌᒍᑦ ᑕᐃᒃᑯᐊ ᓯᕗᓪᓖᑦ 
ᒐᕙᒪᐅᓚᐅᖅᑐᑦ ᐱᒋᐊᖅᑎᑦᑎᓚᐅᖅᓯᒪᒻᒪᑕ. 
ᖃᐅᔨᒪᔪᐃᓐᓇᐅᔪᔅᓴᐅᒐᔅᓰᓪᓛᒃ ᒪᓕᒐᓕᐅᖅᑎᐅᔪᓯ 
ᐃᓚᓯᒪᓪᓗᐊᑲᓪᓚᖃᑦᑕᕋᑦᑎᒍᑦ ᑕᒪᒃᑯᐊ 
ᐃᖏᕐᕋᔾᔪᑎᔅᓴᐃᑦ. ᖃᐅᔨᔪᒥᓇᐅᓚᐅᕐᒥᒻᒪᓂᓛᒃ 
ᑕᐃᒪᓐᓂᓕᒫᖅ ᓇᒥᓕᒫᖅ ᐊᐅᓪᓚᖃᑦᑕᖅᑐᐃᑦ 
ᐋᓐᓂᐊᕕᓕᐊᖅᑐᑦ. ᖃᐅᔨᔪᒥᓇᐅᖕᒪᑕ 
ᐅᓄᖅᑎᒋᓂᖏᑦ.  
 
1950-ᖏᓐᓂᑦ ᐳᕙᓪᓗᓇᖅ ᐱᒋᐊᓕᓵᖅᑎᓪᓗᒍ 
ᐊᖏᔪᖅᑳᕗᑦ ᐃᓚᕗᓪᓘᓐᓃᑦ  
ᐊᐅᓪᓚᖅᑎᑕᐅᖃᑦᑕᕆᐊᖃᖃᑦᑕᓚᐅᖅᓯᒪᒻᒪᑕ 
ᐅᒥᐊᕐᔪᐊᒃᑯᑦ. ᐅᕙᒍᑦ ᓲᓗ ᕿᒪᑦᑕᐅᔪᑎᒍᑦ 
ᓇᒧᓐᖓᖅᑐᐊᓘᒻᒪᖔᑕ ᐃᓱᒪᖃᑦᑕᓚᐅᖅᓯᒪᒐᑦᑕ 
ᑐᓴᕐᕕᒋᓚᐅᖅᓯᒪᓇᒋᓪᓗ ᔭᒐᐃᓪᓗᒋᑦ 
ᑐᓵᔨᖃᓐᖏᒻᒪᕆᑦᑐᑎᓪᓘᓐᓃᑦ. ᒫᓐᓇᓕ 
ᐊᔾᔨᒋᓐᖏᑎᐊᒻᒪᕆᓕᕐᒪᒍ. ᐊᑐᐃᓐᓇᖃᓕᕋᑦᑕ 
ᑭᓱᓂᑦ, ᓲᕐᓗ ᐊᑐᐃᓐᓇᐅᑎᑦᑎᔪᐹᓘᔪᒍᑦ 
ᐱᓂᖅᓴᖅᐹᓘᓕᖅᑐᒍᑦ ᐱᔨᑦᓯᕈᑎᓂᑦ.  
 
ᐊᑐᐊᒐᐃᑦ ᐅᖃᖅᓯᒪᒐᓗᐊᖅᓱᑎᑦ ᐃᒫᒃ, 
ᒪᓕᒐᓕᕆᓂᖅᑎᒍᑦ ᐅᕝᕙᓗ ᐋᓐᓂᐊᕕᓕᕆᓂᑦᑎᒍ 
ᐃᒫᒃ ᐊᑐᖅᑕᐅᒋᐊᓕᒃ. ᐊᒻᒪ ᐃᓄᑦᑎᒍᑦ ᐊᑐᐊᒐᖅ 
ᑐᑭᓯᒻᒥᒐᑦᑎᒍ ᐊᓯᒑᖓᒍᑦ ᖃᓄᖅ 
ᐊᑐᓕᖅᑎᑕᓇᓱᒋᐊᔅᓴᖅ ᐃᓪᓗᒌᓐᓂᖅ. ᖃᓪᓗᓈᑎᑐᑦ 
ᐃᓄᑦᑎᑐᓪᓗ ᐊᑐᐊᒐᖅ ᑐᑭᓯᓂᕗᑦ 
ᐊᔾᔨᒌᖃᑦᑕᓐᖏᒻᒥᒻᒪᑕ, ᐊᒻᒪ ᐅᕙᒍᑦ ᐱᓕᕆᕝᕕᑎᒍᑦ 
ᖃᓄᑎᒋ ᐊᐅᓚᑦᓯᐊᖅᓯᒪᒻᒪᖔᖅ  

ᕿᒥᕐᕈᐊᕆᐊᖃᕋᑦᑕ.  
 
ᑕᒪᒃᑭᖅᑖᓗᒋᓪᓗᒍ ᖃᐅᔨᓴᓚᐅᖅᓯᒪᓐᖏᑕᕋᓗᐊᕗᑦ 
ᒫᓐᓇᒧᑦ. ᑭᓯᐊᓂ ᐱᒻᒪᕆᐅᓗᒍᑦ 
ᕿᒥᕐᕈᓇᕆᐊᖃᕐᓂᐊᓕᖅᑕᕗᑦ. 
ᐊᐅᓪᓚᑎᑦᑎᖃᑦᑕᕐᓂᖅ ᐋᓐᓂᐊᕕᓕᐊᕐᓂᕐᒧᑦ 
ᐊᑭᑦᑐᐸᓪᓕᐊᔪᐋᓗᑐᐃᓐᓇᐅᒻᒪᑦ. ᐱᑦᑎᐊᕋᓱᒧᑦ 
ᐋᓐᓂᐊᔪᖁᑎᑦᑎᓐᓂᒃ. ᐱᓇᓱᐊᓪᓚᕆᒃᑲᑦᑕ. 
ᑕᐃᔅᓱᒪᓂᓕ 
ᑐᓵᔨᖃᓐᖏᒻᒪᕆᖃᑦᑕᓚᐅᖅᓯᒪᑎᓪᓗᒋᑦ 
ᐊᐅᓪᓚᕈᔾᔭᐅᔪᑦ. ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕ 
ᐊᒻᒪ ᑖᓐᓇ ᐊᐱᖅᑯᑎᒋᓂᐊᖅᑲᐅᒻᒥᔭᕋ ᐊᓕᐊᓇᐃᑦ 
ᐅᖃᐅᓯᒋᕋᑖᕋᕕᐅᒃ ᑖᒃᑯᐊ 
ᖃᓪᓗᓇᐅᔭᕈᓐᓇᓐᖏᑦᑐᑦ ᒥᑦᓵᓄᑦ. 
ᖃᓪᓗᓇᐅᔭᕈᓐᓇᓐᖏᑦᑐᐃᑦ ᐃᓄᒻᒪᕇᑦ 
ᐊᐅᓪᓚᖃᑦᑕᕐᖓᑕ ᐃᑲᔪᖅᑎᖃᕋᑎᒃ. 
 
ᕿᒥᕐᕈᔭᐅᖃᓯᐅᔾᔭᐅᓂᐊᕐᓂᕋᕋᕕᐅᒃ? 
ᐊᐱᖅᓱᖅᑎᓪᓗᖓ ᐃᓕᖅᑯᓯᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐅᖃᖅᓚᐅᕐᒪᑦ ᓯᑎᐱᕆ 2012-
ᖑᓕᖅᑲᑦ ᐅᖃᐅᓯᕐᓂᒃ ᐅᖃᓕᒪᓗᑎᒃ 
ᐱᔨᑦᑎᖅᑕᐅᔪᓐᓇᖅᓯᓛᕋᕕᑦ. ᑖᓐᓇ ᐃᓚᒍᑎᖓ  
ᐲᖅᑕᐅᓛᖅᐸ? ᖃᓪᓗᓇᐅᔭᕈᓐᓇᓐᖏᑦᑐᑦ, 
ᐃᑲᔪᖅᑕᐅᓗᑎᑦ ᓄᓇᕗᑦ ᒐᕙᒪᒃᑯᓐᓄᑦ, 
ᐱᔨᑦᑎᖅᑕᐅᒍᓐᓇᓕᕐᓗᑎᑦ ᐃᓄᐃᑦ 
ᐅᖃᐅᓯᕐᖓᐅᑎᖓᓂᒃ ᑕᐃᒪᐃᑦᑕᕆᐊᖃᕈᑎ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
ᕿᒥᕐᕈᓂᐊᖅᑕᕗᑦ. ᐊᒻᒪ ᑕᐃᒃᑯᐊ ᒪᓕᒐᐃᑦ 
ᐊᑐᓕᖅᑎᑕᐅᓛᕐᓂᖏᑦ. ᒥᓂᔅᑕ ᐅᖃᖅᑲᐅᒻᒪᑦ 
ᐊᑐᐊᒐᐃᑦ ᕿᒥᕐᕈᔭᕆᐊᖃᕋᑦᑎᒍ 
ᕿᒥᕐᕈᔭᕆᐊᖃᕐᓂᐊᖅᑲᕗᑦ ᐊᓯᔾᔨᕆᐊᓕᓐᓂᑦ 
ᐊᓯᔾᔩᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕋᑖᕐᒥᒐᕕᑦ ᑖᒃᑯᐊ ᐊᑭᖏᑦ, 
ᐊᑭᑐᔪᕐᔪᐊᒻᒪᕆᐊᓘᒻᒪᑕᐃᓛᒃ 
ᐊᑭᓕᐅᑎᒋᖃᑦᑕᖅᑕᕗᑦ ᖃᖓᑦᑕᐅᑎᓄᑦ 
ᐋᓐᓂᐊᕕᓕᐊᖅᑐᓄᑦ. ᖃᖓᑕᓲᓕᕆᔩᓪᓗ ᑲᓐᑐᕌᖓᑦ 
ᓄᑖᓐᖑᕆᐊᖅᑕᐅᓂᐊᕐᒪᑦ ᐅᓯᔨᒋᖃᑦᑕᖅᑕᕗᑦ 
ᐋᓐᓂᐊᕕᓕᐊᖅᑐᓄᑦ. 
 
ᑕᕝᕙ ᓇᓗᓕᖃᑦᑕᕋᒪᐃᓛᒃ ᑕᕝᕘᓇ. ᐊᕐᕌᒍᓄᑦ 
ᑕᓪᓕᒪᓄᑦ ᑳᓐᑐᕌᒃᖑᓱᒋᔪᒐᓗᐊᕋᒃᑯ, ᑭᓯᐊᓂ 
ᐊᕐᕌᒍᓄᑦ ᐱᖓᓱᓄᑦ ᓱᓇᐅᕝᕙ ᐋᖅᑭᑦᓯᒪᔪᖅ. 
ᐊᒻᒪᓗ, ᐅᓯᔭᐅᖃᑦᑕᖅᑐᑦ ᐋᓐᓂᐊᕕᓕᐊᖅᑐᑦ 
ᖃᖓᑦᑕᐅᑎᖏᑦ ᖃᓄᖅ ᐅᓂᒃᑳᕆᒍᓐᓇᕈᕕᐅᖃᐃ 
ᑐᑭᓯᓂᖅᓴᐅᓚᖓᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓂᒪᓴᐅᒻᒥᒃ ᑐᑦᓯᕋᕈᒪᔪᓄᑦ ᖃᖓᑕᓲᓕᕆᔨᓄᑦ 
ᐊᑐᐃᓐᓇᕈᐃᓯᒪᓕᖅᑐᒍᑦ ᐱᖃᑕᐅᓇᓱᐊᕈᒪᑉᐸᑕ 
ᑳᓐᑐᕌᒃᓂᒃ. ᐅᖃᖅᓯᒪᔪᒍᑦ ᐱᓇᓱᒍᒪᔪᓂᒃ 
ᑐᒃᓯᕋᐅᑎᓂᒃ ᐊᕐᕌᒍᓄᑦ ᐱᖓᓱᓄᑦ 
ᑳᓐᑐᕌᒃᖑᓂᐊᖅᑐᖅ. ᐊᒻᒪ ᑭᖑᓂᐊᒍᑦ ᐊᕐᕌᒍᑕᒫᑦ 
ᕿᒥᕐᕈᐊᖃᑦᑕᕐᓗᒋᑦ ᓄᑖᖑᕆᐊᕈᓐᓇᖅᑲᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐅᖃᐅᓯᖏᑦ ᑕᐃᒫᑦᓯᐊᖑᓂᐊᕐᖓᑕ. 
ᒪᓂᒪᓴᐅᑎᐅᔪᖅ ᑖᒃᑯᐊ ᐃᓂᑦᓴᓕᐅᖅᑕᐅᓯᒪᔪᑦ 
ᐋᓐᓂᐊᕕᓕᐊᖃᑦᑕᖅᑐᑦ 
ᑐᐊᕕᕐᓇᖅᑐᒃᑰᖅᑎᑦᑎᓕᕋᐃᒐᑦᑕ ᑐᐊᕕᕐᓇᑐᒃᑯᑦ 
ᐊᐅᓪᓚᖅᑎᑕᐅᕙᒻᒪᑕ ᐊᓯᐊᒍᑦ ᑳᓐᑐᕌᒃᖃᕐᒪᑦ. 
ᑭᓯᐊᓂ ᖃᖓᑕᓲᒃᑯᑦ ᐃᓂᑦᓴᓕᐅᖅᑕᐅᓯᒪᓪᓗᑎᒃ 
ᐋᓐᓂᐊᕕᓕᐊᖃᑦᑕᖅᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐃᓂᑦᓴᓕᐅᖅᑕᐅᓯᒪᖃᑦᑕᖅᑐᑦ ᖃᖓᑕᓲᒃᑯᑦ  

ᖃᖓᑕᒐᔪᒃᑲᑦᑕ ᑕᐃᒫᑦᑕᐅᖅ 
ᐃᓂᑦᓴᓕᐅᖅᑕᐅᖃᑦᑕᕐᒪᑕ. ᒪᑯᐊᓕ ᑐᐊᕕᕐᓇᖅᑐᑦ 
ᓵᑕᖅᓯᓗᑕ ᑭᓯᐊᓂ ᖃᖓᑕᓲᓕᕆᔨᓂᒃ 
ᑐᐊᕕᕐᓇᖅᑐᓂᒃ ᐅᓯᓲᖑᓂᕋᖅᑕᐅᖃᑦᑕᖅᑐᓂᒃ 
ᑐᐊᕕᕐᓇᖅᑐᓕᕆᔩᑦ ᐃᒻᒥᒃᑰᖓᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᐃᓕᐅᑦᑕᕋᑦᑕ. ᐅᐊᑦᑎᐊᕈᒧᓪᓕ 
ᓯᕗᓕᕆᓚᐅᖅᑕᑎᓐᓄᑦ ᐅᑎᕐᒥᓗᑕ 
ᑳᓐᑐᕌᒃᖑᖃᑦᑕᓚᐅᖅᑐᐃᑦ, ᑖᓐᓇ ᐊᔾᔨᑐᐃᓐᓇᕆᕚ 
ᐱᓇᓱᒍᒪᔪᓂᒃ ᑐᒃᓯᕋᐅᑎᓂᒃ ᒪᓂᒪᓴᐅᑎᓯ 
ᑳᓐᑐᕌᒃᑖᕋᓱᐊᕈᒪᔪᓄᑦ ᐱᖓᓱᓄᑦ ᐊᕐᕌᒍᓅᓚᐅᕐᒪᑦ, 
ᐱᖓᔪᖓᓐᓃᓕᖅᑐᑕ ᐊᕐᕌᒍᖓᓂ, ᐊᒻᒪ ᑕᐃᒃᑯᐊ 
ᐅᐃᒍᔭᐅᒃᑲᓂᕐᓂᐊᓚᐅᕐᒪᑦ ᐊᕐᕌᒍᒧᑦ ᐊᑕᐅᓯᕐᒧᑦ 
ᐅᐃᒍᒐᓱᑐᐃᓐᓇᖅᑕᓰ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᑦ ᒫᓐᓇ, ᐊᑐᖅᑕᐅᔪᖅ 
ᐊᕐᕌᒍᓄᑦ ᐱᖓᓱᓄᑦ ᑳᓐᑐᕌᒃᖑᓂᐊᓚᐅᖅᑐᖅ. ᐊᒻᒪ 
ᐊᕐᕌᒍᒥ ᐊᑕᐅᓯᕐᒥᒃ ᐅᐃᒍᔭᐅᔪᓐᓇᖅᓱᓂ, ᐊᒻᒪᓗ 
ᐊᑕᐅᓯᒃᑲᓂᕐᒥᒃ ᐅᐃᒍᔭᐅᔪᓐᓇᖅᑐᓂ. ᑭᓯᐊᓂ 
ᑳᓐᑐᕌᒃᓕᒫᕗᑦ ᒪᓕᒐᖃᐅᕐᒪᑕ. ᓇᓗᓇᐃᖅᓯᓯᒪᒐᑦᑕ 
ᐅᑯᐊ ᐊᑐᐊᑦᑎᐊᕈᑦᓯᐅᒃ ᑭᓯᐊᓂ 
ᑳᓐᑐᕌᒃᑖᑲᓐᓂᕈᓐᓇᖅᑐᓯ ᐃᒪᐃᓕᐅᖅᓯᒪᔪᓂᒃ. 
ᒥᓂᔅᑕᐃᑦ ᑲᑎᒪᔨᖏᑦ ᐊᐅᓚᑦᑎᒻᒪᑕ ᑕᒪᒃᑯᓂᖓ. 
ᐊᑲᐃᓪᓕᕈᑎᖃᓗᐊᓚᐅᖅᓯᒪᖅᑰᔨᓐᖏᒃᑲᓗᐊᖅᑐᒍᑦ 
ᒥᐊᓂᕆᔨᕗᑦ. ᒥᓂᔅᑕᐃᑦ ᒥᓂᔅᑕᐅᑉ ᑐᖏᓕᐊ 
ᐊᑐᓕᖅᑎᑦᑎᖃᑦᑕᕐᒪᑦ ᑳᓐᑐᕌᒃ ᐃᓗᓕᖏᓐᓂᒃ 
ᒪᓕᒋᐊᓕᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᓪᓕ ᒪᓂᒪᓴᐅᑎ ᑳᓐᑐᕌᒃᑖᕋᓱᐊᕈᒪᔪᓄᑦ 
ᑐᑦᓯᕋᕈᒪᔪᓄᑦ. ᑕᐃᒪᑦᑕᐅ ᐅᐃᒍᔭᐅᔾᔭᓂᓐᖏᓚᑦ 
ᑕᐃᒃᑯᐊ ᑲᓐᑐᕌᒃ-ᖓ. 
ᐊᕐᕌᒍᒃᑲᓂᕐᒦᓚᓯᒪᒐᓗᐊᖅᑐᓯ? ᖁᔭᓐᓇᒦᒃ.  
 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᒥᔅ ᕚᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᓐᓇ 
ᓯᕗᓪᓕᐹᖑᕙᓪᓕᐃᒻᒪᑦ ᒪᓂᒪᓴᐅᑎᕗᑦ ᑳᓐᑐᕌᒃ- 
ᑖᕋᓱᐊᕈᒪᔪᓄᑦ ᖃᖓᑕᓲᓕᕆᔨᓄᑦ. ᐄ 
ᐃᑲᐃᓪᓕᐅᕈᑎᖃᖃᑦᑕᓚᐅᖅᕋᓗᐊᖅᑐᒍᑦ 
ᓄᓇᓕᓐᓄᑦ ᓲᕐᓗ ᓂᐅᕐᕈᑎᖃᕐᕕᐅᖃᑦᑕᖅᑐᑦ 
ᖃᖓᑕᓲᓕᕆᔩᑦ ᐊᑭᖏᓐᓂ ᐊᑭᑦᑐᕋᐅᑎᓂᒃᑯᑦ 
ᐊᑭᓕᐊᖑᕙᑦᑐᓂ, ᓈᒻᒪᓈᖅᓯᒪᒋᐊᖃᓚᐅᕋᓗᐊᕐᖓᑕ 
ᑕᐃᒪᐃᓚᐅᓐᖏᒻᒪᑦ 
ᐃᓱᒫᓗᒋᑲᐃᓐᓇᓚᐅᖅᑕᕋᓗᐊᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙ ᐃᓱᒫᓘᑎᒋᖃᑦᑕᖅᓯᒪᔭᕗᑦ ᒪᓕᒐᓕᐅᖅᑎᓂ 
ᐅᖃᐅᓯᐅᖃᑦᑕᓚᐅᖅᑐᑦ ᓴᖅᑭᖅᑯᑦ ᑭᕙᓪᓕᕐᒥ 
ᐱᓗᐊᖅᑐᒥ ᑕᐃᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ  
ᖃᓪᓗᓈᓄᑦ ᐊᓇᕐᕕᖃᓐᖏᒻᒪᑕᓘᓐᓃᑦ ᖃᖓᑕᓲᑦ, 
ᑕᒪᒃᑯᐊᒐᓚᐃᑦ ᐱᔾᔪᑎᐅᓪᓗᑏ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒪ 
ᓂᕈᐊᖅᑎᑦᑎᓐᓂ ᐱᔨᑦᑎᕋᓲᖑᒐᑦᑕ 
ᓄᓇᓕᓐᓂᒥᐅᑕᒃᑎᓐᓂ ᑕᒪᕐᒥ ᐃᓄᐃᑦ 
ᑲᑐᔾᔨᖃᑎᒌᓪᓗ ᐃᓚᒋᔭᐅᓚᐅᕐᒪᑕ ᑕᐃᒪᓐᓇ 
ᒐᕙᒪᒃᑯᑦ ᑕᐃᒪᓐᓇ ᐋᓐᓂᐊᕕᓕᐊᕈᑎᖃᑦᑕᑎᓪᓗᒋᑦ 
ᐊᒥᓱᒻᒪᕆᐅᖃᑦᑕᕐᒪᑕ ᖃᓪᓗᓈ ᓄᓇᖓᑦ. 
ᓅᖃᑦᑕᖅᑐᑦ ᑭᕙᓪᓕᕐᒥ ᐱᓗᐊᖅᑐᒥ 
ᐊᒥᓱᒻᒪᕆᐊᓗᐃᑦ ᐅᖃᐱᓘᑕᐅᖃᑦᑕᓚᐅᕐᒪᑕ 
ᐃᖢᐃᕐᕆᓕᐅᕈᑕᐅᓪᓗᑎ.  
 

ᑭᕙᓪᓕᕐᒥ ᑕᒻᒪᒃᑯᐊ ᒪᓕᒐᓕᐅᖅᑎᑦ 
ᐅᖄᓚᕝᕕᐅᖃᑦᑕᓚᐅᕐᒪᑕ ᐅᓐᓄᐊᑯᓪᓘᓐᓃᑦ 
ᐅᕙᖓᓘᓐᓃᑦ ᓄᓕᐊᕋᓘᓐᓃᑦ ᐅᖃᓚᐅᕐᒪᑦ 
ᐅᖄᓚᐅᑎᑖᕋᔭᕋᑦᑕ. ᐊᓯᐊᓂ ᓈᓴᐅᑎᖃᖅᑐᒥ, 
ᑕᒪᓐᓇ ᐊᒃᓱᕈᕐᓇᖅᑐᕐᓚᕆᐊᓘᓚᐅᕐᒪᑦ ᐊᑕᐅᓯᕐᒥ 
ᓲᕐᓗ ᑭᕙᓪᓕᐅᑉ ᐃᓗᐊᓂ ᐱᓗᐊᖅᑐᒥ ᑕᒪᓐᓇ 
ᖃᐅᔨᓴᕆᐊᕈᒪᓕᓚᐅᕋᑦᑎᒍ 
ᐱᔨᑦᓯᕋᕈᑎᒋᖃᑦᑕᖅᑕᕗᑦ 
ᐋᖅᑭᒃᑕᐅᑦᓯᐊᑲᓐᓂᕈᓐᓇᖁᓪᓗᒍ 
ᐋᓐᓂᐊᕐᕕᓕᐊᖅᐸᒃᑐᓄᑦ ᑕᒪᒃᑯᐊ 
ᓄᓇᕗᒥᐅᑕᐅᖕᒪᑕ ᓄᓇᓕᕋᓛᓂᕐᒥᐅᑕᐅᓪᓗᑎᒡᓗ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᖅ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕆᐊᕐᓗᑕ ᒪᑉᐱᒐᖓᓄᑦ 129-ᒧᑦ, 
ᐸᕐᓇᒍᑎᒋᔭᐅᓯᒪᔪᓂ ᐅᖃᖅᓯᒪᔪᖅᑕᖃᕐᒪᑦ 
ᓯᑕᒪᒋᔭᖓᓂ ᑕᒪᓐᓇ ᐊᑐᓕᖅᑕᐅᓂᕆᔭᖓ ᑕᒡᕙᓂ 
ᐸᕐᓇᐅᑎᒋᔭᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, 
ᑕᒡᕙᓂᖃᐃ ᖃᓄᐃᓕᐅᓪᓚᑦᑖᕈᑎᖃᕐᓂᐊᖅᐱᓯ 
ᑐᓴᐅᒪᑎᑦᓯᓂᕐᒥ ᐸᕐᓇᐅᑎᖃᕐᓂᕋᑦᓯ ᑕᒡᕙᓂ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᐅᖃᐅᓯᖃᖅᑐᒍᑦ ᑕᒡᕙᓂ ᑎᑎᕋᖅᓯᒪᔭᑦᑎᓂ  
ᓯᕗᓪᓕᖅᐸᐅᑎᑕᐅᓂᐊᖅᑐᒥ 
ᑐᓴᐅᒪᑎᑦᓯᖃᑦᑕᕈᑎᖃᕐᓂᕆᐊᖃᕐᓂᑦᑎᓐᓄᑦ 
ᐃᖅᑲᓇᐃᔭᕐᕕᐅᓪᓗᑕ ᑖᓐᓇ ᐱᓕᕆᐊᒃᓴᕆᒍᒪᔭᖅᐳᑦ 
ᑐᓴᐅᒪᑎᑦᓯᓂᕐᒧᑦ ᓄᓇᕗᒻᒥᐅᑕᐅᔪᓄᑦ 
ᑐᓴᖅᑎᑦᓯᓂᖅᓴᐅᖃᑦᑕᕆᐊᖃᕐᓂᕐᒧᑦ. ᑖᓐᓇ 
ᐱᔾᔪᑎᖃᖅᑐᖅ ᐋᓐᓂᐊᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑐᓴᖅᑎᑦᓯᖃᑦᑕᐃᓐᓇᕐᓗᑕ 
ᐱᕙᓪᓕᐊᔪᓕᕆᔨᒃᑯᓐᓄᓪᓗ 
ᐱᓕᕆᖃᑎᒋᔭᑦᑎᓐᓄᓪᓗ ᐊᒻᒪᓗᑦᑕᐅ ᑖᓐᓇ ᐱᖃᑖ,  
 
ᑕᒡᕙᑲᓚᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒡᕙᑐᐊᖑᖅᑲᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᖅ): ᖁᔭᓐᓇᒦᒃ. ᐅᑎᕐᓗᑕ 
ᐋᓐᓂᐊᖃᕐᓇᖏᑦᑐᓕᕆᔨ ᐃᓄᓕᕆᔨᒃᑯᓪᓗ. ᑖᒃᑯᐊ 
ᐊᖏᔪᖅᑲᐅᑎᑦ ᑲᑎᓪᓗᒋᑦ ᐊᐅᓚᓂᖏᓐᓄᑦ 
ᒪᑭᒪᐅᑎᖏᓐᓄᓪᓗ $19,540,000. ᒥᔅ ᐅᒡᔪᖅ. 
 
ᐅᒡᔪᖅ: ᖁᐊᓇᖅᑯᑎᑦ. ᑖᓐᓇ ᐊᐅᓪᓚᖅᑕᕐᓂᖅ 
ᐅᖃᕋᑕᐅᑕᐅᑎᓪᓗᒍ ᐋᓐᓂᐊᕐᕕᓕᐊᖅᑕᖅᑐᓄᑦ, 
ᐅᕙᒍᑦ ᕿᑎᕐᒥᐅᓂ ᐊᖏᕈᑎᖃᖅᕼᐃᒪᑰᖅᑕ 
ᑲᓇᐃᑎᐊᓐ ᓄᐊᑦ-ᑯᓐᓂ ᐊᑐᕐᓗᑎ 
ᐊᐅᓪᓚᖅᑕᖃᑦᑕᕐᓂ ᐋᓐᓂᐊᕐᕕᖕᒧᑦ ᑖᒡᓇᒃᑖᖅ 
ᕼᐋᖅ ᑐᑭᕼᐃᒍᒪᔪᖓ. ᐊᐃᑉᐹᓗ ᑕᐃᒪᐃᓐᓂᖅᐸᑦ 
ᑕᐃᒃᑯᐊ ᐅᖅᓱᖅᑑᒥᐊᑕᐃᑦ ᐃᓄᑐᖃᓐᓈᖏᑦ 
ᐄᕙᐅᓪᓗᑎ ᐊᖏᕐᕋᓕᑕᐃᓐᓇᖃᑦᑕᒻᒪᑕ ᓄᓇᑎᒃ 
ᖄᖏᖅᑳᖅᖢᑎᔾᔪᒃ ᐊᖏᕐᕋᓕᑕᐃᓐᓇᖃᑦᑕᕐᒪᑕ 
ᐅᖅᓱᖅᑑᕐᒧᑦ ᐊᕘᓇ ᑰᒑᕐᔪᒃᑯᑦ ᑕᓗᕐᔪᐊᒃᑯᑦ 
ᑕᐃᒪᓐᓇ ᑲᐃᕕᓪᓗᑎᒃ ᑕᖃᖃᑦᑕᕐᒪᑕᒎᖅ ᑖᒻᓇ 
RFP ᐋᖅᑭᑦᑕᐅᓂᐊᕐᓂᖅᐸᑦ ᑖᒃᑯᐊ 
ᐃᓱᒪᒋᔭᐅᖁᑉᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᖃᐅᔨᓴᕐᓂᐊᖅᑎᓪᓗᑎᒍ ᑕᒪᒃᑯᐊ 
ᑳᓐᑐᕌᒃᑖᖅᑎᑦᓯᓂᐊᖅᑕᕗᑦ ᖃᖓᑕᔫᑏᑦ ᖃᖓᑕᔫᑦ 
ᑕᐃᒪᓐᓇ ᓲᕐᓗ ᑲᒪᑦᓯᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  
 
ᐅᒡᔪᖅ: ᖁᐊᓇᖅᑯᖅ ᑐᑭᓯᓐᓇᑦᑎᐊᒻᒪᑦ 
ᖃᐅᔨᒪᖂᖅᖢᓂᓗ ᐋᓐᓂᐊᕐᕕᓕᐊᖅᑕᕋᓱᐊᖅᑐᑦ 
ᑎᖕᒥᔫᑦ ᑎᑭᖃᑦᑕᓐᖏᓐᓂᖏᓐᓄᑦ 
ᐊᐅᓪᓚᖃᑦᑕᓐᖏᒻᒪᑕ ᐄ ᑖᓐᓇ ᑐᑭᕼᐃᓐᓇᕐᒪᑦ 
ᖁᐊᓇᖅᑯᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙ 
ᐅᖃᐅᓯᕆᔭᐅᑐᐃᓐᓇᖅᑰᖅᑲᐅᒻᒪᑦ. ᐄ, ᑕᐃᒪ 
ᐃᒪᓐᓇᑲᓐᓂᖅ ᐱᒋᐊᒃᑲᓐᓂᓕᕐᒥᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᔪᖅᑲᐅᑎᖏᑦ 
ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᓂᕈᐊᒐᒃᓴᖅ $19,540,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H5-ᒧᑦ ᑖᒃᑯᐊ 
ᐃᓄᓕᕆᔨᒃᑯᑦ ᐊᐱᖅᑯᑎᒃᓴᐃᑦ. ᒥᔅᑕ ᖁᒻᒧᐊᒃᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᕝᕙᓃᓐᓂᑎᓐᓃᓛᒃ ᐃᓄᓕᕆᔨᒃᑯᓐᓂ 
ᐃᓄᓕᕆᔨᔾᔪᑎᐅᕙᑦᑐᓂᒃ ᓂᓪᓕᕈᒪᓚᐅᕋᒪ ᐊᒻᒪᓗ 
ᐊᐱᕆᔪᒪᓪᓗᖓ ᑖᒃᑯᓂᖓ ᑕᕝᕙᓃᑦᑐᓂᒃ.  
 
ᑕᐃᒪᐃᓛᒃ ᓄᓇᑦᑎᓐᓂ ᑎᑎᕋᕐᕕᐅᓚᐅᕋᒪ 
ᑕᕝᕙᓐᖓᑦ ᑖᒃᑯᓄᖓ ᐃᖅᑲᓇᐃᔭᖅᑐᒥᒃ 
ᓄᓇᑦᑎᓐᓂᒥᐅᓂᒃ. ᒪᕐᕉᓐᓂᒃ ᐃᖅᑲᓇᐃᔭᖅᑐᖃᕐᖓᑦ 
ᑕᕝᕙᓂ ᐊᒻᒪᓗ ᓄᓇᑦᑎᓐᓂᒥᐅᖑᓐᖏᑑᓐᓂᒃ 
ᒪᕐᕉᓐᓂᒃ ᐱᕙᒃᑭᓪᓗᑎᒃ ᒪᑐᐃᖓᔪᖃᓕᕋᐃᒻᒪᑦ 
ᑖᒃᑯᐊ ᓇᓕᐊᓐᓂᒃ. ᑕᐃᓐᓇ ᐃᓚᖓᑦ 
ᓄᓇᑦᑎᓐᓂᒥᐅᓪᓚᕆᒃ ᑎᑎᕋᓚᐅᕐᖓᑦ ᐅᕙᓐᓄᑦ. 
ᑕᒫᓂ ᐊᕐᕌᒎᔪᒥᒡᒎᖅ ᐃᓄᓕᕆᔨᔅᓴᓂᒃ 
ᐸᓐᓂᖅᑑᒨᖅᑐᓂᒃ ᐃᓕᓐᓂᐊᑎᑦᑎᓕᕋᒥ 
ᖃᑦᑎᒻᒪᕆᐊᓗᓐᓂᒃᑭᐊᖅ. ᐊᐅᓪᓚᕇᖅᐸᑦᑐᑎᒃ 
ᐃᓕᓐᓂᐊᖅᑎᑕᐅᓚᐅᕋᓗᐊᖅᑐᑎᒃ.  
 
ᓄᓇᑦᑕ ᐃᓅᓯᖏᑦ ᐃᓅᓯᖏᑕ ᒥᔅᓵᓄᑦ 
ᐃᓕᓐᓂᐊᖅᑎᑕᐅᔭᕆᐊᖃᓪᓚᑦᑖᕋᑦᑕᕐᖓᑕ ᑕᒪᒃᑯᐊ 
ᓄᓇᑦᑕ ᓯᓚᑖᓃᓐᖔᖅᑐᑦ ᖃᓪᓗᓈᓃᓐᖔᖅᑐᑦ 
ᐱᓗᐊᓐᖑᐊᖅᑐᑦ ᖃᓄᖅ ᐱᖅᑯᓯᖃᕐᒪᖔᑦ.  ᑕᒫᓂ 
ᐃᓅᓪᓗᑕ ᐱᖅᑯᓯᖃᕋᑦᑕ 
ᐊᔾᔨᒋᓐᖏᓚᑦᑖᖅᑕᖏᓐᓂᒃ 
ᐱᒋᐊᑐᐃᓐᓇᓕᕐᓇᖃᑦᑕᓐᖏᒻᒪᑕ 
ᐱᒋᐊᑐᐃᓐᓇᖁᓇᑎᒍᓪᓗ ᐱᖅᑯᓯᕐᒥᓂᒃ ᑕᐅᓇᓂ 
ᐊᑐᕐᓗᑎᒃ ᒫᓂ ᐃᓄᐃᑦ ᓄᓇᖓᓐᓃᓪᓗᑎᒃ. 
ᑖᓐᓇᐃᓛᒃ ᓂᓪᓕᐅᑎᒋᔪᒪᑐᐃᓐᓇᕋᒃᑯ ᑕᐃᒃᑯᐊ.  

ᒪᕐᕉᓐᓂᒃ ᐃᓕᓐᓂᐊᕇᖅᓯᒪᔫᓐᓂᒃ ᓄᓇᑦᑎᓐᓂ 
ᐱᑕᖃᖅᑐᓂ ᑕᐃᒪᐃᑦᑐᓕᕆᔨᔅᓴᐅᓂᐊᔪᔫᒃ 
ᐱᔭᕇᑦᑎᐊᔪᔫᒃ ᐸᐃᑉᐹᖅᑖᔪᔫᒃ. ᐱᑕᖃᖅᑎᓪᓗᒍ 
ᓄᓇᑦᑎᓐᓂ ᑕᕝᕗᖓ ᐃᓕᑐᐃᓐᓇᕈᓐᓇᖅᑑᔮᖅᑐᓂᒃ 
ᓱᒻᒪᑦ ᑎᑭᑉᐳᖅ ᐊᐅᓪᓚᖅᑯᖅ ᑎᑭᑉᐳᖅ ᐊᐅᓪᓚᖅᑯᖅ 
ᐃᒪᐃᓕᐅᑐᐃᓐᓇᖅᑐᓂ ᑮᓇᐅᔭᖅᑐᔪᐊᕐᖓᑦ. ᑕᒪᓐᓇ 
ᓄᓇᓕᓐᓂᑦ ᐱᑕᖃᖅᑎᓪᓗᒍ 
ᑕᐃᒪᐃᓕᕈᓐᓇᖅᑐᓂᑦᑕᐅᖅ ᑖᓐᓇᓖᓛᒃ ᐃᓚᖓᒍᑦ 
ᑐᑭᓯᔪᓐᓇᖏᓐᓇᑦᑎᒍ ᓄᓇᑦᑎᓐᓂ. ᓱᒻᒪᑦ ᒐᕙᒪᒃᑯᑦ 
ᐅᕙᑦᑎᓐᓂᒃ ᑭᒡᒐᖅᑐᕆᐊᖃᕋᓗᐊᖅᑐᑎᒡᒎᖅ 
ᐃᓚᖓᒍᑦ ᑎᒍᓯᑦᑕᐃᓕᒪᔫᔮᖃᑦᑕᕐᓂᖏᑦ ᐃᓄᓐᓂᒃ 
ᐱᔪᓐᓇᖅᑐᓂᒃ ᐱᓕᕆᔪᓐᓇᖅᑐᓂᒃ ᐅᕝᕙᓗᑭᐊᖅ 
ᑭᓱᒥᑭᐊᕐᖓᐃ ᐱᔾᔪᑎᖃᖃᑦᑕᕐᖓᑕ? ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐄ 
ᑐᑭᓯᑦᑎᐊᖅᑕᕋ ᑖᓐᓇ ᐅᖃᐅᓯᕆᔭᐃᑦ ᑕᐃᒃᑯᐊ 
ᐊᒻᒪ ᑐᑭᓯᑦᑎᐊᒃᑲᓐᓂᕆᐊᖃᖅᑰᖅᖢᑕ ᑕᒪᒃᑯᓂᖓ 
ᐃᓄᓕᕆᔨᓂᒃ ᐅᖃᓪᓚᒃᑳᖓᑕ ᑕᐃᒃᑯᐊ 
ᐃᓄᓕᕆᔨᓂᒃᑯᐊ ᓄᓇᕗᑦᒥ ᐊᑐᖃᑦᑕᖅᑕᕗᑦ 
ᒪᕐᕉᖑᖃᑦᑕᕐᒪᑕ.. ᑕᐃᒃᑯᐊ ᐃᓚᖏᑦ 
ᐃᓄᓕᕆᔨᓪᓚᑦᑖᑦ ᐸᐃᑉᐹᖃᖅᑐᑦ 
ᐃᓕᓐᓂᐊᕌᓂᒃᓯᒪᔪᑦ ᓲᕐᓗ ᓯᓚᑦᑐᖅᓴᕐᕕᒃᑯᑦ 
ᐋᓐᓂᐊᓯᐅᑦᑎᓐᖑᕋᓱᒃᑐᑦ ᐅᑭᐅᓂᒃ ᓯᑕᒪᓂᒃ 
ᐃᓕᓐᓂᐊᖅᖢᑎᒃ. ᑕᒫᓂ ᓄᓇᕗᑦ ᓯᓚᑦᑐᖅᓴᕐᕕᖕᓂ 
ᐱᑕᖃᓐᖏᒻᒪᑦ ᐃᓄᓕᕆᔨᓪᓚᑦᑖᑦ 
ᓚᐃᓴᓐᔅᑖᕋᔭᖅᑐᓂᒃ. ᑕᐃᒃᑯᐊ 
ᐃᑲᔪᖅᑕᐅᔾᔪᑎᒋᖃᑦᑕᖅᑕᕗᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓛᓐᓂᑦ Arctic 
College program-ᖃᖃᑦᑕᕐᒥᔪᖅ diploma 
program ᐃᓚᖏᑦ ᑕᐃᔭᐅᔪᓂᒃ.  
 
ᑕᐃᒃᑯᐊ ᐊᔾᔨᒌᓐᖏᑦᑐᓂᒃ 
ᐃᓄᓕᕆᔾᔪᑎᒐᓚᐅᓪᓗᑎᒃ ᐃᓚᖏᑦ 
ᑕᐃᒪᓐᓇᐃᑦᑐᓂᒃ ᐱᑕᖃᖅᑐᑦ. ᑕᐃᒃᑯᐊ ᐃᒻᒪᖄ 
ᐃᓚᖏᑦ ᑕᐃᒪᓐᓇᐃᑦᑐᖃᖅᑐᑦ, ᑭᓯᐊᓂ ᑕᒪᒃᑯᐊ  
degree program-ᒪᕆᖕᒥᒃ ᑕᐃᒪ ᓯᕗᓂᒃᑎᓐᓂ 
ᐱᑕᖃᓕᕆᐊᖃᓪᓚᕆᒃᑐᖅ ᑕᒫᓂ ᓄᓇᕗᑦᒥ ᓲᕐᓗ 
ᑕᒪᒃᑯᐊ ᐊᓐᓂᐊᓯᐅᖅᑎᓐᖑᕋᓱᒃᑐᑎᑐᑦ ᐅᑭᐅᓂᒃ 
ᓯᑕᒪᓂᒃ ᐃᓕᓐᓂᐊᕐᓗᑎᒃ. ᑖᓐᓇᑦᑕᐅᖅ  

ᐱᔭᕆᐊᖃᕐᓂᐊᖅᑕᕗᑦ ᓯᕗᓂᑦᑎᓐᓂ 
ᐃᓄᓕᕆᔨᖃᐅᕐᓂᐊᕈᑦᑕ ᓄᓇᕗᒻᒥ 
ᓇᓗᓇᐃᒃᑯᑕᖃᑦᑎᐊᖅᑐᓂᑦ.  
 
ᑕᐃᒃᑯᐊ ᑕᐃᒪᓐᓇᐃᑦᑑᒻᒪᖔᑕ ᖃᓄᐃᑦᑑᒻᒪᖔᑕ 
ᖃᐅᔨᒪᓐᖏᓇᒃᑭᑦ. ᑐᑭᓯᒋᐊᒃᑲᓐᓂᕈᓐᓇᓂᐊᖅᑕᕗᑦ 
ᑕᐃᒃᑯᐊ ᐅᖃᐅᓯᕆᔭᑎᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᖅᐸᕋ ᒥᓂᔅᑕ. ᑐᑭᓯᒃᑲᓂᖅᑕᕋ ᑖᓐᓇ 
ᐊᔾᔨᒌᓐᖏᑦᑐᓂᒃ ᐃᓚᖓᒍᑦ ᐱᔪᓐᓇᐅᑎᖃᕆᐊᓕᒃ 
ᐸᐃᑉᐹᖃᕆᐊᓕᒃ ᐃᓕᓐᓂᐊᖅᓯᒪᔭᕆᐊᓕᒃ. ᑕᕝᕙ 
ᑭᓯᐊᓂ ᑕᕝᕗᖓ 
ᑎᑭᐅᑎᓪᓚᕆᒍᓐᓇᖅᓯᖁᒐᓗᐊᕋᑦᑎᒍᓕ ᐃᓅᔪᒐᒥ 
ᐃᓄᓐᓂᑦ ᑲᒪᔪᓐᓇᑎᐊᕐᖓᑕ ᖃᐅᔨᒪᒐᑦᑎᒍ 
ᑐᑭᓯᓯᒪᓪᓗᑎᒍ ᐱᕈᖅᓴᓚᐅᖅᓯᒪᒻᒪᑦ ᐊᔾᔨᖓᓂᑦ. 
ᑖᒃᑯᐊ ᐃᓛᒃ ᑕᑉᐱᑯᖓ 
ᑎᑭᐅᑎᑲᓐᓂᕈᑎᔅᓵᔪᒃᑲᓂᕐᒥᓪᓕ 
ᐃᑲᔪᖅᓯᑦᑎᐊᕋᔭᖅᑐᖓ. 
 
ᐊᒻᒪᓗ ᖃᐅᔨᒪᔪᑦ ᑐᓴᕋᑖᖅᑐᖓ 
ᑕᕝᕗᖓᖁᔨᒐᓗᐊᖅᑐᓯ ᐱᑕᖃᒃᑲᓐᓂᖁᔨᒐᓗᐊᖅᑐᓯ 
ᓯᓚᑦᑐᖅᓴᕐᕕᒃᑯᒃ ᐱᖃᑎᒋᓗᒋᑦ, 
ᐊᔭᐅᕆᐊᒃᑲᓐᓂᖁᒋᔅᓯ ᐊᒻᒪᓗ 
ᐊᔭᐅᕆᐊᒃᑲᓐᓂᕈᓐᓇᕐᒥᔪᒍᑦ ᐅᕙᓃᑦᑐᑕ. 
ᑕᐃᒪᐃᑦᑐᒥ ᑕᑯᔪᒪᓪᓚᑖᖅᑐᒍᑦ. ᑕᒪᓐᓇ 
ᐊᑭᑦᑑᑎᒋᓪᓚᑦᑖᖃᑦᑕᕐᖓᒍ 
ᓄᓇᑦᑎᓅᖅᑐᖃᕆᐊᖃᓕᕋᐃᒻᒪᑦ ᐊᓯᖏᓐᓂ 
ᖃᖓᑦᑕᐅᑎᖏᑦ, ᓂᕆᔾᔪᑎᔅᓴᖏᑦ, ᑖᓐᓇ 
ᐊᑭᑐᔫᖃᑦᑕᖅᑐᓂ. ᑕᒪᓐᓇ 
ᐃᓚᓐᖓᖅᔫᒥᓪᓚᕆᒃᑲᔭᕋᓗᐊᕐᖓᑦ ᓇᓗᓇᓐᖏᑦᑐᑦ 
ᓄᓇᓕᓐᓂ ᑕᕝᕗᖓᓪᓚᑦᑖᖅ ᐃᖅᑲᓇᐃᔭᖅᑐᓂᑦ 
ᑎᒍᓯᖃᑦᑕᕈᓐᓇᕋᑦᑕ. ᑭᓯᐊᓂ ᐱᔪᓐᓇᐅᑎᖏᑦ 
ᐃᓕᓐᓂᐊᖅᓯᒪᔭᖏᓪᓗ ᓈᒻᒪᒋᐊᖃᕐᓂᕆᔭᖓ ᑕᕝᕙ 
ᑖᓐᓇ ᓄᖅᑲᖓᔾᔪᑕᐅᖃᑦᑕᖅᑐᑦ ᓇᓗᓇᓐᖏᑦᑐᖅ. 
 
ᑐᑭᓯᒃᑲᓂᑦᑕᖅᑲᕋ ᐊᐱᖅᑯᑕᐅᓗᐊᕈᓐᓃᖅᑐᖅ, 
ᐃᒃᓯᕙᐅᑖᖅ. ᑐᑭᓯᒃᑲᓐᓂᓛᖅᑕᕗᑦ 
ᓯᕗᓂᕆᓂᐊᖅᑕᑦᑎᓐᓃᓚᖅᑲᐅᒻᒪᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐊᓕᐊᓇᐃᑦ 
ᑖᓐᓇ ᐅᖃᐅᓯᕆᔭᐃᑦ ᑐᑭᓯᑦᑎᐊᖅᑕᕗᑦ 
ᑲᖏᖅᖠᓂᕐᒥ ᑖᓐᓇ ᒪᓕᒐᓕᐅᖅᑎ. ᐊᒻᒪᓗ 
ᖃᐅᔨᒪᓂᐊᖅᐸᕗᑦ ᐃᑲᔪᖅᑕᐅᔭᕆᐊᖃᕐᒪᑕ 
ᓄᓇᕗᒻᒥᐅᑦ ᐊᒥᓱᑦ. ᐃᓄᓕᕆᔨᓪᓗ 
ᐱᓪᓚᕆᐅᓪᓗᑎᑦ ᐊᒥᓱᑲᓪᓚᓐᓂᑦ ᐱᓕᕆᐊᖃᕐᒪᑕ. 
 
ᑕᐃᒪ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐃᒃᐸᔅᓵᓂᑦ 
ᐅᖃᓚᐅᕐᒪᑦ ᑮᓇᐅᔭᓄᑦ ᐃᑲᔫᑎᔅᓴᓂᑦ 
ᖃᐃᑦᑎᒋᐊᒃᑲᓂᕐᓂᐊᖅᖢᓂ ᐃᓄᓕᕆᔨᒃᑯᓐᓄᑦ. 
ᑕᐃᒃᑯᐊ ᐃᖅᑲᖅᑐᖅᑕᐅᓯᒪᔪᓂᒃ 
ᑲᒪᔨᐅᖃᑕᖃᑦᑕᓚᐅᖅᑐᑦ ᑎᒍᔭᐅᓯᒪᔪᓕᕆᓗᑎᑦ 
ᑐᓂᔭᐅᓯᒪᔪᕕᓂᐅᓚᐅᕐᒪᑕ 1999-ᒧᑦ ᐱᒋᐊᕐᒪᑦ. 
ᑕᐃᒃᑯᐊ ᐃᓚᖏᑦ ᐅᑎᖅᐸᓪᓕᐊᓂᐊᕐᒪᑕ ᑕᐃᑯᖓ 
ᐃᖅᑲᖅᑐᖅᑕᐅᓯᒪᔪᓂᒃ ᑲᒪᔩᑦ ᐃᓚᖏᑦ. ᑖᓐᓇ 
ᓯᕗᓂᑦᑎᓐᓂ ᑕᐃᒪᓐᓇᐃᓪᓕᕙᓪᓕᐊᑉᐸᑦ 
ᐅᖁᒪᐃᔅᓴᖏᓐᓂᖅᓴᐅᓗᑎᑦ 
ᐃᓄᓕᕆᔾᔪᑎᑐᐃᓐᓇᕐᓂᑦ 
ᑐᕌᓕᖅᐸᓪᓕᐊᖁᒐᓗᐊᕋᑦᑎᒍ ᐃᖅᑲᓇᐃᔭᖅᑎᕗᑦ. 
ᑖᓐᓇ ᓯᕗᓂᑦᑎᓐᓂ ᓂᕆᐅᒃᑐᖓ ᐅᑭᐅᖅ 
ᐊᑕᐅᓯᐅᓐᖏᑦᑑᒐᓗᐊᖅ ᑕᐃᑯᖓ ᓅᒃᑎᕋᑕᒃᐸᑕ. 
 
ᑕᒪᒃᑯᐊ ᐃᓄᓕᕆᔾᔪᑏᑦ ᐃᓚᖏᑦ 
ᐱᕋᔭᒃᑐᑐᐃᓐᓇᐅᖃᑦᑕᓐᖏᒻᒪᑕ ᐃᓚᖏᑦᑕᐅᖅ, 
ᓲᕐᓗ ᐃᓱᒪᒥᒍᑦ ᐃᓱᒫᓘᒍᑎᖃᖅᑐᓪᓗ 
ᖃᐅᔨᓴᖅᑕᐅᑦᑎᐊᕆᐊᖃᓲᖑᓂᖏᑦ ᐱᔾᔪᑎᒋᓪᓗᒋᑦ. 
ᑭᓯᐊᓂ ᑕᒪᓐᓇ ᐊᒃᓱᕉᑎᒋᓂᐊᕋᑦᑎᒍ 
ᖃᐅᔨᒪᓂᐊᖅᐳᑎᑦ ᑖᓐᓇ. ᐃᖅᑲᓇᐃᔭᖅᑎᑦ  
ᐊᒥᒐᕈᓐᓃᖁᓪᓚᕆᑦᑐᒎᒐᓗᐊᑦᑕᐅᖅ ᑕᒫᓂ 
ᐅᖓᓯᒃᑐᒥᐅᑕᐅᓂᑦᑎᓐᓂ ᓇᓗᓇᓐᖏᑦᑐᖅ 
ᐃᓅᓴᒍᑎᒋᑦᑕᕐᒪᑦ ᑕᐅᓇᓐᖓᑦ ᑕᒫᓐᖓᑦ ᓄᓇᕗᑦ 
ᓯᓚᑖᓂᑦ ᑭᓯᐊᓂ ᑎᓕᓯᓇᓱᑦᑐᓱᑕᐅᓕᖃᑦᑕᕐᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᓵᖑᓚᐅᖅᑐᖅ ᐊᐱᖅᑯᑎᒋᓚᐅᖅᓯᒪᔭᕋᐃᓛᒃ 
ᖃᕆᑕᐅᔭᒃᑯᑦ ᑎᑎᕋᐅᑎᒋᓪᓗᒍ ᒥᓂᔅᑕᐅᑉ 
ᑐᖏᓕᖓ,  

ᐋᓕᒃᔅ ᑳᒻᐳᓪ-ᒧᑦ, ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ. 
ᖃᐅᔨᒪᒐᑦᑕ ᑕᐃᒪ ᑐᓴᖅᑎᑕᐅᖃᑦᑕᖃᐅᓪᓗᑕᓗ, 
ᒐᕙᒪᒃᑯᓐᓂ ᐃᖅᑲᓇᐃᔭᕐᓂᐊᖅᑐᐃᑦ, 
ᖁᑦᑎᓂᖅᓴᒦᑐᖏᓛᑦ 
ᐅᖃᐅᑕᐅᕙᓗᓪᓗᐊᖅᑰᖅᑑᒐᓗᐊᑦ, ᐊᑯᓂᐋᓗᒃ 
ᐱᓕᕆᕝᕕᔅᓴᖅ ᐃᓐᓄᑕᐅᓇᓵᖃᑦᑕᓲᖑᓂᖓ 
ᐱᔾᔪᑎᒋᓪᓗᒍ.  
 
ᐊᐱᕆᔪᒪᔪᖓ. 
ᐃᓄᓕᕆᔩᖃᓐᖏᑦᑑᔮᑲᐃᓐᓇᖅᓯᒪᒐᑦᑕ ᓴᓪᓕᕐᒥ. 
ᖃᑯᒍ ᓂᕆᐅᒐᔭᕐᒪᖔᑦᑕ ᐃᓄᓕᕆᔨᑖᕋᔭᕆᐊᖅ. 
ᑕᒪᒃᑯᐊᑦᑕᐅᖅ ᓲᖃᐃᒻᒪ 
ᐅᖁᒪᐃᑦᑐᒃᑰᖃᑦᑕᖅᑎᓪᓗᒋᑦ ᓄᓇᖅᑲᑎᒌᑦᑐᐃᑦ 
ᐱᒋᔭᐅᓪᓚᕆᖃᑦᑕᕐᒪᑕ.  
 
ᑕᒪᓐᓇ ᐱᔾᔪᑎᒋᓪᓗᒍ ᑐᑭᓯᐸᓗᑦᑎᑕᐅᔪᓐᓇᕆᐊᕈᒪ 
ᐊᑲᐅᒋᒐᓗᐊᖅᖢᒍ ᖃᑯᒍ ᐃᓄᓕᕆᔨᑖᕋᔭᕐᒪᖔᑦᑕ. 
ᐃᓛᒃ, ᒪᓗᓐᓇᖅᓯᑎᑕᐅᓯᒪᔫᒐᓗᐊᖅ. ᑭᓯᐊᓂ ᖃᖓ 
ᓂᕆᐅᒐᔭᕐᒪᖔᑕ ᑐᑭᓯᑎᑕᐅᔪᓐᓇᕈᒪ. ᐃᓛᒃ 
ᑖᔅᓱᒥᓐᖓ ᐊᐱᖅᓲᑎᖃᖅᑐᖓ ᖃᖓ 
ᓂᕆᐅᒐᔭᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᒋᔭᖓᓄᑦ. ᑕᐃᒪ ᓴᓪᓕᕐᓂ, ᐄ, 
ᑐᑭᓯᐅᒪᔪᖓ ᑖᒃᑯᐊ ᐅᓂᒃᑳᕈᑕᐅᓚᐅᖅᑐᑦ 
ᒪᓕᒃᖢᒋᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᒻᒪᓗ 
ᐊᓯᖓᓂᒃ ᑖᓐᓇ ᒪᑐᓚᐅᖅᑐᖅ 
ᖃᐅᔨᓴᖅᑕᐅᓕᖅᑑᒐᓗᐊᖅ ᑖᒃᑯᐊ 
ᐃᖅᑲᓇᐃᔮᖅᑖᕋᓱᓚᐅᖅᑐᑦ. ᑭᓯᐊᓂ 
ᖃᐅᔨᒪᓪᓚᑦᑖᖏᑦᑐᖓ ᑕᖅᑭᓂᑦ 
ᒪᕐᕉᓂᐊᖅᑑᖕᓂᖃᐃ 
ᐃᓐᓄᒃᑕᐅᓂᐊᖅᑐᒃᓴᐅᔫᒐᓗᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᓐᓇ 
ᐃᓄᓕᕆᔨᖃᕐᓂᖅ ᐊᑲᐃᓪᓕᐅᒐᓚᒃᑐᖅ 
ᓇᓗᓇᓐᖏᒻᒪᑦ. ᓴᓂᕋᔭᕐᒥᐅᓂᑦ ᑭᒡᒐᖅᑐᕐᒥᔭᕋ 
ᐊᑲᐃᓪᓕᐅᕈᑎᒻᒪᕆᐅᖕᒪᑦ 
ᐃᓄᓕᕆᔨᖃᕈᓐᓇᖃᑦᑕᔾᔮᓐᖏᖦᖢᓂ. 
 
ᐊᒻᒪ ᑕᒪᒃᑯᐊ ᐃᖅᑲᖅᑐᐃᕕᒃᑎᒍᑦ 
ᐃᓂᖅᑎᖅᑕᐅᓯᒪᔪᑦ ᐱᑦᑎᐊᖅᔫᒥᔭᕆᐊᖃᖅᑐᑎᑦ 
ᐊᒻᒪᓗ ᑖᔅᓱᒧᖓ ᐃᓄᖕᓂᑦ 
ᑕᑯᖅᑯᑎᒋᐊᖅᑐᕆᐊᖃᕐᓂᐊᖅᐳᑎᑦ Probation 
officer-ᓂᕋᖅᑕᐅᔪᖅ. ᑕᐃᒪᐃᑦᑐᖃᓐᖏᓐᓂᖓᓄᓪᓗ 
ᐃᓄᓕᕆᔨᖃᓐᖏᓐᓂᖓᓄᓪᓗ ᐃᓚᖏᑦ 
ᑎᒍᔭᐅᑐᐃᓐᓇᖅᓯᒪᖕᒪᑕ. ᑕᐃᒪᐃᑦᑐᖃᓚᐅᖅᐸᓪᓕ 
ᓄᓇᒥᖕᓃᕋᔮᓐᓄᒃᑲᓗᐊᖅᖢᑎᒃ. ᑕᒪᓐᓇ 
ᐊᑲᐃᓪᓕᐅᕈᑎᒻᒪᕆᐊᓘᖕᒪᑦ 
ᖃᐅᔨᒪᑦᑎᐊᒻᒪᕆᒃᑲᑦᑎᒍ. 
 
ᑕᕝᕙᓂ ᑖᒃᑯᓇᓃᓛᒃ ᒪᒃᐱᒐᖅ 3-23 
Environmental scan ᖃᓪᓗᓈᑎᑐᑦ 
ᑎᑎᕋᖅᓯᒪᔪᒥ 2011-2012 ᐊᑐᕈᒪᔭᔅᓯᓐᓂ 
ᐅᓂᒃᑳᖅᓯᒪᔪᖅᑕᖃᕐᒪᑦ ᑕᒪᓐᓇᐃᓛᒃ 
ᐱᔭᕆᑐᔪᕈᓘᖕᒪᒡᒎᖅ ᐃᓄᓕᕆᔨᑖᕋᓱᐊᖅᖢᓂ. 
ᑖᒃᑯᐊᓗ ᓇᓗᓇᐃᖅᓯᒪᒋᓪᓗᑎᑦ ᐅᑐᐱᕆ 2010-
ᖑᑎᓪᓗᒍ 25-ᖑᔪᑦ ᑖᒃᑯᐊ 46-ᓂᑦ 
ᐃᓄᓕᕆᔨᖃᕋᓗᐊᖅᖢᑎᑦ ᐊᒥᓱᒐᓚᐅᔪᑦ 
ᐃᓂᓪᓚᒃᑕᐅᓯᒪᓚᐅᐱᓪᓚᑐᐃᓐᓇᓚᐅᕐᒪᑕ. ᒫᓐᓇᖃᐃ 
ᐅᖃᕈᓐᓇᖅᐳᓯ ᖃᓄᐃᓘᖅᐸᓪᓕᐊᖕᒪᖔᔅᓯᓐᓂᒃ?  
 
ᑕᒪᓐᓇ ᐅᖃᐅᓯᐅᔪᒃᓴᐅᔫᒐᓗᐊᖅ ᑐᒃᓯᕋᐅᑎᓂᑦ  
ᓴᖅᑮᓯᒪᓕᕐᓂᕋᖅᑲᐅᒐᔅᓯ ᐃᓄᓕᕆᔨᒃᓴᓄᑦ 
ᐃᒃᐸᒃᓴᕐᓗᑭᐊᖅ ᖃᖓᑭᐊᕐᖏᓐᓇ ᑐᓴᓚᐅᖅᑐᖓ 
ᖃᔅᓯᓂᒃᑭᐊᖅ ᐱᓕᕆᐊᒃᓴᓂᑦ 
ᐱᓕᕆᐊᕆᓇᓱᐊᓕᕋᑦᑎᒍ ᐃᓄᓕᕆᔨᓐᖑᕋᓱᐊᖅᑐᑦ 
ᑕᒫᓂ ᓄᓇᕗᒻᒥ. ᑕᒪᓐᓇ ᖃᓄᐃᓕᖓᓕᕐᒪᖔᖅ 
ᑐᓴᕈᒪᕗᖓ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑲᑎᒪᔨ ᐊᐱᕆᒐᕕᑦ. ᑕᐃᒪ 
ᐱᓕᕆᕕᑦᑎᓐᓂ ᐃᖅᑲᓇᐃᔭᖃᑎᖃᖅᑐᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᖃᓄᖅᑑᖃᑎᒌᒐᓱᒃᑐᒋᑦ ᓱᒃᑲᓂᖅᓴᐅᔪᓐᓇᕐᒪᖔᖅ 
ᓄᓇᕗᒥ. 
 

ᐊᑕᐅᒃᓯᒨᖅᑐᒋᑦ ᕿᒥᕐᕈᖃᑦᑕᕋᑦᑎᒍᑦ 
ᐊᖓᔪᖅᑲᐅᑏᓪᓗ ᕿᒥᕐᕈᑎᑉᐸᒃᑐᒋᑦ ᐱᓇᓱᐊᖅᑐᓂᑦ. 
ᑕᐃᒃᑯᐊ ᐃᓐᓄᒃᓴᐅᑎᒋᖁᓪᓗᒋᑦ ᐃᖅᑲᓇᐃᔮᒃᓴᐃᑦ 
ᐃᓄᖃᕈᓐᓃᖅᓯᒪᔪᑦ. ᐄ, ᑕᒪᓐᓇ 
ᖁᕕᐊᒋᔭᐅᔪᓐᓃᖅᓯᒪᒻᒪᑦ ᐊᑯᓂᐅᓗᐊᖃᑦᑕᕐᓂᖓ 
ᐃᖅᑲᓇᐃᔭᖅᑎᑖᕋᓱᓐᓂᖅ 
ᓱᒃᑲᓂᖅᓴᐅᑎᓐᓇᓱᒃᑕᕋᓗᐊᕗᑦ. ᑕᐃᒫᓪᓗ ᑭᓯᐊᓂ 
ᐃᖅᑲᓇᐃᔭᖅᑎᑖᕋᓱᓪᓗᓂ ᒪᓕᑦᑕᕆᐊᖃᕐᒥᒐᑦᑕ 
ᒪᓕᒐᕐᓂᑦ ᕿᒥᕐᕈᑦᑎᐊᕐᓗᑎᒍ. 
 
ᐃᑉᐸᒃᓴᖅ ᒥᓂᔅᑕ ᓇᓗᓇᐃᖅᓯᓚᐅᕐᖓᑦ 46-
ᖑᕙᓪᓚᐃᔪᑦ ᐃᓄᓕᕆᔩᑦ ᐃᓂᖏᑦ. 22 
ᐃᓐᓄᒃᓯᒪᔪᑦ ᐃᖅᑲᓇᐃᔭᑲᐃᓐᓇᑐᐃᓐᓇᕐᓂᐊᖅᑐᓄᑦ 
ᐃᓱᓕᕝᕕᑦᑕᐅᑎᖃᕋᑎᒃ, 12-ᖑᓪᓗᑎᒃ 
ᓄᓇᑖᖃᑕᐅᓯᒪᔪᑦ. ᑖᒃᑯᐊ 
ᐃᓐᓄᓪᓚᕆᒐᓱᒃᑕᕋᓗᐊᕗᑦ ᐅᖃᖅᑏᓚᑲᐃᓐᓇᕋᒪ 
ᒪᒥᐊᓇᖅ. ᑕᐃᒪᐃᓕᖓᑐᐃᓐᓇᓕᕐᓚᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒥᑭᓪᓕᒋᐊᖅᐸᓪᓚᐃᔭᐃᑦ 318-ᒥᒃ 317-ᒧᑦ, ᑭᓯᐊᓂ 
ᑲᔪᓯᒍᓐᓇᖅᑯᑎᑦ, ᒥᔅᑕ ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ 
ᑐᑭᓯᐅᒪᓇᑦᑎᐊᖅᑐᖅ ᐃᓄᖕᓂᒃ 
ᐃᓄᓕᕆᔨᑖᕋᓱᒃᖢᓂ ᐃᓛᓐᓂᑦ ᐊᔪᕐᓇᖅᑐᐊᓗᒃ 
ᑐᓴᐅᒪᑎᑕᐅᖃᑦᑕᕋᑦᑕ ᒪᓕᒐᖏᑦ ᐱᔾᔪᑎᒋᓪᓗᒋᑦ 
ᑖᒃᑯᐊ ᒪᓕᒐᐃᑦ ᐃᓄᒃᓯᐅᑕᐅᓐᖏᓗᐊᕐᓂᖏᑦ 
ᐃᖅᑲᓇᐃᔭᕋᓱᒃᑑᒐᓗᐊᑦ 
ᓇᒡᓕᒍᓱᒃᑲᐅᓗᐊᕐᓂᖏᓐᓅᔪᒃᓴᐅᔪᖅ ᐃᓄᐃᑦ 
ᐃᓄᓕᕆᔨᐅᓇᓱᒃᑲᓗᐊᖅᖢᑎᒃ ᐃᓚᖓᒍᑦ. 
ᖃᐅᔨᒪᔪᒃᓴᐅᔪᖅ ᑖᓐᓇ ᐃᓄᓕᕆᔨᐅᕕᓂᐅᒐᒥ 
ᒪᓕᒐᐃᓪᓗ ᐃᓄᐃᓪᓗ ᐱᐅᓯᖏᑦᑕ ᐃᓕᖅᑯᓯᖏᑦ 
ᐃᒻᒥᖕᓄᑦ ᐊᐳᖅᑕᖅᑎᓪᓗᒋᑦ ᑕᒪᓐᓇ 
ᐃᖅᑲᓇᐃᔭᖅᑎᑖᕆᐊᒃᓴᖅ ᐱᐅᔪᓂᑦ 
ᐊᔪᕐᓇᖅᑐᒐᓚᐅᖅᑰᕐᒪᑦ. 
 
ᑖᓐᓇ ᐱᔾᔪᑎᒋᓪᓗᒍ ᑐᓴᐅᒪᑎᑦᑎᓕᕋᔅᓰᓛᒃ 
ᑖᔅᓱᒥᖓ ᒪᓕᒐᒃᓴᖅ ᓄᑖᖅ ᒫᓐᓇ 
ᕿᒥᕐᕈᔭᐅᕙᓪᓕᐊᓕᕐᒪᑦ, ᖃᓄᕐᖏᓐᓇ 
ᑕᐃᔭᐅᖃᑦᑕᖅᑐᖅ (ᑐᓵᔨᑎᒍᑦ) ᓱᕈᓯᕐᓄᑦ ᐊᒻᒪ 
ᐃᓚᒌᓄᑦ ᐱᔨᑦᓯᕐᓂᕐᒧᑦ ᒪᓕᒐᓐᖑᖅᑰᖅᑐᕐᖑᓇ, 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᕿᒥᕐᕈᕙᓪᓕᐊᒐᔅᓯᐅᒃ.  



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᒧᑦ ᑎᑭᖢᒍ ᓇᓗᓇᐃᖅᓯᓯᒪᐸᓗᒃᐱᓰ ᑭᓱ 
ᐅᔾᔨᕐᓇᓗᐊᓐᖑᐊᖅᑐᖅ 
ᐊᓯᔾᔨᖅᑕᐅᔭᕆᐊᖃᕐᓂᐊᕐᒪᖔᑦ ᑖᒃᑯᓇᓐᖓᑦ 
ᒪᓕᒐᑐᖃᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐹᕐᔪᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᔅᓯᕙᐅᑖᖅ. 
ᐄ, ᖁᔭᓐᓇᒦᒃ ᐊᐱᖅᑯᑎᒋᔭᑎᑦ. ᑕᐃᒃᑯᐊ 
ᑕᑯᖅᑲᐅᔭᑦᑕ ᒫᓂ ᑭᖑᓪᓕᖅᐹᖑᓪᓗᑎᒃ ᐃᓐᓇᐅᓃᑦ 
ᑕᐃᒪ ᐅᖃᖃᑎᒋᔭᐅᒻᒪᑕ. ᑕᐃᒃᑯᐊ ᐱᖁᔨᕗᖔᖑᔪᑦ 
ᓱᓕ ᑕᑯᓚᐅᓐᖏᓇᑦᑎᒍ. ᐃᓛᒃ, ᑖᒃᑯᐊ 
ᐃᖅᑲᓇᐃᔭᖅᑎᑦᑕ ᐃᓚᖏᑦ 
ᑕᑯᓯᒪᖅᑰᖅᑕᕋᓗᐊᖏᑦ. ᐅᕙᒍᓪᓕ ᒥᓂᔅᑕᖑᓪᓗᖓ 
ᑕᑯᓚᐅᓐᖏᑕᒃᑲ.  
 
ᑕᐃᓐᓇ ᑎᑎᕋᖅᑕᐅᔪᖅ ᓱᓕ ᐱᐊᓂᓐᖏᒻᒪᑦ, 
ᑭᓯᐊᓂ ᑕᐃᒃᑯᐊ ᑲᑐᔾᔨᖃᑎᒌᓪᓗ ᐊᕕᒃᑐᖅᓯᒪᔪᓪᓗ 
ᐃᓄᓕᕆᔨᒡᓗ ᐅᖃᖃᑎᒌᖃᑦᑖᓂᒃᑑᒐᓗᐊᑦ 
ᓇᓕᐊᓪᓚᕆᒃ ᐋᖅᑭᒋᐊᕋᔭᖅᑑᔮᕐᓂᖏᑦ 
ᐱᖁᔨᕗᖔᖑᓪᓗᑎᒃ ᐅᓂᒃᑳᓕᐅᖅᓯᒪᓗᓂ ᒥᓂᔅᑕᒧᑦ 
ᑐᓂᔾᔪᑕᐅᓂᐊᕐᒪᑕ ᐱᓕᕆᕕᑦᑎᒎᕐᓗᑎᒃ. ᑕᐃᒃᑯᐊ 
ᐱᐊᓂᒃᓯᒪᓕᖅᐸᑕᓕ ᑭᓯᐊᓂ 
ᕿᒥᕐᕈᐊᕈᓐᓇᖅᓯᓂᐊᕋᑦᑎᒍ. ᐊᒻᒪᓗ ᒥᓂᔅᑕᐃᑦ 
ᑲᑎᒪᔨᖏᓐᓅᕆᐊᖃᕋᔭᖅᖢᑎᒃ ᓇᓗᓇᓐᖏᖦᖢᓂ.  
 
ᑭᓯᐊᓂ ᑖᒃᑯᐊ ᐅᔾᔨᕐᓇᖅᑐᑦ ᑕᒪᓐᓇ 
ᐃᓕᖅᑯᓯᕆᔭᕗᑦ ᐊᓯᓐᖑᕆᐊᖃᓪᓚᑦᑖᖅᑐᑦ 
ᐃᓄᓕᕆᔾᔪᑕᐅᔪᖅ, ᐱᓗᐊᖅᑐᒥᒃ ᓱᕈᓯᕐᓄᑦ ᑕᐃᒃᑯᐊ 
ᒪᓕᒐᐃᑦ ᐋᖅᑭᒋᐊᕆᐊᖃᖅᑐᑦ. 
ᐃᖅᑲᖅᑐᐃᕕᕐᔪᐊᕐᒧᓪᓗ ᐅᖃᐅᑕᐅᓯᒪᓕᖅᖢᑎᒃ 
ᐊᑯᓂᓗᐊᕌᓗᒃ ᐋᖅᑭᒃᑕᐅᓇᓵᖃᑦᑕᓚᐅᕐᒪᑕ 
ᑕᐃᒃᑯᐊ ᐸᕐᓇᒍᑎᒐᓚᖏᑦ ᐱᓕᕆᓂᐅᓂᐊᖅᑐᒥᒃ 
ᐃᑲᔫᑕᐅᓂᐊᖅᑐᑦ ᑖᔅᓱᒧᖓ ᑎᒍᔭᐅᓚᐅᐱᓪᓚᒃᑐᒧᑦ. 
ᐅᑉᓗᓂᑦ ᓯᑕᒪᓂᒃ ᐱᐊᓚᔪᒥᒃ 
ᐋᖅᑭᒃᑕᐅᓵᓕᖃᑦᑕᖁᔭᐅᒻᒪᑕ ᐊᓈᓇᒃᑯᖏᑦ 
ᐊᖏᖃᑎᒋᔭᐅᑦᑎᐊᓱᖓᕈᑎᒃ.  
 
ᑖᒃᑯᐊ ᐊᒥᓲᒻᒪᑕᐃᒃᑯᐊ ᐋᖅᑭᒋᐊᓕᒐᓚᐃᑦ 
ᐅᑭᐅᖏᑦ ᐅᑭᐅᓪᓗ ᑕᐃᒃᑯᐊ 19-ᒥ ᑎᑭᖢᒍ 18-
ᒦᑦᑐᑦ ᓱᕈᓯᐅᓐᖏᑎᖃᑕᓚᐅᖅᓯᒪᓚᐅᕐᓂᕋᑦᑎᒍ  

ᐃᑲᔪᖅᑕᐅᔪᓐᓇᑎᐊᓐᖏᓗᐊᖅᖢᑎᒃ ᐃᓄᓕᕆᔨᓄᑦ 
ᐃᑲᔪᖅᑕᐅᒋᐊᖃᖅᑎᓪᓗᒋᑦ. ᑕᐃᒪ ᑕᐃᒃᑯᐊ 
ᐅᒃᑯᐃᓐᖔᖅᑎᑕᐅᒻᒪᑕ ᐅᑭᐅᒧᑦ ᑕᐃᑯᖓ 
ᐃᖅᑲᖅᑐᐃᕕᒡᔪᐊᕐᒧᑦ, ᒫᑦᓯ 2011 ᑎᑭᓪᓗᒍ. ᑖᓐᓇ 
ᐊᑯᓂᐅᓗᐊᕈᓐᓃᖅᖢᓂᐅᒻᒪᑦ ᑕᐃᒃᑯᐊ ᑕᐃᒪ 
ᐊᑕᐅᑦᑎᒃᑰᕐᓗᒋᑦ ᐊᒥᓱᒐᓚᐃᑦ.  
 

ᐊᒻᒪ ᑕᐃᒪ ᑮᓇᐅᔭᓂᒃ ᐊᑐᖅᑕᐅᔪᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᖏᓐᓂᒃ 
ᑐᓴᖅᓯᒪᓂᕋᖅᑕᐅᒐᑦᑕ ᓱᕈᓯᓕᕆᔾᔪᑎᓂᒃ. ᑕᐃᒃᑯᐊ 
ᒐᕙᒪᓕᒫᒧᓪᓕ ᑕᐃᒃᑯᐊ ᑐᕌᖅᑐᑦ. ᒪᑯᐊᓗ 
ᓱᕈᓯᓕᕆᔨᑑᓐᖏᓐᓇᑦᑕ ᐃᓄᓕᕆᔨᑎᒍᑦ ᐊᒻᒪ 
ᐃᓕᓐᓂᐊᖅᑐᓕᕆᔨᓪᓗ ᐊᓯᖏᑦ ᑕᒪᕐᒥᒃ 
ᑲᑎᓗᒃᑖᖅᖢᒋᑦ ᐱᓕᕆᐊᖑᔫᔮᕐᒪᑕ ᑕᐃᒃᑯᐊ. 
 

ᑖᒃᑯᐊ ᑭᓯᐊᓂ ᓄᓇᕗᑦᒥᐅᓄᑦ 
ᑐᕌᖓᓂᖅᓴᐅᓕᖅᑎᒍᒪᔭᕗᑦ 
ᕿᒃᓵᒃᑐᖃᓗᐊᖃᑦᑕᕈᓐᓃᖅᔫᒥᑎᒋᐊᕐᓗᒋᑦ 
ᐃᓄᓕᕆᔾᔪᑎᕗᑦ. ᐃᓐᓇᐃᓪᓗ 
ᐃᓚᐅᔪᓐᓇᖅᓯᑎᑕᐅᒋᐊᖁᔭᐅᓪᓗᑎᒃ ᑕᐃᒃᑯᐊ 
ᑕᒫᓃᖅᑲᐅᔪᑦ ᐅᖃᖃᑦᑕᖅᑲᐅᓪᓗᑎᒃ. ᑖᓐᓇ 
ᓂᕆᐅᒋᑦᑎᐊᓪᓚᕆᑦᑕᕗᑦ.  
 

ᑕᐃᒃᑯᐊ ᑕᑯᑦᑎᐊᓚᐅᕐᓗᒋᑦ 
ᐅᓂᒃᑳᕈᓐᓇᓛᕋᓗᐊᖅᑐᒍᑦ. ᒫᓐᓇᓕ 
ᐃᒪᓐᓇᐃᓐᓂᐊᖅᑰᖅᑑᓚᑐᐃᓐᓇᕈᓐᓇᕋᒪ., 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 

ᑕᐹᕐᔪᒃ: ᖁᔭᓐᓇᒦᒃ. ᐃᓛᒃ, ᑐᑭᓯᓇᑦᑎᐊᖅᑐᖅ. 
ᐊᒻᒪᓗ ᑖᓐᓇ ᓇᓗᓇᓐᖏᑦᑐᖅ 
ᕿᒥᕐᕈᔭᐅᔪᒪᑦᑎᐊᒻᒪᕆᖕᓂᐊᖅᑐᖅ.  
 

ᑖᓐᓇ ᒪᓕᒐᕆᔭᕗᑦ ᒫᓐᓇ ᒪᓕᒐᐅᔪᕐᖏᓛᒃ 
ᐅᖃᐅᓯᕇᓐᓇᖅᐸᒃᑲᒃᑯ, ᐅᕙᑦᑎᓐᓄᑦ 
ᑐᓐᓂᖅᑯᑕᐅᓯᒪᑐᐃᓐᓇᕐᒪᑦ ᓴᓇᐅᒐᕆᓐᖏᖢᑎᒍ. 
ᑕᐃᒪ ᓴᓇᐅᒐᑦᑎᓐᓂᒃ ᐱᔪᒪᓪᓚᕆᑦᑐᐊᓘᓂᐊᕋᑦᑕ 
ᑕᒪᓐᓇ ᓇᓗᓇᓐᖏᑦᑎᐊᒻᒪᕆᖕᒪᑦ. ᑖᒃᑯᐊ ᒪᓕᒐᐃᑦ 
ᐃᓚᔮᕇᓂᒃ ᐊᕕᒃᑐᐃᓯᒪᓗᐊᕐᒪᑦ. ᐃᓄᐃᓪᓕ 
ᐱᐅᓯᖃᕐᒪᑕ ᐊᑕᐅᑦᑎᒃᑯᑦ ᐃᓚᔮᕇᒃ ᑕᒪᑐᒪ 
ᐊᑕᐅᓯᐅᔾᔫᒥᔭᕆᐊᓖᑦ ᑖᒃᑯᐊᓕ ᒪᓕᒐᐃᑦ 
ᖃᓪᓗᓈᓪᓗ ᐱᐅᓯᖏᑦ ᑕᒪᕐᒥᓕᒫᖅ 
ᐊᕕᒃᑐᐃᓯᒪᓪᓚᕆᒻᒪᑕ ᐃᒪᓐᓇ 
ᐊᕕᒃᑐᖅᓯᒪᑦᑎᐊᒻᒪᕆᖢᑎᒃ ᓄᑕᕋᖅ, ᐅᐃᖓ, 
ᓄᓗᐊᖓ ᒪᑯᓂᖓ. ᐅᕙᒍᓪᓕ ᐃᓚᔮᕇᓄᑦ 
ᑲᑎᓯᒪᓂᖅᓴᐅᖃᑦᑕᕋᑦᑕ ᑕᐃᓐᓇ 
ᕿᒥᕐᕈᐊᕈᒪᓪᓚᕆᖕᓂᐊᖅᖢᑎᒍ.  

ᑖᔅᓱᒪ ᓇᓗᓇᓐᖏᑦᑐᖅ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᒃᓴᖃᕐᓂᐊᖅᑐᑦ 
ᐃᓄᓕᕆᓂᐅᑉ ᒥᒃᓵᓄᑦ. ᑭᓯᐊᓂ ᑖᓐᓇ 
ᐃᑭᓯᒪᔪᑯᓗᖔᓯᑦ ᐊᓐᓂᕆᓕᐅᒥᓯᒪᒧᑦ ᐊᓯᖔᖓᓂᒃ 
ᐊᐱᕆᓚᐅᐱᓪᓚᖕᓂᐊᕋᒪ. ᑖᒃᑯᐊ ᓇᓕᐊᒃ 
ᐊᐱᕆᔪᒪᑉᐸᑕ. ᐅᓇ ᑐᑭᓯᔪᒪᓪᓗᒍ 2010-11-ᒥ 
ᐅᖃᖅᓯᒪᒐᔅᓯ ᐱᐊᓂᒃᓯᓯᒪᔪᒪᓂᐊᕐᓂᕋᖅᖢᓯ 
ᐊᖏᕐᕋᒥ ᐋᓐᓂᐊᔪᓂᒃ ᑲᒪᓂᖅ ᑕᒪᒃᑯᓂᖓ ᓲᕐᓗ 
ᑲᒪᒋᔭᐅᔭᕆᐊᖃᖅᑐᓂᒃ ᑕᕝᕙᓂ, ᓲᕐᓗ 
ᓅᓗᐊᕈᓐᓇᐃᓪᓕᔪᓂᒃ ᐸᕐᓇᐅᑎᒋᓂᐊᖅᑕᓯ. ᑖᓐᓇ 
ᐸᕐᓇᐅᑕᐅᓂᐊᖅᑐᒎᖅ ᐊᑐᓕᖅᑎᑕᐅᓇᓱᓐᓂᐊᕐᒪᑦ 
2011-2012. 
 
ᓇᓕᐊᒃᑯᑭᐊᖅ ᑕᐃᒪ ᑕᒪᓐᓇ, ᓲᕐᓗ 
ᐸᕐᓇᒍᑕᐅᓯᒪᔪᖅ ᑕᐅᑐᖅᑰᖅᑕᐅᔪᖅ 
ᐋᖅᑭᒃᓯᒪᓂᕆᓇᔭᖅᑕᖓ, ᐱᔾᔪᑎᖃᓗᐊᓯᒪᕙ? 
ᐊᒻᒪᓗ ᖃᓄᐃᑦᑐᓂᒃ, ᓲᕐᓗ ᐱᔪᓐᓇᐅᑕᐅᓂᐊᖅᑐᓂᒃ 
ᑖᔅᓱᒧᖓ ᐊᑐᓕᖅᑕᐅᑎᑦᑎᓇᓱᐊᓕᕐᓂᖅᐸᑕ 
ᑮᓇᐅᔭᖅᑑᑎᖃᕆᐊᖃᕐᓂᐊᖅᐹ? ᐅᕝᕙᓘᓐᓃᑦ 
ᑮᓇᐅᔭᖅᑐᖏᑉᐹᓪᓕᕐᓂᐊᖅᐸ? ᐊᑭᖓᓂᒃ ᑖᔅᓱᒥᖓ 
ᑐᑭᓯᔪᒪᕗᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑲᑎᒪᔨ ᐊᐱᕆᖕᒪᑦ. ᒫᓐᓇᐅᔪᖅ, 
ᖃᐅᔨᒪᒐᑦᓯ ᑲᑎᒪᔩᑦ, ᕿᒥᕐᕈᓇᒃᑲᑦᑕ 
ᐃᓄᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ. ᑕᒪᓐᓇᓗ 
ᓇᓗᓇᐃᓚᐅᖅᑐᑎᒍᑦ ᐸᕐᓇᒍᑎᓕᐊᑦᑎᓐᓂ  
ᑕᒪᑐᒧᖓ. ᑕᐃᒪᐃᓐᓂᖓᓄᑦ ᑕᒪᓐᓇ 
ᕿᒥᕐᕈᓇᖕᓂᖅ ᓄᖅᑲᖓᑎᑲᐃᓐᓇᕋᑦᑎᒍᑦ. 
ᑕᒫᓂᐅᓂᐊᖅᑐᖅ ᐊᕐᕌᒍᑦᑎᓐᓂ 
ᐱᒋᐊᒃᑲᓐᓂᓛᕐᒥᔭᕗᑦ ᐸᕐᓇᒍᑎ ᑕᒪᑐᒧᖓ.  
 
ᒫᓐᓇᓕ ᐋᖅᑭᒃᓯᓯᒪᓐᖏᓐᓇᑦᑕ 
ᑐᓐᖓᕕᒋᔭᒃᓴᑦᑎᓐᓂᒃ ᑲᑎᒪᔾᔪᑎᕕᓂᕐᓂᒃ ᐅᕝᕙᓗ 
ᑭᐅᑐᐃᓐᓇᖃᑦᑕᕐᓂᐊᕐᒪᖔᑦᑕ ᑐᒃᓯᕋᖅᑐᖃᕌᖓᑦ 
ᓄᓇᕗᑦ ᓯᓚᑖᓂᑦ. ᑖᒃᑯᐊ ᓄᓇᕗᒻᒥ 
ᐱᔨᑦᓯᕈᑕᐅᖃᑦᑕᖅᑐᑦ ᓄᓇᕗᒻᒥ ᕿᒥᕐᕈᓂᐊᕋᑦᑎᒍ 
ᑕᒪᒃᑭᑦᑎᐊᕐᓗᒍ ᐊᖏᕐᕋᒥ ᑕᐃᒃᑯᐊ ᐱᒡᒐᖅᑐᑦ 
ᑲᒪᒋᔭᐅᒋᐊᖃᖃᑦᑕᖅᑐᑦ. ᑕᕝᕙᓂ ᐊᕐᕌᒎᓂᐊᖅᑐᒥ 
ᕿᒥᕐᕈᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ, ᒥᔅᑕ ᑳᒻᐳᓪ. ᑖᒃᑯᓇᓂᑦᑕᐅᖅ ᒐᕙᒪᒃᑯᑦ 
ᑎᑎᖅᑲᖁᑎᖏᓐᓂ ᑳᓐᑐᕌᒃᑎᑦᑎᖃᑦᑕᐅᑎᓂᖓᑦ 
ᓂᐅᕕᕐᓂᕐᒧᑦ ᑳᓐᑐᕌᒃᑕᐅᓯᒪᔪᑦ, ᐅᓂᒃᑳᖅᓯᒪᒻᒪᑕ 
ᑖᒃᑯᐊ ᐊᒥᓱᑲᓪᓚᒻᒪᕆᖕᓂᒃ ᑳᓐᑐᕌᒃᓂᒃ ᑕᒪᒃᑯᓄᖓ 
ᐊᖏᕐᕋᒥ ᐋᓐᓂᐊᔪᑦ ᑲᒪᒋᔭᐅᓂᖏᑦ ᓲᕐᓗ ᑖᒃᑯᓇᓂ 
ᓅᓐᖏᓪᓗᑎᒃ ᑲᒪᒋᔭᐅᔭᕆᐊᖃᕐᓗᑎᒃ ᓄᓇᕗᑦ 
ᓯᓚᑖᓂ. ᑕᐃᒪᓐᓇᐃᑦᑐᓂᒃ ᑳᓐᑐᕌᒃᑕᖃᐅᕈᓘᔭᕐᒪᑦ..  
 
ᐊᑲᐅᓂᖅᓴᐅᓇᔭᓐᖏᓚᕐᓗᑭᐊᖅ ᑕᕝᕙ ᑕᒫᓂ 
ᓄᓇᕗᒻᒥᖔᖅ ᑕᐃᒃᑯᐊ ᑲᒪᒋᔭᐅᔭᕆᐊᓖᑦ 
ᐊᔪᕈᑎᓖᑦ ᑎᒥᒧᓪᓘᓐᓃᑦ ᑕᒫᓂ ᓄᓇᕗᒻᒧ 
ᓅᑕᐅᓇᔭᖅᑐᕕᓂᐅᓐᓂᖅᐸᑕ, ᑕᐃᒪᖃᐃ 
ᐊᑭᑭᓐᓂᖅᓴᐅᔪᓐᓇᕋᔭᖅᐳᖅ? ᐃᓛᒃ, ᑳᓐᑐᕌᒃᔅ 
ᑖᒃᑯᐊ ᑕᐅᑐᒃᖢᒋᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 
ᑳᓐᑐᕌᒃᒍᑎᒋᖃᑦᑕᖅᑕᖏᑦ ᐊᒥᓱᑲᓪᓚᕈᓘᒻᒪᑕ? 
ᐃᒻᒪᖄ ᑕᔅᓱᒧᖓ ᑐᑭᓯᑎᑕᐅᒃᑲᓐᓂᕈᓐᓇᖅᑯᖓ, 
ᐃᒃᓯᕙᐅᑖᖅ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᐋᖅᑭᑦᓱᐃᒐᓱᐊᖅᑐᒍᑦ ᖃᓄᖅ ᓇᓕᒧᒌᑦᑎᐊ… 
ᐅᕝᕙᓗ ᒪᓕᑦᑎᒌᑦᑎᐊᓕᕈᓐᓇᕐᒪᖔᑕ 
ᐱᔨᑦᑎᕈᑎᒋᕙᑦᑕᕗᑦ. ᑕᐃᒃᑯᐊ ᖃᐅᔨᒋᐊᖃᕐᒥᒐᑦᑎᒍ 
ᓄᓇᕗᑦ ᓯᓚᑖᓄᑦ ᐸᖅᑭᔭᐅᒋᐊᖃᖃᑦᑕᖅᑐᑦ 
ᐱᒡᒐᓕᖅᑐᑦ, ᐊᒻᒪᓗ ᐃᓅᓕᓴᖅᑕᐅᒋᐊᓖᑦ. 
ᐊᒻᒪᑦᑕᐅᖅ, ᓄᓇᕗᑦ ᓯᓚᑖᓄᑦ ᖃᑦᓯᐅᒻᒪᖔᑕ 
ᐊᐅᓪᓚᖅᑎᑕᐅᓯᒪᓕᖅᑐᑦ ᒫᓐᓇ. ᑕᒪᒃᑯᐊ 
ᕿᒥᕐᕈᒋᐊᖃᓚᖓᔭᕗᑦ ᐋᖅᑭᑦᓱᐃᓂᐊᓕᕈᑦᑕ 
ᐱᒡᒐᖅᑐᑦ ᐸᖅᑭᔭᐅᖃᑦᑕᕐᓂᖏᓐᓄᑦ ᐸᕐᓇᐅᑎᑦᓴᓂᒃ. 
 
ᑖᒃᑯᐊ ᐸᕐᓇᓯᒪᒐᓗᐊᖅᑐᒍᑦ ᓄᓇᕗᒻᒧᑦ 
ᓅᑕᐅᖔᖁᓪᓗᒋᑦ, ᐅᑎᖅᑎᑕᐅᖁᓪᓗᒋᑦ ᐸᖅᑭᕕᒻᒧᑦ 
ᐱᒡᒐᖅᑐᓄᑦ. ᑕᐃᒫᒃ ᐃᓄᐃᑦᑕᐅᖅ 
ᐃᖅᑲᓇᐃᔭᕈᓐᓇᖅᓯᒐᔭᕐᒥᒻᒪᑕ ᑖᒃᑯᓇᓂ ᐸᖅᑭᕕᓐᓂ 
ᐱᒡᒐᖅᑐᓄᑦ ᐊᒻᒪ  

ᑳᓐᑐᕌᒃᑎᒍᓂᓛᒃ ᑲᒪᒋᔭᐅᒋᐊᖃᕋᔭᕐᒥᒻᒪᑦ. ᑭᓯᐊᓂ 
ᑳᓐᑐᕌᒃᖃᕋᑦᑕ ᐸᖅᑭᖃᑦᑕᖅᑐᓂᒃ 
ᖃᓄᑐᐃᓐᓇᑦᓯᐊᖅ ᐱᒡᒐᖅᑐᓄᑦ. ᑕᒪᒃᑯᐊᓕᒫᑦ 
ᕿᒥᕐᕈᓚᐅᕐᓗᒋᑦ ᐸᕐᓇᐅᑎᓕᐅᕆᐊᖃᕋᔭᖅᑐᒍᑦ 
ᖃᓄᐃᓕᖓᒐᔭᕐᒪᖔᑦᑕ.  
 
ᐊᑯᓂᐅᓂᐊᖅᑐᒧᑦ ᓯᕕᑐᔪᒧᑦ ᐸᕐᓇᐅᑎᓕᐅᕐᓂᖅ 
ᐱᓕᕆᕝᕕᑎᓐᓂ ᖃᐅᔨᓇᓱᒋᐊᖃᕐᓂᐊᕋᑦᑕ ᖃᓄᖅ 
ᐃᓄᖁᑎᕗᑦ ᑕᒫᓂᖔᕐᓗᑎᑦ 
ᐸᖅᑭᔭᐅᑦᑎᐊᕐᓂᐊᕐᖓᑕ. ᐅᖅᓱᖅᑑᖅ ᐊᒻᒪ ᐃᒡᓗᓕᒃ  
ᑕᐃᓐᓇ ᐆᑦᑑᑎᑦᑎᐊᕚᓗᒃ ᓄᓇᕗᒻᒧᑦ 
ᐅᑎᖅᑕᐅᕙᓪᓕᐊᖁᓪᓗᒋᑦ ᐃᓄᖁᑎᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ, 
ᐊᐱᕆᓂᐊᖅᑲᐅᒐᕕᓂᓛᒃ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑳᓐᑐᕌᓯᒪᒻᒪᑕ ᒐᕙᒪᒃᑯᑦ ᓯᕗᓕᖅᑎᒃᑯᖏᑦ 
ᕿᒥᕐᕈᓂᐊᕐᓗᑎᑦ. ᒪᑯᐊ 
ᐊᑦᑕᓇᖅᓯᓗᐊᓚᐅᓐᖏᓐᓂᖏᓐᓂᒃ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᓯᒪᓪᓗᑎᑦ 
ᐊᔪᖅᓴᕈᓐᓃᑎᑦᑎᕙᓪᓕᐊᓂᕐᒧᑦ ᖃᓄᖅ  
ᐃᓄᓕᕆᔨᒃᑯᑎᒍᑦ ᖃᓄᑎᒋ ᐱᓕᕆᖃᑦᑕᐅᑎᒋᕕᓯ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᕝᕕᓕᒫᑦ ᐃᓱᒪᒋᓯᒪᔭᖏᓐᓂᒃ 
ᐱᓕᕆᕝᕕᓕᒫᑦ ᐅᖃᐅᓯᖃᖅᓯᒪᔪᑦ 
ᐊᔪᖅᓴᕈᓐᓃᐹᓪᓕᖅᑎᒐᓱᖁᓪᓗᒋᑦ ᐃᓄᖁᑎᕗᑦ 
ᐊᑦᑕᓇᖅᓯᓗᐊᓚᐅᓐᖏᓐᓂᖏᓐᓂ ᐃᑲᔫᑎᔅᓴᓂᑦ. 
 
ᑖᓐᓇ ᑐᒡᓕᕋ, ᒥᔅᑕ ᑳᒻᐳᓪ, ᐅᖃᖅᑲᐅᒻᒪᑦ, ᐃᓛᒃ 
ᐅᖃᐅᔾᔭᐅᕙᒻᒪᑦ ᐱᓕᕆᕝᕕᓕᒫᓄᑦ ᑕᐃᒃᑯᐊ 
ᑮᓇᐅᔭᑎᒍᑦ ᓯᕗᓕᖅᑎᐅᓯᒪᒐᑦᑕ ᐆᒃᑑᑎᒋᓪᓗᒍ 
ᐅᓪᓛᕈᕐᒥᑕᕈᑕᐅᖃᑦᑕᖅ ᐃᓕᓐᓂᐊᕐᕕᓐᓂ 
ᐱᒋᐊᖅᑎᑕᐅᓚᐅᖅᓯᒪᒐᑦᑎᒍ 
ᐊᑭᑦᑐᕆᐊᖅᑕᐅᖁᓪᓗᒍ. ᐊᒻᒪ  

ᑐᒡᓕᕋ ᐅᖃᐅᓯᖃᖅᑎᑲᐃᓐᓇᕐᓂᐊᕋᒃᑯ 
ᐃᒃᓯᕙᐅᑕᕆᔭᐅᒻᒪᑦ ᑕᐃᒃᑯᓄᖓ ᒐᕙᒪᒃᑯᓐᓂ 
ᑭᒡᒐᖅᑐᐃᓪᓗᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᐊᕌᕐᔪᑐᐃᓐᓇᕐᓗᒍ ᒥᓂᔅᑕᐅᑉ ᐅᖃᐅᓯᖓ 
ᑭᐅᔾᔪᑎᖓ, ᒥᓂᔅᑕᐅᑉ ᑐᒡᓕᖏᓐᓂ 
ᑲᑎᒪᔨᕋᓛᖃᖅᑐᒍᑦ ᐃᓅᓯᑦᑎᐊᕆᕋᓱᐊᕐᓂᕐᒧᑦ 
ᑲᑎᒪᔨᕋᓛᑦ. ᒥᓂᔅᑕ ᓱᓕᔪᖅ, ᐃᒃᓯᕙᐅᑕᐅᔪᖓ 
ᑲᑎᒪᔨᕋᓛᓂᑦ. ᐱᓕᕆᖃᑎᖃᖅᑐᑦ ᐊᔾᔨᒌᖏᑦᑐᓂᑦ 
ᐱᓕᕆᕕᐅᔪᓂᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐃᓚᐅᖃᑕᐅᔪᑦ. ᐃᖅᑲᖅᑐᐃᕕᓕᕆᔨᒃᑯᑦ 
ᐃᓚᒋᔭᐅᖃᑕᐅᒻᒥᔪᑦ ᑲᑎᒪᔨᕋᓛᓂᑦ. 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑲᑎᒪᔨᕋᓛᓃᖃᑕᐅᒻᒥᔪᑦ. 
ᐱᕙᓪᓕᐊᔪᓕᕆᔨᒃᑯᑦᑕᐅᖅ ᑲᑎᒪᔨᕋᓛᓃᒻᒥᔪᑦ. 
ᐊᑐᓂᓗ ᐱᓕᕆᕝᕖᑦ ᑲᑎᒪᔾᔪᑎᔅᓴᓂᑦ 
ᓇᓗᓇᐃᔭᖅᓯᒪᔫᒐᓗᐊᑦ ᑕᐃᔭᐃᓂᖏᑦ, ᓲᕐᓗ 
ᐊᑦᑕᓇᖅᓯᓗᐊᓚᐅᓐᖏᓂᖏᓐᓂᒃ ᐃᑲᔫᑏᑦ. 
 
ᖃᓄᐃᓕᔪᖃᓚᐅᓐᖏᓐᓂᖓᓂ ᐃᑲᔫᑎᔅᓴᓂᒃ 
ᖃᓄᖅᑑᕈᑎᖃᕋᑦᑕ ᒐᕙᒪᒃᑯᓪᓗ ᓄᓇᓕᓐᓂ 
ᐊᐱᖅᓱᑲᑕᑦᑐᑎᑦ ᐅᖃᖃᑎᖃᑲᑕᑦᑐᑎᑦ.  
ᐃᓚᖓᑦᑕᐅᖅ ᐃᓅᓯᔅᓯᐊᕙᒻᒧᑦ 
ᑐᒑᕋᖃᕐᓂᖅᓴᐅᓗᑎᑦ ᐃᒻᒥᓃᖅᑕᐃᓕᒪᔾᔪᑎᔅᓴᓂᒃ 
ᖃᓄᖅᑑᕈᑎᖃᕐᒥᔪᒍᑦ. ᑕᒪᓐᓇ 
ᑐᑭᒧᐊᑦᑎᐸᓪᓕᐊᒐᓱᐊᕋᑦᑎᒍ ᐃᓄᓕᕆᓂᕐᒧᑦ 
ᑐᕌᖓᔪᖅ. ᐅᕙᒍᑦ ᒥᓂᔅᑕᐃᑦ ᑐᖏᓕᖏᓐᓂᑦ 
ᑲᑎᒪᔨᕋᓛᓂᑦ ᐊᒻᒪ ᐊᐅᓚᑦᑎᐊᓕᕋᓗᐊᒻᒪᖔᑕ 
ᖃᐅᔨᓴᖅᐸᑦᑕᕗᑦ ᐊᒻᒪ ᐃᓚᐅᑎᑦᑎᓂᕐᒥᑦ 
ᐱᓕᕆᕕᐅᔪᒥᑦ ᐊᒻᒪ ᐊᔾᔨᒌᓂᑦ 
ᐱᓕᕆᐊᖃᓕᖏᒃᑲᓗᐊᕐᒪᖔᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖃᑎᒌᑉᐸᓪᓕᐊᕚᑦ ᐃᓕᔅᓯ ᑭᒡᒐᖅᑐᐃᔨᓯ 
ᑲᑎᒪᔨᕋᓛᓃᖃᑕᐅᔪᑦ? ᐅᓂᒃᑳᖃᑦᑕᖅᑳᑦ ᑐᓴᕋᐃᒐᒥ  

ᐃᓄᓕᕆᔨᓂᑦ ᐋᓐᓂᐊᓯᐅᖅᑎᓂᑦ, ᐅᕝᕙᓗ 
ᐋᓐᓂᐊᕕᒻᒥ ᐃᖅᑲᓇᐃᔭᖅᑎᓂᑦ? ᑕᐃᒃᑯᐊ 
ᐃᓄᓐᓂᑦ ᑲᒪᔨᓪᓚᑦᑖᖑᖃᑦᑕᖅᑐᑦ 
ᑐᓴᖅᐸᓪᓕᐊᒐᐃᒻᒪᑕ ᐅᖃᐅᓯᖏᓐᓂ 
ᑐᓴᕆᐊᓚᐅᖅᑐᑎᑦ, ᐸᕐᓇᐅᑎᑦᑎᐊᕚᓗᓐᓂᑦ 
ᓴᖅᑮᖃᑦᑕᖅᑲᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᓪᓚᕆᒃ ᑭᒃᑯᓐᓄᑦ 
ᐅᖃᓪᓚᖃᑦᑕᕐᒪᖔᑕ ᖃᐅᔨᒪᓐᖏᑕᕋᓗᐊᕋ, ᑖᒃᑯᐊ 
ᒐᕙᒪᒃᑯᑦ ᑕᐃᒪᓐᓇ ᐊᑐᐊᒐᓕᐅᕆᕌᖓᒥᒃ 
ᐊᔪᖅᓴᖅᑕᐃᓕᒪᑎᑦᑎᓂᕐᒧᑦ ᐱᓇᓱᐊᕈᓯᐅᓂᐊᖅᑐᓂᒃ 
ᐋᖅᑭᓱᐃᖃᑦᑕᕐᒪᑕ ᐱᓕᕆᐊᔅᓴᒥᓂᐊᖅᑕᒥᓐᓂᒃ 
ᐊᒻᒪᓗᑦᑕᐅᖅ ᓯᕗᓕᖅᐸᐅᑎᒋᓂᐊᖅᑕᖏᓐᓂᑦ 
ᑕᒪᒃᑯᐊ ᐃᑲᔪᖅᑕᐅᒋᐊᖃᖁᓪᓗᒋᑦ ᑕᒪᒃᑯᐊ 
ᒪᒃᑯᑦᑐᑦ ᐱᓗᐊᖅᑐᒥᒃ, ᐊᓯᖏᓪᓗ. ᒐᕙᒪᒃᑯᑦ 
ᑕᒪᑉᑕᒃᑯᑦ ᒪᓕᒐᖃᖅᖢᑎᑦ ᖃᓄᒃᑲᓐᓂᖅᓗ ᑖᓐᓇ 
ᒪᓕᖃᑕᐅᓪᓗᓂ ᐱᓕᕆᐊᖃᕐᓂᐊᕐᒪᑕ. ᑕᒪᒃᑯᐊ 
ᑮᓇᐅᔭᖃᖅᑎᑕᐅᑦᓯᐊᕌᓗᒃᓯᒪᓐᖏᒻᒪᑕ 
ᒐᕙᒪᒃᑯᓐᓂᑦ. 
 
ᑕᐃᒪᓐᓇᒃ ᐱᓕᕆᖃᑎᒋᔭᐅᔪᑦ ᐊᔾᔨᒌᒥᒃ 
ᐱᑦᑕᐃᓕᒪᓇᓱᐊᖃᑦᑕᖅᑐᑦ. ᐊᑐᓂ ᑖᒃᑯᐊ  
ᐃᖅᑲᓇᐃᔭᕐᕖᑦ ᒐᕙᒪᒃᑯᓂᑦᑕᐅᖅ 
ᑐᒃᓯᕋᖃᑦᑕᖅᓯᒪᒻᒪᑕ ᑮᓇᐅᔭᓂᒃ ᑖᒃᑯᓇᓐᖓᑦ 
ᑮᓇᐅᔭᓕᕆᔨᒃᑯᓐᓂᑦ ᑕᒪᓐᓇ 
ᐱᓕᕆᐊᕆᒋᐊᖃᖅᑕᖓ 
ᐅᓪᓛᕈᒥᑕᖅᑎᑦᑎᖃᑦᑕᕐᓂᖅ ᓱᕈᓯᕐᓂᑦ 
ᐱᔾᔪᑎᒋᓪᓗᒍ ᐱᓗᐊᖅᑐᒥᒃ. 
 
ᑖᓐᓇ ᑐᖏᓕᕋ 
ᑐᑭᓯᒋᐊᒃᑲᓐᓂᕈᑎᖃᒃᑲᓐᓂᖅᑐᒃᓴᐅᔪᖅ 
ᐃᒃᓯᕙᐅᑕᕆᔭᐅᓂᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᒪᓕᒃᖢᒋᑦ ᑐᖏᓕᕆᔭᐅᔪᑦ ᑲᑎᒪᔨᕋᓛᖃᕐᓂᖏᑦ 
ᐱᔾᔪᑎᒋᓪᓗᒋᑦ, ᑕᐃᒪᓐᓇᒃ  

ᑲᑎᒪᔨᕋᓛᖅᑕᖃᒃᑲᓐᓂᕐᒥᒻᒪᑦᑕᐅᖅ 
ᐃᒃᓯᕙᐅᑕᖃᖅᖢᑎᒃ ᑖᒃᑯᓇᓐᖓᑦ 
ᐱᓕᕆᐊᕆᔭᐅᔪᒥᒃ, ᓲᕐᓗ ᑐᑦᑕᕐᕕᒋᔭᐅᔪᑦ 
ᐃᒃᓯᕙᐅᑕᖃᕐᕕᖃᖅᖢᑎᒃ. 
ᐅᖃᓪᓚᖃᑎᒌᖃᑦᑕᖅᖢᑎᒍᓗ ᑕᒪᒃᑯᐊ 
ᐊᒡᒍᖅᑐᖅᓯᒪᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ.  
 
ᑕᒪᒃᑯᐊ ᐱᒋᐊᖅᑎᑦᑎᔩᑦ ᐅᖃᓪᓚᕝᕕᐅᖃᑦᑕᖅᖢᑎᒃ 
ᒐᕙᒪᒃᑯᓐᓂᑦ. ᑕᐃᒪᓐᓇᒃ 
ᐊᔪᖅᓴᖅᑕᐃᓕᒪᑎᑦᑎᒐᓱᐊᕐᓂᖅ ᑕᒪᓐᓇ 
ᐱᓕᕆᐊᕆᒻᒥᒐᑦᑎᒍᑦᑕᐅᖅ, ᑕᒪᓐᓇ 
ᐅᖃᓪᓚᖃᑎᒋᔭᐅᒍᑕᐅᖃᑦᑕᕆᓪᓗᓂ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᑐᑦᑕᕐᕕᒋᔭᐅᓪᓗᑎᒃ. ᑲᒪᒋᔭᖃᕋᓗᐊᖅᖢᑎᒃ ᐅᕙᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐃᖅᑲᓇᐃᔭᕐᕕᒃᓯᓐᓂ ᒪᑉᐱᒐᖅ 131-ᒥ, 
ᑕᕝᕙᓂ ᐅᖃᐅᓯᖃᖅᓯᒪᒻᒪᑕ ᖃᕋᓴᐅᔭᒃᑯᑦ ᑕᒪᒃᑯᐊ 
ᐃᓕᐅᖅᑲᖅᑕᐅᕙᓪᓕᐊᔪᓐᓇᖁᓪᓗᒋᑦ 
ᐃᓄᓕᕆᒍᑕᐅᖃᑦᑕᖅᑐᑦ. ᖃᓄᖅ ᑕᒪᓐᓇ 
ᐊᐅᓪᓛᑦᑎᐊᕈᑎᖃᕐᓂᐊᖅᐸ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᓯᒪᓪᓗᑎᒃ 
ᑕᒪᒃᑯᓂᖓ ᓂᖃᐃᓱᖅᑎᐅᖃᑦᑕᖅᑐᓂᒃ ᑕᐊᒻᒪ 
ᐊᑭᑐᓗᐊᖁᒥᓇᖏᑦᑑᒐᓗᐊᖅ 
ᕿᓚᒥᐅᓂᖅᓴᐅᓗᓂᓗ ᐃᓄᓕᕆᔨᖏᓐᓄᑦ. 
ᑕᐃᒫᒃᓴᐃᓐᓇᖅ ᐱᓕᕆᐊᖃᖅᐱᓰ ᑕᒪᒃᑯᓂᖓ 
ᐊᔪᖅᓴᖅᑐᓕᕆᔨᒃᑯᑦ ᑕᐃᒪᓐᓇᒃ ᐱᓕᕆᓂᖅᓴᐅᓗᑎᒃ 
ᐃᑲᔪᕐᓂᖅᓴᐅᓗᑎᒃ ᓂᖃᑦᑕᖅᑐᓂᑦ 
ᐸᐃᑉᐹᓕᕆᖏᓂᖅᓴᐅᖔᕐᓗᑎᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐱᓕᕆᐊᕆᓂᐊᖅᑕᕗᑦ. ᐃᓚᐅᓂᐊᖅᑐᖅ ᑖᒃᑯᓄᖓ 
ᖃᕋᓴᐅᔭᒃᑯᑦ ᐊᔪᖅᓴᖅᑐᓕᕆᔨᒃᑯᑦ ᐱᓕᕆᐊᖃᕐᓗᑎᒃ 
ᖃᐅᔨᓴᖃᑦᑕᕐᓗᑎᒃ ᖃᓄᐃᑦᑐᓂᒃ 
ᐃᑲᔪᖅᑕᐅᕕᒃᓴᖃᕆᐊᖃᕐᓂᖏᓐᓄᑦ ᖃᕋᓴᐅᔭᒃᑯᑦ 
ᐊᑐᖃᑦᑕᕐᓂᐊᖅᑐᑦ. ᑕᒪᒃᑯᐊ ᐃᖅᑲᓇᐃᔭᖅᑎᓪᓚᕇᑦ 
ᐃᓄᓐᓂᒃ ᑲᑎᖃᑎᖃᖃᑦᑕᖅᑐᑦ. 
ᕿᓂᖃᑦᑕᕐᓂᐊᕐᓗᑎᓪᓗ ᖃᕋᓴᐅᔭᒃᑯᑦ ᑕᒪᒃᑯᓂᖓ 
ᐊᔾᔨᒋᔭᐅᓗᑎᒃ ᖃᕋᓴᐅᔭᑦᑎᓐᓂᒃ 
ᐃᓗᓕᑦᑎᓐᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ, ᐊᐱᖅᑯᑎᒋᒐᔭᕐᒥᔭᕋ ᑖᒃᑯᐊ 
ᐊᔾᔨᒌᓐᖏᑦᑐᑦ ᑲᑎᒪᔩᑦ ᐅᖃᖅᑲᐅᒻᒪᑕ. . . .  
 
ᐊᐱᖅᑯᑎᖃᕈᒪᓪᓗᖓᓗ ᐃᓚᒌᑦ ᐊᒻᒪ ᓱᕈᓯᕐᓄᑦ 
ᒪᓕᒐᖓᑦ ᓴᖅᑭᑕᐅᓂᐊᖅᑎᓪᓗᒍ ᑕᕝᕙ ᐱᖁᔭᒃᓴᖅ 
ᐱᓕᕆᐊᕆᔭᐅᓕᖅᐸᑦ ᒪᒃᑯᒃᑐᖅᑕᖃᖃᑕᐅᓂᐊᕐᒪᑦ. 
ᑕᒪᓐᓇ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᒻᒪᑦ. 
 
ᑕᐃᒪᓐᓇᒃ ᐅᖃᐅᓯᕆᔭᐅᑎᓪᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᒡᒍᖅᑐᖅᓯᒪᓂᕋᖅᑕᐅᓕᕐᒪᑕ. ᑕᐃᒪ ᖃᓄᖅ 
ᐃᓱᒪᒋᕕᓯᐅᒃ ᑕᒪᓐᓇ ᑲᑎᒪᔨᐅᔪᓄᑦ 
ᐅᖃᖃᑎᒋᔭᐅᖃᑦᑕᖅᓯᒪᓂᖓ ᐱᔾᔪᑎᒋᓪᓗᒍ? 
ᐊᒻᒪᓗ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᑦᑎᒍᓪᓗ 
ᑮᓇᐅᔭᓕᕆᔨᓗ ᒥᓂᔅᑕᐅᑉ 
ᐅᖃᐅᓯᕆᓚᕐᒥᒻᒪᐅᑦᑕᐅᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓱᒪᒋᔭᒃᑲᓕ ᑕᒪᓐᓇ ᐊᑐᐊᒐᑎᒍᑦ 
ᐋᖅᑭᒃᓱᖅᑕᐅᓯᒪᓐᖏᑦᑐᖅ ᓱᓕ. ᐱᓕᕆᐊᖃᕋᑦᑕ 
ᐃᒪᓐᓇᒃ ᐱᓕᕆᐊᕆᔭᐅᓂᐊᖅᑐᑦ 
ᐃᑲᔪᕈᑎᖃᓐᓂᐊᕐᒪᑕ ᓄᓇᕗᒻᒥᐅᑦ ᐃᑲᔪᕐᓂᐊᕐᒪᑕ 
ᐊᐅᓪᓛᑦᑎᐊᕆᐊᖃᕐᓂᐊᖅᖢᓂᓗ ᐊᒻᒪᓗ 
ᐊᑭᑭᓐᓂᖅᓴᐅᑎᑕᐅᓂᐊᕐᓗᓂ. ᑕᒪᓐᓇ 
ᓯᕗᓪᓕᖅᐸᐅᑎᒃᑲᑦᑎᒍᑦ ᑖᒃᑯᐊ ᐱᓕᕆᐊᕆᔭᖅᐳᑦ 
ᐃᓚᐅᕕᐅᒋᐊᖃᕐᒪᑦ ᐅᕙᑦᑎᓂᑐᐃᓐᓇᐅᓐᖏᖅᑐᖅ. 
ᐋᖅᑭᑦᓯᐊᖅᓯᒪᓐᖏᑉᐸᑦ ᐋᖅᑭᒋᐊᖃᕐᓂᐊᕋᑦᑎᒍᓗ. 
ᐱᓕᕆᐊᖃᕐᓂᐊᕆᓪᓗᑕᓗ ᑕᒪᒃᑯᐊ ᐃᓚᒌᑦ ᐊᒻᒪ 
ᓱᕈᓯᕐᓄᑦ ᒪᓕᒐᖓᑦ. ᐊᓯᖏᖅᑕᐅᖅ ᑕᐃᒪᓐᓇ 
ᓴᖅᑭᑐᐃᓐᓇᕆᐊᖃᖅᐳᑦ.  
 
ᐅᖃᓚᐅᖅᓱᖓᓗ ᑲᑎᒪᔨᐅᖃᑎᓐᓄᑦ ᑕᒪᓐᓇ 
ᐊᑐᖅᑕᕕᓂᕐᓂᒃ ᐱᓕᕆᐊᖃᓂᖅ ᑖᒃᑯᓂᖓ 
ᐋᖅᑭᒃᑕᐅᕚᓪᓕᕆᐊᖃᕐᓂᐊᕐᒪᑦ. 
ᐋᖅᑭᒃᓯᕚᓪᓕᕈᑕᐅᔪᓐᓇᕐᓂᐊᖅᖢᓂᓗ ᑕᒪᒃᑯᓂᖓ 
ᐊᒥᓱᐊᓘᖃᑦᑕᖅᑐᓂᒃ. ᑕᐃᒪᓐᓇ ᑐᓴᕈᒪᒐᑦᑕ  
ᐃᓕᑦᓯᓂᑦ ᑲᑎᒪᔨᐅᔪᓂᒃ ᖃᓄᖅ 
ᐊᐅᓚᑦᑎᐊᕈᑎᖃᓐᖏᓚᖅ. 
 
ᑖᒃᑯᐊ ᐊᖓᔪᖅᑲᐅᑏᑦ ᐊᖓᔪᖅᑲᐅᑕᐅᓗᐊᕐᒪᑕ, 
ᐅᕝᕙᓗᓐᓃᑦ ᑮᓇᐅᔭᓂᒃ 
ᐊᑐᖏᓐᓂᖅᓴᐅᑎᑦᓯᒋᐊᖃᕐᒃᐱᑖ? 
ᐋᖅᑭᑦᑕᐅᓂᖅᓴᐅᓗᓂᓗ 
ᐊᐅᓪᓛᑦᑎᐊᕐᓂᖅᓴᐅᓗᓂᓗ, ᓲᕐᓗ ᑮᓇᐅᔭᓂᒃ 
ᐊᑐᕐᓂᖅᓴᐅᓗᑖ ᑕᒪᒃᑯᓄᖓ 
ᐊᑭᓕᖅᑐᕆᐊᖃᖅᑕᑦᑎᓐᓄᑦ? ᐊᒡᒍᖅᓯᒪᒋᐊᖃᖅᐹ 
ᐱᓕᕆᐊᑦᑎᓐᓂᒃ? ᐃᒡᓗᔾᔪᐊᖅᑕᖃᕆᐊᖃᖅᐸᓗ? 
ᖃᑦᓯᓂᒡᓗ ᑮᓇᐅᔭᓕᕆᔨᖃᕆᐊᖃᖅᐸ? ᑕᒪᒃᑯᐊ 
ᑕᒡᕙ ᐅᖃᐅᓯᕆᔭᐅᕆᐊᖃᕐᒪᑕ. 
 
ᐃᓄᓕᕆᓂᖅ ᑕᒪᓐᓇ ᐊᐅᓪᓛᑦᓯᐊᖅᑎᒋᐊᖃᕋᑉᑎᒍ 
ᐃᑲᔪᖅᑕᐅᒋᐊᖃᖅᐸᒃᑐᓄᑦ. 
ᐃᓕᓐᓂᐊᕈᑎᖃᒃᑲᓐᓂᕆᐊᖃᖅᐱᑖ ᑮᓇᐅᔭᓂᒃ? 
ᑕᒪᒃᑯᐊ ᐅᖃᐅᓯᕆᖃᑦᑕᕋᒃᑭᑦ ᓱᕈᓯᓕᕆᓂᖅ  

ᐃᓚᔫᓕᕆᓂᕐᓗ ᑕᒪᓐᓇ ᐊᑐᖅᑕᐅᒍᓐᓇᕋᔭᕐᒪᑦ 
ᑮᓇᐅᔭᓂᒃ ᐱᑖᒃᑲᓐᓂᕋᓱᐊᕈᑕᐅᓗᓂ. 
ᑕᐃᒪᓐᓇᐃᑐᖃᕆᐊᖃᕐᓂᐊᕐᒪᑦ, 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᓂᐊᕐᒪᑕ. 
ᑕᒪᓐᓇ ᑕᒡᕙ ᓂᕆᐅᒋᑦᓯᐊᖅᑕᕋ 
ᐃᓕᓐᓂᐊᒃᑲᓐᓂᕐᓂᐊᖅᑐᑦ ᑖᓐᓇ ᐋᑐᕚᒥ 
ᑲᑎᒪᔨᐅᖃᑕᐅᔪᖅ ᐱᓕᕆᖃᑎᒋᒃᑲᓐᓂᕈᒪᓪᓗᒍᓗ.  
 
ᑮᓇᐅᔭᓂᒃ ᐊᑲᐅᓐᖏᓕᐅᕈᑎᖃᕐᒪᑦ ᐊᒻᒪᓗ 
ᐃᓕᓐᓂᐊᖅᓯᒪᒋᐊᖃᖅᑐᓂᒃ 
ᐃᑲᔪᖃᖅᑕᕆᐊᖃᖅᑐᓂᒃ ᐃᓄᓕᕆᔨᓂᒃ. ᑕᒪᒃᑯᐊ 
ᑕᒡᕙ ᐃᓱᒪᒋᔭᒃᑲ ᑕᐃᒫᒃ. ᑭᓯᐊᓂ ᐃᒪᓐᓇ ᑖᒃᑯᐊ 
ᐊᒡᒍᖅᓯᒪᓗᒋᑦ ᐱᓕᕆᐊᕆᒋᐊᖃᕐᒪᖔᑦᑎᒍ ᑖᒃᑯᐊ 
ᐱᔾᔪᑎᒋᓐᖏᓐᓇᑎᒍ. ᒥᓂᔅᑕᓕᒫᑦ 
ᑲᒪᒋᔭᖃᕐᓂᐊᕐᒪᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐅᖃᐅᓯᖃᖃᑖᕋᕕᑦ  
ᑕᒪᒃᑯᓂᖓ ᐱᕋᔭᒃᐸᒃᑐᑦ ᖃᐅᔨᓴᖅᑎᖏᑦ 
ᐱᔾᔪᑎᒋᓪᓗᒋᑦ ᐃᓄᓕᕆᔨᒃᑯᑦ ᑕᒪᒃᑯᐊ 
ᑲᒪᖃᑦᑕᕆᐊᖃᕐᓂᖏᓐᓄᑦ ᐱᕋᔭᒃᓯᒪᔪᓂᒃ 
ᓄᓇᓕᒻᒥᑦ ᐊᕕᑉᐸᑎᒃ ᐃᑲᔪᕐᓂᖃᕋᔭᖅᑐᑦ. 
ᑐᓴᖃᑦᑕᖅᓯᒪᒐᒪ ᐃᖃᓇᐃᔭᖅᑎᓪᓚᑦᑖᓂᑦ ᐃᒪᓐᓇ 
ᒪᕐᕉᖕᓂᒃ ᓲᕐᓗ ᐃᖅᑲᓇᐃᔮᖃᖅᑑᔮᖃᑦᑕᕐᒪᑕ 
ᐃᓄᓕᕆᔨᐅᓪᓗᑎᒡᓗ ᐊᒻᒪᓗ ᐱᕋᔭᒃᑐᕕᓂᕐᓂᒃ 
ᐃᑲᔪᖅᑎᐅᒐᓱᐊᖅᓱᑎᒃ ᐱᓕᕆᖃᑦᑕᕐᒪᑕ. 
ᐱᕋᔭᑦᑕᒥᓂᐅᔪᒧᑦ ᐃᑲᔪᖅᑎᐅᓪᓗᑎᑦ ᐊᒻᒪ 
ᐱᔭᕋᑦᑐᒥᓂᖅ ᐃᑲᔪᕆᓪᓗᓂᐅᑦᑕᐅᖅ. ᑕᒪᓐᓇ 
ᐃᑲᔪᕋᓱᐊᖅᖢᒍ ᐊᑕᐅᑦᓯᒃᑯᓪᓗ ᐃᑲᔪᕋᓱᐊᖅᖢᑎᒃ 
ᑕᒪᒃᑯᓂᖓ ᐃᑲᔪᖅᑕᐅᒋᐊᖃᓪᓚᕆᒃᑐᓂᒃ.  
 
2011-ᖑᓂᐊᖅᑐᒥᖃᐃ ᑖᓐᓇ 
ᐊᒡᒍᖅᑕᐅᓯᒪᓂᐊᖅᐹ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖃᑎᒌᒃᓯᒪᔪᒍᑦ ᑖᒃᑯᐊ ᒪᓕᒐᓕᕆᔨᒃᑯᑦ 
ᐊᒻᒪᓗᑦᑕᐅᖅ ᐃᓄᓕᕆᔨᒃᑯᑦ 
ᐊᕕᒃᓯᒪᓪᓚᑦᑖᓐᖏᑦᑑᒐᓗᐊᑦ ᓱᓕ. ᑖᒃᑯᐊ ᒪᕐᕉᒃ 
ᐱᓕᕆᕝᕖᒃ ᐱᓕᕆᖃᑎᒌᒋᐊᖃᕐᓂᐊᕐᒪᑕ. 
ᑲᑎᒪᖃᑎᒌᒃᓯᒪᓗᓄᒡᓗ ᐊᑕᐅᓰᓐᖐᖦᖢᓄᒃ. 
ᑭᖑᕙᕆᐊᖅᑕᐅᓚᐅᕐᒪᑦ ᑕᒪᓐᓇ ᐊᑐᓕᖅᑕᐅᓂᖓ, 
ᐄ, ᑮᓇᐅᔭᓂᒃ ᐱᔾᔪᑎᖃᖅᖢᑕ. ᑕᐃᒪ 
ᐅᓂᒃᑳᒃᑲᓐᓂᕐᓗᖓ ᑕᒪᓐᓇ, ᐃᒃᓯᕙᐅᑖᖅ, ᑖᓇ 
ᑐᖏᓕᕋ ᐅᓂᒃᑳᑲᓐᓂᖁᔭᕋᓗᐊᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᐊᖅᓯᒐᔪᓐᓇᓐᖏᑦᑐᖓ ᒥᓂᔅᑕᐅᑉ 
ᐅᖃᐅᓯᕆᖅᑲᐅᔭᖓᓂᒃ. ᑭᓯᐊᓂ 
ᐊᖏᖃᑎᒌᒍᑎᖃᖅᓯᒪᒐᓗᐊᖅᑐᒍᑦ ᑖᒃᑯᐊ  
ᒪᓕᒐᓕᕆᔨᒃᑯᓪᓗ ᐃᖅᑲᓇᐃᔭᖃᑎᒋᔭᖅᐳᑦ 
ᐊᕐᕌᒍᓄᑦ ᐱᖓᓱᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᐃᓱᒪᓂᖏᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓱᒪᒪ ᐊᔾᔨᒋᓐᖏᒻᒪᒋᑦ. ᐃᓱᒫᓗᒍᑎᖃᕋᒪᓕ 
ᓇᑦᑎᓕᒻᒥᐅᑕᐅᔪᒥᒃ ᐃᓱᒫᓗᖃᑎᖃᖅᖢᖓ 
ᓄᓇᓕᖕᓂ ᑖᒃᑯᐊ ᐃᓄᓕᕆᔨᑕᖃᕈᓐᓇᖁᓪᓗᒍ. 
 
ᖃᐅᓱᐃᑦᑐᖅ, ᐊᐅᓱᐃᑦᑐᕐᓗ ᐊᒻᒪ ᐃᑉᐱᐊᕐᔪᒃ 
ᐃᓄᓕᕆᔨᖃᓐᖏᓐᓂᖏᒃ ᐱᔾᔪᑎᒋᓪᓗᒋᑦ. ᑕᐃᒪᓐᓇ 
ᐱᓕᕆᐊᖃᖅᖢᑎᒡᓗ ᐱᕋᔭᒃᓯᒪᔪᓂᒃ ᐃᑲᔪᕆᐊᒃᓴᖅ 
ᐊᒥᖅᑳᖃᑎᖃᖃᑦᑕᕐᒪᑕ ᒥᑦᑎᒪᑕᓕᒻᒥᐅᓂᒃ ᐊᒻᒪᓗ 
ᐃᖃᓗᒻᒥᐅᓂᒃ. ᑕᐃᒪᓐᓇ  

ᑐᒃᓯᕋᕋᓱᐊᕐᓂᐊᖅᑐᖓ ᐃᓄᓕᕆᔨᒃᓴᐅᒐᔭᖅᑐᒥᒃ 
ᐊᒻᒪᓗ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ 
ᐱᕋᔭᑦᑐᓕᕆᔨᐅᒐᔭᖅᑐᒥᒃ, ᓲᕐᓗ ᐱᕋᔭᒃᑐᓂᒃ 
ᐃᑲᔪᖅᑎᐅᒐᔭᖅᑐᒥᒃ ᑐᒃᓯᕋᕐᕕᒋᓪᓗᒍ.  
 
ᐊᐃᑉᐸᖓ ᐊᐱᖅᑯᑎᒐ ᒥᓂᔅᑕᒧᑦ ᐱᔾᔪᑎᖃᖅᑐᖅ 
ᐃᓄᓐᓄᑦ ᑐᓴᕋᒃᓴᐅᓚᐅᖅᑐᒥᑦ. ᖃᕋᓴᐅᔭᒃᑯᑦ 
ᑎᑎᖅᑲᖅᑕᖃᓚᐅᕐᖓᑦ, ᓈᓚᐅᑎᒃᑯᑦ 
ᑐᓴᖅᓴᐅᔪᖃᓚᐅᖅᓯᒪᖕᒪᑦ ᐃᒪᓐᓇ 
ᐸᐸᑦᑎᔨᐅᖃᑦᑕᕋᔭᖅᑐᓂᒃ ᓱᕈᓯᓂᒃ ᓄᓇᕗᒥ. 
ᑕᒪᓐᓇ ᑲᔪᓯᑦᓯᐊᖅᓯᒪᕚ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇ 
ᓄᑖᓂᒃ ᑐᓴᕋᑦᓴᓂᒃ ᐱᑕᖃᓐᖏᑦᑐᖅ. 
ᖃᐅᔨᒋᐊᓚᐅᕐᓗᒍ ᖃᐅᔨᒃᑲᕈᓐᓇᖅᑲᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖐᑦ 
ᐊᐱᖅᑯᑎᑦᓴᑦ? ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ. ᐅᓇ ᓇᐃᓈᕐᓗᒍ 
ᐊᐱᖅᑯᑎᒋᔪᒪᔭᕋ. ᐃᓛᒃ, ᑐᓴᑲᑕᕈᓘᔭᐃᓐᓇᖅᖢᑕᓗ, 
ᐊᒻᒪ ᒥᓂᔅᑕ ᑕᑉᑑᓇ ᑖᓐᓇ ᒥᓂᔅᑕ ᐅᖃᐅᓯᖓᒍᑦ 
ᐅᓪᓗᒥ ᑐᓴᖅᑎᑦᑎᖃᐅᓪᓗᓂ ᑖᓐᓇ 
ᐊᒃᖢᑎᑦᑎᑕᐃᓕᑎᑦᑎᔩᑦ ᐊᒃᓱᐃᓪᓕ 
ᐊᒃᓱᔪᓐᓃᕋᓱᐊᕐᓂᖅ 
ᐊᒃᓱᔪᓐᓃᖅᑎᑦᑎᓇᓱᑉᐸᓪᓕᐊᓇᓱᓐᓂᖃᐃ. ᐊᒻᒪ 
ᑖᒃᑯᐊ, ᐃᓛ, ᐋᓐᓂᐊᖃᖅᑕᐃᓕᑎᑦᑎᔾᔨᑯᓪᓗ 
ᐃᓄᓕᕆᔨᒃᑯᓪᓗ ᑖᔅᓱᒧᖓ ᐃᓚᐅᒻᒥᖕᒪᑕ. 
 
ᐅᓇᑐᖅ ᑐᑭᓯᑎᑕᐅᓚᐅᕐᓚᖓ. ᖃᓄᐃᓕᐅᕈᑎᒃ 
ᑕᐃᒪ ᐊᒃᓱᔪᓐᓃᕐᓂᐊᖅᐸᑦ? ᐃᓛᒃ, 
ᑐᑭᓯᐅᒪᓐᖏᑎᐊᖅᖢᒍ ᐊᒃᖢᑎᑦᑎᑕᐃᓕᑎᑦᑎᔾᔪᑦ. 
ᐃᓛᒃ, ᖃᓄᐃᓛᖑᓇ ᑐᑭᓕᒃ? 
ᑐᑭᓯᑎᑕᐅᔪᒪᒐᓗᐊᖅᐳᖓ  

ᑕᕝᕙ. ᑭᐊᑭᐊᒃ ᑭᐅᓇᔭᕐᒫᖓ ᑖᒃᑯᓇᓂ.  
 
ᑕᒪᕐᒥᒃ ᐱᓕᕆᕝᕕᓐᓂᑦ ᑕᐃᔭᐅᕙᒃᑲᓗᐊᖅᖢᓂ 
ᖃᓄᓪᓚᑦᑖᖅ ᑐᑭᖃᕋᓗᐊᕐᒪᖔᖅ 
ᑐᑭᓯᔪᓐᓇᖐᓐᓇᖅᑖᓗᒋᒐᒃᑯ. ᐃᓛᒃ, ᐱᒧᑦᑕᐅᖅ ᑭᐊ 
ᓇᓗᓇᕆᐊᒃᓴᓐᓂ ᑭᓯᐊᓂ ᑕᕝᕙᓂ ᑕᒪᕐᒥᒃ ᑖᒃᑯᐊ 
ᑎᑎᖅᑲᖃᐃᓐᓇᕐᒪᑕ ᐊᒃᖢᑎᑦᑎᑕᐃᓕᑎᑦᑎᔾᔪᑦ.  
 
ᑐᑭᓯᒪᑦᑎᐊᒻᒪᕆᓪᓗᖓ 
ᐃᑲᔪᕈᓐᓇᕐᓂᖅᓴᐅᖅᑰᕋᓗᐊᕋᒪ. ᑐᑭᓯᐅᒪᓐᖏᖢᓂ 
ᐃᓱᒪᒃᓴᖅᓯᐅᕐᓇᕕᒡᔪᐊᕐᒪᑦ. ᑭᓱᒥᑭᐊᕐᖑᑯᐊ 
ᐱᓇᓱᒃᑑᒐᓗᐊᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᓯᕗᓪᓕᖅᐹᖑᓗᖓ ᑖᓐᓇ 
ᖃᓂᕐᕋᖅᑎᑦᑎᓂᖅ ᑭᐅᔭᐅᒋᐊᖃᖅᑰᕐᒪᑦ 
ᓯᕗᓪᓕᖅᐹᒥᒃ.  
 
ᑕᐃᒃᑯᐊ ᑕᒪᑉᑕᒥᒃ ᐱᓕᕆᑎᓪᓗᑕ 
ᐅᔾᔨᕆᒋᐊᖃᕋᑦᑎᒍ ᑕᒪᓐᓇ ᐊᒃᖢᓂᐅᖃᑦᑕᖅᑐᖅ, 
ᐅᕙᒃᑯᓪᓕ ᐅᖃᐅᓯᒃᑯᑦ, ᐱᓕᕆᐊᕆᒋᐊᖃᕋᑦᑎᒍᑦ. 
ᐃᓛᒃ, ᐃᓕᑦᓯᓗ. ᐊᒻᒪ ᓄᓇᓕᖕᓂ 
ᐱᓕᕆᐊᖑᒋᐊᖃᕆᓪᓗᓂ. ᑖᓐᓇ ᐱᔾᔪᑎᒋᓪᓗᒍ 
ᑕᐃᑲᓂ ᖃᓄᒃᑳᓐᓃᖅᑎᓪᓗᑕ, ᑕᐃᒪ ᒐᕙᒪᒃᑯᓐᓂ 
ᐱᓕᕆᕝᕕᓕᒫᖅ ᐊᕕᒃᑐᖅᖢᑎᒃ.  
 
ᑭᐅᖅᑲᐅᒻᒪᑦ ᓲᕐᓗ ᐋᓕᒃᔅ. ᐃᖅᑲᖅᓴᖅᑐᑦ ᖃᓄᖅ 
ᐃᑲᔫᑎᕗᑦ ᐋᖅᑭᒋᐊᒃᑲᓐᓂᕈᓐᓇᖅᐱᑎᒍ.  

ᐃᓚᒋᔭᐅᑉᓗᓂᓗ ᐱᕙᓪᓕᐊᔪᓕᕆᔨᒃᑯᑦ 
ᐅᖃᓚᐅᖅᑐᑦ ᑮᓇᐅᔭᖅᑐᕈᑎᒃᓴᒥᓗ ᐅᖃᐅᓯᐅᓪᓗᓂ, 
ᖁᐊᖅᓰᕝᕖᖅᑲᐃ ᐊᑐᐃᓐᓇᕈᖅᑕᐅᓂᖅᓴᐅᑉᐸᑕ 
ᐃᓚᖏᑦ ᓂᕿᑦ ᓱᕈᖅᑎᖏᓐᓂᖅᓴᐅᓗᑎᒃ 
ᐱᔭᐅᒍᓐᓇ.  
 
ᓯᕗᓕᖅᑎ ᑖᓐᓇ ᐃᓚᖓ ᑭᐅᔭᕆᐊᖃᕐᒪᒍ 
ᑐᓐᓂᖅᑯᑎᒋᕙᕋ ᐃᓕᖕᓄᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᑖᓐᓇᓗ 
ᐅᖃᐅᑎᒋᖃᑦᑕᓚᐅᖅᑕᕗᑦ ᐊᐱᕆᔭᐅᕙᒃᖢᑕᐃᓛᒃ 
ᖃᓄᖅ ᑐᑭᖃᕐᒪᖔᖅ ᑕᒪᓐᓇ ᐊᒃᖢᓂᕐᒧᑦ 
ᐊᒃᖢᔪᓐᓃᖅᐸᓪᓕᐊᕚᓪᓕᕋᓱᐊᕐᓂᖅ ᓄᓇᓕᖕᓂ. 
 
ᑲᓇᑕᓕᒫᒥ ᐊᕕᒃᑐᖅᓯᒪᔪᓂ ᓄᓇᓂᑦ 
ᑕᐃᒪᓐᓇᐃᑦᑐᖃᖅᑐᐃᓐᓇᐅᒻᒪᑕ. ᐅᕙᒍᑦ ᓄᓇᕗᑦ  
ᑕᐃᒪᐃᑦᑐᖃᓐᖏᑦᑐᑐᐊᖑᕙᓪᓕᐊ… ᐃᓛᒃ, 
ᑕᐃᒪᐃᑦᑐᖃᓐᖏᑦᑐᑑᒐᑦᑕ ᑕᒪᑐᒥᖓ ᐸᕐᓇᖕᓂᕐᒥᒃ. 
ᐅᖃᖃᑦᑕᕋᑦᑕ ᓱᕈᓰᓪᓗ ᑳᖃᑦᑕᖅᑐᑦ 
ᓂᕿᒃᓴᖃᑦᑎᐊᕈᓐᓇᖃᑦᑕᓐᖏᑦᑐᑦ ᐃᓚᒌᑦ 
ᐱᔭᕆᐊᖃᖅᑕᒥᖕᓂᒃ ᐱᔪᓐᓇᓐᖏᓗᐊᖃᑦᑕᖅᑐᑦ, 
ᑕᒪᒃᑯᐊ ᐃᑲᔪᕆᐊᖃᕋᑦᑎᒍ ᓄᓇᓕᐅᓪᓗᑕ. 
 
ᒐᕙᒪᒃᑯᓐᓂᑦ ᒐᕙᒪᒃᑯᑐᐊᖅ ᐱᔪᓐᓇᔾᔮᓐᖏᒻᒪᑕ. 
ᐊᒻᒪ ᒐᕙᒪᒃᑯᑦ ᑮᓇᐅᔭᓂᑦ ᑐᓂᐅᖅᑲᐃᓕᕐᓗᑎᒃ: 
ᐅᕝᕙ, ᐊᒃᓲᔪᓐᓃᖅᐹᓪᓕᕐᓂᐊᕋᕕᑦ, 
ᐃᒪᐃᓕᐅᔾᔮᖏᑦᑐᑦ. ᓄᓇᓖᑦ ᒫᓐᓇ 
ᖃᐅᔨᓴᕐᕕᒋᓇᓱᐊᓗᐊᖅᑕᕗᑦ ᐊᑐᓂᑦ ᓄᓇᓖᑦ 
ᖃᓄᐃᓕᐅᕈᓐᓇᕐᓂᕐᒥᖕᓂᒃ ᖃᐅᔨᒪᓂᖅᐹᖑᒻᒪᑕ.  

ᑕᒪᓐᓇ ᐊᒃᖢᓂᐅᔪᖅ ᖃᓄᖅ ᐱᓕᕆᐊᕆᓗᒍ 
ᐱᕚᓪᓕᕈᓐᓇᕐᒪᖔᑦ ᓄᓇᓕᖕᓄᑦ.  
 
ᓲᕐᓗ ᓄᓇᓕᖕᓂ ᐳᓛᕆᐊᖅᓯᒪᓪᓗᑕ ᑕᐃᒃᑯᐊ 
ᕼᐋᒪᓚᑦᑯᖏᑦ ᐅᖃᓪᓚᓚᐅᕐᒪᑕ 
ᐃᓱᒪᓕᐅᕆᓇᓱᒃᖢᑎᒃᑕᐅᖅ ᐃᑲᔪᖅᖢᑎᒃ, ᒪᑯᐊᒎᖅ 
ᓂᐅᕕᕐᕕᖕᒥ ᐊᑭᑐᔫᑎᐅᓗᐊᖅᑐᐊᓘᓕᕐᒪᑕ ᓂᖀᑦ. 
ᓴᓇᓯᒪᕙᒌᖅᑐᓂᒃ ᒪᒃᑯᒃᑐᑦ 
ᓂᐅᕕᖃᑦᑕᓐᖏᓐᓂᖅᓴᐅᓗᑎᒃ ᓂᕿᓕᐅᕆᐊᓕᖕᓂᒃ 
ᐊᔪᕆᖅᓯᐅᔾᔭᐅᒃᑲᓐᓂᕆᐊᖃᖅᑐᑦ. 
 
ᐊᒻᒪᓗᒃᑕᐅᖅ ᒪᑯᐊ ᑮᓇᐅᔭᖅᑖᕌᖓᒥᒃ ᖃᓄᖅ 
ᑕᐅᕗᖓ ᑮᓇᐅᔭᓕᕆᓂᖓ ᖃᓄᖅ ᑲᒪᒋᓗᒍ 
ᐃᓕᓐᓂᐊᒃᑲᓐᓂᕈᓐᓇᖅᐸᑦ. ᑕᐃᒫᒃ 
ᐃᑲᔫᑎᒃᓴᒥᖕᓂᒃᑕᐅᖅ ᑎᓕᓯᓐᖑᐊᓚᐅᖅᑐᑦ. 
ᐆᒃᑑᑎᒋᓐᖑᐊᑐᐃᓐᓇᖅᑕᕋ ᑕᒪᓐᓇ. ᐊᔾᔨᒌᓐᖏᑦᑐᑦ 
ᓄᓇᓖᑦ ᑕᒪᑐᒥᖓ ᐱᓕᕆᓇᓱᒡᓗᑎᒃ ᑲᑐᔾᔨᓗᑎᒃ 
ᐱᔪᓐᓇᕐᒪᑕ.  
 
ᒪᑯᐊᓗ ᓇᖕᒥᓂᖃᖅᑐᑦ ᓇᒻᒥᓂᖁᑎᖃᖅᑐᑦ 
ᓇᖕᒥᓂᖅ ᐃᓚᐅᖃᑕᐅᔭᕆᐊᖃᕐᒥᖕᒪᑕ. 
ᖃᓄᐃᓕᐅᕐᓗᑎᒡᓕ ᑕᒪᒃᑯᓂᖓ 
ᐱᔭᕆᐊᖃᖅᑕᒥᖕᓂᒃ ᐱᔪᓐᓇᓐᖏᓗᐊᖅᑐᓂᒃ 
ᐃᑲᔪᕈᓐᓇᖅᐸᑦ. ᑲᑎᒪᔩᑦ ᐊᔾᔨᒌᓐᖏᑦᑐᑦ, ᓄᓇᕗᑦ 
ᒐᕙᒪᒃᑯᖏᑦ ᑕᐃᓐᓇ ᒥᓂᔅᑕ ᑰᓕᐅᑉ 
ᐆᒃᑑᑎᒋᓐᖑᐊᕋᑖᖅᑕᖓ ᖁᐊᒃᑯᕖᖅᑲᐃ 
ᐱᐅᓯᒋᐊᖅᓯᒪᓂᖅᓴᐅᑉᐸᑕ ᓄᓇᓕᖕᓂ 
ᐊᑐᖅᑕᐅᖃᑦᑕᕐᓂᐊᕐᒪᑕ ᓂᕿᓂᒃ, ᐃᓄᐃᑦ 
ᓂᕿᖏᓐᓄᑦ. ᑕᒪᓐᓇᑦᑕᐅᖅ ᐃᑲᔫᑎᕚᓪᓕᕆᕗᖅ.  
 
ᐊᑕᐅᓯᕐᒥᒃ ᑐᑭᖓᓂᒃ ᒫᓐᓇ ᐱᓯᒪᖏᓐᓇᑦᑕ. ᑕᐃᒪ 
ᓄᓇᓖᑦ ᑐᓴᕐᕕᐅᓯᒪᔪᒪᔪᐃᓐᓇᐅᔪᑦ ᖃᓄᕐᓕ ᑕᒪᓐᓇ 
ᑕᐅᑐᒃᑕᐅᖕᒪᖔᑦ, ᐊᒻᒪᓗ ᖃᓄᖅ 
ᐱᕙᓪᓕᐊᔪᓐᓇᕐᓂᐊᕐᒪᖔᑦ.  

ᑕᐃᒃᑯᐊ ᑲᑎᒪᖃᑦᑕᖅᑐᑦ ᐱᔭᕇᓕᖅᐸᑕ 
ᑲᑎᒪᕕᒡᔪᐊᓛᕋᑦᑕ ᐃᓱᐊᓐᓂ. ᑕᐃᒪᓕ ᖃᓄᖅ 
ᑕᐃᓪᓚᑦᑖᕋᔭᕐᒪᖔᑦᑎᒍᓪᓘᓐᓃᑦ ᖃᓄᖅ 
ᑐᑭᓕᐅᓪᓚᑦᑖᓛᕐᒪᖔᑦᑎᒍ ᑕᐃᑲᓂ ᓂᕆᐅᑉᐳᖓ. 
 
ᒫᓐᓇᓕ ᓄᓇᓖᑦ ᖃᓄᕐᓕ ᑕᒪᑐᒥᖓ ᐃᓱᒪᖕᒪᖔᑕ 
ᖃᓄᐃᓕᐅᕆᐊᖃᕐᒪᖔᑕᓗ ᑐᓴᕐᕕᒋᓇᓱᓗᐊᕋᒃᑎᒍ. 
ᑕᒪᓐᓇ ᐸᕐᓇᖕᓂᐅᔪᖅ ᓱᓕ ᐃᓚᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᑭᓯᓇᖅᐹᓪᓕᖅᐳᕐᓗᑭᐊᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑭᑦᑐᕆᐊᖅᑕᐅᒍᒪᓛᖅᑐᖓ. ᐃᑦᓯᕙᐅᑕᐅᔪᖓ, 
ᐅᖃᖅᑎᑦᑎᔨᐅᓐᖏᑦᑐᖓᓕ. ᑕᐹᕐᔪᒃ.  
 
ᑕᐹᕐᔪᒃ: ᐄ, ᐃᓛ ᑐᑭᓯᔪᖓ ᖁᔭᓐᓇᒦᒃ. 
ᖁᔭᓐᓇᒦᕕᒡᔪᐊᖅ. ᐃᓛᒃ, ᑕᒪᓐᓇ ᐱᔭᕆᑐᔪᖅ 
ᓇᓗᓇᓐᖏᑦᑐᖅ. ᐊᐅᐱᓛᖅᔫᖏᓐᓇ ᐱᓯᖓ 
ᐃᖅᑲᒡᒍᒐᒃᑯ New York City-ᒦᒃᖢᓂ 
ᐱᓯᖁᑎᖃᐅᔭᕐᒥᖕᒪᑦ ᑐᓴᓚᐅᖅᓯᒪᓪᓗᒍᓗ. ᑕᒫᓂ 
ᐊᖅᑯᒻᒥ ᐊᔪᖅᓴᓪᓚᕆᒃᑐᑦ ᑮᓇᐅᔭᒥᒃ ᑐᒃᓯᕋᖅᑐᑦ. 
ᑕᒪᒃᑯᐊ ᑕᑯᓪᓗᓂᒋᑦ ᓇᓪᓕᒋᔭᒻᒪᕆᐊᓗᒋᓪᓗᓂᒋᑦ. 
ᑕᐃᒪᓕ ᐊᒃᓱᔪᓂᒃ ᑕᐃᔭᐅᔪᓐᓇ… 
ᑕᐃᔭᐅᓂᕋᖅᖢᓂᒋᑦ ᓲᖃᐃᒻᒪ ᐊᒃᖢᔪᑦ 
ᐃᑲᔪᖅᑕᐅᖏᑦᑎᐊᖅᑐᓪᓘᓐᓃᑦ. ᑕᒪᓐᓇ ᐃᒻᒥᒍᑦ 
ᐅᖃᐅᓯᒃᓴᐅᖅᑰᕐᒪᑦ ᐊᒻᒪᓗ ᑖᒃᑯᓄᖓ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᑖᓐᓇ 
ᓂᓪᓕᐅᑎᒋᓗᐊᖅᑲᐅᔭᕋ ᑕᒡᕙᓂ ᑎᑎᕋᖅᓯᒪᖕᒪᑦ. 
ᐅᓇ ᑕᒪᓐᓇᐃᓛᒃ ᑐᓴᕈᒥᓇᕐᓂᐊᖅᑐᖅ. 
 
ᓂᖃᐃᓱᖃᑦᑕᕈᓐᓃᖅᐸᑕ ᓄᓇᕗᒻᒥᐅᑦ 
ᐊᒃᖢᔪᓐᓃᖅᐳᖅᑲᐃ ᑕᐃᒪ, ᐅᕝᕙᓘᓐᓃᑦ ᓯᑭᑑᓪᓗ 
ᐅᒥᐊᓪᓗ ᐊᐅᓚᐅᑎᓪᓗ 
ᐊᑭᑦᑐᖅᐸᓪᓕᐊᖏᓐᓇᖅᑐᐊᓘᓪᓗᑎᒃ 
ᐊᖑᒻᒪᑎᔪᓐᓇᖅᓯᔪᕈᓘᒍᑦᑕᖃᐃ ᑕᐃᒪ 
ᑮᓇᐅᔭᓕᐅᓗᐊᕐᓂᑯᒧᑦ, ᑕᐃᑲᖃᐃ 
ᐊᒃᖢᔪᓐᓃᕋᔭᖅᐳᒍᓇᐃ.  
 
ᒪᑯᐊᖑᒻᒪᑕ ᐃᓛᒃ ᑐᑭᓯᐊᓂᒃᓂᐊᓇᕐᒪᑦ,  

ᐅᖃᐅᓯᒃᓴᐅᓇᔭᖅᑰᕆᓪᓗᒍ. ᑖᒃᑯᓄᖓᓗ 
ᐃᓄᓕᕆᔨᒃᑯᓐᓄᑦ ᑖᓐᓇ ᐊᐱᖅᑯᑎᒋᔪᒪᒍᓐᓃᖅᖢᒍ 
ᓇᓗᓇᓐᖏᑦᑐᖅ ᐊᓯᖏᓐᓄᑦ ᐱᔾᔪᑕᐅᓂᐊᖅᑐᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑦᓴᑐᐃᓐᓇᐅᕋᑖᕐᒪᑦ. ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᒪᓐᓇ ᓴᖅᑭᓕᓵᖅᑎᓪᓗᒍ ᒐᕙᒪᒃᑯᓐᓄᑦ 
ᐊᐱᕆᓚᐅᕋᒪ, ᖃᓄᖅ ᑐᑭᖃᕐᒪᖔᖅ. (ᑐᓵᔨᑎᒍᑦ) 
ᓇᓗᓇᐃᕈᓐᓇᖅᐱᑎᒍ (ᑐᓵᔨᑎᒎᕈᓐᓃᖅᑐᖅ) ᖃᓄᖅ 
ᑕᒪᓐᓇ ᑐᑭᖃᕈᓐᓇᖅᐸ? ᑭᐅᔭᐅᔪᓐᓇᓚᐅᓐᖏᓐᓇᒪ.  
 
ᐃᒻᒪᖃ ᐅᓪᓗ ᐊᑕᐅᓯᖅ ᐅᓪᓛᕈᕐᒥᑕᕐᓗᒍ 
ᐅᓪᓗᕈᒥᑕᕐᓗᖓ ᐅᓐᓄᕈᕐᒥᑕᕐᓗᖓ ᑕᕝᕙ 
ᐊᒃᖢᓂᕐᒦᓐᖏᓚᖓ ᓂᕆᔪᓐᓇᑦᑎᐊᕋᒥ 
ᐱᖓᓱᐃᕐᓗᒍ ᐅᑉᓗ. ᑕᒪᓐᓇ 
ᑐᑭᒋᓐᖏᐅᕌᔪᒃᑐᓂᐅᒃ, ᑳᖃᑦᑕᓐᖏᓕᕐᓗᖓ 
ᕿᑐᕐᖓᒃᑲᓗ ᐃᓪᓗᒥᐅᑕᒃᑲ ᓂᕆᔪᓐᓇᖅᓯᓗᑎᑦ 
ᐅᓪᓛᕐᒥᓴᓐᓂᕐᓗᑎᑦ, ᐅᓪᓗᕈᒥᔅᓴᓐᓂᕐᓗᑎᑦ, 
ᐅᓐᓄᕈᕐᒥᑦᑕᑦᓯᐊᕐᓗᑎᑦ ᐃᒪᓐᓇ ᓂᕆᔪᒪᔭᒥᓂᒃ 
ᑕᒪᒃᑯᓂᖓ ᐃᓄᔅᓯᐅᑎᓂᒃ ᐃᓄᔅᓯᐅᑎᒥᒃ 
ᓂᕆᔪᒪᖃᑦᑕᖅᐸᑦ ᑕᒪᒃᑯᓂᖓᓗ ᐅᓪᓛᒃᑯᑦ 
ᒪᓐᓂᑦᑐᕈᒪᖃᑦᑕᖅᑐᑦ ᒪᓐᓂᑦᑐᕈᓐᓇᕐᓗᓂ ᐊᒻᒪᓗ 
ᐅᓪᓗᕈᕐᒥᑕᕐᓂᐊᕐᓗᓂ Surf and Turf-ᓗᖃᐃ 
Steak ᐊᒻᒪ Lobster ᑕᐃᒪᓐᓇ ᑕᕝᕙ 
ᐊᔪᖅᓴᕈᓐᓃᕋᔭᖅᑰᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᔭᐅᓐᖏᑦᑐᒎᒐᓗᐊᑦ 
ᑭᓯᐊᓂ ᑕᐃᒃᑯᐊ ᐳᐃᒍᖅᑕᐃᓕᓗᒋᓇᐃ ᑕᒫᓂ  

ᐃᖅᑲᓇᐃᔭᓐᖏᑦᑐᓂᑦ ᐊᒥᓱᑕᖃᕐᒪᑦ. 
ᓂᖃᐃᑐᓐᖏᒃᑯᑦ ᑭᓯᐊᓂ ᐊᒥᓱᑦ ᐃᓅᔪᑦ ᐃᓚᖏᓪᓗ 
ᑎᒥᒥᒍᑦ ᐊᔪᕈᑎᖃᖅᑐᑦ ᑎᒥᒥᒍᑦ 
ᐃᓕᖅᑯᓯᖅᓱᓐᖏᑦᑐᑦ, ᐊᒻᒪ ᐃᓚᖏᑦ ᐅᐃᔾᔭᕐᓃᑦ 
ᐊᒥᓱᑦ ᐊᖑᑎᖃᓐᖏᑦᑐᑦ 
ᓂᕿᔅᓴᖅᓯᐅᕈᔾᔭᐅᒍᓐᓇᖏᑦᑐᑦ. ᑕᒪᔾᔭ ᐃᓱᒪᒋᓗᒋᑦ. 
 
ᐃᓕᔅᓯᓐᓂᑦ ᐅᕙᑦᑎᓂᓪᓕ ᐃᓱᒫᓗᓐᖏᑦᑐᒍᑦ 
ᒐᕙᒪᒃᑯᓐᓄᑦ ᑮᓇᐅᔭᓕᐅᖅᑎᑕᐅᒐᑦᑕ. 
ᑭᓯᐊᓂᑦᑕᐅᖅ ᓂᕿᓪᓚᑦᑖᓂᑦ 
ᓂᕆᖃᑦᑕᕆᐊᖃᕐᓂᖅᐳᑦ ᑖᓐᓇ ᐊᓯᓐᖑᕐᓂᖅ 
ᐊᔪᕐᒪᑦ ᐃᓚᐃᑎᒍᑦ. ᑕᐃᒪ ᑕᐃᒃᑯᐊ ᐃᓱᒫᓗᒋᔭᕗᑦ 
ᐊᔪᖅᓴᖅᑐᑦ ᑕᐃᑲᓂ ᑕᒪᑉᑕᒥ ᑎᑎᕋᖅᓯᒪᔪᑦ 
ᑕᐃᒃᑯᐊᒎᖅ ᐊᔪᖅᓴᓗᐊᖅᑐᑦ ᐃᑲᔪᖅᑎᖃᓐᖏᑦᑐᑦ.  
 
ᐊᑦᑕᕐᓇᖅᑐᒦᓛᑦ ᓱᕈᓰᓪᓗ ᐃᓚᖏᑦ  
ᐊᖓᔪᖅᑳᖃᕈᓐᓃᖅᑐᑦ, ᐃᓕᓐᓂᐊᖅᑎᑕᐅᓂᖅ 
ᓯᓚᒦᓐᓂᖅ ᓂᕿᑦᓴᖅᓯᐅᓂᕐᒧᑦ 
ᐊᔪᓕᐅᖅᑲᖃᑦᑕᖅᑐᑦ. ᐊᒥᓱᓂᑦ ᑖ ¨ᓐᓇ 
ᑐᑭᖃᕈᓐᓇᖅᑐᖅ. ᑕᐃᓐᓇ ᐃᓄᐃᑦ ᐃᓕᖅᑯᓯᖓ 
ᐃᑲᔪᕈᒪᓂᕆᕙᓚᐅᖅᑕᖏᑦ 
ᑐᓂᓯᔪᓐᓇᕐᓂᕆᕙᓚᐅᖅᑕᖏᑦ, 
ᐱᕚᓪᓕᐅᑕᐅᔪᓐᓇᖅᑰᖅᑐᑦ. ᑕᒪᓐᓇ 
ᐆᒃᑐᑲᓐᓃᓐᓇᕈᖅᑎᒍ ᒪᒃᑯᑦᑐᓂᓪᓗ ᓯᓚᒦᓐᓂᕐᒧᑦ 
ᐊᔪᕆᖅᑐᐃᑲᓐᓂᖃᑦᑕᕐᓗᑕ 
ᓂᖃᐃᑐᕋᐃᑐᐃᓐᓇᖏᓐᓂᖅᓴᐅᒐᔭᖅᑐᑦ.  
 
ᐃᓚᖏᑦᑕᐅᖅ ᑲᔪᖏᖅᓴᖅᑕᐅᒋᐊᖃᕋᒃᑲ ᐊᒥᓱᑎᒍᑦ 
ᐃᕿᐊᑦᑕᐅᓂᖅᓴᐅᓕᕋᑦᑕ ᒪᒃᑯᑦᑑᓪᓗᑕ 
ᑕᐃᔅᓱᒪᓂᐅᓚᐅᖅᑐᒥᑦ.  

ᐃᕿᐊᓱᒻᒥ ᐊᔪᓕᐅᖅᑲᔾᔪᑎᒻᒪᕆᐊᓘᓲᖑᒻᒥᒻᒪᑕ. 
ᐊᔪᕈᑎᐅᓲᖑᒻᒥᔪᖅ. ᓇᓂᓯᔭᕆᐊᖃᖅᑐᒍᑦ ᑖᓐᓇ 
ᑕᒡᒐ ᓯᕗᓕᖅᑎ ᐅᖃᐅᓯᕆᔭᖓ 
ᑲᔪᖏᖅᓴᖅᐹᓪᓕᕆᐊᖃᖅᑕᕗᑦ ᐃᒻᒥᓂᒃ 
ᐱᓇᓱᒍᓐᓇᖅᓯᓗᑎᑦ ᐃᖅᑲᓇᐃᔭᕐᓂᕐᒧᑦ 
ᑎᑭᕋᑕᕐᓗᒋᑦ. 
 
ᑖᓐᓇ ᑕᕝᕙ ᐃᓚᒋᐊᕈᒪᑐᐃᓐᓇᖅᑕᕋ 
ᐊᐱᕆᔪᖃᖅᑲᑕᐅᓐᖏᑦᑑᒐᓗᐊᖅ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᓴᖅᑭᖁᑦᑎᐊᖅᑕᕗᑦ ᑕᒪᑦᑕ ᓇᓗᓇᓐᖏᑦᑐᖅ 
ᒪᓕᒐᓕᐅᖅᑎᐅᔪᑎᒍᑦ ᒪᓕᒐᓕᐅᖅᑎᐅᖏᑦᑐᐃᓪᓗ 
ᓂᕈᐊᖅᑎᐅᔪᓪᓗ ᑕᒪᒃᑯᐊ ᐊᒻᒪᓗ ᒐᕙᒪᒧᑦ 
ᐃᖅᑲᓇᐃᔭᖅᑐᑦ. ᐊᒥᓱᓂᑦ ᑐᑭᖃᖅᐸᑦ 
ᐊᔾᔨᒌᑎᑕᐅᔪᓐᓃᑐᐃᓐᓇᕆᐊᖃᖅᑑᔮᖅᑐᒦᒻᒪᑕ.  
ᐃᓚᖓ ᐊᐃᔅᓯᕋᓗᐊᕐᓗᑎᑦ ᐊᔪᖅᑎᑕᐅᓗᑎᑦ. 
ᐃᓚᖓ ᐊᔪᓐᖏᑎᑕᐅᓗᑎᑦ. ᑐᑭᖃᓪᓚᑦᑖᖅᑕᑐᒥᑦ 
ᐅᖃᐅᑎᖓᓂᒃ ᐱᑕᖃᖅᐸᑦ, ᐊᒃᓱᑦ 
ᓇᓗᓇᓐᖏᓂᖅᓴᐅᑲᓐᓂᕋᔭᕋᓗᐊᕐᒪᑦ. ᑕᒪᓐᓇ 
ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᕋᑖᕐᒪᑦ. ᐊᑎᖁᑎᖃᕈᓐᓃᕋᒪ. 
ᐆᑦᑑᑲᓐᓂᓚᐅᕐᒥᑕ ᐱᓕᕆᕝᕕᖓᑕ 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔨᒃᑯᓪᓗ. 
$42,450,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-6-ᒨᕐᓗᑕ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐅᖁᒪᐃᓐᓂᓂᐊᖅᑐᓕᕆᔩᑦ. ᐊᐱᖅᑯᑎᒃᓴᐃᑦ? ᒥᔅᑕ 
ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᖓᑦ ᐊᐱᖅᑯᑎᒋᓂᐊᓚᐅᕋᒃᑯ, ᒪᑯᐊ 
ᖃᓂᒪᑕᐃᓕᒪᔾᔪᑎᓂᒃ ᐱᓕᕆᐊᖃᖃᑦᑕᖅᑐᑦ 
ᐅᖁᒪᐃᓐᓂᓂᐊᖅᑎᒃᑯᑦ ᑕᕝᕙᓂ 
ᐅᓪᓛᕈᕐᒥᑕᕈᑕᐅᖃᑦᑕᖅᑐᓂᑦ $500,000-ᖑᒻᒪᑕ.  
 
ᓇᓗᓕᒐᓚᒃᑲᒪ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᖅᓱᓚᐅᕐᒥᒐᒪ ᐅᓪᓛᕈᕐᒥᑕᖅᑕᐅᖃᑦᑕᖅᑐᑦ 
ᐃᓕᓐᓂᐊᕐᕕᒻᒥ ᒥᑦᓵᓄᑦ ᑭᓇᑭᐊᖅ 
ᑭᐅᓐᓂᕋᓗᐊᕐᒪᖔᖅ ᐃᖅᑲᐅᒪᔪᓐᓃᒻᒪᕆᒻᒥᔪᒍᑦ ᒥᔅᑕ 
ᑰᓕ ᐅᕝᕙᓗ ᒥᔅᑕ ᑕᑉᑑᓇ. ᐃᒻᒪᖃ, ᓯᕗᓕᖅᑎᖃᐃ 
ᑭᐅᔪᕕᓂᖅ. ᐅᓪᓛᕈᕐᒥᑕᕐᓇᐅᖃᑦᑕᖅᑐᑦ 
ᐃᓕᓐᓂᐊᕐᕕᓐᓂ. 
 
ᐅᖃᐅᓯᖃᖅᑐᖃᖅᑑᔮᖅᑲᐅᒻᒪ 
ᖃᐅᔨᓴᖅᑕᐅᓂᐊᕆᐊᖓ ᑭᓱ 
ᐊᑐᐃᓐᓇᕈᖅᑕᐅᔪᑦᓴᐅᒻᒪᖔᖅ ᐃᓕᓐᓂᐊᕐᕕᓐᓄᑦ 
ᓄᓇᓕᓐᓄᑦ. ᐅᓪᓛᕈᕐᒥᑕᕐᓂᕐᒧᑦ ᓂᕿᓂᒃ, ᐃᓛᒃ, 
ᓂᕆᔭᑦᓴᓄᑦ ᐊᑐᐃᓐᓇᐅᑎᑦᑎᖃᑦᑕᕐᓂᖅ 
ᖃᓄᐃᓕᖓᒻᒪᑦ. ᓇᓗᓇᐃᕈᓐᓇᕈᕕᐅᖅᑲᐃ  
ᐅᓪᓛᕈᒻᒥᑕᕐᓇᒧᑦ ᑖᒃᐊᑯ $500,000 ᑭᒧᑦ 
ᐊᑐᖅᑕᐅᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇ 
ᓄᓇᓕᓕᒫᑦᓯᐊᑦ ᑮᓇᐅᔭᖅᑖᖅᑎᑕᐅᖃᑦᑕᕐᒥᒐᑦᑕ 
ᓯᕗᓂᑦᓴᖃᑦᑎᐊᓂᕐᒧᑦ ᑐᕌᖓᔪᓂᒃ 
ᒐᕙᒪᑐᖃᒃᑯᓐᓂᑦ. ᑖᒃᑯᐊ ᐃᓚᖏᑦ ᓄᓇᓖᑦ 
ᓂᕈᐊᖅᓯᒪᔪᑦ ᓯᕗᓂᑦᓴᖃᑦᑎᐊᕐᓂᕐᒧᑦ ᑐᕌᖓᔪᓂᒃ 
ᐅᓪᓛᕈᕐᒥᑕᕈᑎᔅᓴᓄᑦ ᐊᑐᖅᑕᐅᖁᓪᓗᒍ, ᐊᒻᒪ 
ᐃᓚᒃᑲᓐᓂᐊᒍᑦ ᓇᒻᒥᓂᖅ ᑲᑎᖅᓱᐃᖃᑦᑕᕐᒥᔪᑦ 
ᑮᓇᐅᔭᓂᒃ. 
 
ᑕᐃᒃᑯᐊ ᖃᐅᑕᒫᖅᓯᐊᖅ ᐃᓕᓐᓂᐊᖅᑎᓄᑦ 
ᐅᓪᓛᕈᕐᒥᑕᕈᑎᔅᓴᓂᒃ 
ᐊᑐᐃᓐᓇᐅᑎᑦᑎᕙᓐᖏᒃᑲᓗᐊᖅᑐᒍᑦ 
ᐃᓕᓐᓂᐊᕐᓇᐅᓂᖓᓂ ᑭᓯᐊᓂ ᑮᓇᐅᔭᑭᑦᓴᒧᑦᑕᐅᖅ. 
ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᓇᒻᒥᓂᖅ 
ᐅᓪᓛᕈᕐᒥᑕᕈᑎᔅᓴᑐᐃᓐᓇᑦᓯᐊᓄᑦ ᑮᓇᐅᔭᓂᒃ 
ᐱᑕᖃᐅᓐᖏᑦᑑᒐᓗᐊᑦ. ᑭᓯᐊᓂ ᓄᓇᓕᓐᓄᑦ 
ᑮᓇᐅᔭᐃᑦ ᑐᓂᒐᐃᒐᑦᑎᒍ  

ᐃᒻᒥᓂᒃ ᐋᖅᑭᑦᓱᐃᖃᑦᑕᕐᒪᑕ ᐅᓪᓛᕈᕐᒥᑕᕈᑎᔅᓴᓄᑦ.  
 
ᐊᒻᒪ ᑐᑦᓯᕋᖅᓯᒪᒻᒥᔪᑦ $665,000; $500,000 
ᐊᐃᑦᑑᓯᐊᓂᒃ ᑐᓐᓂᖅᑯᑎᓄᑦ ᐱᔭᐅᓂᐊᖅᑐᑦ 
ᐃᑲᔫᑎᐅᓂᐊᖅᑐᑦ. ᐊᒻᒪᓗ ᐊᒥᐊᒃᑯᖏᑦ 
ᑮᓇᐅᔭᖅᑖᑦᓴᑦ $165,000 ᒪᓕᒐᔅᓴᓂᒃ 
ᐊᑐᐊᒐᑦᓴᓂᒃ ᐋᖅᑭᑦᓱᐃᒍᑎᐅᓂᐊᖅᑐᑦ ᖃᓄᖅ 
ᐋᖅᑭᒋᐊᖅᑐᑦᓴᐅᒻᒪᖔᑦ 
ᐅᓪᓛᕈᕐᒥᑕᖅᑎᑦᑎᓂᕆᕙᑦᑕᑎᓐᓄᑦ ᖃᓄᕐᓗ 
ᐃᓚᒋᐊᖅᑐᑦᓴᐅᒻᒪᖔᑕ ᓯᕗᓂᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᓇᓗᓇᐃᑦᓯᐊᓐᖑᐊᑕᖅᓯᓇᕐᒪᒍ. ᐊᒻᒪ ᐃᓚᖓᑦ 
ᒪᓕᒐᓕᐅᖅᑎᐅᓪᓗᖓ ᓄᓇᓐᓂ ᑮᓇᐅᔭᕐᓂᒃ ᖃᓄᖅ 
ᑮᓇᐅᔭᒐᓛᐱᖕᓂ ᕿᓂᕈᔾᔩᓐᓇᕋᓱᖃᑦᑕᕋᒪ  
ᐃᑲᔫᑎᔅᓴᓂᒃ ᓄᓇᑦᑎᓐᓂ ᐊᒃᓱᑦ 
ᐱᕚᓪᓕᕈᑎᔅᓴᐅᒐᔭᖅᑐᓂᒃ. 
 
ᐃᓚᖓ ᑖᒃᑯᐊ ᐅᓪᓛᕈᕐᒥᑕᕈᑎᔅᓴᓂᒃ 
ᐅᖁᒪᐃᓐᓂᓂᐊᕐᕕᒃᑯᑎᒍᑦ ᑮᓈᐅᔭᖃᖅᑎᑦᑎᓕᕈᑦᓰ 
ᓯᕗᓂᑦᓴᖃᑦᓯᐊᓂᕐᒧᑦ ᑮᓇᐅᔭᖅᑖᖑᕙᑦᑐᑦ ᐅᕙᖓ 
ᓄᓇᓕᒋᔭᖏᓐᓂᑦ, ᐊᒻᒪ ᐱᔪᓐᓇᖅᓯᓪᓗᑎᑦ 
ᐃᓐᓇᕐᓅᖓᔪᓄᑦ ᐊᓯᖏᓐᓂᓘᓐᓃᑦ. ᑕᐃᒪᓐᓇᐃᑉᐹ 
ᐅᕝᕙᓗ, ᑕᐃᒫᑦᓴᐃᓐᓇᐸᓗᒃ ᐊᐅᓚᓕᕇᖅᑐᓂᒃ 
ᐊᓯᖏᓐᓂ ᓄᓇᓕᓐᓂ ᒪᓕᑦᓴᑐᐃᓐᓇᓚᖓᕙ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᖃᐅᔨᑎᖃᑦᑕᕈᕕᓐᖓ 
ᐊᐱᖅᑯᑎᒃᓴᖃᒃᑲᓂᕐᒪᖔᖅᐱᑦ ᑕᐃᒪ ᐃᓛᒃ 
ᐅᖃᖃᑦᑕᕐᓂᐊᖅᐳᑎᑦ ᓇᓗᓇᖅᐸᒻᒪᑦ 
ᐱᔭᕇᕐᒪᖔᖅᐱᑦ. ᖁᔭᓐᓇᒦᒃ. ᒥᔅ ᕚᑦ.  

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᑦ ᑕᒪᓐᓇ ᐱᕚᓪᓕᕈᑕᐅᒍᓐᓇᕋᔭᖅᑐᖅ ᒫᓐᓇ 
ᐱᓕᕆᐊᕆᔭᐅᔪᓄᑦ. ᑖᓐᓇ ᐅᖃᐅᓯᕆᒐᓗᐊᖅᖢᒍ, 
ᐅᖃᒃᑲᓐᓂᕈᒪᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑕᒪᒃᑯᓂᖓ ᑖᒃᑯᐊᑐᐊᖑᓪᓗᑎᒃ 
ᐱᓕᕆᐊᖃᓐᖏᒻᒪᑕ. ᓇᖕᒥᓂᖅ ᑕᒪᒃᑯᐊ ᓄᓇᓕᖕᓂ 
ᑕᐃᒪᐃᑦᑐᒥᒃ ᐱᓕᕆᐊᖃᖅᑎᑕᐅᖃᑦᑕᒥᒻᒪᑕᑦᑕᐅᖅ. 
ᑖᒃᑯᐊ ᑮᓇᐅᔭᑦ ᓄᓇᓕᓐᓄᐊᖅᑕᐅᖃᑦᑕᕐᒪᑕ 
ᓯᕗᓪᓕᖅᐹᒥᒃ ᓄᓇᓕᓐᓂᒥᐅᑦ ᑲᒪᒋᔭᐅᓂᖏᓐᓄᑦ 
ᑖᒃᑯᑎᒎᓇᖅ ᓯᕗᓂᒃᓴᖃᑦᑎᐊᓂᕐᒨᖓᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᒃᑲᓐᓂᖅ ᐅᐃᒪᔮᓕᖅᐳᖓ.  
 
ᑖᒃᑯᐊ $500,000, ᐃᑉᐱᐊᕐᔪᒃ ᓲᕐᓗ ᐆᒃᑑᑎᒋᓗᒍ, 
ᑕᐃᑲᓂ ᐅᓪᓛᕈᕐᒥᑕᖅᑎᑕᐅᖃᑦᑕᕐᒪᑕ, ᐊᕐᕌᒍᑕᒫᑦ 
ᓄᓇᓕᓐᓂᒥᐅᑕᐅᔪᑦ ᑐᒃᓯᕋᖃᑦᑕᕐᒪᑕ ᕼᐋᒻᓚᑦᑯᓐᓄᑦ  
ᑖᒃᑯᓂᖓ ᑮᓇᐅᔭᓂᒃ ᑐᒃᓯᕋᐅᑎᖃᖅᖢᑎᒃ. 
ᑮᓇᐅᔭᖅᑖᖅᑎᑕᐅᕙᒃᖢᑎᒡᓗ. ᑕᐃᒪ 
ᑐᒃᓯᕋᒃᑲᓐᓂᕆᐊᖃᖃᑦᑕᕆᕚᑦ ᐊᕐᕌᒍᑲᓐᓂᓕᖅᐸᑦ? 
ᑖᒃᑯᐊ $500,000-ᓂᒃ ᖃᓄᖅ ᐱᑎᑕᐅᒍᓐᓇᖅᐸᑦ? 
ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᑕᒪᓐᓇ ᓄᑖᖑᖕᒪᑦ, ᐱᓕᕆᐊᒃᓴᖃᓪᓚᑦᑖᓐᖏᑦᑐᒍᑦ 
ᒫᓐᓇ ᑕᐃᒪᓐᓇᐃᑦᑐᓗᒃᑖᖃᓐᖏᓇᑦᑕ 
ᐅᓪᓛᕈᕐᒥᑕᖅᑎᑦᑎᖃᑦᑕᓂᕐᒥᒃ ᓱᕈᓯᓂᒃ. ᑕᕝᕙᑐᐊᖅ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖅᓯᖁᔭᐅᒐᑦᑕ $500,000 ᐄᐳᕈ 1-
ᖑᓂᐊᖅᑐᒥ ᑕᒪᓐᓇ ᓄᓇᓕᖕᓄᑦ 
ᑐᔅᓯᕋᖅᑕᐅᔪᓐᓇᖃᑦᑕᓂᐊᕐᒪᑦ, ᖃᖓ 
ᑐᒃᓯᕋᖅᑕᐅᔪᓐᓇᖃᑦᑕᓂᐊᖅᐸ? ᑖᒃᑯᐊᓗ 
ᐱᖃᓯᐅᑎᓗᒋᑦ ᓂᕿᑦᓯᐊᕙᒃᑖᖃᑦᑕᕐᓂᖅ 
ᐅᑭᐅᖅᑕᖅᑐᒥ. ᐱᐅᓇᔭᕐᒪᑦ ᐱᓇᓱᐊᕐᓗᒋᑦ ᐊᒻᒪ 
ᑮᓇᐅᔭᑦ ᐱᓗᒋᑦ ᐅᒥᐊᕐᔪᐊᑕᖃᓚᐅᖅᑎᓐᓇᒍ. 
ᐃᓱᒪᒋᒐᒃᑭᑦ ᓄᑖᖏᓐᓇᐅᔮᖏᒻᒪᑕ , 
ᖃᑦᑖᕐᔪᓛᒦᓐᓂᐊᕐᒥᔪᑦᑕᐅᖅ 
ᓄᑖᑯᓘᔾᔮᖅᑐᒃᓴᐅᖏᒻᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᕗᑦ ᓴᖅᑭᑎᑦᑎᓯᒪᔪᑦ 
ᐊᑐᓕᖅᑎᑕᐅᓂᖓᓄᑦ ᐸᕐᓇᐅᒻᒥᑦ ᐱᓕᕆᐊᒧᑦ. 
ᐊᖏᖅᑕᐅᓯᒪᓕᑐᐊᕈᓂ ᒪᓕᒐᓕᐅᖅᑎᑯᓐᓄᑦ 
ᑮᓇᐅᔭᓂᑦ ᐊᑐᖅᑐᔅᓴᑎᒍᑦ, ᐊᑐᓕᖅᑎᑕᐅᓂᖓ 
ᐊᑯᓂᐅᒐᓚᓐᓂᐊᖅᑐᖅ, ᑭᓯᐊᓂ 
ᑮᓇᐅᔭᖃᖅᑎᑕᐅᓂᐊᖅᑐᒋᔭᐅᔪᑦᐊᐅᔭᒥᑦ 
ᐅᑭᐊᒃᓵᒥᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᓕ ᐱᔾᔪᑎᒋᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ, ᖃᑦᓯᓂᒃ 
ᓄᓇᓕᖕᓄᑦ ᑲᑎᒪᔨᕋᓛᑦ ᑕᒪᒃᑯᐊ 
ᐃᑲᔪᕈᑎᒋᔭᐅᓂᐊᖅᐸᑦ ᓄᓇᕗᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒫᓐᓇ ᑕᒡᕙᓂ ᑮᓇᐅᔭᑦ $250,000-ᖑᔪᑦ. 
ᑐᓂᐅᖅᑲᓗᒃᑖᖃᑦᑕᖅᖢᒋᑦ $10,000 ᐃᓛ 
ᓄᓇᓕᖕᓄᑦ ᑲᑎᒪᔨᕋᓛᓄᑦ ᐊᐅᓚᔾᔪᑎᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ 
ᓄᓇᓕᖕᓂ ᐱᓕᕆᒍᑎᖃᖅᑎᑕᐅᖃᑦᑕᖅᐹᑦ? 
ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᖅᐸᓪᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ ᓄᑖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᒡᓗᒋᑦ? 
ᑭᓯᐊᓂ ᓄᓇᓕᑦᑎᐊᕙᖃᕐᓂᐊᕈᑦᑕ, ᐱᓕᕆᐊᒧᑦ 
ᑮᓇᐅᔭᖅᑕᖃᖅᐹ ᐅᕝᕙᓘᓐᓃᑦ ᑮᓇᐅᔭᐃᑦ 
ᐃᑲᔫᑕᐅᓂᐊᖅᐸᑦ ᑲᑎᒪᔨᕋᓛᓄᑦ ᑐᕌᒐᖏᓐᓄᑦ ᐊᒻᒪ 
ᒪᓕᓪᓗᒋᑦ ᓇᒧᓐᖓᖁᔭᖏᓐᓂᑦ 
ᓄᓇᓕᑦᑎᐊᕙᖃᓂᕐᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᖃᑎᒋᓯᒪᔭᕗᑦ ᑖᒃᑯᐊ 
ᐅᖁᒪᐃᓐᓂᕐᓂᐊᕐᕕᒃᑯᑦ ᐸᕐᓇᓯᒪᔭᖏᓐᓂᑦ 
ᐊᖏᖅᑕᐅᓚᐅᖅᓯᒪᔪᖅ ᐊᕐᕌᒎᒃ ᒪᕐᕉᓕᖅᑑᒃ. 
ᐱᓕᕆᖃᑎᖃᖅᓯᒪᔪᒍᑦ ᓄᓇᓕᓐᓂᑦ 
ᐊᔭᐅᖅᓯᒋᐊᕈᑎᔅᓴᓂᑦ ᓄᓇᓕᐅᔪᓄᑦ. ᑕᐃᒪᓐᓇ  
ᓄᓇᓕᖕᓂ ᑖᒃᑯᐊ ᐃᖅᑲᓇᐃᔭᖅᑎᑖᓚᐅᖅᑐᒍᑦ 
ᓄᓇᓕᖕᓂ ᓄᓇᓕᖕᓅᖃᑦᑕᕋᔭᖅᑐᓂᒃ. 
ᑲᑎᒪᔨᕋᓛᓂᒃ ᐃᖅᑲᓇᐃᔭᖃᑎᔅᓴᖃᕐᓂᐊᖅᖢᑎᒃ 
ᑕᒪᓐᓇ ᐸᕐᓇᒃᑕᐅᕙᓪᓕᐊᔪᓐᓇᖁᓪᓗᒍ 
ᐅᖃᐅᓯᕆᔭᖅᐳᑦ ᒫᓐᓇ. ᑕᐃᒪ 
ᑎᓕᐅᕋᓱᓚᐅᖅᖢᑎᒍᓗ ᑮᓇᐅᔭᓂᒃ 
ᐱᑖᕋᓱᐊᖃᑦᑕᖁᓪᓗᒋᑦ ᐊᓯᖏᓐᓂᒃ 
ᐅᕙᑦᑎᓐᓂᑐᐃᓐᓇᐅᖏᑦᑐᖅ.  
 
ᑕᐃᒫᑐᐊᖅ ᑐᑭᓯᑎᒋᐊᕈᓐᓇᖅᑕᕋ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒡᕙᓂ H9-ᒥ ᐅᖁᒪᐃᓐᓂᕐᓂᐊᖅᑏᑦ 
ᐱᔾᔪᑎᒋᓪᓗᒋᑦ ᑕᒡᕙᓂ ᐅᖃᐅᓯᕆᔭᐅᓯᒪᔪᑦ 
$176,000-ᓂᒃ ᐱᒍᒪᖕᒪᑕ 
ᓂᕿᑖᕈᑎᒃᓴᐅᖃᑦᑕᕋᔭᖅᑐᓄᒃ ᐊᑐᖅᑕᐅᓂᐊᖅᑐᓂᒃ. 
ᖃᐅᔨᒍᒪᑐᐃᓐᓇᖅᑐᖓᓕ  

ᑖᒃᑯᐊ ᑮᓇᐅᔭᐃᑦ ᑭᓱᒧᑦ ᐊᑐᖅᑕᐅᓂᐊᕐᒪᖔᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
$176,000 ᑖᒃᑯᐊ ᑮᓇᐅᔭᑦ ᑐᒃᓯᕋᖅᑕᕗᑦ 
ᑖᒃᑯᓄᖓ ᐊᔪᖅᓴᕈᓐᓃᑎᑦᑎᕙᓪᓕᐊᓂᕐᒧᑦ ᑐᕌᖓᔪᑦ 
ᐊᖏᕈᑎᒃᑯᑦ ᐃᑲᔪᕈᑕᐅᖃᑦᑕᓂᐊᖅᑐᑦ ᓄᓇᓕᖕᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑖᒃᑯᐊᖃᐃ ᑮᓇᐅᔭᑦ ᐊᑐᖅᑕᐅᒐᔭᖅᑐᑦ 
ᓄᓇᓕᓐᓄᑦ ᑎᒥᐅᔪᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᓄᑦ, 
ᐃᓐᓇᕐᓄᓪᓗ ᐱᔭᐅᔪᓐᓇᖅᑐᑦ ᐃᓕᑉᓯᓐᓂᑦ 
ᖃᓄᐃᓕᐅᕈᑎᔅᓴᐅᓂᐊᕐᓗᑎᑦ ᓄᓇᓕᓐᓂ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐃᑲᔪᕈᑕᐅᒐᔭᖅᑐᑦ ᓄᓇᓕᓐᓂᒥᐅᑕᐅᔪᓄᓪᓗ 
ᑐᒃᓯᕋᖅᑕᐅᒍᓐᓇᓂᐊᖅᑐᑦ ᓄᓇᓕᓐᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᒡᒐᑐᖅᑎᐅᔪᒧᑦ 
ᑕᒪᒃᑯᐊ ᓂᖀᑦ ᓂᕿᑖᖃᑦᑕᕐᓂᖅ ᐱᔾᔪᑎᒋᓪᓗᒋᑦ. 8 
ᑖᒃᑯᐊ ᓄᓇᓖᑦ ᐃᓚᒋᔭᐅᓂᐊᖅᖢᑎᑦ 
ᐃᑲᔪᖅᑕᐅᓂᐊᖅᖢᑎᓪᓗ. 
 
ᑕᒪᒃᑯᐊ ᐃᑲᔫᑕᐅᒐᔭᓐᖏᑦᑐᑦ ᑕᐃᒪᓐᓇ 
ᓂᕿᓕᕆᓂᕐᒧᑦ ᐃᓕᓐᓂᐊᕈᑎᒋᔭᐅᓂᐊᖅᑐᑦ 
ᐃᓄᑦᑎᑑᓕᖅᑎᑕᐅᖃᑦᑕᕐᓗᑎᓪᓗ 
ᑲᑎᒪᑎᑕᐅᖃᑦᑕᕐᓗᑎᓪᓗ ᐃᓕᓐᓂᐊᖅᑎᑕᐅᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᑲᓐᓂᖅ, ᑮᓇᐅᔭᑦ 
ᓄᓇᓕᓐᓅᖅᑕᐅᖃᑦᑕᑕᖅᐳᑦ, ᑕᐃᒪᓕ ᖃᓄᖅ ᑖᓐᓇ 
ᐊᔪᓴᖅᑕᐃᓕᒪᓂᕐᒧᑦ ᓂᕿᑦᓴᖃᑦᑎᐊᖏᓐᓂᒧᓪᓗ 
ᑕᒪᓐᓇ ᑕᕝᕙ ᐊᑕᓂᖃᖅᐸ ᖃᓄᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐅᖁᒪᐃᓐᓂᓂᐊᖅᑏᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐊᑖᒍᑦ 
ᑎᑎᕋᖅᓯᒪᔪᒃᑯᑦ ᐱᓕᕆᖃᑎᖃᕈᓐᓇᓂᐊᖅᑐᒍᑦ 
ᐊᓯᖏᓐᓂᑦ ᐊᒡᒍᑐᖅᓯᒪᔪᓂᑦ ᒐᕙᒪᒃᑯᓐᓂ 
ᐱᓕᕆᕝᕕᖏᓐᓂᒃ. ᐊᒻᒪᓗ ᓄᓇᓕᓐᓄᑦ ᑖᒃᑯᐊ 
ᐊᔾᔨᒌᓕᖅᑎᑦᑎᖁᔨᓐᖏᓇᑦᑕ 
ᐱᓕᕆᐊᕆᔭᐅᕙᒌᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐅᕙᓂᑦᑕᐅᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᐅᓂᒃᑳᖃᑦᑕᖅᓯᒪᒻᒪᑕ ᑖᓐᓇ ᓂᕿᑦᑎᐊᕙᖃᕐᓂᖅ 
ᐅᑭᐅᑕᖅᑐᒥᑦ ᐱᔾᔪᑎᒋᓪᓗᒍ ᐊᒻᒪ ᐊᓯᔾᔨᖅᑐᑦ 
ᑎᑭᓵᖑᕙᑦᑐᓂᑦ ᓂᕿᓂᑦ,  ᑭᐅᔪᖃᓚᐅᕐᒪᑦ 
ᒐᕙᒪᑐᖃᒃᑯᓐᓂ ᐱᕙᓪᓕᐊᔪᑎᒍᑦ 
ᐊᐱᖅᓱᖅᑕᐅᓪᓗᑎᑦ. 
 
ᑮᓇᐅᔭᓇᖅᑕᖃᕐᓂᐊᖅᑰᕐᒪᒡᒎᖅ ᓄᓇᕗᑦ 
ᒐᕙᒪᒃᑯᖏᓐᓄᑦ 2010-11-ᒥᓗ 
ᐃᓕᓐᓂᐊᕈᑎᔅᓴᐅᒐᔭᖅᑐᓂᑦ ᐃᓕᓐᓂᐊᖅᑎᑕᐅᓗᑎᑦ 
ᐃᓄᐃᑦ ᓂᕿᑦᑎᐊᕙᓐᓂᑦ ᓂᕆᖃᑦᑕᖁᓪᓗᒋᑦ 
ᓂᕿᓕᐅᖃᑦᑕᖁᓪᓗᒋᓪᓗ. ᑕᒪᓐᓇ ᓱᓕᕚ? 
ᑕᐃᒪᓐᓇ ᑮᓇᐅᔭᓂᑦ ᐱᑕᖃᕐᓂᐊᖅᐸᑦ 
ᒐᕙᒪᑐᖃᒃᑯᓐᓂᑦ?  
 
ᐊᒻᒪᓗ ᐅᑎᖅᑕᕋᐅᔭᕐᓂᐊᖏᓐᓇᑦᑕ ᐃᒪᓐᓇ $4 
ᒥᓕᐊᑕᖃᖅᑰᕐᒪᑦᑕᐅᖅ ᑖᒃᑯᓇᓐᖓᑦ 
ᓂᕿᑦᑎᐊᕙᓕᕆᓂᕐᒧᑦ ᐅᑭᐅᑕᖅᑐᒥᑦ ᑲᓇᑕᒥ   

ᐊᕐᕋᒎᓂᐊᖅᑐᒧᑦ, 2011-12, 
ᒐᕙᒪᑐᖃᒃᑯᓃᓐᖔᕐᓂᐊᖅᑐᓂᑦ 
ᑲᓇᑕᓕᒫᕐᒧᐊᖅᑕᐅᓂᐊᖅᑐᓂᑦ. ᑮᓇᐅᔭᓂᑦ 
ᐱᑎᑕᐅᒃᑲᓂᕐᓂᐊᕆᕕᑕ ᑖᒃᑯᓄᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᒐᕙᒪᑐᖃᒃᑯᑦ ᐱᓕᕆᖃᑎᒌᓐᓇᖅᑕᕗᑦ 
ᐊᔾᔨᒌᓐᖏᑦᑐᓂᒃ ᐱᓕᕆᐊᕆᓂᐊᖅᑕᑎᓐᓂ 
ᐱᔾᔪᑎᖃᖅᖢᑕ. ᑕᐃᒪ ᑮᓇᐅᔭᓂᑦ 
ᐱᑎᑕᐅᓯᒪᔪᒍᑦᑕᐅᖅ ᑕᒪᓐᓇ ᓂᕿᑦᑎᐊᕙᖃᕐᓂᖅ 
ᐱᔾᔪᑎᒋᓪᓗᒍ. ᐊᒻᒪᓗᑦᑕᐅᖅ, ᐊᓯᖏᑦ ᑖᒃᑯᐊ 
ᐃᖅᑲᓇᐃᔭᕐᕖᑦ ᐊᒡᒍᑐᖅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂ 
ᐱᓕᕆᖃᑎᒌᒃᑲᓐᓂᕆᓪᓗᑎᒍ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᐅᔨᒪᖁᔭᕋ ᑖᓐᓇ ᑲᑎᒪᔨᐅᔪᖅ H-6ᒦᑲᑦᑕ 
ᑖᒃᑯᓂᖓ ᐅᖁᒪᐃᓐᓂᓂᐊᖅᑎᒃᑯᓐᓂᒃ 
ᐱᓕᕆᐊᖃᕋᑦᑕ. ᒐᕙᒪᑐᖃᒃᑯᑦ ᐱᓕᕆᐊᖏᓐᓂ  
ᐱᓕᕆᐊᖃᓐᖏᓇᑦᑕ ᓯᕗᓂᔅᓴᒥᑦ ᓴᖅᑭᓛᖅᑐᓂᑦ. 
ᖁᔭᓐᓇᒦᒃ. ᐊᑏ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄᖑᒐᓗᐊᖅ ᑭᓯᐊᓂ ᓄᓇᕗᑦ 
ᒐᕙᒪᒃᑯᖏᓐᓅᕐᓂᐊᕐᒪᑕ ᒐᕙᒪᑐᖃᒃᑯᓐᓂᑦ. 
ᐃᓱᒪᓕᐅᕈᑎᒋᖃᑦᑕᕋᑦᑎᒍᓗ ᖃᓄᖅ ᑖᒃᑯᐊ 
ᐊᑐᖅᑕᐅᖃᑦᑕᕆᐊᖃᕐᒪᖔᑕ ᖃᓄᕐᓗ 
ᐊᑐᕐᓂᐊᕐᒪᖔᑎᒍ. ᖃᐅᔨᒪᖁᔨᒐᒪ ᓂᕿᑦᓯᐊᕙᓐᓂᑦ 
ᓂᕆᑎᑦᑎᓂᕐᒧᑦ.  
 
ᒪᒃᐱᒐᖅ 134 ᐸᕐᓇᐅᑎᒋᓯᒪᔭᖓᓂ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᖅ 2011-12, 
ᐱᖓᔪᖓᓐᓃᑦᑐᖅ, ᐅᖃᐅᓯᖃᕐᒪᑕ, ᑕᐃᒪᓐᓇ 
ᐋᖅᑭᒃᓱᐃᓂᐊᖅᖢᑎᒃ ᓄᓕᐊᕇᖕᓂᐅᑉ ᒥᒃᓵᓄᑦ. 
ᖃᐅᔨᒪᒐᓗᐊᖅᑐᖓ ᒥᓂᔅᑕ ᐅᖃᐅᓯᖃᓚᐅᖅᑐᖅ 
ᖃᕋᓴᐅᔭᒃᑯᑦ ᑐᑭᓯᒋᐊᕈᑎᓂᑦ. ᑕᐃᒪᖃᐃ ᑕᒪᓐᓇ  

ᖃᕆᑕᐅᔭᒃᑰᖅᑕᐅᓯᒪᔪᖅ ᑖᓐᓇ 
ᐅᓂᒃᑳᕈᑎᒋᔪᓐᓇᖅᐸᓐᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓄᑖᓐᖑᖅᓯᒪᔪᓂᒃ ᐃᖅᑲᓇᐃᔮ, ᐃᓛ ᑐᓴᒐᒃᓴᓂᒃ 
ᐱᑕᖃᓐᖏᓐᓇᒪ. ᑐᑭᓯᒋᐊᖅᑎᑕᐅᔪᓐᓇᕋᔭᖅᑑᒐᓗᐊᑦ 
ᐃᖅᑲᓇᐃᔭᖅᑎᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᒡᕙᓂ ᐊᕐᕌᒍᒥ ᐊᑐᖅᑐᒥ ᑕᐃᒪᓐᓇ 
ᓄᓕᐊᖃᑎᒌᑦᓯᐊᕐᓂᖅ ᐱᔾᔪᑎᒋᓗᒍ ᑕᒪᓐᓇ ᖃᓄᖅ 
ᑐᑭᖃᓪᓚᑦᑖᖅᐸ? ᖃᓄᕐᓗ ᐱᓕᕆᐊᕆᔭᐅᓂᐊᖅᐸ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᖃᑎᖃᕐᓂᐊᖅᑐᒍᑦ ᓄᓇᓕᖕᓂᑦ 
ᓇᓗᓇᐃᖅᓯᓗᑕ ᑕᐃᒪᓐᓇ ᓄᓕᐊᖃᑎᒌᖕᓂᖅ  
ᐅᓗᕆᐊᓇᓐᖏᑐᒃᑯᑦ ᐋᓐᓂᐊᖅᑖᖅᑕᐃᓕᒪᓂᕐᒧᑦ 
ᓄᓕᐊᖃᑎᒌᖃᑦᑕᑦᓯᐊᕈᓐᓇᖁᓪᓗᒋᑦ 
ᓴᐳᔾᔭᐅᔪᓐᓇᖁᓪᓗᒋᑦ ᑕᒪᒃᑯᐊ ᒪᒃᑯᖕᓂᖅᓴᐃᑦ 
ᖃᐅᔨᕚᓪᓕᖅᑎᑕᐅᓯᒪᓗᑎᒃ 
ᐋᓐᓂᐊᖅᑖᖅᑕᐃᓕᒪᕐᓂᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᐊᓂᒃᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᐱᖁᔨᕗᖔᓕᐅᖅᐳᖓ ᓄᖅᑲᕈᒪᓕᖅᖢᖓ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᓄᖅᑲᕈᒪᓕᕐᒪᑕ. ᑖᒃᑯᐊ ᐊᐃᕙᐅᑕᐅᔪᓐᓇᖏᒃᖢᑎᒃ. 
ᓈᒻᒪᓴᖅᑐᓗᒃᑖᑦ. ᓈᒻᒪᒃᓴᓐᖏᑦᑐᑦ. ᑲᔪᓯᕗᖅ. ᑕᐃᒪ 
ᓂᑯᕕᓐᓂᐊᓕᖅᐳᖓ ᓄᖅᑲᕈᑎᓂᒃ 
ᐅᖃᐅᓯᖃᕐᓗᖓ. ᐊᒻᒪᓗ, ᐃᖅᓱᒃᑏ, ᑖᒃᑯᐊᖃᐃ 
ᐊᓂᑎᒍᓐᓇᓕᕐᒥᒍᕕᒋᑦ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ. 
 
ᐅᖃᖅᑎ: ᖁᔭᓐᓇᒦᖔᓯᑦ, ᐃᖅᓱᒃᑏ. ᑕᐃᒪ 
ᑲᑎᒪᔾᔪᑎᑦᑎᓐᓄᑦ ᐅᑎᖅᐸᓪᓕᐊᒍᓐᓇᓯᒻᒥᒐᑦᑕ, 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 21. 
(ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᕐᓂᖅ 
ᑲᑎᒪᔾᔪᑎᒋᖅᑲᐅᔭᔅᓯᓐᓂᒃ. ᑭᒡᒐᑐᖅᑐᖅ ᕿᑭᖅᑖᓘᑉ 
ᓂᒋᐊᓄᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᑦ 
ᑲᑎᒪᑐᐃᓐᓇᕈᑎᖃᖅᑲᐅᒐᑦᑕ ᒪᓕᒐᒃᓴᖅ 1 ᑮᓇᐅᔭᑦ 
ᐊᑐᕈᒫᕐᓂᐊᖅᑐᓪᓗ. ᓄᖅᑲᕈᒪᓕᖅᖢᑕᓗ. ᑕᐃᒪ 
ᐱᖁᔨᕗᖔᓕᐅᖅᐳᖓ ᑖᓐᓇ ᐊᖏᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᑖᓐᓇ 
ᓅᑦᑎᒋᐊᕐᖓᑦ ᐊᒻᒪᓗ ᓅᑦᑎᒋᐊᕈᑎ ᓈᒻᒪᑦᑐᓂ. 
ᐊᐃᑉᐱᖅᑕᐅᕚ? ᐊᐃᑉᐱᖅᑕᐅᔪᖅ ᑭᒡᒐᑐᖅᑐᒧᑦ 
ᖃᒪᓂᑦᑐᐊᒧᑦ. ᑖᔅᓱᒧᖓ ᓅᑦᑎᒋᐊᕈᒻᒧᑦ 
ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. ᓂᕈᐊᓐᖏᑦᑐᑦ. 
ᑲᔪᓯᕗᖅ. ᖁᔭᓐᓇᒦᒃ. 
 
ᑲᑎᒪᔾᔪᑎᑦᑎᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 22. 
(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂᒃ ᒪᓕᒐᔅᓴᓂᒃ 
ᐅᖃᓕᒫᖅᑕᐅᑎᑦᑎᓂᖅ. ᐃᓵᑦᑐᖃᓐᖏᒻᒪᑦ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 23. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ. ᑎᑎᕋᖅᑏ.  
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᐃᑦ ᒫᑦᓯ 3: 
 



ᐱᖓᑦᓯᖅ, ᒫᑦᓯ 2, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10.  ᑭᐅᔾᔪᑏᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᐃᖅᑲᐃᑎᓪᓗᒋᑦ ᒪᓕᒐᓕᐅᖅᑎᓕᒫᑦ ᑲᑎᒪᓛᕐᒪᑕ 
ᖃᐅᑉᐸᑦ ᐅᓪᓛᒃᑯᑦ 10-ᒧᐊᖅᐸᑦ ᓇᓄᒃ 
ᐃᒡᓗᕈᓯᖓᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑕᐃᒪ 
ᑲᑎᒪᓂᖅᐳᑦ ᒪᑐᑲᐃᓐᓇᕐᓂᐊᓕᕐᒥᔪᖅ ᐅᓐᓅᔪᖅ 
ᐊᒻᒪᓗ ᖃᐅᑉᐸᑦ 1:30-ᒥ ᐱᒋᐊᒃᑲᓐᓂᓛᕆᓪᓗᑕ. 
ᐅᓐᓄᖃᑦᑎᐊᕐᓂᐊᖅᑯᓯ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 18:00-ᒥ 



 

 

 
 
 
 


